
ᓄᓇᕗᑦ ᒪᓕᒐᓕᐅᕐᕕᖓ 
 

ᐂᖀ⅔ᐸ 
ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ 
ᔮᓐ ᑯᐊᒃ 

 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 
ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 
ᓯᒥᐅᓐ ᒥᑭᓐᖑᐊᖅ 
(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 
ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 7, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ , 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 
ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 
ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 
ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 10:01ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᕿᔪᒃᑖᖅ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ.  
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕿᔪᒃᑖᖅ. ᓯᕗᓕᖅᑎ, 
ᒪᓕᒐᓕᐅᖅᑎᐅᖃᑎᒃᑲ ᐅᓪᓛᒃᑯᑦ, ᐅᓪᓛᑦᑎᐊᖅ, 
ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ ᑎᕖᒃᑯᓪᓗ 
ᑕᐅᑐᒃᑐᑦ, ᑐᓐᖓᓱᒋᑦᑎ ᑲᑎᒪᕕᖁᑎᔅᓯᓐᓄᑦ. 
ᑲᑎᒪᔾᔪᑎᒃᓴᑦᑎᓐᓄᑦ, ᒥᓂᔅᑕᐃᑦ ᐅᖃᐅᓯᖏᑦ. 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 195 - 5(2): 

ᑲᓲᑎᓯᒪᓂᖅ ᐅᑭᐅᖅᑕᖅᑐᒥ ᑕᕐᕆᔭᐅᑎᒃᑯᑦ 
ᑲᑎᒪᓂᑎᒍᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓛᓴᒃᑯᑦ 
ᐅᖃᖅᑏ ᐊᒻᒪᓗ ᒪᓕᒐᓕᐅᖅᑏᑦ, 
ᓄᓇᕗᒻᒥᐅᓕᒫᓪᓗ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᐅᖃᐅᓯᖃᕈᒪᓪᓗᖓ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑏᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑐᔾᔨᓪᓗᑎᒃ ᐱᓕᕆᐋᖓ ᐅᖃᐅᓯᕆᔪᒪᓪᓗᒍ. 
Connected North, ᑖᓐᓇ ᐃᓕᓐᓂᐊᕈᑎᒃᓴᐅᔪᖅ 
ᓄᓇᕗᑦ ᐃᓕᓐᓂᐊᕝᕕᖏᓐᓂ. 
 
ᐅᖃᖅᑏ, Connected North ᑕᕐᕆᔭᐅᑎᒃᑯᑦ 
ᐃᓕᓐᓂᐊᖅᑎᑦᑎᔪᑎᒋᔭᐅᓂᐊᖅᑐᖅ ᓄᓇᕗᒻᒥ 
ᐃᓕᓴᖅᑎᓄᑦ. ᐅᒃᑑᑎᒋᓗᒍ, ᐃᓕᓴᖅᑎᕗᓐ 
ᑲᓇᑕᓕᒫᒥᓐ ᓇᓂᑐᐃᓐᓇᖅ ᐃᓕᓐᓂᐊᖅᑎᓄᑦ 
ᑕᑯᔪᓐᓇᖅᓯᓂᐊᖅᑐᑦ ᐊᒻᒪᓗ ᐱᓕᒻᒪᒃᓯᒪᓪᓚᕆᒃᑐᓂᒃ 
ᖃᖓᑐᐃᓐᓇᑦᑎᐊᖅ ᐅᖃᓪᓚᖃᑎᖃᕈᓐᓇᖅᖢᑎᒃ. 
ᑕᐃᒪᐃᓐᓂᖓᓄᑦ ᐃᓕᓐᓂᐊᕐᕕᒃᐳᑦ 
ᐅᖓᓯᒃᑐᒥᐅᒐᓗᐊᖅ ᐃᓕᑉᐸᓪᓕᐊᔪᓐᓇᖅᑐᑦ 
ᖃᕆᓴᐅᔭᐃᑦ ᐊᑐᕐᓗᒋᑦ.  
 
ᐅᖃᖅᑏ, ᑖᓐᓇ ᐱᒋᐊᓚᐅᖅᓯᒪᔪᖅ 
ᐅᒃᑑᑎᒋᔭᐅᓪᓗᓂ 2013-14 ᐊᕐᕌᒍᐊᓂ ᐱᖓᓱᓂᒃ 
ᐃᓕᓐᓂᐊᕝᕕᖕᓂ, ᐊᖅᓴᕐᓂᐅᑉ ᐃᓕᓐᓂᐊᕝᕕᖓ 
ᐃᖃᓗᖕᓂ, ᓵᒻ ᐳᓪᓚᑦ ᐃᓕᓐᓂᐊᕝᕕᖓ ᑭᓐᖓᓐᓂ, 
ᐊᒻᒪᓗ ᔮᓐ ᐊᕐᓈᓗᒡᔪᐊᖅ ᐃᓕᓐᓂᐊᕝᕕᖓ 
ᐊᕐᕕᐋᓂ. ᑕᒪᓐᓇ ᑲᔪᓯᑦᑎᐊᓚᐅᖅᑎᓪᓗᒍ 
ᐅᒃᑑᑎᒋᔭᐅᔪᖅ ᖁᕕᐊᓱᒃᑐᖓ ᐅᓪᓗᒥ ᑕᒪᓐᓇ 
ᐃᓕᐅᖅᑲᖅᑕᐅᓯᒪᓕᕐᒪᓐ ᐊᕙᑎᓂᒃ ᐃᓕᓐᓂᐊᕐᕕᖕᓂ 
ᓄᓇᓕᖕᓂ 12-ᓂᒃ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ.ᐅᖃᖅᑏ, ᑕᒪᓐᓇ ᖃᕆᓴᐅᔭᒃᑯᑦ ᐊᑐᕐᓗᒍ 
ᓲᕐᓗ ᐊᕐᕕᐊᑦ ᔮᓐ ᐊᕐᓈᓗᒡᔪᐊᖅ 
ᐃᓕᓐᓂᐊᕝᕕᐋᓗᐊ ᐃᓚᒋᔭᐅᖃᑕᐅᓂᐊᖅᑐᖅ 
ᖁᓕᐅᖕᒪᑕ ᐃᓕᓐᓂᐊᕝᕖᑦ ᑲᓇᑕᒥ ᓄᓇᕐᔪᐊᕐᒥᒃ 
ᐅᐱᓐᓇᖅᑑᒃ ᐅᓪᓗᕆᑎᓪᓗᒋ ᐊᕐᕕᐊᒻᒥᐅᑦ 2000-
ᖏᓐᓃᒃᑐᓂ ᐃᓚᒋᔭᐅᖃᑕᐅᓂᐊᓕᖅᑐᑦ ᑕᑯᓇᖓ 
ᑕᓚᕖᓴᒃᑯᑦ ᑕᑯᓐᓇᕐᓗᑎᒃ ᓈᓚᖑᓐᓇᕐᓗᑎᓪᓗᒃ 
ᓇᓂᑐᐃᓐᓇᖅ ᓄᓇᕐᔪᐊᕐᒥᒃ ᐅᖃᓪᓚᒃᑐᓂᒃ.  

(ᑐᓵᔨᑎᒎᕈᓐᓃᖅᑐᖅ) ᐱᕈᖅᑎᑦᑎᕙᓪᓕᐊᓂᒃᑯᑦ 
ᑕᔅᓱᒥᖓ ᐃᓕᓐᓂᐊᕐᕕᒻᒥ ᐊᖓᔪᖄᖑᔪᑦ 
ᐃᓕᓴᐃᔩᓪᓗ ᐊᕿᔅᓱᐃᔪᓐᓇᖅᓯᔪᑦ ᐃᓕᓐᓂᐊᕐᓂᕐᒥᒃ 
ᐊᒻᒪᓗ ᐃᓕᓐᓂᐊᕋᔅᓴᓂᒃ ᑕᕝᕙᓂ ᐊᐅᓚᑦᑎᔾᔪᑎᒧᑦ 
ᐃᓕᓐᓂᐊᖅᑎᔅᓴᒧᑦ ᐊᒻᒪ ᐅᖃᓕᒫᒐᑦᓴᑦ 
ᐊᓯᐊᒎᕈᓐᓇᖅᑎᑕᐅᓪᓗᑎᒃ ᐱᔪᓐᓇᐅᑎᑖᖅᑎᑕᐅᔪᑦ 
ᐃᓕᓐᓂᐊᖅᑎᖏ ᐱᓕᕆᖃᑕᐅᔪᓐᓇᖅᖢᑎᒃ 
ᐊᑦᑐᐊᓂᖃᕐᓂᖅᓴᐅᓕᖅᐸᓪᓕᐊᔪᓂᒃ ᖃᕆᓴᐅᔭᓄᑦ 
ᐊᒻᒪᓗ ᐊᑦᑐᐊᖓᖃᑎᒌᖑᔪᓄᑦ ᓄᓇᓕᕐᔪᐊᓕᒫᒧᑦ. 
 
ᐅᖃᖅᑎᑦᓯᔩ, ᑖᓐᓇ ᐱᓕᕆᐊᔅᓴᖅ ᓴᕆᔮᖅᑎᔅᓯᔪᖅ 
ᐱᓕᕆᐊᖑᔪᒥᒃ ᑕᕐᕆᔮᒃᓴᓕᐅᕐᓂᕐᒧᑦ 
ᑲᑎᒪᕐᔪᐊᕐᓂᕆᔭᐅᔪᒧᑦ ᓄᓇᕗᒻᒥᑦ 
ᓂᕆᐅᒋᔭᖃᖅᐳᒍᓪᓗᒃ ᐱᓕᕆᔨᓄᑦ 
ᑐᓴᐅᒪᖃᑦᑕᐅᑎᖃᑎᒌᖑᔪᑦ ᑲᔪᓯᑎᑕᐅᔪᓐᓇᕐᓗᑎᒃ 
ᐱᕈᖅᐸᓪᓕᐊᓂᕐᒧᑦ ᐃᓕᓐᓂᐊᖅᑎᐅᔪᓄᑦ 
ᐃᓕᓐᓂᐊᖅᐸᓪᓕᐊᔭᖏᓐᓄᑦ ᐊᒻᒪᓗ 
ᐃᖃᓇᐃᔭᖅᑎᖏᓐᓄᑦ 
ᐱᓕᕆᔨᒻᒪᕆᖑᖅᑎᑕᐅᓗᑎᓪᓗ ᐱᕈᕐᐸᓪᓕᐊᓂᒃᑯᑦ. 
ᖁᔭᓐᓇᒥᒃ, ᐅᖃᖅᑏᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑐ ᓄᓇᓕᖕᓄᒃ ᒐᕙᒪᒃᑯᓐᓄᓪᓗ 
ᐱᔨᖅᑎᑦᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 196 - 5(2): 

ᑲᓲᑎᓯᒪᓂᖅ ᐅᑭᐅᖅᑕᖅᑐᒥ - ᑲᔪᓯᓂᖓ 
(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓛᒃᑯᑦ 
ᐅᖃᖅᑎᑦᓯᔩ, ᐅᓪᓛᒃᑯᑦ ᑲᖏᖅᖠᓂᕐᒥᐅᑕᐃᑦ 
ᐊᑕᐅᓯᐅᖃᑎᒋᕙᑉᓯᑦ ᐃᓚᐃᕐᔪᐊᓚᐅᖅᑎᓪᓗᑕᒃ 
ᑕᕝᕙᓂ ᐅᓪᓗᒥᒃ ᐊᑐᖃᐅᔭᑦᑎᓐᓂᒃ ᐸᓂᒍᓂᐊᒃᑯᓪᓗ 
ᐃᓚᑯᓗᖏᑦ ᐃᓱᒪᒋᕙᕗᑦ.  
 
(ᑐᓵᔨᑎᒍᑦ) ᐅᖃᖅᑏ, ᐊᒻᒪ ᐅᓪᓗᒥ ᓇᖏᖅᓯᔪᖓ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 
ᑲᔪᓯᑦᑎᐊᕐᓂᕋᐃᒻᒪᑦ ᑖᒃᑯᐊ Connected North 
ᐱᓕᕆᐊᕆᔭᐅᔪᖅ ᑐᓴᖅᑎᑦᑎᔪᒪᔪᖓ. ᑕᒪᒃᑯᐊ 
ᐊᑐᓪᓚᕆᒃᑐᐊᓘᓂᐊᖅᑐᑦ 
ᐱᕈᖅᐸᓪᓕᐊᓂᐊᖅᑎᓪᓗᒋᑦ ᖃᕆᓴᐅᔭᒃᑰᕐᑐᓪᓗᑦ 
ᐊᑐᖅᑕᐅᓂᐊᕐᑎᓪᓗᒋᑦ.  
 
ᑕᒪᓐᓇ ᐱᒋᐊᖅᑎᑕᐅᔪᖅ ᐃᓕᓐᓂᐊᕐᕖᑦ  

ᐅᖓᓯᑦᑑᒐᓗᐊᖅᑎᓪᓗᒋᑦ ᑕᒪᒃᑯᓂᖓ 
ᐊᑐᕈᓐᓇᖅᓯᓂᐊᖅᑐᑦ ᖃᕆᓴᐅᔭᓂᒃ 
ᑕᐃᒪᐃᓕᐅᕐᓂᐊᖅᐸᑕ ᓄᓇᓕᖕᓂᒃ ᒐᕙᒪᒃᑯᓐᓂᓪᓗᒃ 
ᐱᔨᖅᑎᑦᑏᑦ ᑐᓴᐅᒪᔾᔪᑎᓂᒃ ᖃᕆᓴᐅᔭᐅᓪᓗᒃ 
ᐃᓚᒃᓴᖏᓐᓂᒃ ᐊᑐᐃᓐᓇᕈᐃᓯᒪᔪᖅ 
ᐃᓕᓐᓂᐊᖅᑕᐃᑦ, ᑕᒪᒃᑯᐊ ᖃᔪᓯᖁᓪᓗᒋᑦ. 
ᓄᓇᓕᖕᓂᒃ ᒐᕙᒪᒃᑯᓐᓂᓪᓗᒃ ᐱᔨᖅᑎᑦᑏᑦ 
ᐃᖃᓇᐃᔭᖅᑏᑦ ᐃᑲᔪᕐᓂᐊᖅᑐᑦ ᐃᓕᐅᖃᐃᓗᑎᑦ 
ᐋᕿᒃᓱᐃᑲᓐᓂᕐᓗᑎᒃ ᐊᑲᐅᖏᓕᐅᕈᑏᓪᓗᒃ ᑕᒪᒃᑯᐊ 
ᐋᕿᒃᓱᕐᓗᓂᒋᑦ.  
 
ᑕᒪᓐᓇ ᐃᓕᓐᓂᐊᕐᓇ ᐊᑐᖅᑎᓪᓗᒍ 180-
ᖏᖅᓱᖅᖢᑎᒃ ᖃᕆᓴᐅᔭᒃᑯᑦ ᐃᓕᓐᓂᐊᖅᓯᒪᔪᑦ 
ᐊᒻᒪᓗ 150%-ᒥᒃ ᐊᓚᒃᑲᓐᓂᖅᑐᑦ ᐊᕐᕌᖒᓚᐅᖅᑐᖅ 
ᑕᑯᓪᓗᒍ. ᑕᒪᒃᑯᐊ ᖃᕆᓴᐅᔭᒃᑯᑦ ᑕᓚᕖᓴᒃᑯᓪᓗᑦ 
ᐃᓕᓐᓂᐊᕈᑏᒃ 42-ᓂᒃ ᐃᓕᓐᓂᐊᕐᕕᓐᓂᒃ 
ᐊᑐᐃᓐᓇᕈᖅᑎᑕᐅᓂᐊᖅᑐᑦ ᐱᖓᓱᑦ ᐊᕐᕌᒍᑦ 
ᐊᒡᒋᖅᑐᓂᒃ.  
 
ᐅᖃᖅᑏ, ᑖᒃᑯᐊᓗᒃ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᕗᑦ 
ᐃᓕᓐᓂᐊᕈᑎᒃᓴᐅᑕᐅᓪᓗᑎᓪᓗᒃ ᓄᓇᕗᒻᒥᐅᑦ 
ᓚᒃᑯᒃᑐᖁᑎᖏᓐᓄᒃ ᐊᒻᒪᓗ 
ᐃᑲᔪᖅᓱᐃᓐᓇᕐᓂᐊᖅᑕᕗᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑕᒪᒃᑯᓂᖓ ᓄᑖᓂᑦ ᐊᑐᖅᐸᓪᓕᐊᑎᓪᓗᒋᑦ 
ᐃᓕᓐᓂᐊᕈᑕᐅᓂᐊᖅᑎᓪᓗᒋᓪᓗᑦ ᓄᓇᕗᑦ 
ᒪᒃᑯᒃᑐᖁᑎᖏᓐᓄᑦ. ᖁᔭᓐᓇᒥᒃ, ᐅᖃᖅᑏᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ.  ᒥᓂᔅᑕᐃᑦ ᐅᖃᐅᓯᖏᑦ, 
ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᑉ ᐅᖃᐅᓯᖓ 197 - 5(2): 

ᐃᑲᔪᖅᑐᐃᓂᖅ ᐋᖅᑭᔾᔪᑎᓂᑦ 
ᐊᖏᕐᕋᖃᓐᖏᓐᓂᕐᒧᑦ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒥᒃ, 
ᐅᖃᖅᑎᑦᓯᔩ. ᐃᓱᒪᒋᔭᒃᑲᑦᑕᐅᖅ ᑕᐃᒃᑯᐊ ᓄᓇᕗᒻᒥᒃ  

ᐊᒃᓱᕈᖅᑐᑯᓗᐃᑦ.  
 
ᐅᖃᖅᑎᑦᓯᔩ, (ᑐᓵᔨᑎᒍᑦ) ᐅᑯᐊ 
ᐊᔭᐅᖅᑐᐃᓂᐊᖅᑐᒍᑦ 
ᖃᓄᖅᑑᕈᑎᒃᓴᓕᐅᕐᓂᐊᖅᖢᑕᓗ ᑕᒪᒃᑯᐊ 
ᐊᖏᕐᕋᖃᓐᖏᑦᑐᑎᒋᔭᐅᔪᑦ 
ᐅᖃᐅᓯᕆᔪᓐᓇᕐᓂᐊᕋᑦᑎᒃᑯᑦ. 
 
ᒫᓐᓇ ᑮᓇᐅᔭᖃᖅᑐᒍᑦ ᐊᐅᓚᐃᓐᓇᕈᓐᓇᕐᓂᐊᕐᒪᑕ 
ᐱᖓᓱᑦ ᐊᖏᕐᕋᖃᖏᑦᑐᒃᑯᕖᑦ ᐃᖃᓗᖕᓂᒃ ᐊᒻᒪᓗ 
ᐃᖃᓗᑦᑑᑦᑎᐊᕐᒥᒃ ᐊᒻᒪᓗᒃ ᓄᓇᓖᑦ ᐊᓯᖏᑦ 
ᕿᓂᕐᒥᔪᑦ ᑕᐃᒪᐃᑦᑐᓂᒃ ᓇᔪᒐᐅᓂᐊᖅᑐᓂᒃ 
ᒪᑐᐃᖅᓯᔪᒪᓪᓗᑎᒃ. ᓄᓇᓖᒃ 
ᐃᖃᓇᐃᔭᖃᑎᒋᓂᐊᖅᑕᕗᑦ 
ᓇᓗᓇᐃᔭᕈᓐᓇᕐᓂᐊᕋᑦᑎᒃᑯᑦ ᑭᖒᒪᔭᐅᔪᓪᓗ ᐊᒻᒪᓗ 
ᖁᓄᖅᑑᖃᑎᒋᓗᒋᑦ ᓄᓇᓖᑦ ᐊᕕᒃᑐᖅᓯᒪᔪᓂᒃ 
ᑕᒪᒃᑯᐊ ᓴᓇᕐᕈᑎᕗᑦ ᐊᒥᒐᕋᓗᐊᖅᑎᓪᓗᒋᑦ.  
 
ᐅᖃᖅᑏ, ᐱᓕᕆᕝᕕᒃᐳᑦ ᐅᓂᒃᑳᓂᒃ 
ᐊᖏᕐᕋᖃᖏᑦᑐᓕᕆᓂᕐᒥᒃ ᐱᔭᕇᖅᓯᓂᐊᖅᑐᑦ 
ᐊᕐᕕᐊᓂ ᐅᖅᓱᖅᑑᖅ ᑲᖏᖅᖢᒑᐱᒃ ᐊᒻᒪᓗ 
ᒥᑦᑎᒪᑕᓕᒃ. ᑕᒪᓐᓇ ᐱᒋᐊᖅᑕᐅᓚᐅᖅᓯᒪᖕᒪᑦ 
2018-ᖑᑎᓪᓗᒍ. ᑕᒪᓐᓇ ᖃᐅᔨᓴᐃᓂᖅ 
ᐊᑐᕐᓗᑎᒍᑦ ᑐᑭᓯᒃᑲᓐᓂᕐᓂᐊᖅᑐᒍᑦ ᑭᓱᓂᒃ 
ᐱᔾᔪᑎᖃᖅᖢᑎᒃ ᑭᓐᖒᒪᔭᖏᓪᓗ ᐊᖏᕐᕋᖃᖏᑦᑐᑦ 
ᓄᓇᑦᑎᓐᓂ.  
 
ᐅᖃᖅᑏ, ᑕᒪᑐᒪᓂ ᐊᕐᕌᒍᒥ ᐃᑲᔪᖅᓱᐃᓯᒪᖕᒥᔪᒍᑦ 
ᒪᕐᕉᖕᓂᒃ ᐆᒃᑑᑎᒋᔭᐅᔫᖕᓂᒃ 
ᐊᖏᕐᕋᖃᖏᑦᑐᓕᕆᓂᒧᑦ ᑐᕌᖓᔪᓂᒃ ᐊᒻᒪᓗ 
ᖃᐅᔨᒪᔪᒃᓴᐅᕗᓯ ᐃᒥᖅᓯᒪᔫᒐᓗᐊᑦ 
ᓇᔪᒐᖃᕈᓐᓇᖅᓯᓚᐅᕐᒪᑕ ᐃᖃᓗᖕᓂ ᔭᓐᓄᐊᕆ 
2019−ᒥ ᐊᒻᒪᓗ ᑕᒪᓐᓇ ᐱᕚᓪᓕᐅᑎᓪᓚᕆᒃᑐᖅ 
ᐃᓄᖕᓄᑦ ᐃᓄᖃᑎᒌᒃᑐᓄᓪᓗ ᐃᓚᓕᐅᓪᓗᒋᑦ ᒪᑯᐊ 
ᐃᒥᖏᓐᓂᖅᓴᐅᓕᖅᖢᑎᒃ ᑕᐃᑯᓐᖓᖅᐸᒃᑐᑦ ᐊᒻᒪᓗ 
ᐃᓘᓯᖃᑦᑎᐊᕐᓂᕐᒧᑦ ᑐᕌᖓᔪᓂᒃ 
ᐱᓕᕆᑎᑕᐅᖃᑦᑕᖅᖢᑎᒃ. ᐱᕐᔪᐊᖑᓂᖅᐹᖅ ᑕᒪᓐᓇ 
ᐱᔨᑦᑎᕈᑦ ᐊᑦᑕᓇᔾᔭᐃᖅᓯᓯᒪᔪᑦ ᐃᓄᖕᓂᒃ ᐃᒃᑯᐊ 
ᐊᔪᕐᓇᖅᑐᒦᓕᖃᑦᑕᕐᒪᑕ  

ᐅᓗᕆᐊᓇᖅᑐᒦᓕᖃᑦᑕᖅᖢᑎᒡᓗ ᐅᐸᒡᕕᒃᓴᖏᒧᑦ. 
 
ᐊᒻᒪᓗ ᐊᐃᑉᐸᖓ ᐊᑐᕐᒥᔭᕗᑦ ᑕᒫᓂ ᐃᖃᓗᖕᓂ 
ᑖᓐᓇ ᐊᑐᕐᖢᑎᒍᑦ ᐊᑭᓕᖅᓱᖅᑕᐅᖏᑦᑐᓂᒃ 
ᐃᖅᑲᓇᐃᔭᖅᑐᑦ ᑐᐊᕕᕐᓇᖏᑦᑐᓂᒃ 
ᐃᑲᔪᖅᓯᔪᓐᓇᕐᓂᐊᕐᒪᑕ ᐃᓄᖕᓂᒃ 
ᐊᖏᕐᕋᖃᖏᓪᓚᑦᑖᖅᑐᓂᒃ ᐊᒻᒪᓗ ᑕᐃᒪᖓᓕᒫᖅ 
ᐊᐳᖅᑕᐅᑎᓂᒃ ᓵᖓᕕᐅᖃᑦᑕᖅᑐᑦ. ᑖᓐᓇ 
ᐊᑐᕆᓪᓗᒍᑦ ᑕᑎᒋᔪᓐᓇᕐᓂᕐᒥᒃ 
ᐃᑲᔪᖅᓱᐃᔪᓐᓇᕐᓂᕐᒥᒃᓗ ᐊᑐᖅᑐᒍᑦ ᑕᐃᒃᑯᐊᓗ 
ᐃᓄᐃᑦ ᐅᖃᐅᔾᔭᖅᑕᐅᔪᓐᓇᖅᖢᑎᒃ 
ᐃᑲᔪᖅᓱᖅᑕᐅᔪᓐᓇᖅᖢᑎᒃ ᐱᔨᑦᑎᕈᑎᓂᒃᓗ 
ᐊᑐᐃᓐᓇᖃᕐᕕᐅᓪᓗᑎᒃ. 
 
ᐅᖃᖅᑏ, ᐱᓕᕆᕝᕕᖓ ᓴᓇᕐᕈᑎᒃᓴᖅᓯᐅᖅᑐᖅ 
ᐊᑯᓐᓂᖅᓱᖅᑐᓄᑦ ᐃᒡᓗᑦ 
ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐱᑕᖃᓕᖁᓪᓗᒍ. ᒪᑯᐊ 
ᐃᒡᓗᒃ ᐊᑐᖅᑕᐅᑲᐃᓐᓇᓲᑦ ᑐᐊᕕᕐᓇᖅᑐᒃᑯᑦ 
ᐊᖏᕐᕋᖃᕈᓐᓃᑲᓪᓚᒃᑐᓄᑦ ᐊᒻᒪᓗ 
ᐃᒡᓗᑖᕋᓱᖕᓂᖏᓐᓂᒃ 
ᑕᕝᕙᓃᑲᐃᓐᓇᖅᑎᑕᐅᔪᓐᓇᖅᑐᑦ. ᐊᒻᒪᓗ 
ᑕᐃᒪᐃᑦᑐᑦ ᐃᒡᓗᑦ ᐊᑐᖅᑕᐅᕙᒃᐳᑦ 
ᐅᓗᕆᐊᓇᖅᑐᒦᑦᑐᖅ. ᑖᓐᓇ ᓇᖕᒥᓂᖅ 
ᒪᑭᒃᑲᓐᓂᕈᓐᓇᕐᓂᐊᕐᒪᑦ. 
 
ᐅᖃᖅᑏ, ᒪᑐᓯᓕᕐᓗᖓ ᖁᔭᓐᓇᒦᒃᕈᒪᔭᒃᑲ ᑕᐃᒃᑯᐊ 
ᓄᓇᖅᑲᑎᕗᑦ ᐃᖅᑲᓇᐃᔭᖅᑏᑦ 
ᐊᑭᓕᖅᓱᖅᑕᐅᖏᖦᖢᑎᒡᓗ ᐃᖅᑲᓇᐃᔭᖃᑦᑕᖅᑐᑦ 
ᑕᐃᒪᐃᑦᑐᓄᑦ ᓇᔪᒐᕐᓂᒃ ᐊᒃᓱᕈᖅᖢᑎᒃ 
ᐃᖅᑲᓇᐃᔭᖃᑦᑕᕐᒪᑕ ᓇᒡᓕᒍᓱᒃᖢᑎᒡᓗ 
ᐊᖏᖅᓯᒪᑦᑎᐊᖅᖢᑎᒡᓗ ᐃᑲᔪᕋᓱᒃᖢᑎᒃ 
ᐃᓅᖃᑎᒥᖕᓂᒃ. ᐱᓕᕆᕝᕕᒐ ᐊᖏᖅᓯᒪᑦᑎᐊᖅᐳᖅ 
ᐃᑲᔪᖅᓱᕈᒪᓪᓗᑎᒃ ᐃᓄᖕᓄᒃ ᐊᖏᕐᕋᖃᖏᑦᑐᓂᒃ 
ᐊᒻᒪᓗ ᓄᓇᓖᑦ ᖃᓄᖅᑑᕈᑎᒃᓴᖅᓯᐅᖅᑐᑦ ᑕᒪᓐᓇ 
ᐃᓅᓯᒃᑯᑦ ᐊᑐᖅᑕᐅᔪᖅ ᐱᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

ᐊᖓᔪᖅᑳᑉ ᐅᖃᐅᓯᖓ 198 - 5(2): ᐃᓱᒪᒥᒍᑦ 

ᐋᓐᓂᖃᖃᖅᑐᓄᑦ ᐸᕐᕆᑦᓯᓂᕐᒧᑦ 
ᐱᔨᑦᑎᕋᐅᑏᑦ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᐅᖃᖅᑏ ᐃᓱᒪᐃᕈᑎᓕᖅᑐᖅ ᑕᒪᓐᓇ 
ᐱᕙᓪᓕᐊᑐᐃᓐᓇᖃᑦᑕᖅᑐᖅ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒃᑐᐃᕙᖕᓂᖓ ᐊᖑᑎᑦ 
ᐃᓱᒪᖏᓐᓄᑦ  ᐃᖅᑲᐅᒪᔪᓐᓃᖅᖢᑎᒃ 
ᐃᓱᒪᒃᓴᖅᓯᐅᕈᓐᓇᐃᓪᓕᓪᓗᑎᒃ ᑎᒥᖓᓗ 
ᑕᐃᒫᑦᑎᐊᖑᔪᓐᓃᖅᖢᓂ ᖃᐅᑕᒫᖅᓯᐅᓪᓗ 
ᐊᔪᓕᖅᐸᓪᓕᐊᓪᓗᓂ.  
 
ᐊᔾᔨᒌᖏᑦᑐᑦ ᑕᒪᒃᑯᐊ ᐃᓱᒪᐃᕈᑎᕙᓪᓕᐊᓂᕐᒧᑦ 
ᑐᕌᖓᔪᑦ ᐊᔾᔨᒌᖏᑦᑐᒃᑯᑦ ᐸᖅᑭᔭᐅᖃᑦᑕᖅᑐᑦ 
ᐃᓐᓇᕐᓄᑦ ᐃᓐᓇᐃᓪᓗ ᐃᑲᔪᖅᑕᐅᔭᕆᐊᖃᖅᑐᑦ 
ᐊᖏᕐᕋᒥᓂᒃ ᓲᕐᓗ ᐅᓄᐊᓕᒫᖅ ᐅᓪᓗᓕᒫᕐᓗ 
ᐋᓐᓂᐊᓯᐅᖅᑎᖃᕈᓐᓇᕐᓗᑎᒃ ᑕᐃᒃᑯᓄᖓ 
ᐱᔭᕐᓂᖏᓐᓂᖅᓴᓂᒃ ᐊᑐᖅᑐᑦ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᖃᓄᖅᑑᕈᑎᒃᓴᖅᓯᐅᖏᓐᓇᐅᔭᖅᑐᑦ 
ᐃᓕᓐᓂᐊᖅᐸᓪᓕᐊᔪᓐᓇᕐᓂᐊᕐᒪᑕ 
ᐃᑲᔪᖅᑕᐅᔪᓐᓇᕐᓂᐊᕐᒪᑕᓗ ᐃᓄᐃᑦ 
ᐃᓱᒪᐃᕈᑎᕙᓪᓕᐊᓂᕐᒥᒃ ᐋᓐᓂᐊᓖᑦ.  
 
ᖁᕕᐊᓱᒃᐳᖓ ᒪᕐᕉᖕᓂᒃ ᐱᐅᓂᖅᐹᓂᒃ 
ᐃᓕᓐᓂᐊᕈᑎᒃᓴᓂᒃ ᑕᒫᓂ ᐱᑕᖃᓕᖅᑐᖅ ᑕᒪᑐᒪ 
ᐊᕐᕌᒍᑦᑎᓐᓂ. 87 ᐃᓅᓕᓴᐃᔩᑦ ᐱᔭᕇᖅᓯᓚᐅᖅᑐᑦ 
ᐃᓕᓐᓂᐊᕈᑎᖃᖅᖢᑎᒃ ᐃᓱᒪᐃᕈᑎᕙᓪᓕᐊᓕᕐᓂᕐᒥᒃ 
ᐊᒻᒪᓗ ᑕᒪᒃᑯᐊ ᑖᓐᓇ ᐊᑐᖅᖢᑎᒍᑦ 
ᐊᑐᖅᑕᐅᖃᑦᑕᖅᑐᑦ ᑕᒪᒃᑯᓐᓄᑦ ᐃᓐᓇᕐᓂᒃ 
ᐸᖅᑭᔨᐅᔪᓄᑦ ᐋᓐᓂᐊᓯᐅᖅᑎᓄᑦ ᑲᒪᔨᐅᔪᓄᓪᓗ. 
ᑖᓐᓇ ᐃᓱᒪᒋᓪᓗᑎᒍᑦ ᑲᒪᒋᔭᐅᑦᑎᐊᖃᑦᑕᖅᑐᑦ 
ᐃᓱᒪᐃᕈᑎᓕᖅᑐᑦ.  
 
ᐃᓕᓐᓂᐊᖅᑎᑦᑎᓂᖅ ᐃᓕᓴᐃᔨᒃᓴᓂᒃ ᐊᒻᒪᓗ 16 
ᐃᓅᓕᓴᐃᔩᑦ ᐃᓕᓐᓂᐊᖅᑎᑦᑎᓯᒪᔪᑦ ᑕᓪᓕᒪᓂᒃ 
ᐊᕐᕕᐊᑦ, ᐃᖃᓗᒃᑑᑦᑎᐊᖅ, ᐃᒡᓗᓕᒃ, ᐃᖃᓗᐃᑦ 
ᐊᒻᒪᓗ ᖃᖏᖅᖠᓂᕐᒥ. 

ᑲᑎᓕᒫᖅᖢᒋᑦ 87-ᖑᔪᑦ ᐃᓚᐅᓚᐅᖅᑐᑦ ᐊᒻᒪᓗ 
ᐱᔭᕇᓯᓯᒪᓪᓗᑎᒃ ᐃᓕᓐᓂᐊᖅᑕᒥᓐᓂᒃ. 
 
ᖄᒃᑲᓐᓂᖃᒍᑦ ᔮᓐᓄᐊᓕ ᐱᒋᐊᓕᓵᖅᑎᓪᓗᒍ 60-
ᖑᔪᑦ ᐃᓅᓕᓴᐃᔩᑦ ᕿᑭᖅᑖᓗᖕᒥᐅᑕᐅᓂᒃ 
ᐃᓕᓐᓂᐊᓚᐅᖅᑐᑦ ᐃᓅᔪᓐᓃᖅᐸᓪᓕᐊᓕᖅᑐᓂᒡᓗ 
ᑕᒪᒃᑯᓄᖓ ᑐᕌᖓᔪᓂᑦ ᐃᓕᓐᓂᐊᖅᖢᑎᒃ. ᑖᒃᑯᐊ 
ᐃᓕᓐᓂᐊᕈᑎᒃᓴᐃᔨᑦ ᐊᖅᑯᑎᒋᔭᐅᕙᒃᐳᑦ 
ᐃᓕᓐᓂᐊᖅᑎᑕᐅᓗᑎᒃ ᑲᒪᔪᓐᓇᖅᓯᓂᐊᕐᒪᑕ 
ᐃᓅᓯᕐᒥ ᓴᐱᓕᖅᑐᑦ ᐊᒻᒪᓗ ᐃᓅᔪᓐᓃᓛᓕᖅᑐᑦ 
ᓄᓇᖏᓐᓂ.  
 
ᖁᕕᐊᓱᒃᑐᒍᑦ ᑕᒪᒃᑯᐊ 
ᐃᓱᒪᒃᓴᖅᓯᐅᕈᑎᒋᕈᓘᔭᕋᑦᑎᒃᑯᑦ ᓄᓇᕗᒻᒥᐅᑕᐅᐃᑦ 
ᐃᑲᔪᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᐃᓕᓴᕆᔭᐅᓯᒪᓂᖏᓐᓄᑦ, ᒥᓂᔅᑐ ᓯᐅᑎᐊᐱᒃ. 

ᐊᕐᓇᐃᑦ ᐅᓪᓗᖓᑦ (ᓯᐅᑎᐊᐱᒃ) 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖃᐅᑉᐸᑦ ᐊᕐᓇᐃᑦ 
ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᓂᐊᕐᒪᒍ. ᐊᕐᕌᒍᑕᒫᑦ 
ᑕᒪᓐᓇ ᓴᖅᑭᑕᐅᖃᑦᑕᖅᑐᑦ ᐊᕐᓇᐃᑦ 
ᖁᕕᐊᓲᑎᒋᔭᐅᓂᐊᕐᒪᑕ ᓄᓇᕗᒻᒥᑐᐃᓐᓇᐅᖏᑦᑐᖅ 
ᓄᓇᕐᔪᐊᓕᒫᒥ ᑕᐃᒪᐃᖃᑦᑕᕋᑦᑕ. ᑕᒪᑐᒪᓂ 
ᐅᓪᓗᕆᔭᐅᑎᓪᓗᒍ Balance for Life ᑖᓐᓇ 
ᐋᖅᑭᒃᑕᐅᓚᐅᖅᑐᖅ ᐊᒻᒪᓗ 
ᒪᓕᒐᓕᐅᖅᑎᐅᖃᑕᐅᓪᓗᖓ ᐊᒃᓱᕉᑎᒋᕙᒃᑲ 
ᑕᒪᒃᑯᐊ ᐊᕐᓇᐃᑦ ᐊᖑᑏᓪᓗ ᓇᓕᖅᑯᐊᕇᓪᓗᑎᒃ 
ᑲᒪᖃᑦᑕᕐᓂᐊᕐᒪᑕ ᐃᓚᔮᒥᓂ, ᓄᓇᒥᖕᓂᒃ 
ᐃᖅᑲᓇᐃᔭᕐᕕᖕᒥᓪᓗ.  



ᕿᑎᖅᑰ, ᒫᑦᓯ 7, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᓪᓗᖅ ᐱᓪᓗᒍ ᖁᓪᓕᒃᑯᑦ ᐊᕐᓇᐃᑦ 
ᑲᑐᔾᔨᖃᑎᒌᖏᑦ ᐊᔾᔨᓐᖑᐊᓂᒃ 
ᓴᖅᑭᔮᖅᑎᑦᑎᓂᐊᖅᑐᑦ ᐊᔾᔨᓐᖏᐊᖅ ᑖᒃᑯᐊ 
ᐊᕐᓇᐃᑦ ᓄᓇᕗᒻᒥᐅᑕᐃᑦ 
ᐊᔾᔨᓕᐅᖅᑕᐅᖃᑦᑕᖅᑐᕕᓃᑦ ᑕᓪᓕᒪᑦ ᐊᕐᕌᒍᓂᒃ. 
ᑖᒃᑯᐊ ᐊᔾᔨᓐᖑᐊᑦ ᓴᓐᖏᔫᓂᖏᓐᓂᑦ ᐃᓚᖏᓐᓂ 
ᐃᖅᑲᓇᐃᔮᖏᓐᓂᑦ ᓄᓇᓕᖕᓂ ᐊᒻᒪᓗ ᐃᓄᐃᑦ 
ᐊᓐᓄᕌᑐᖃᖏᓐᓂ ᐊᑐᖅᑐᓂ ᓴᖅᑭᔮᖅᑎᑦᑎᔪᑦ. 
ᓄᓇᑦᑕ ᓱᓇᒃᑯᑖᖓᓂᓐᓃᐊᖅᑐᖅ ᐃᖃᓗᖕᓂ 
ᐱᒋᐊᕐᓗᑎᒃ ᒫᔅᓯ 8-ᒥ ᐄᐳᓘ 6-ᖑᕋᓱᓐᓂᖓᓄᑦ. 
ᑏᑐᖅᑎᑦᑎᓂᐊᕐᒥᔪᑦ ᓯᕙᑖᕐᕕᒻᒥ ᒫᔅᓯ 9-ᖑᓕᖅᐸᑦ 
2-ᒥ ᐅᓐᓄᓴᒃᑯᑦ ᑕᐃᑲᓂ ᑕᑯᔭᒐᖃᕐᕕᖕᒥ, 
ᒪᓕᒐᓕᐅᖅᑎᐅᖃᑦᑎᒃᑲ ᓄᓇᕗᒻᒥᐅᓪᓗ ᖃᐃᖁᕙᒃᑲ 
ᑕᑯᔭᖅᑐᖁᓪᓗᒋᑦ ᐊᒻᒪᓗ ᑕᒪᒃᑯᐊ ᐅᐱᓐᓇᖅᑐᑦ 
ᐊᔾᔨᓐᖏᐊᑦ ᑕᑯᓗᓂᒋᑦ. 
 
ᐊᒻᒪ ᒫᔅᓯ 9-ᖑᓕᖅᐸᑦ ᖁᓪᓕᒃᑯᑦ ᐊᕐᓇᐃᑦ 
ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓂᐊᖅᑐᖅ ᓯᓚᑐᔪᖅ 
ᐊᕐᓇᖅ ᑭᓇᐅᒻᒪᖔᖅ ᐊᒻᒪᓗ ᒪᒃᑯᒃᑐᖅ ᐊᕐᓇᖅ 
ᐊᕐᓇᓄᑦ ᐃᓕᓴᕆᔾᔪᑏᑦ. ᑖᒃᑯᐊ ᐃᓕᓴᕆᔾᔪᑏᑦ 
ᐊᕐᓇᓂᒃ ᐅᐱᒍᓱᒃᖢᑎᒃ ᐊᔾᔪᒥᓇᖅᑐᓂᒃ 
ᐊᑭᓕᖅᓱᖅᑕᐅᖏᒃᖢᒃ ᐊᔭᐅᖅᑐᐃᒡᓗᑎᒡᓗ ᐊᕐᓇᐃᑦ 
ᐱᕚᓪᓕᒃᑲᓐᓂᕈᓐᓇᕐᓂᐊᕐᒪᑕ ᓄᓇᕗᒻᒥ. 
 
ᐅᖃᖅᑏ, ᖃᐅᑕᒫᖅ ᐊᕐᓇᐃᑦ ᓂᕕᐊᖅᓯᐊᓪᓗ 
ᑲᑎᖃᑦᑕᖅᑐᑦ ᐱᕈᖅᐸᓪᓕᐊᔪᓐᓇᕐᓂᐊᕐᒪᑕ 
ᐱᕙᓪᓕᐊᔪᓐᓇᕐᓂᐊᕐᒪᑕᓗ ᓄᓇᓕᖁᑎᕗᑦ. 
ᒥᓂᔅᑕᐅᓪᓗᖓ ᐱᔭᒃᓴᖃᖅᖢᖓ ᐊᕐᓇᐃᑦ 
ᑲᑐᔾᔨᖃᑎᒌᖏᓐᓂᒃ, ᖁᓪᓖᑦ ᐊᕐᓇᐃᑦ 
ᑲᑐᔾᔨᖃᑎᒌᖏᑦ ᖁᔭᓐᓇᒦᕈᒪᕙᒃᑲ 
ᓯᕗᒃᑲᖅᑕᖅᑎᐅᒻᒪᑕ ᑕᒪᑐᒥᖓ ᐊᕐᓇᐃᓪᓗ 
ᓂᕕᐊᖅᓵᓪᓗ ᓴᓐᖏᓕᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ. 
ᒥᔅᑐ ᖁᐊᓴ. 

 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐳᕙᓪᓗᓐᓂᐊᓘᓚᐅᖅᓯᒪᔫᑉ ᑭᖑᓂᐊᓗᐊ 
ᓄᓇᕗᒻᒥ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᖅᑲᑎᒃᑲ 
ᐃᒡᓗᓕᖕᒥ.  
 
ᐅᓪᓗᒦᓛᒃ ᓇᓗᓇᓐᖏᓚᖅ ᐃᓄᐃᑦ ᐊᒥᓱᑦ 
ᐃᒃᐱᒍᓱᒃᑐᐃᑦ ᑕᒪᓐᓇ ᐳᕙᒡᓗᓐᓂᖅ ᐱᔾᔪᑎᖏᓪᓗᒍ. 
ᑕᒫᓂ ᐃᖃᓗᓐᓂ ᑕᐃᒪ ᖃᐅᔨᒪᒐᑦᑕ ᑲᓇᑕᒥ 
ᓯᕗᓕᖅᑎᕐᔪᐊᖅ ᑎᑭᓐᓂᐊᕐᓂᕋᖅᓯᒪᖕᒪᑦ 
ᑎᑭᓐᓂᐊᖅᑐᖅ ᓇᓗᓇᖏᓇᖅ ᒪᒥᐊᒋᐊᖅᑐᕐᓗᓂ.  
 
ᑕᒪᓐᓇ ᐊᒃᓱᐊᓗ ᐃᒃᐱᒋᔭᕗᑦ ᐃᓅᓪᓗᑕ, ᐊᒡᓛᑦ 
ᐅᕙᖓ ᑕᐅᓄᖓ ᐊᐅᓪᓚᓚᐅᖅᓯᒪᒻᒥᒐᒪ ᐳᕙᒡᓗᖕᓂᖅ 
ᐱᔾᔪᑎᒋᓪᓗ, ᐃᒻᒪᖄ ᑕᓪᓕᒪᓂᒃ ᐅᑭᐅᖃᖅᖢᖓ. 
ᐊᒻᒪᓗ ᓇᔭᖃᓚᐅᖅᓯᒪᒋᕗᖓ ᐳᕙᒡᓗᒋᐊᖅᓯᒪᔪᓂᒃ 
ᐊᒻᒪ ᐅᑎᓚᐅᖅᓯᒪᖏᒻᒥᔪᖅ, ᐊᒻᒪᓗ ᓇᓃᒻᒪᖔᖅ 
ᐃᓗᕕᖓ ᖃᐅᔨᒪᓐᖏᓚᕗᑦ.  
ᑕᒪᓐᓇ ᐊᒃᓱᐊᓗ ᐃᒃᐱᖕᓇᕐᒪᑦ ᐊᒻᒪᓗ ᑕᒪᒃᑯᐊ 
ᓄᓇᕗᒻᒥᐅᑕᐅᖃᑎᒃᑲ ᐃᒃᐱᒍᓱᖃᑎᒋᑦᓯᐊᖅᐸᒃᑲ 
ᑕᒪᓐᓇ ᐃᓗᒃᑯᑦ ᐊᒃᓱᐊᓗᒃ ᐃᒃᐱᓐᓇᕐᒪᑦ. ᑕᐃᒪ 
ᓇᓗᓇᖏᓚᖅ ᑖᓐᓇ ᐱᕐᔪᐊᖑᓂᖅᑐᖅ ᐅᓪᓗᒥ, 
ᒪᒥᐊᕝᕕᐅᑕᐃᓐᓇᕈᑦᑕᖅ ᐃᓄᐃᑦ  
ᐊᒥᓱᐊᓗᐃᑦ ᐅᑎᓚᐅᖅᓯᒪᖏᒻᒪᑕ, 
ᐃᒃᐱᒍᓱᖃᑎᒋᑦᑎᐊᖅᐸᒃᑲ ᓄᓇᖅᑲᑎᒃᑲᓗ 
ᓄᓇᕗᒻᒥᐅᑕᐃᓪᓗ. ᑕᒪᑐᒥᖓ ᐃᒃᐱᒍᓱᒃᓯᒪᔪᑦ ᓲᖃᐃᒪ 
ᑕᒪᓐᓇ ᓂᕆᐅᓇᖅᐸᖕᒪᑦ ᐊᐅᓪᓚᖅᐸᒃᑐᐃᑦ 
ᐅᑎᕐᓂᐊᕐᓂᖏᓐᓂᒃ. ᐃᓚᖏᑦ ᐅᑎᓚᐅᖏᒻᒪᑕ ᐊᒡᓛᒃ 
ᓇᔭᒐ ᐅᑎᓚᐅᖅᓯᒪᖏᒻᒥᖕᒪᑦ ᑕᒪᓐᓇ ᐊᒃᓱᐊᓗᒃ 
ᐃᒃᐱᒋᓂᕋ ᓂᓪᓕᕈᑎᒋᔪᒪᖃᐅᒐᒃᑯ ᐅᓪᓛᖑᔪᖅ. 
 
ᐊᒻᒪ ᓄᓇᕗᑦᒥᐅᑕᐃᑦᑕᐅᖅ ᓄᓇᖅᑲᑎᒃᑲᓗ 
ᐃᖅᑲᐅᒪᓪᓗᒋᑦ. ᐅᓪᓗᒥ ᐃᖅᑲᐅᒪᑦᑎᐊᕐᓂᐊᖅᐳᒍᑦ 
ᒪᓕᒐᓕᐅᖅᑎᐅᖃᑎᒃᑲ ᑕᒪᓐᓇ ᐱᒻᒪᕆᐅᖕᒪᑦ 
ᒪᒥᐊᕝᕕᐅᓪᓗᓂ ᐊᒃᓱᐊᓗᒃ ᒪᑭᑉᐹᓪᓕᕐᓇᕐᒪᑦ. 
ᑕᒪᑐᒥᖓ ᐅᖃᕈᒪᖃᐅᕗᖓ ᐅᓪᓛᖑᔪᖅ ᐅᖃᖅᑏ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 297 - 5(2): 
ᐱᕐᔪᐊᖑᔪᐃᑦ ᐳᕙᓪᓗᓐᓂᐊᓘᓚᐅᖅᓯᒪᔪᒥᒃ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ 
ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔮ 
ᑐᑭᓯᓐᓇᓪᓚᕆᖕᒪᑦ.  
 
ᑕᒪᓐᓇ ᐅᑉᓗᒥ ᐅᒡᒍᐊᕐᓂᕋᐃᓂᐊᖅᑎᖢᒋᑦ ᑖᒃᑯᐊ 
ᒐᕙᒪᑐᖃᒃᑯᑦ ᑕᒪᓐᓇ ᑕᐃᒪᐃᑐᖅ 
ᒪᒥᓴᕈᑕᐅᒋᐊᕐᓂᐊᖅᐳᖅ ᐊᒥᓱᓄᑦ ᓄᓇᕗᒻᒥᐅᓄᑦ, 
ᐊᓐᓂᕈᑎᒋᔭᐅᓯᒪᖕᒪᑦ ᓇᓗᓇᖏᖢᓂ ᐊᒥᓱᓄᑦ. 
ᑭᒡᒐᖅᑐᖅᑕᒻᓂᒃ ᐊᕐᕕᐊᓂ ᑎᑭᕌᕐᔪᐊᕐᒥᓪᓗ 
ᑐᓴᖅᑕᕐᓯᒪᒐᒪ ᐅᓂᒃᑳᕐᕕᐅᑦᑕᖅᓯᒪᒐᒪ 
ᐱᑦᓯᐊᖏᑕᐅᑦᑕᕐᓂᑯᕕᖏᓐᓂᒃ. ᐅᒡᒍᕐᓇᕋᓗᐊᖅᐳᖅ 
ᒫᓐᓇᒧᑦ ᓱᓕ ᒪᒥᐊᕝᕕᐅᓚᐅᖏᒻᒪᑕ. ᑕᒪᓐᓇ 
ᐃᒻᒪᖃ ᐃᓕᑕᕆᔭᐅᓇᔭᓚᐅᖅᓯᒪᓐᓂᖅᐸᑦ 
ᐃᓕᑕᕆᓪᓚᒃᓯᓐᓇᕋᔭᓚᐅᕐᓂᖅᐸᔾᔪᒃ ᑖᒃᑯᐊ 
ᒐᕙᒪᑐᖃᒃᑯᑦ ᐃᒻᒪᖃ ᒫᓐᓇᒧᑦ ᓱᓕ ᐋᓐᓂᐊᖅᑐᑦ 
ᒪᒥᓴᖅᓯᒪᓂᖅᓴᐅᓕᕋᔭᖅᑑᒐᓗᐃᑦ. 
 
ᒪᓐᓇ ᐃᖅᑲᖅᑐᐃᕝᕕᐅᑉ ᐃᓗᐊᒍᑦ 
ᐱᓕᕆᐊᖑᕙᓪᓕᐊᓂᖏᑦ ᑕᒪᒃᑯᐊ indian 
hospitals sanitoriamᓚᒐᐅᓚᐅᖅᑐᑦ 
ᐅᔾᔨᕐᓇᖅᓯᒪᖕᒪᑦ ᑎᑎᕋᕐᕕᒻᓄᑦ ᐊᕐᕕᐊᓂᒃ 
ᑎᑭᕌᕐᔪᐊᒧᑦ ᐃᓚᖏᑦ ᖃᐃᑦᑕᖅᓯᒪᖕᒪᑕ 
ᐊᑎᓕᐅᕆᐊᖅᑐᖅᖢᑎᒃ ᐅᕝᕙᓘᓐᓃᑦ ᖃᓄᖅ 
ᐃᓚᒋᔭᐅᓇᔭᕐᒪᖔᑖ ᑐᑭᓯᓱᐊᖅᖢᑎᒃ ᑕᒪᓐᓇ 
ᖃᓄᖅᑐᖅ ᐱᓕᕆᐊᕆᒃᑲᓐᓂᓚᐅᕐᓚᕗᑦ ᒐᕙᒪᐅᓗᑕ 
ᑐᑭᓯᓐᓇᑦᑎᐊᖅᑐᒥᒃ ᐅᕗᖓ ᐃᓚᒋᔭᐅᓱᐊᕐᓂᕈᕕᑦ 
ᐃᖅᑲᖅᑐᐃᕕᐅᑉ ᐃᓗᐊᒍᑦ ᐱᓕᕆᐊᖑᑎᓪᓗᒋᑦ 
ᒐᕙᒪᒃᑯᑦ ᐊᑎᓕᐅᖅᑑᓪᓗᐊᖅᐳᑎᑦ. ᒫᓐᓇ ᑎᐊᑦᑐᒥᒃ 
ᐱᑕᖃᖏᖅᑰᕐᒪᑦ ᓱᓕ. 
 
ᐊᒻᒪᓗ ᓇᓗᒋᔭᐅᓪᓗᓂ ᓱᓕ ᐅᑯᐊ ᐃᓚᖓᒍᑦ 
ᐃᓚᒋᔭᐅᓂᐊᕐᓂᕋᖅᑕᐅᓯᒪᓪᓗᑎᒃ indian hospital 
ᑭᓯᐊᓂ sanitoriam-ᓂᒎᖅ ᐃᓚᖃᓚᖏᒻᒪᑕ  

ᖃᓄᖅ ᑕᒪᓐᓇ ᓇᓗᓕᕈᑕᐅᖕᒪᑦ ᓱᓕ ᒫᓐᓇ 
ᐅᑉᓗᒥᒧᑦ. ᖃᓄᖅᑐᖅ ᒐᕙᒪᐅᓗᑕ 
ᓇᓗᓇᖏᑦᓯᐊᖅᑐᒥᒃ ᐃᓄᖕᓄᑦ 
ᐊᑐᐃᓐᓇᐅᓂᐊᖅᑐᒥᒃ ᓴᖅᑮᓂᓗᓚᐅᖅᑕ 
ᐃᖅᑲᖅᑐᐃᕝᕕᐅᑉ ᐃᓗᐊᓂ 
ᐱᓕᕆᐊᖑᓂᐊᖅᑎᓪᓗᒋᑦ ᑕᒪᓐᓇ 
ᐅᒡᒍᕐᓇᓪᓚᕆᒃᑲᓗᐊᕐᒪᑦ ᐅᖃᖅᑎᑦᓯᔩ. ᒪ’ᓇ 
ᐅᑉᓛᑦᓯᐊᖅ. ᐅᖃᖅᑎᑦᓯᔩ, ᒪ’ᓈᖅᐳᖓ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᖑᒧᑦ, ᒥᔅ 
ᐊᕐᓇᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 298 - 5(2): 

ᕼᐋᓐᓴᓐ, ᐊᓛᓱᐊ (ᐊᕐᓇᒃᑲᖅ) 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔨ, ᐅᓪᓛᒃᑰᖅᐸᔅᓯ. 
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐊᕐᓇᓂᑦ 
ᐅᖃᐅᓯᕆᐅᔮ ᐃᒃᐱᒡᓚᒌᖃᐅᔭᕋ ᑕᒪᓐᓇ 
ᐊᔾᔨᒋᑲᓴᑦᑎᐊᖅᑕᖓ ᑖᓐᓇ ᑭᒡᒐᖅᑐᖅᑕᕋ 
ᐅᐱᒋᑦᓯᐊᕋᒃᑯ ᑖᓐᓇ ᐅᑉᓗᒥ ᖁᕕᐊᓱᓪᓚᕆᒃᑐᖓ 
ᐃᓕᑕᕆᔪᒪᑉᓗᒍ ᑖᓐᓇ ᐊᓛᓱᐊ ᕼᐊᓐᓴᓐ. 
 
ᑖᓐᓇ ᐱᓕᕆᓪᓗᐊᖅᓯᒪᖕᒪᑦ ᐊᔪᖏᑦᑐᖅ ᑖᓐᓇ, 
ᐅᖃᖅᑏ, Novelton Ontario-ᒥᖔᓵᖅᑐᖅ ᑕᐃᑲᓂ 
ᒪᒃᑯᒃᑐᐃ ᑲᑎᒪᑎᑕᐅᓚᐅᕐᒪᑎᒃ YMCA-ᒥ 
cederglenn-ᖑᓂᕋᖅᑕᐅᔪᖅ ᑕᒪᓐᓇ ᑲᑎᒪᓂᖅ 
ᐋᖅᑭᒃᓱᖅᑕᐅᓚᐅᖅᑐᖅ ᑖᒃᑯᓄᖓ students 
commission. 

ᑖᒃᑯᐊ ᐱᓕᕆᖃᑦᑕᖅᑐᐃᑦ ᒪᒃᑯᒃᑐᐃᑦ ᒐᕙᒪᐃᑦ 
ᐊᒻᒪ ᓇᖕᒥᓂᕆᔭᐅᔪᐃᑦ ᑕᒪᒃᑯᐊ ᒪᒃᑯᒃᑐᓂᒃ 
ᑎᒍᓯᕙᓪᓕᐊᔪᓐᓇᖁᓗᒋᑦ ᐊᓛᓱᐊᑐᑦ. ᑖᒃᑯᐊ ᑲᒥᓴᓐ 
ᐱᓕᕆᔪᓐᓇᕐᓂᖏᓐᓂᒃ ᐊᔭᐅᖃᑦᑕᕐᒪᑦ ᑕᒪᒃᑯᐊ 
ᐃᓱᒫᓘᑎᒋᔭᖏᑦ ᐱᓕᕆᐊᕆᓗᒋᑦ ᑲᓇᑕᒥᐅᑕᓂᒃ 
ᐊᒃᑐᖅᓯᔪᐃᑦ. 
 
ᑖᓐᓇ ᐊᓛᓱᐊ ᒪᒃᑯᒃᑐᐃᓪᓗ  
ᑲᓇᑕᒥᖔᖅᑐᐃᑦ ᐅᖃᐅᓯᒥᖕᓂᒃ ᐊᑐᕈᓐᓇᓚᐅᖅᑐᑦ 
ᒪᒃᑯᒃᑐᐃᑦ ᐅᑉᓗᒥ ᓵᓐᖓᔭᖏᑦ. ᑖᓐᓇ 
ᐃᑲᔪᖅᑐᒐᐅᓚᐅᖅᑐᖅ Rideau Hall Foundation-
ᒥ ᑮᓇᐅᔭᖃᖅᑎᑕᐅᑉᓗᓂ. 
 
ᑖᓐᓇ ᐊᓛᓱᐊ ᐃᖃᓗᖕᒥᐅᑕᓂᑦ ᐊᓕᑲ ᖁᒪᖔᐱᒃ, 
ᐊᕆᒥᐊ ᖁᒪᖔᐱᒃ ᐊᒻᒪ ᒫᑦ ᐹᕕᐊ. ᑖᒃᑯᐊ 
ᐃᓚᐅᖃᑕᐅᓚᐅᕐᒥᔫᒃ 150 ᐊᕕᒃᑐᖅᓯᒪᔪᓂ 
ᑲᑎᓚᐅᕐᒪᑕ ᒪᒃᑯᒃᑐᓄᑦ ᑕᒪᓐᓇ ᑭᒡᓕᓯᓂᐊᕐᓂᖅ 
ᐅᖃᐅᓯᐅᓚᐅᖅᑐᖅ ᐅᕕᓂᖃᖏᓐᓂᕐᒧᑦ. 
 
ᐊᒻᒪ ᑕᒪᒃᑯᐊ ᒪᒃᑯᒃᑐᐃᑦ ᓄᓇᓕᓐᓂᖔᖅᑐᓂᒃ 
ᒥᑭᑦᑐᓂᒃ ᑕᒪᒃᑯᐊ ᑐᓴᕈᒥᓇᖃᑦᑕᕐᒪᑕ ᓄᓇᕗᒥ 
ᒪᒃᑯᒃᑐᐃᑦ ᐃᓚᐅᖃᑕᐅᑎᓪᓗᒋᑦ ᐅᖃᐅᓯᐅᑎᓪᓗᒋᑦ 
ᐃᓱᒫᓘᑎᔪᖅ ᖁᔭᓐᓇᒦᒃ. 
 
ᐊᓛᓱᐊ, ᐊᓕᑲ, ᐊᕆᒥᐊ ᐊᒻᒪ ᒫᑦ ᑖᒃᑯᐊ 
ᒪᒃᑯᒃᑐᓂᒃ ᑲᑎᒪᖃᑕᐅᓚᐅᕐᒪᑕ ᑖᒃᑯᐊ 
ᓂᕆᐅᒋᕙᒃᑲ ᒪᒃᑯᒃᑐᑦ ᓯᕗᓂᑉᑎᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 299 - 5(2): 

ᑲᔪᓯᓂᖃᑦᑎᐊᒃᑲᓐᓂᕐᓂᖅ 
“ᓯᕗᒧᐊᖃᑎᒌᓐᓂᒃᑯᑦ” (ᖃᒥᓐᖑᐊᖅ) 

 
ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇ ᐅᖃᖅᑎ. 
ᐅᑉᓛᒃᑯᑦ ᑲᑎᒪᔩᑦ ᓄᓇᕗᒻᒥᐅᑦ.  
 
ᐅᑉᓗᒥ ᓂᑯᕕᑦᑐᖓ ᑖᒃᑯᐊ ᓯᕗᒧᒃᐸᓪᓕᐊᔪᑦ ᓯᕗᒧᑦ 
ᐊᐅᓚᓂᖅ ᐊᑕᐅᑦᑎᒧᑦ ᐱᓕᕆᐊᖑᔪᖅ. 
 
ᐅᖃᖅᑎ, ᐃᖅᑲᐅᒪᒍᕕᑦ ᑕᒡᕙᓂ ᐅᓂᒃᑳᓚᐅᕐᒥᒐᒪ 
ᑖᑉᓱᒪ ᑕᕐᕆᐅᔭᐅᓯᐅᖅᑕᐅᔪᖅ ᒪᒃᑯᒃᑐᓄᑦ reel 
youth 27 ᒪᐃᒥ ᑖᒃᑯᐊ ᒪᕐᕉᖕᓂᒃ ᐃᓐᓇᕐᓂᒃ 
ᒪᒃᑯᒃᑐᓂᒃ ᑲᑎᑦᑎᖃᑦᑕᓚᐅᖅᑐᐃᑦ ᑖᒃᑯᐊ 
ᐱᓕᕆᖃᑎᒌᒍᓐᓇᕐᓗᑎᒃ ᓄᓇᒥ 
ᐃᓕᓐᓂᐊᖅᑎᑦᓯᓂᖅ ᐊᒻᒪ ᑕᕐᕆᔭᐅᓯᐅᖅᖢᑎᒃ. 
 
ᑖᒃᑯᐊ ᐃᓚᖓᑦ ᑕᕐᕆᔭᐅᑎᓕᐊᕆᓯᒪᔭᖓᑦ ᑕᐃᑲᓂ 
ᓴᓇᔭᐅᓚᐅᖅᑐᖅ ᓄᓇᒥ ᖁᕐᓗᖅᑑᒥ ᑖᓐᓇ 
ᐃᓐᓇᕆᔭᐅᔪᖅ ᐊᓚᔅ ᐊᔭᓕᒃ ᓯᖅᑯᐊᖅ ᑖᓐᓇ 
ᐊᔭᒐᖅᖢᓂ ᐃᒐᑉᓗᓂ ᐊᒻᒪ ᒪᒃᑯᒃᖢᓂ 
ᐃᓕᑉᐸᓚᐅᖅᑕᖏᓐᓂᒃ ᐃᓕᓐᓂᐊᖅᑎᑦᑎᓚᐅᕐᒪᑦ. 
ᑖᓐᓇ ᖁᕕᐊᒋᔭᐅᓪᓚᕆᓚᐅᕐᒥᔪᖅ I am Hiquaq 
ᓚᓯᒪᔪᖅ ᕼᖅᑯᐊᖑᔪᖓ. ᑖᓐᓇ ᐊᕐᕕᓂᓕᒋᔭᐅᑉᓗᓂ 
ᒪᒃᑯᒃᑐᐃᑦ ᑕᕐᕆᔭᕐᓂᕆᖃᑦᑕᖅᑕᖏᑦ ᑕᐃᑲᓂ 
Plasencia Spain-ᒥ ᑖᑉᓱᒥᖓ ᑕᕐᕆᔭᐅᒻᒥ 
ᕼᖅᑯᐊᖑᔪᖓ ᑕᕐᕆᔭᖅᑕᐅᓂᐊᖅᖢᓂ ᑕᐃᑲᓂ 
ᑕᒪᓐᓇ ᖁᕕᐊᓇᖅᑐᖅ ᐃᓕᑕᖅᓯᖕᒪᑦ ᒪᒃᑯᒃᑐᐃᑦ 
ᐊᒻᒪ ᐃᓐᓇᐃᑦ ᐱᓕᕆᓂᕆᓯᒪᔭᖓ ᖁᕐᓗᖅᑑᒥ. 
 
ᑖᒃᑯᐊ ᑲᑎᒪᔨᐅᖃᑎᒃᑲ ᐅᑉᓗᒥ ᐅᐱᒋᖃᑕᐅᓗᒋᑦ 
ᑕᕐᕆᔭᐅᓯᐅᖅᓯᒪᔪᑦ ᓂᕆᐊᖅᑕᐅᑎᓪᓗᒋᑦ ᑖᑉᓱᒧᖓ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 300 - 5(2): 

ᐳᕙᓪᓗᓐᓂᐊᓘᓚᐅᖅᓯᒪᔫᑉ ᑭᖑᓂᐊᓗᐊ 
ᓄᓇᕗᒻᒥ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓕᑕᕆᒐᖕᒪ. 
ᐅᑉᓛᒃᑰᖅᐸᒃᑲ ᑲᖏᖅᓯᓂᕐᒥᐅᑕᐅᖃᑎᒃᑲ ᐊᒻᒪ 
ᐃᒡᓗᓕᒑᕐᔪᖕᒥᐅᑕᐃᑦ. 
 
ᑖᓐᓇ ᐳᕙᒡᓗᖕᓂᖅ ᑕᐃᑲᓂ ᓄᓇᖅᑲᑎᒃᑲᓂ 
ᐃᒡᓗᓕᒑᕐᔪᖕᒥᓪᓗ ᐊᒥᓱᓂᒃ ᐊᒃᑐᐃᓯᒪᖕᒪᑦ. 
ᐅᕙᓐᓄᑦᑕᐅᖅ ᓇᖕᒥᓂᖅ ᐊᒃᑐᐃᓯᒪᖕᒪᑦ 
ᐊᓈᓇᑦᑎᐊᕋ ᓕᐅᓂ ᖃᕙᖓᑦ ᐊᐅᓪᓚᐅᔾᔭᐅᓪᓗᓂ 
6-ᓂᒃ ᐅᑭᐅᖃᓕᖅᑎᓪᓗᖓ 
ᐅᑎᖅᑎᑕᐅᖏᓐᓂᑰᖕᒪᑦ. 23-ᓄᑦ ᐅᑭᐅᓄᑦ 
ᕿᓂᖅᓯᒪᒐᒃᑯ ᓇᓂᓚᐅᖅᓯᒪᔭᕋ E3-468, 
ᓇᓗᐃᓇᐃᒃᑯᑕᖓ ᐊᑐᖅᖢᒍ ᐊᑎᖓ ᐃᓄᒃᑎᑐᑦ 
ᐊᑐᖏᓱᒍ ᐊᖏᕐᕋᕆᓚᐅᕋᒃᑯ.  
 
ᑕᐃᒃᑯᐊ ᓇᔭᖑᐊᑦ ᒥᐊᓂᖅᓯᔪᕕᓃᑦ ᓇᓂᒐᒃᑯ 
ᑕᐅᓇᓂ La Pal 6 mile cemetary-ᒥ 
ᐅᖃᐅᓯᖏᑦ ᐳᐃᒍᕈᓐᓇᖅᓯᒪᖏᑕᒃᑲ. 
ᐅᖃᐅᔾᔭᐅᓚᐅᕋᒪ ᖃᓄᖅ ᖁᐊᖅᓵᖅᓱᑎᒃ 
ᐃᓄᐃᒡᒎᖅ ᑕᐅᓄᓐᖓᕋᒥᒃ ᐅᖃᐅᓯᖏᓪᓗ 
ᑐᑭᓯᐊᔭᐅᖏᔅᓱᑎᒃ ᐊᒻᒪᒎᖅ ᓂᕿᓂᒃ 
ᓂᕆᔪᓐᓇᐃᓪᓕᓪᓗᑎᒃ ᐊᒥᓱᑎᒍᑦ ᖃᑉᓗᓈᑦ 
ᓄᓇᖓᓅᕌᖓᑦᑕ ᐅᑉᓗᖅ ᐊᑕᐅᓯᖅ ᐃᓂᕌᖓᑦ 
ᖁᐊᖅᑐᕈᒪᓕᖃᑦᑕᕋᑦᑕ. ᑕᐃᒪᓕᑭᐊᖅ 
ᓂᕆᔪᓐᓇᐃᓕᓯᒪᔪᑦ ᐊᒻᒪ ᓇᓂᓚᐅᖅᓯᒪᔭᕋ ᐊᒡᒌᓯ 
ᐅᑭᐊᒃᓵᒃᑯᑦ 2009. 
 
ᐅᖃᕈᒪᓪᓗᖓᓗ ᐊᒃᑲᒐ ᒪᕐᕉᖕᓂ ᐊᒃᑲᖃᖅᓯᒪᒐᒪ 
ᒪᐃᒃ ᐳᕉᔅ ᑐᓈᓛᖅ ᑐᓕᒫᖃᓚᐅᖏᑦᑐᖅ. ᐅᕕᓂᖓ 
ᑕᒪᐅᓇ ᓴᖅᑭᒃᑳᖓᑦ ᐅᑯᓃᓐᓇᐅᖕᒪᑦ ᐆᒻᒪᑎᐊ  
ᑕᑯᒃᓴᐅᕙᓚᐅᖅᑐᖅ. ᑕᒪᒃᑯᐊ ᐅᓪᓗᒥᒃ ᑲᓇᑕ  

ᐅᒡᒍᐊᕐᓂᐊᖅᑎᓪᓗᒍ ᐃᒃᐱᒋᖃᑕᐅᒐᒪ ᐊᑦᑕᓛᕋᓗᒃ 
ᕼᐋᑎ ᐊᓚᕋᓚᒃ ᐊᓈᓇᒥᓂᒃ ᐊᓯᐅᔨᓯᒪᓚᐅᖅᑐᖅ 
ᐅᕙᑦᑎᑐᑦ ᑕᐅᓄᖓᖃᑎᒋᓚᐅᖅᓯᒪᒐᒃᑯᒃ. 
 
ᑭᓯᐊᓂ ᐃᖅᑲᐅᒪᔪᖓ ᒪᐃᒃ ᐳᕉᔅ ᐊᒥᓱᓄᑦ 
ᖃᐅᔨᒪᔭᐅᒻᒪᑦ ᐃᒪᓐᓇ ᓴᖏᔪᕕᓂᓪᓚᑦᑖᒻᒪᕆᐊᓗᒃ 
ᐊᓈᓇᑦᑎᐊᒃ ᐃᓐᓇᓪᓘᑏᒃ ᓇᖏᖅᓯᔪᖅ 
ᐅᒡᒍᐊᕐᕕᐅᓂᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᖕᒧᑦ, ᒥᔅᑐᓚᐃᓯᑑᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 301 - 5(2): 

ᐃᓕᓴᕆᔭᐅᓂᖏᑦ ᐃᑲᔫᑕᐅᓯᒪᔪᑦ ᓄᓇᕗᑦ 
ᓯᕗᓂᒃᓴᒃᑯᓐᓄᑦ (ᓚᐃᑦᓯᑑᓐ) 

 
ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᒃ. 
ᐅᓪᓗᒥ ᓂᑯᕕᒃᑐᖓ ᐃᓕᓴᖅᓯᔪᒪᓪᓗᖓ ᑖᒃᑯᐊ 
ᐱᓕᕆᓂᕆᓯᒪᔭᖏᑦ ᑖᒃᑯᐊ ᓄᓇᕗᑦ ᓯᕗᓂᒃᓴᕗᑦ 
ᐱᓕᕆᓪᓗᐊᕐᓂᕆᓯᒪᔭᖏᑦ ᓄᓇᕗᒻᒧᕐ 
ᐃᓕᓐᓂᐊᕆᐊᖃᑕᐅᓯᒪᒐᒪ 
ᐃᓕᓐᓂᐊᕆᐊᖅᓯᒪᔪᓗᒃᑖᑦ ᑕᐃᑯᒐ 
ᐃᖃᓇᐃᔭᖅᑎᖏ ᐃᓕᓐᓂᐊᖅᑎᑦᓯᔨᖏᑦ 
ᖃᑎᒪᔨᖏᑦ ᐱᓕᕆᔨᖏᑦ ᖁᔭᓐᓇᒦᕈᒪᔭᒃᑲᑦ 
ᐱᓕᕆᒻᒪᑕᑦ ᒪᒃᑯᑦᑐᑦᑎᓐᓄᑦ. 
 
ᐅᖃᖅᑏᒃ, ᐊᒻᒪ ᖁᕕᐊᓱᖏᓐᓂᕐᓂᒃ 
ᓇᓗᓇᐃᖅᓯᔪᒪᔪᖓ ᐃᓄᓕᕆᔨᒃᑯᑦ ᑲᑎᒪᔩᑦ ᒪᔅᓯ 
5-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏ 
ᓄᖃᖅᑎᑦᑎᓂᐊᓕᓚᐅᕐᒪᑕ ᐃᑲᔫᓯᐊᕆᔭᖏᓐᓂᑦ 
ᓄᓇᕗᑦ ᓯᕗᓂᒃᓴᕗᒃᑯᓐᓄᑦ... 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓈᖅ, ᑲᓐᖑᓈᖅ! 
 
ᓚᐃᑦᓯᑑᒧᓐ (ᑐᓵᔨᑎᒍᑦ): ᑖᒃᑯᐊ 2011-ᒥᒃ 
ᑮᓇᐅᔭᖃᖅᑎᑦᑎᖃᑦᑕᓕᓚᐅᖅᑎᓪᓗᒋᑦ. 
 
ᐅᖃᖅᑏᒃ, ᓄᓇᕗᑦ ᓯᕗᓂᒃᓴᕗᑦ ᐱᔾᔪᑎᖃᕐᒪᑦ 
ᒪᒃᑯᒃᑐᐃᑦ ᐱᕚᓪᓕᕈᓐᓇᖁᓪᓗᒋᑦ ᐸᕐᓇᓪᓗᒋᓪᓗᑦ 
ᐃᓅᓯᖏᓐᓂᒃ ᐱᕚᓪᓕᕈᓐᓇᖁᓪᓗᒋᑦ ᑖᓐᓇ ᓄᓇᕗᑦ. 
 
ᐊᒻᒪ ᓄᓇᕗᑦ ᓯᕗᓂᒃᓴᕗᑦ 
ᐃᓕᓐᓂᐊᕌᓂᖃᑦᑕᖅᑐᐃᑦ ᓯᕗᓕᐅᖅᑎᐅᔪᐃᑦ 
ᓄᓇᕗᒻᒥᒃ ᐅᓪᓗᒥ ᓂᕈᐊᖅᑕᐅᔪᑦ ᑭᒡᒐᖅᑐᐃᔨᐅᔪᑦ 
ᑐᓴᐅᒪᑎᑦᑎᓂᕐᒧᑦ ᐱᕙᓪᓕᐊᔪᓕᕆᖅ ᐊᒻᒪ 
ᒐᕙᒪᒃᑯᑦ ᐱᓕᕆᓂᕐᒥᒃ ᓇᔭᖑᐊᖑᔪᐃᑦ 
ᐃᓕᓐᓂᐊᖅᑎᑦᑎᔨᐅᔪᐃᑦ. 
 
ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐊᖏᓛᖑᔪᖅ 
ᐊᒥᓲᓛᖑᔪᑦ ᐃᓕᓐᓂᐊᕌᓂᒃᑐᓂᑦ ᓄᓇᕗᑦ 
ᓯᕗᓂᒃᓴᕗᖕᒥᑦ ᑖᓐᓇ ᐅᒃᐱᕆᓪᓚᕆᒃᑲᒃᑯᒃ ᓄᓇᕗᑦ 
ᒐᕙᒪᒃᑯᖏᑦ ᐃᑲᔪᕋᔭᖅᑐᐃᑦ ᓄᓇᕗᑦ 
ᓯᕗᓂᒃᓴᕗᒃᑯᓐᓂᒃ ᐃᓕᓐᓂᐊᕐᓂᖏᓐᓂᒃ ᒪᒃᑯᒃᑐᓂ 
ᐃᓕᓐᓂᐊᖅᑎᑦᑎᑎᓪᓗᖏᑦ. 
 
ᖁᐊᖅᓵᓚᐅᕋᒪ ᖁᒃᓴᓪᓚᒪᐅᕋᒪ ᑖᓐᓇ ᒐᕙᒪᒃᑯᑦ 
ᑕᐃᒪᓐᓇ ᓄᖁᖅᑎᑦᑎᓚᐅᕐᒪᑕ 
ᐃᖃᔪᖅᑐᐃᓂᕐᓂᒥᓂᒃ ᓄᓇᕗᑦ ᓯᕗᓂᒃᓴᕗᑦ 
ᐊᖏᕈᑎᒃᑯᑦ ᑮᓇᐅᔭᖃᖅᑎᖃᑦᑕᕐᓗᒋᑦ ᑖᓐᓇ 
ᐊᐱᖁᑎᒋᓂᐊᖅᐸᕋ ᐊᓪᓗᒥᒃ. ᖁᔭᓐᓇᒦᒃ, 
ᐅᖃᖅᑏᒃ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐸᓐᓂᖅᑑᕐᒧᒃ, ᒥᔅ ᓇᑲᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 302 - 5(2): 

ᐋᑲᕚᒃ, ᒪᐃᓇ (ᓇᑲᓱᒃ) 
 

ᓇᑲᓱᒃ: ᐅᓪᓛᒃᑯᑦ, ᖁᔭᓐᓇᒦᒃ, ᐅᖃᖅᑏᒃ. 
ᐅᓪᓛᒃᑰᖅᐸᒃᑲᑦ ᐸᓐᓂᖅᑑᕐᒥᐅᑦ ᐊᒻᒪ ᐃᖅᑲᐅᒪᕙᒃᑲ 
ᓐᓇ ᐅᓪᓗᖅ ᐊᔾᔨᐅᖏᓐᓂᖓ ᐃᓕᓴᕆᓪᓗᒍᓗᒃ 
ᑎᑭᑕᐅᓂᐊᕐᓂᖏᑦ ᐃᖃᓗᓐᓂᒃ ᑕᒫᓂᒃ 
ᐱᓗᐊᖅᑐᒥᒃ Prime Minister-ᒧᑦ 
ᒪᒥᐊᒋᐊᖅᑐᕐᓂᐊᖅᑎᓪᓗᒍᑦ ᑕᐃᒃᑯᐊᓪᓗᒃ 
ᐸᓐᓂᒃᑑᕐᒥᒃ ᐃᖅᑲᐅᒪᑦᑎᔪᑦ ᑕᐃᒫᔅᓴᐃᓐᓇᖅ 
ᐃᑉᐱᒋᖃᓯᐅᑎᕙᒃᑲ. 
 
ᐅᓪᓗᒥᓪᓕᒃ ᓇᖏᖅᓯᔾᔪᑎᖃᖅᐳᖓ 
ᐃᓕᓴᖅᓯᔪᒪᓪᓗᖓ ᑭᒡᒐᖅᑐᖏᑕᕋᓗᐊᕋ. ᑭᓯᐊᓂ 
ᖃᑕᖑᑎᒋᓪᓗᒍᒃ ᐊᖓᔪᖅᑎᑉᐹᕗᑦᐋᔪᒐ ᐅᓪᓗᒥᒃ 
ᓇᓪᓕᐅᓐᓂᖅᓯᐅᕐᒪᒃ ᐅᐱᒋᓪᓗᒍᒃ ᐃᒪᐃᑦᑐᖅ 
ᐊᕐᕌᒍᑦ ᖃᔅᓯᑭᐊᑦ ᐋᓐᓂᐊᕕᒻᒦᖑᔭᓚᐅᖅᑐᖅ 
ᐋᓐᓂᐊᖃᖅᑐᓂᒃ ᐋᑐᕚᒥᒃ 
ᐊᓂᒍᐃᓯᒪᑦᑎᐊᓕᖅᑐᓂᓗᒃ 
ᐋᓐᓂᐊᖃᖏᓐᓂᕋᖅᑕᐅᖃᑦᑕᖅᑐᓂᓗᒃ. 
 
ᐅᐱᒋᔪᒪᓪᓗᒍᒃ ᓇᓐᖏᔫᓂᖓ ᐅᐱᒋᓪᓚᕆᒃᑕᕋ 
ᐱᔪᓐᓇᕐᓂᖓ ᐃᖃᔪᖅᓱᖅᑕᐅᖃᑦᑕᕐᓯᒪᓂᖓ 
ᐃᓚᒥᓄᒃ ᕿᑐᓐᖓᖕᒥᓄᑦ ᐅᐃᖓᓄᓪᓗᒃ ᑖᓐᓇ 
ᐃᓕᓴᕆᔪᒪᓗᐊᕋᖅᑖᖅᑕᕋ ᐋᔪᒐ ᓴᓐᖏᔫᓪᓗᒍ 
ᑕᑯᓐᓇᖃᑦᑕᕋᒃᑯᒃ ᐱᔪᓐᓇᕐᓂᖓᓗᒃ ᐋᔪᒐ ᒪᐃᓇ 
ᐋᑲᕚᒃ. ᖁᔭᓐᓇᒦᒃ, ᐅᖃᖅᑏᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑐ ᐊᕿᐊᕈᖅ. 

ᐱᔨᑦᑎᕋᐅᑎᑦ ᖃᓪᓗᓇᐅᔭᕈᓐᓇᖏᑦᑐᓄᑦ 
ᐃᓄᑐᖃᕐᓄᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩᒃ. ᐅᖃᖅᑎᑦᑎᔩᒃ,ᑕᒫᓂᒃ ᐱᓇᓱᐊᕈᓯᕐᒥ 
ᐃᓐᓇᖁᑎᓐᓄᒃ ᑎᑎᖃᐅᓯᐊᓚᐅᕋᒪᒃ ᐊᒃᓱᐊᓗᒃ 
ᐅᖃᓕᒫᖅᑐᒍ ᐅᕙᓐᓂᒃ ᐃᑉᐱᓐᓇᖅᑐᒥᒃ 
ᐊᑦᑐᖅᓯᓚᐅᕐᒪᑦ. ᖃᓪᓗᓈᑎᑑᕈᓐᓇᖅᑐᖓ, 
ᐃᓄᒃᑎᑑᕈᓐᓇᖅᑐᖓ 
ᐃᓱᒫᓗᒋᓗᐊᖂᔨᖃᑦᑕᖏᑕᕋᓕ ᐅᕙᖓ ᓇᒻᒥᓂᖅ 
ᑭᓯᐊᓂ ᐃᖃᐃᑎᑕᐅᓚᐅᕋᒪ. 
 

ᑖᒃᑯᐊ ᐃᓐᓇᖁᑎᕗᑦ ᐊᒥᓱᐃᑦ 
ᐃᓄᒃᑎᑑᑐᐃᓐᓇᖃᑦᑕᖅᑐᓐ ᓇᒻᒥᓂᖅᓱᕋᓱᒻᒪᑕ 
ᐊᒻᒪᓗ ᐃᓪᓗᖓᓂ ᐱᓕᕆᑦᑎᐊᕋᓱᒃᑐᑎᑦ 
ᐊᑭᓕᖅᓱᐃᑦᑎᐊᕋᓱᖃᑦᑕᖅᑐᑎᓪᓗᒃ ᐊᑭᓕᒃᓴᖏᓐᓂᒃ 
ᑕᒪᒃᑯᓂᖓ ᐊᐱᖁᑎᒃᓴᖃᓕᕋᐃᒐᒥᒃ 
ᐃᓱᒫᓘᑎᕈᔪᖏᓐᓂᒃ ᐅᕝᕙᓘᓐᓃᒃ 
ᐊᑭᓕᐅᑎᕕᓂᕈᔪᖏᓐᓂᒃ ᐅᖄᓚᓇᓱᒃᑐᑎᒃ 
ᑮᓇᐅᔭᒃᑯᕕᒻᒧᒃ ᐃᑯᒻᒪᖁᑎᓕᕆᔨᒃᑯᓐᓄᓪᓘᓐᓃᒃ 
ᓂᐅᕕᕐᕕᓐᓄᓪᓘᓐᓃᒃ ᑭᐅᔭᐅᒐᐃᒻᒪᑕᒃ 
ᖃᓪᓗᓈᑎᑐᑐᐊᑦᑎᐊᖅ ᑭᐅᔭᐅᑎᓪᓗᒋᑦ. 
ᐊᔪᕐᓇᖅᓯᖃᑦᑕᕐᒪᑦ ᑕᐃᒪᓐᓇᐃᑎᓪᓗᒍᑦ. 
 

ᑖᒃᑯᐊ ᐃᓐᓇᖁᑎᒃᑲᑦ ᐃᓐᓇᖁᑎᕗᐃᓛᒃ 
ᐃᖅᑲᐅᒪᖃᑦᑕᕐᓚᕗᑦ ᑖᒃᑯᐊ ᐅᖄᓚᐅᑎᕐᒥᒃ 
ᑭᐅᓕᕋᐃᒍᑦᑕ ᑕᒪᒃᑯᐊ ᓂᕆᐅᒋᖃᑦᑕᖅᑎᐊᕐᓚᕗᒃ 
ᑭᐅᔨᖃᐅᖅᑐᐃᓐᓇᐅᔪᓐᓇᓕᕋᑦᑕ ᒪᓐᓇᐅᔪᖅ 
ᐃᓄᒃᑎᑑᕈᓐᓇᖅᑐᒥᒃ ᐊᑏ ᑎᓕᐅᕆᕙᒃᑲ ᑕᒫᓂ 
ᓄᓇᕘᕐᒥᒃ ᐱᓕᕆᔪᓕᒫᑦᑎᐊᑦ ᑭᐅᖃᑦᑕᕐᓂᐊᕈᔅᓯ 
ᐃᓄᒃᑎᑑᕈᓐᓇᕐᓗᓯᒃ ᐅᕝᕙᓗᓐᓃᒃ 
ᐃᓄᒃᑎᑑᕈᓐᓇᖏᒃᑯᕕᒃ ᖃᐅᔨᒪᒃᐸᒌᖁᔪᒥᓇᕋᓗᐊᖅᑐᖅ 
ᒫᓐᓇ ᐃᓄᒃᑎᑑᖅᑐᒧᑦ ᑐᓂᔭᐅᖁᓪᓗᒍᒃ ᑖᓐᓇᐃᓛᒃ 
ᐃᓐᓇᖁᑎᑯᓗᒐ ᓄᓇᖃᖄᓯᒪᓂᕋᓲᖅ 
ᓄᓇᖃᖄᕐᓂᕋᓲᖑᒻᒪᑦ ᑕᐃᓐᓇ ᓄᓇᖃᖄᓯᒪᓪᓚᑦᑖᕐᒪᑦ 
ᐃᒃᐱᓐᓇᖅᑐᐋᓗᒻᒥᒃ ᑎᑎᕋᓚᐅᕐᒪᒃ ᑕᐃᒪᓐᓴᓗᒃ 
ᐅᕙᖓ ᓇᒻᒥᓂᖅ ᐳᐃᒍᓕᖃᑦᑕᖅᑕᓐᓄᒃ ᐅᖄᓚᐅᑎᕐᒥᒃ 
ᑭᐅᔪᖃᕋᐃᒻᒪᒃ ᖃᓪᓗᓈᑎᑑᖅᑐᖃᖅᑎᓪᓗᒍᒃ 
ᖃᓪᓗᓈᑎᑑᓕᑲᐅᑎᒋᖃᑦᑕᖅᑐᖓ ᑭᓯᐊᓂ 
ᐃᓐᓇᖁᑎᕗᑦ ᐃᖅᑲᐅᒪᖃᑦᑕᕐᓚᕗᑦ ᐊᒻᒪᓗ 
ᑎᓕᐅᕆᑦᑎᐊᕐᓚᕗᑦ ᑖᒃᑯᐊ ᐱᓕᕆᔨᕗᑦ ᑭᓱᓕᒫᓂᒃ 
ᑖᒃᑯᐊ ᑭᐅᓕᐃᒐᔅᓯᑦ ᐅᔾᔨᕈᓱᒃᑎᐊᖃᑦᑕᕐᓗᓯᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᖏᐊᓄᑦ ᒥᔅᑕ  

ᐳᕙᓪᓗᓐᓂᐊᓘᓚᐅᖅᓯᒪᔫᑉ ᑭᖑᓂᐊᓗᐊ 
ᓄᓇᕗᒻᒥ (ᑯᓱᒐᖅ) 

 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓛᒃᑯᑦ, 
ᐅᖃᖅᑎᑦᑎᔩᒃ, ᖁᔭᓐᓇᒦᒃ ᓂᓪᓕᖅᑎᓐᓇᕐᒪᒃ. 
ᐅᓪᓛᒃᑯᑦ ᑲᖏᖅᖠᓂᕐᒥᐅᑕᐃᑦ.  
 
ᐅᖃᖅᑎᑦᑎᔩᒃ, ᐊᒥᓱᒻᒪᕆᐊᓗᐃᑦ ᐃᓄᐃᑦ 
ᓄᓇᕗᒻᒥᐅᑕᐃᑦ ᓄᓇᕗᖃᓚᐅᖏᐊᓗᒃᑎᓪᓗᑕᒃ 
ᐅᒥᐊᕐᔪᐊᓄᑦ ᐱᓱᓚᐅᖅᑐᑦ ᑎᒻᒥᓲᓄᓪᓗᑦ 
ᐃᑭᔭᖅᑐᖃᑦᑕᓚᐅᖅᑐᑦ ᐊᐅᓪᓚᖅᑎᑕᐅᓪᓗᑎᓪᓗᒃ 
ᖃᓪᓗᓈᑦ ᓄᓇᖓᓐᓄᑦ ᐃᓚᖏ ᐅᑎᓚᐅᖅᑐᑦ, 
ᐊᒥᓱᒻᒪᕆᐊᓗᐃᑦ ᐅᑎᓚᐅᖏᑦᑐᑦ ᐃᓚᖏᑦ 
ᓄᑕᕋᒻᒪᕆᑯᓗᐃᑦ ᐊᓈᓇᒃᑯᒻᒥᓂᒃ ᐊᑖᑕᑯᒻᒥᓂᒃ 
ᑕᑯᒃᑲᓐᓂᓚᐅᖅᓯᒪᖏᑦᑐᑏᒃ. ᐊᒡᓛᒃ ᐃᓄᐃᑦ 
ᓄᓇᖓᓐᓄᒃ ᑐᑎᒃᑲᓐᓂᓚᐅᖅᓯᒪᖏᑦᑐᑎᒃ 
ᑎᒥᖏᓪᓘᓐᓃᒃ ᐅᑎᖅᓯᒪᖏᑦᑐᑦ. 
 
ᐊᐱᕆᖃᑦᑕᕐᒪᑦ ᓲᕐᖑᑯᐊᑦ ᐃᓄᐃᑦ 
ᓂᖓᖅᓴᕋᐃᓗᐊᖅᐹ, ᖃᓄᐃᓕᐅᓗᐊᖅᐹᒻᒪᒃ ᓲ 
ᐋᓐᓂᐊᓗᐊᖅᐹᑦ ᑕᒪᔾᔭᑦ ᐋᓐᓂᐊᕈᑎᒃᓴᒻᒪᕆᐊᓗᐃᑦ 
ᐊᓯᒋᒃᐸᑎᒍᑦ ᐱᓕᕆᐊᖑᔪᑐᖄᓘᓕᖅᑐᑦ ᐃᓄᒃᑎᒍᑦ 
ᒪᓂᑐᐃᓐᓇᓚᐅᑦᖤᖅᐳᒍᑦ.  
 
ᐅᓪᓗᒥᒃ ᐅᒡᒍᐊᕐᕕᐅᓂᐊᖅᑎᓪᓗᑕ Prime 
Minister-ᒧᑦ ᐃᓱᒪᒋᕙᒃᑲᑦ ᑲᖏᖅᖠᓂᕐᒥᐅᑕᐃᑦ 
ᓄᓇᕗᒻᒥᐅᑕᐅᖃᑎᒃᑲᓗ ᓄᓇᕗᒻᒥᐅᑕᓗᑦᑖᑎᐊᑦ 
ᐃᓄᐃᑦ ᖃᐅᔨᒪᔪᖓ ᐃᒃᐱᒋᓯᒪᔪᑦ ᑕᒪᑐᒥᖓ 
ᐋᓐᓂᕐᓯᒪᔪᓪᓗᑦ ᐅᑭᐅᓄᑦ ᐊᒥᓱᐊᓗᓐᓄᑦ ᑕᐃᒪᑐᖅ 
ᐅᓪᓗᒥᒃ ᐱᒋᐊᕐᓗᒍ ᒪᒥᒃᐸᓪᓕᐊᔾᔪᑎᒋᓂᐊᖅᐸᕗᑦ 
ᑕᒪᓐᓇ ᑲᖏᖅᖠᓂᕐᒥᐅᑕᐅᖃᑎᒃᑲᒃ 
ᓄᓇᕗᒻᒥᐅᑕᐅᖃᑎᒃᑲᓗᒃ ᑖᒃᓱᒥᖓ ᐃᒃᐱᒋᓯᒪᔪᑦ 
ᐅᓪᓗᒥᒃ ᐃᓱᒪᒋᑦᑎᐊᖅᐸᒃᑲ. ᖁᔭᓐᓇᒦᒃ, 
ᐅᖃᖅᑎᑦᑎᔩᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᑲᔪᓯᓗᑕᑦ. ᐅᖃᐅᓯᒃᑯᑦ ᐊᐱᖁᑎᕕᓂᕐᓄᒃ ᑭᐅᔾᔪᑎᑦ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ  

ᐃᖃᓗᐃᑦ-ᓂᐊᖁᖒᕐᒧᑦ, ᒥᔅ ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩᒃ. ᑕᐃᒪ 
ᐅᓂᒃᑳᖃᐅᒐᒪ ᒪᓕᒐᓕᐅᖅᑎᐅᑐᐃᓐᓇᖅᑎᓪᓗᖓ 
ᐊᓛᓱᐊ ᕼᐊᓐᓴᓐ ᒥᒃᓵᓄᑦ ᑕᓐᓇ ᐊᓈᓇᖓ 
ᑕᕝᕙᓃᒻᒪᑦ ᑐᖓᓱᖁᑦᑎᐊᖅᑕᕋ ᑳᑎ ᕼᐊᓐᓴᓐ 
ᐊᓈᓇᑦᑎᐊᕚᓘᒐᕕᑦ ᑕᐃᒫ ᐸᓃᑦ ᑕᐃᒫ 
ᑲᔪᓯᒍᓐᓇᑦᑎᐊᖁᖅ ᐊᓈᓇᐅᓪᓗᑕᑦ ᐊᑖᑕᐅᓪᓗᑕᑦ 
ᐃᒃᐱᒍᓱᑦᑎᐊᕆᐊᖃᓲᖑᒐᑦᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᖓᓱᒋᔅᓯᑦ. 
ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ, ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᓐᓇᖓᓄᑦ-ᐃᒡᓗᓕᒑᕐᔪᒻᒧᓪᓗᒃ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩᒃ. ᑖᓐᓇ 
ᐊᕐᓇᖃᑎᒐ ᓇᒡᓕᒋᔭᕋ ᖃᓂᒋᔭᕋ ᐅᓪᓗᐃᑦ ᐃᓚᖏ 
ᑖᖅᑐᒻᒪᕆᐊᓘᔮᓲᖑᒻᒪᑕᑦ ᐃᒥᖄᖃᑎᒋᓲᕋ 
ᐅᖁᒪᐃᒋᔭᒃᑲᓂᒃ. 
 
ᐊᓈᓇᑦᑎᐊᖃᑎᖃᖅᓱᓄᓪᓗᒃ ᐊᑕᐅᓯᕐᒥᒃ ᓕᐅᓂ 
ᖃᕙᖓᖅᒥᒃ ᐊᑖᑕᒪ ᓇᔭᖓᑕ ᐸᓂᐊ ᒫᓐᓇ 
ᐅᐱᒋᑦᑎᐊᖅᑕᕋ ᓯᓚᕐᔪᐊᕐᒥᒃ ᑲᓇᑕᒥᒃ ᐃᓄᐃᑦ 
ᑎᒥᖁᑎᖏᓐᓄᑦ ᐊᖓᔪᖄᖑᓕᖅᑐᖅ ᒫᓂᑲ ᐃᐊᐅ-
ᑲᓇᔪᖅ ᐊᐃᑯᓗᒻᒪᒃ ᐃᓂᐊᓯᐅᑉ ᓄᓕᐊᖓ 
ᐊᕐᓇᖃᑎᒐ ᓇᒡᓕᒋᕙᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᖓᓱᒋᑦ ᒥᔅ ᑲᓇᔪᒃ-ᐃᐊᐅ 
ᖃᖓᑦᑎᐊᑯᓘᖂᔨᔪᖅ ᐅᕙᓂ ᓄᑖᕈᓘᓚᐅᖅᓯᒪᕗᒍᑦ  

ᒪᓕᒐᓕᐅᖅᑎᖑᖅᖢᓄᒃ ᐊᑕᐅᑦᑎᒃᑯᑦ 
ᐱᒃᑯᒋᕙᒋᑦᑕᐅᖅ.  
 
ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ, ᒪᓕᒐᓕᐅᖅᑎ 
ᐊᒡᒍᒧᑦ, ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩᒃ. 
ᐃᓕᑕᖅᓯᔪᒪᒋᓪᓗᖓᑦᑕᐅᖅ 
ᐃᓕᑕᕆᔭᐅᖃᐅᔫᒐᓗᐊᖅ ᓯᕗᓪᓕᖅᐹᕐᒥᒃ ᒫᓂᑲ 
ᐃᐊᐅ, ᑐᖓᓱᑦᑎᐊᕆᑦ ᐅᐱᒋᑦᑎᐊᕆᕙᕋᑦᑕᐅᖅ 
ᑕᒫᓂ ᑲᓇᑕᒥᑦ ᐃᓄᐃᑦ ᓯᓚᕐᔪᐊᕐᒥᐅᑕᓂᑦ 
ᑲᑐᔾᔨᖃᑎᒌᖏᓐᓂᑦ ᐊᖓᔪᖄᖑᒻᒪᑦ ᐊᒻᒪᓗ 
ᐅᐱᒋᑦᑎᐊᖅᐸᑦᑕᕋ ᑲᔪᓰᓐᓇᖅᐸᒻᒪᑦ ᑕᐃᒪᖓᑦ 
ᐊᒃᓱᕈᐃᓐᓇᕐᒪᒃ ᐃᓄᐃᑦ ᐱᔾᔪᑎᒋᓪᓗᒋᑦ ᑕᒪᓐᓇ 
ᐅᐱᒋᑦᑎᐊᖅᑕᕋ ᐊᒻᒪᓗ ᓇᓗᓇᖏᑦᑐᖅ 
ᑲᔪᓯᑦᑎᐊᕐᓂᐊᕐᒥᔪᖅ ᐃᓄᐃᑦ 
ᑭᒡᒐᖅᑐᑎᐊᕐᓂᐊᕐᒥᔭᖏᑦ ᑭᒡᒐᖅᑐᑎᐊᖃᑦᑕᕐᒪᒋᑦ 
ᐅᐱᒋᑦᑎᐊᖅᑕᕋ. 
 
ᐊᒻᒪᓗ ᑖᓐᓇ ᓴᓂᒃᑎᐊᖓᓂ ᐃᒃᓯᕚᕐᒥᔪᖅ ᑳᑎ 
ᑐᖓᓱᑦᑎᐊᕆᑦᑕᐅᖅ ᑕᐃᓐᓇ ᐸᓂᖓ ᑕᕝᕙᓂ 
ᐱᓕᕆᖃᑦᑕᓚᐅᕐᒥᖕᒪᑦ ᐱᓕᕆᒃᑲᑯᓘᓪᓗᓂᓗᒃ 
ᐊᒻᒪᓗ ᑐᓴᖃᐅᒋᓪᓗᑕᒃ ᑕᐅᕙᓂ ᐅᖓᓯᒋᔭᑦᑎᓐᓂᒃ 
ᓄᓇᕗᑦ ᓯᓚᑖᓃᓵᕐᓂᖓᓂᒃ ᐅᐱᒋᑦᑎᐊᖅᐸᒋᑦ 
ᐊᒃᓱᐊᓗᒃ ᐊᓈᓇᑦᑎᐊᕙᐅᓂᕋᖃᐅᒻᒪᒍ ᑖᓐᓇ 
ᐅᒃᐱᕆᑦᑎᐊᖅᐸᕋ. ᑐᖓᓱᑦᑎᐊᕐᓖᒃ ᑖᒃᑯᐊ ᒪᕐᕉᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐊᐃᕕᓖᖕᒧᑦ, ᒥᔅᑐᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩᒃ. ᐅᓪᓛᑰᖅᐸᔅᓯ.  
 
(ᑐᓵᔨᑎᒍᑦ) ᐃᓕᓴᕆᔪᒪᔭᕋ ᑕᓇᔅ ᐋᕕᐋᓐ ᑖᓐᓇ 
ᐱᓕᕆᔪᖅ ᐊᐅᓚᑦᑎᔨᐅᓪᓗᓂᒃ ᓯᓚᑦᑐᖅᓴᕐᕕᓐᓂᒃ  

ᑎᒥᐅᔪᓂᓪᓗᒃ. 
 
>>ᐸᑦᑕᑐᖅᑐᑦ 
 
ᑖᓐᓇ ᑎᒥᐅᔪᖅ ᐱᔨᑦᑎᖃᑦᑕᖅᑐᐃᑦ 
ᓂᐱᒋᔭᐅᓪᓗᓂᓗᒃ ᓯᓚᑦᑐᖅᓴᕐᕕᓐᓂᒃ 
ᐃᑲᔪᖅᑐᐃᓪᓗᑎᒃ ᑎᒥᐅᔪᓂᓪᓗᒃ ᑕᒪᒃᑯᓂᖓᓪᓗᒃ 
ᐃᓕᓐᓂᐊᕐᕕᒻᒪᕆᐅᔪᑦ ᐊᔭᐅᖅᑐᐃᓪᓗᓂᓗᒃ ᑲᓇᑕᒥᒃ 
ᖁᑦᑎᓐᓂᖅᓴᓂᒃ ᐃᓕᓐᓂᐊᖅᑐᓄᑦ ᐊᒻᒪᓗᒃ 
ᐱᓕᕆᓯᒪᔪᒻᒪᕆᐅᓪᓗᓂᒃ ᐃᑲᔪᖅᓱᐃᓪᓗᓂᒃ ᒪᑯᐊ 
ᓄᓇᖃᖄᖅᑐᕕᓃᒃ ᐳᖅᑐᓂᖅᓴᓂᒃ 
ᐃᓕᓐᓂᐊᕈᑕᐅᓂᖓ. 
 
ᒥᔅ ᐋᑯᐋᓐ ᐊᒃᓱᕈᓚᐅᕐᒪ ᓄᓇᕘᒻᒥᒃ 
ᓯᓚᑦᑐᖅᓴᕐᕕᖕᒥᒃ ᐊᑐᐃᓐᓇᖃᖁᓪᓗᒋᑦ 
ᐱᖁᑎᕐᔪᐊᓄᑦ ᑮᓇᐅᔭᖅᓂᒃ ᓄᓇᑖᖅ 
ᐃᓕᓐᓂᐊᖅᕕᖏᑦ ᑖᓐᓇ ᐃᒡᓗᑦᑎᐊᕙᒻᒪᕆᐅᔪᖅ 
ᐅᓪᓗᒥᒃ ᐃᒡᓗᖁᑎᒋᔭᕗᑦ. ᑐᖓᓱᖁᕙᕋ ᒥᔅ ᐋᕕᐋᓐ 
ᓄᓇᕗᒻᒧᑦ. (ᑐᓵᔨᑎᒎᕈᓐᓃᖅᑐᖅ)ᓯᓚᑦᑐᖅᓴᕐᕕᒃᑯᑦ 
ᒫᓐᓇ ᐊᖓᔪᖄᖑᐊᕆᔭᕗᑦ Karsten Henriksen 
ᐊᒻᒪ Marianna Barney ᑖᓐᓇ Public Affairs 
Officer-ᒋᓪᓗᑎᒍ ᑖᒃᑯᐊ ᐱᓕᕆᓪᓚᕆᖃᑦᑕᖅᑐᐃᑦ 
ᓯᓚᑦᑐᖅᓴᕐᕕᒻᒥᒃ. 
 
ᐊᒻᒪ ᐃᓕᓴᕆᔭᐅᖃᐅᔫᒐᓗᐊᖅ ᑖᓐᓇ ᑕᑯᒑᖓᒃᑯᒃ 
ᐊᓈᓇᖓᓂᒃ ᑕᑯᒋᐊᖅᑑᔮᖃᑦᑕᕋᒪ 
ᑕᑯᓚᐅᖅᓯᒪᓐᓂᕈᔅᓯᐅᒃ ᐊᓈᓇᖓ ᑖᒃᓱᒥᖓ 
ᑕᐅᒃᑐᖃᓚᐅᖅᑐᖅ ᑐᖓᓱᖁᓪᓗᒍᒃ 
ᐃᓕᓴᕆᔭᐅᖃᐅᔪᖅ ᐊᒻᒪ ᑖᓐᓇ ᐅᕙᑦᑎᓐᓄᒃ 
ᑐᖓᓇᐃᓐᓇᓲᖅ ᑳᑎ.  
 
>>ᐃᓪᓚᖅᑐᑦ 
 
ᑐᖓᓱᒋᔅᓯᑦ. ᖁᔭᓐᓇᒦᒃ 
 
ᐃᓚᖓᑦ ᒪᓕᒐᓕᐅᖅᑎ: ᐹᔅᑕᒃᑯᓐᓂᒃ ᑕᐱᓕᒃ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᑖᓐᓇ ᐸᔅᑕᒃᑯᓐᓂᒃ 
ᑕᐱᓕᒃ. ᑐᓐᖓᓱᖁᕙᕋ, ᑐᓐᖓᓱᑦᑎᐊᕆᑦ.  

ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᖓᓱᒋᔅᓯᑦ ᑕᒪᔅᓯᑦ. 
ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ, ᒪᓕᒐᓕᐅᖅᑎ 
ᐃᖃᓗᐃᑦ-ᓯᓈ, ᒥᔅ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩᒃ. ᐃᓕᓴᕆᔭᐅᒌᕋᑖᖅᑑᒐᓗᐊᖅ ᑭᓯᐊᓂ 
ᑕᐃᒃᑯᐊ ᐅᓂᑳᖃᐅᓪᓗᖓ ᓯᓚᕐᔪᐊᖅ ᐃᓗᐊᓂ 
ᐊᕐᓇᐃᑦ ᖃᐅᒃᐸ ᐃᓕᓴᕐᓇᐅᓛᖅᑎᓪᓗᒍᑦ. 
 
ᐅᐱᖃᔪᒋᐊᓪᓚᐅᔪᖓ ᒫᓐᓇ ᓯᕗᓕᖅᑎᕗᑦ ᓯᓚᕐᔪᐊᑦ 
ᐃᓗᐊᓄᑦ ᐃᓄᓐᓄᑦ ᑕᕝᕙᓃᒍᓐᓇᕐᒪᑦ ᒫᓂᑲ 
ᐅᐱᖃᒋᓗᐊᓲᕋ ᓇᓗᓇᖏ ᐊᓪᓛ ᖃᐅᔨᒪᔪᓯᑦ ᑕᒫᓂ 
ᑕᕝᕙᓃᑦᑎᓪᓗᒍᒃ Deputy Premier-ᖑᓪᓗᓃᒃ 
ᐊᖓᔪᖅᑳᖑᔪᒻᒥᔪᖅ ᖁᓪᓕᒃᑯᓐᓄᑦ ᐊᒻᒪ ᑳᑎ 
ᕼᐊᓐᓴᓐ ᓂᐱᐅᓯᒪᒻᒥᔪᖅ Past President-
ᖑᒻᒥᒻᒪᑦᑕᐅᖅ ᖁᓪᓕᒃᑯᓐᓄᑦ ᐃᓕᓴᕆᔪᒪᖃᐅᒐᒃᑮᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ, ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, 
ᐊᑎᖁᑎᖃᕈᓐᓃᕋᒪ ᑕᐃᒃᑯᐊ ᑕᕝᕙᓂ ᓄᓇᕗᑦ 
ᐃᒡᓗᖁᑎᐊᓄᑦ ᐳᓛᕆᐊᖅᓯᒪᔪᑦ ᑕᒪᔅᓯᑦᑎᐊᖅ 
ᑐᖓᓱᒋᑦᑎᑦ ᐊᒻᒪᓗ ᑐᖓᓱᖃᑦᑕᕆᑦᑎᑦ ᖃᖓᓕᒫᖅ 
ᑲᑎᒪᑎᓪᓗᑕ. 
 
>>ᐸᑦᑕᑐᖅᑐᑦ 
 
ᐅᖃᐅᓯᒃᑯᑦ ᐊᐱᖁᑎᑦ, ᒪᓕᒐᓕᐅᖅᑎ ᐃᖃᓗᐃᑦ-
ᓂᐊᖁᒍᕐᒧᑦ, ᒥᔅ ᐊᕐᓇᒃᑲᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 412 - 5(2): ᑲᓇᑕᐅᑉ 

ᐊᖓᔪᖅᑳᕐᔪᐊᖓ ᐃᖃᓗᓐᓄᑦ 
ᒪᒥᐊᒋᐊᖅᑐᕐᓂᖓ 
ᐳᕙᓪᓕᓐᓂᐅᓚᐅᖅᓯᒪᔪᒧᑦ (ᐊᕐᓇᒃᑲᖅ) 

 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
(ᑐᓵᔨᑎᒎᓕᖅᑐᖅ)ᖁᔭᓐᓇᒦᒃ, ᐊᐱᖁᑎᒃᑲ  

ᑐᕌᖅᑎᑦᑐᒪᔭᒃᑲᑦ ᓯᕗᓕᖅᑎᒧᑦ. 
 
ᐅᖃᖅᑏ, ᐳᕙᓪᓗᓐᓂᖅ ᑖᓐᓇ ᐊᓐᓂᐊᓂᕐ 
ᐊᑯᓂᐅᔪᒻᒪᐅᒻᒪᑦ ᐱᐅᖏᑦᑐᒻᒪᕆᒻᒥᒃ 
ᐊᑐᖅᓯᒪᓪᓗᓂᒃ ᑕᒫᓂ ᓄᓇᕗᑦ ᐊᒻᒪ 
ᐊᑦᑐᖅᓯᓯᒪᓪᓗᓂᒃ ᓄᓇᕗᒻᒥᐅᑦ ᐃᓅᓯᖏᓐᓂᒃ 
ᐳᐃᒍᖅᑕᐃᓯᒪᖏᑦᑐᑦ ᐅᓄᖅᑐᒻᒪᕇᑦ ᑕᕝᕗᖓ 
ᐋᓐᓂᐊᖃᓚᐅᖅᑐᐃᑦ ᐊᒻᒪᓗ ᐋᕿᒃᓯᔾᔪᔾᔭᐅᓪᓗᑏᒃ 
ᖃᓄᒃ ᐳᕙᓪᓗᒡᓂᖓ ᖃᒪᒋᔭᐅᓂᐊᕐᒪᖔᑦ. 
 
ᑐᑭᓯᐊᒪᓪᓗᖓᓗᒃ ᑲᓇᑕᐅᑉ ᐊᖓᔪᖄᖓᑦ 
ᐃᖃᓗᓐᓅᕐᓂᐊᕐᒪᑦ ᒪᒥᐊᑦᑕᖅᑐᕐᓗᓂᒃ ᑕᒪᒃᑯᓄᖓ 
ᐱᑦᑎᐊᖅᑕᐅᖃᑦᑕᖏᓐᓂᖏᑦ ᐃᓄᐃᑦ 
ᐳᕙᓪᓗᖃᑦᑕᖅᓯᒪᔪᑦ ᑕᐃᒪ ᑎᑎᕋᖅᓯᒪᓂᖅ 
ᓯᕗᓕᖅᑎᒃ ᐅᖃᕈᒃᓐᓇᖅᐹᒃ 
ᑐᖓᓱᑦᑎᑕᐅᓯᒪᒻᒪᖔᕐᒥᒃ ᒪᒥᐊᓐᓂᐅᓂᐊᖅᑐᒧᑦ. 
ᖁᔭᓐᓇᒦᒃ, ᐅᖃᖅᑏᒃ. 
 
ᐅᖃᖅᑎ:  ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, 
ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏᒃ. ᐄ ᑕᐃᓐᓇ ᐅᐸᒃᓯᒪᓂᐊᖅᑕᕋ 
ᒪᒥᐊᓐᓂᐅᔪᖅ ᑕᐃᑲᓃᔾᔪᑎᓗᒋ ᓄᓇᕗᒻᒥᐅᓕᒫᑦ. 
ᖁᔭᓐᓇᒦᒃ, ᐅᖃᖅᑏᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓚᐃᔮᕇᔅᓱᓖᑦ 
ᐊᑲᐅᖏᔪᑎᖃᕐᒪᑕᑦ ᐃᓚᓯᐅᖅᑐᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲᑦ ᐅᓪᓗᒥᒃ ᐊᒥᓱᑦ 
ᐅᖃᖃᐅᒻᒪᑕᑦ ᓲᖃᐃᒻᒪ ᐄᓚᐃᔮᖏᑦ 
ᐊᐅᓪᓚᐅᔾᔭᐅᓚᐅᒻᒪᑕᑦ ᐅᕙᓪᓗᓐᓂᖏᓐᓂᒃ 
ᖃᐅᔨᔭᐅᒻᒪᑕᑦ ᓰᑏᕼᐅᒃᑯᑦ ᐅᒥᐊᕐᔪᐊᒃᑯᑦ 
ᐊᐅᓪᓚᖅᑎᑕᐅᓚᐅᖅᑐᖅ ᐅᓄᖅᑐᓪᓗᑦ 
ᐊᖏᕐᕋᖐᓐᓇᖅᓯᒪᓪᓗᑎᒃ ᑕᐃᒃᑯᐊᓱᓕᑦ 
ᑭᖒᒪᔭᐅᒻᒪᑕᑦ ᓇᓃᒃᑲᓗᐊᕐᒪᖔᑕᓗᒃ 
ᖃᐅᔨᒪᔭᐅᖏᒻᒪᑕᑦ. 
 
ᒥᓂᔅᑕ ᑐᑭᓯᓇᖅᓯᒋᐊᕈᓐᓇᖅᐹ ᒐᕙᒪᒃᑯᑦ 
ᐱᓕᕆᖃᑎᖃᖃᑦᑕᕐᒪᖔᑕ ᐃᓄᐃᑦ  

ᑲᑐᔾᔨᖃᑎᒌᖏᓐᓂᒃ ᐃᑲᔪᖁᓪᓗᒋᑦ ᐃᓚᐃᔮᕇᒃ 
ᑎᑎᕋᖅᓯᒪᔪᓂᒃ ᐊᑐᐃᓐᓇᖃᖁᓪᓗᒋᑦ ᑕᐃᒃᑯᐊ 
ᐃᓅᔪᓐᓃᖅᓯᒪᔪᑦ ᖃᓪᓗᓈᓂᒃ 
ᐳᕙᓪᓗᒋᐊᖅᓯᒪᓪᓗᑏᒃ ᖃᓄᕐᓗᒃ ᑮᓇᐅᔭᖅᑕᖃᖅᐹᒃ 
ᑖᒃᑯᐊ ᐅᐸᒍᓐᓇᖁᓪᓗᒋᑦ 
ᐃᓗᕕᖅᑕᐅᓯᒪᕕᒋᔭᖏᓐᓄᒃ. ᖁᔭᓐᓇᒦᒃ, ᐅᖃᖅᑏᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏᒃ. ᐅᖃᐅᓯᖃᓪᓚᕆᒍᓐᓇᖏᑦᑐᖓ ᒐᕙᒪᕗᑦ 
ᖃᓄᐃᓕᐅᓲᖑᒻᒪᖔᑕ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᐱᓕᕆᖃᑎᖃᖅᑐᑎᒃ ᐃᓚᒋᔭᒥᓂᖅᓯᐅᖅᑐᑏᒃ 
ᑕᐃᒃᑯᓂᖓ ᐳᕙᓪᓗᒋᐊᖅᓯᒪᔪᕕᓂᕐᓂᒃ ᑭᓯᐊᓂ 
ᑕᒪᓐᓇ ᐱᓕᕆᐊᖑᔪᖅ ᐃᑲᔪᖅᓱᓪᓚᕆᒃᑕᕗᑦ 
ᐃᑲᔪᖅᓯᕈᓐᓇᕐᓂᑦᑎᒍᑦ ᐃᑲᔪᕋᓱᒃᑕᕗᑦ. 
 
ᐊᓯᐅᔨᓪᓗᓂᒃ ᓇᓪᓕᒋᔭᓐᓂᒃ ᐊᑖᑕᐃᑦ 
ᐊᓈᓵᒃᑯᓯᓘᓐᓃᒃ ᕿᑐᖓᓯᓘᓐᓃᒃ 
ᐊᖏᕐᕋᑯᓲᖑᒐᑦᑎᖒᒃ ᐃᓱᓕᒍᑎᐅᓂᐊᕐᒪᑦ ᑕᐃᒫ 
ᐃᓗᕕᖅᓯᓲᖑᒐᑦᑕ ᑐᔅᓯᐅᔾᔨᓲᖑᓪᓗᑕ 
ᐃᓱᓕᓐᓂᖃᖅᑎᑦᑎᓲᖑᒐᑦᑕ ᑖᓐᓇ 
ᒪᑐᒍᓐᓇᕐᓂᐊᕋᑦᑎᒍᑦ ᐃᓅᓯᕗᑦ 
ᖃᔪᓯᒋᐊᕈᓐᓇᕐᓂᐊᕐᒪᑦ.  
 
ᖃᓄᑐᐃᓐᓇᖅ ᐃᑲᔪᕈᓐᓇᖅᑕᕗᑦ ᐃᑲᔪᕋᓱᒃᐸᑦᑕᕗᑦ 
ᐃᓚᒌᑦ ᑕᐃᒃᑯᐊ ᓇᓂᓯᓯᒪᖏᑐᐃᔅᓱᓕ 
ᓇᓪᓕᒋᔭᒥᓂᕐᒥᓂᒃ. ᑖᒃᑯᐊ ᑐᖓᕕᒃᑯᑦ ᐃᓄᐃᑦ 
ᖃᑐᔾᖦᖃᑎᒌᖏᑦ ᑕᐃᒪᐃᑦᑐᓕᕆᖃᑦᑕᖅᓯᒪᔪᐃᑦ 
ᐃᖃᔪᖅᓱᖃᑦᑕᖅᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑏᒃ. 
 
ᐅᖃᖅᑎ: ᖁᔭᓐᓇᒦᒃ.ᕿᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏᒃ. ᐄ 
ᖁᔭᒋᔭᕋ ᑕᐃᒫ ᑭᐅᒻᒪᑦ 
ᐊᖀᓯᒪᔪᖃᕐᓂᐊᖅᑐᒃᓴᐅᔫᒐᓗᐊᖅ ᖃᓄᖅ  
ᓇᓂᓯᔪᖃᕈᓐᓇᓂᐊᕐᒪᖔᑦ  



ᕿᑎᖅᑰ, ᒫᑦᓯ 7, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2878 

ᐃᑲᔪᖅᑕᐅᒃᑲᓐᓂᑐᖃᕈᓐᓇᕐᓂᐊᕐᒪᖔᑕᓗ ᖃᓄᖅ 
ᓄᓇᕗ ᒐᕙᒪᒃᑯᖏᓐᓂ.  
 
ᑕᒪᒃᑯᐊ ᐋᓐᓂᐊᕈᓘᔭᐃᑦ ᐳᕙᓪᓗᓇᖅᑐᑎᑐᑦ 
ᓇᒥᕈᓘᔮᓘᓲᖑᒻᒪᑕ ᐊᒻᒪ ᐃᓄᒋᐊᓗᐊᖃᑦᑕᖅᑐᐃᑦ 
ᑕᐃᒪᓪᓚᕿᓲᖑᕗᑦ ᓂᕆᑦᑎᐊᖃᑦᑕᖏᑦᑐᐃ ᐊᒻᒪ 
ᑮᓇᐅᔭᓕᐅᕈᑎᖃᑦᑎᐊᖏᑦᑐᐃᑦ. 
 
ᒐᕙᒪᒃᑯᓂᓛᒃ ᒐᕙᒪᑐᖃᒃᑯᑦ ᐃᓕᓴᕆᓯᒪᔭᒃᑲ 
ᑮᓇᐅᔭᓂ ᐃᓕᓯᓯᒪᒻᒪᑕ ᓄᖑᑎᑦᑎᒐᓱᐊᖅᑐᑎ 
ᐳᕙᓪᓗᓐᓂᐅᔪᓂ ᐊᒻᒪ 
ᐃᓪᓗᓕᐅᖅᑎᑦᑎᑲᓐᓂᖃᑦᑕᖅᑐᑏᒃ 
ᐃᖅᑲᓇᐃᔭᖅᑎᔅᓴᓂᓪᓗ ᐱᕙᓪᓕᐊᑎᑦᑎᓪᓗᑎᒃ 
ᑭᓯᐊᓂᓕ ᑕᐃᒪᐃᓕᐅᕐᓂᐅᖃᑦᑕᖅᑐᖅ 
ᑲᔪᓰᓐᓇᕆᐊᖃᕐᓂᐊᖅᑐᐃ ᓄᓇᕗ 
ᕿᒪᐃᒍᓐᓇᓂᐊᖅᑲᑦ ᑕᒪᑐᒥᖔᓗ. 
 
ᓯᕗᓕᖅᑏ, ᓇᓗᓇᐃᖅᓯᒍᓐᓇᖅᑲ ᒪᓕᒐᓕᐅᕐᕕᒻᒧᑦ 
ᖃᓄᐃᑦᑐᓂ ᐃᓱᒫᓘᑎᓂ ᓴᖅᑮᓂᐊᕐᒪᖔᑦ ᑲᓇᑕᐅᑉ 
ᐊᖓᔪᖅᑳᖓᓄᑦ ᑕᒪᒃᑯᐊ ᐅᐊᑦᑎᐊᕈ 
ᐱᑯᑦᑐᓐᓂᐅᖃᑦᑕᖅᑐᒥᓃᑦ 
ᐊᑐᖅᑕᐅᒃᑲᓐᓂᖃᑦᑕᓂᐊᖏᒻᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑲᑎᖃᑎᖃᓚᐅᖅᑐᖓ ᑲᓇᑕᐅᑉ 
ᐊᖓᔪᖅᑳᖓᓂ ᑕᖅᑭᕆᓚᐅᖅᑕᑎᓐᓂ. ᐃᓚᖓᑦ 
ᑕᕝᕙ ᓴᖅᑭᓚᐅᖅᑕᕋ ᐃᓪᓗᑭᔅᓴᓗᐊᕐᓂᕗᑦ 
ᓄᓇᕗᒻᒥ ᐅᖃᐅᓯᕆᓚᐅᖅᑕᕋ. 
 
ᐅᖃᐅᑎᓚᐅᖅᑕᕋ ᑭᖑᕙᖅᓯᒪᔪᕐᔪᐊᕌᓘᒐᑦᑕ 
ᓄᓇᕗᒥ ᓴᓇᔭᐅᒋᐊᓕᓐᓄᑦ ᐱᖁᑎᕐᔪᐊᓄᑦ 
ᐃᓪᓗᑐᐃᓐᓇᓂᓪᓗ. 
ᐃᓄᒋᐊᓗᐊᖅᑐᐊᓘᖃᑦᑕᑎᓪᓗᒋᑦ ᐱᐅᔪᒥ 
ᓴᖅᑭᑦᑐᖃᕈᓐᓇᖏᒻᒪᑦ ᐱᐅᖏᑦᑐᓂ ᑭᓯᐊᓂ.  
 
ᐅᖃᐅᑎᓚᐅᖅᑕᕋ ᑕᒪᓐᓇ ᑭᓱᑐᐃᓐᓇᕐᒥ 
ᐱᓕᕆᐊᖃᕐᓂᐊᕈᕕ ᐊᑲᐅᓐᖏᓕᐅᕈᑎᓕᒫᕌᓗᐃᑦ 
ᑕᕝᕗᖓ ᑐᓐᖓᕕᖃᖅᑑᔮᖅᐸᒻᒪᑕ 
ᐃᓄᒋᐊᓗᐊᕐᓂᑯᓄᑦ. ᐃᓕᓐᓂᐊᕆᐊᖅᐸᖏᑦᑐᐃᑦ, 
ᓂᕆᑦᑎᐊᖃᑦᑕᖏᑦᑐᐃ, ᐃᓚᒌᑦ  

ᐱᑦᑎᐊᖃᑦᑕᐅᑎᕙᖏᑦᑐᐃᑦ, ᐃᓱᒪᒃᑯᑦ ᐊᔅᓱᕈᑦᑐᐃᑦ, 
ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐊᑦᑐᐊᓂᖃᕐᖓᑦ. 
ᐊᑦᑐᐊᓂᖃᖅᑐᕈᔪᐃᓐᓈᓘᒻᒪᑕ ᐃᓄᒋᐊᓗᐊᖅᑐᓄᑦ 
ᐊᖏᕐᕋᒥ.  
 
ᑲᓇᑕᐅᑉ ᐊᖓᔪᖅᑳᖓ ᑕᐃᒫ 
ᓇᓗᓇᐃᖅᑐᐃᕕᒋᓚᐅᖅᑕᕋ ᐳᕙᓪᓗᑦᑐᓕᕆᓂᖅ 
ᑕᒪᓐᓇ ᐋᖅᑭᒋᐊᕈᒪᒍᔅᓯᐅᒃ ᑕᒪᓐᓇᓕᒫᑦᑎᐊᖅ 
ᐋᖅᑭᒋᐊᕋᓱᒋᐊᖃᖅᑲᓯ ᐳᕙᓪᓗᓐᓂᑐᐊᖑᓐᖏᑦᑐᖅ. 
ᑕᕝᕗᖓ ᐊᑦᑐᐊᓂᓕᒫᑦᑎᐊᑦ 
ᐋᖅᑭᒋᐊᕋᓱᒋᐊᖃᖅᑕᑎ ᓇᓗᓇᐃᑦᑎᐊᕋᓱᓚᐅᖅᑕᕋ 
ᐃᓗᐃᑦᑑᓗᒍ ᑲᒪᒋᒋᐊᖃᕋᑦᑎᒍᑦ 
ᐳᕙᓪᓗᑦᑐᓕᕆᓂᐊᕈᔅᓯ ᓱᒻᒪᑦ ᓇᑭᑦ 
ᐱᒋᐊᕐᕕᒋᓲᖏᓐᓂ ᑲᒪᒋᔭᖃᕆᐊᖃᖅᑯᓯ. 
 
ᑲᑎᒪᖃᑎᒋᑦᑎᐊᔪᒐᒃᑯᐃᓛᒃ ᐊᒻᒪᓗᑦᑕᐅ ᐅᐊᑦᑎᐊᕈ 
ᐊᑐᖅᑕᐅᖃᑦᑕᑦᑐᒥᓃᑦ ᐃᓄᓐᓄᑦ 
ᐊᑐᖅᑕᐅᒃᑲᓐᓂᖃᑦᑕᖁᓇᒋᑦ. ᒐᕙᒪᑐᖃᒃᑯᑦ 
ᒐᕙᒪᕗᓪᓗ ᐃᓕᓯᒪᖁᓇᖅᑑᒐᓗᐊᑦ ᐅᐊᑦᑎᐊᕈ 
ᐱᑯᑦᑐᕐᓂᐅᕙᑦᑐᒥᓂᕐᓂᑦ. 
 
ᑕᐃᒫᒡᓗ ᓯᕗᒧᐊᕆᐊᕈᓐᓇᖅᓯᓗᑕ ᓄᑖᒧᑦ ᓄᑖᓂ 
ᓴᖅᑮᖃᑦᑕᖔᓕᕐᓗᑕ ᒐᕙᒪᐅᒐᑦᑕ 
ᑕᐃᒫᖑᓂᐊᖅᑑᓚᑐᐃᓐᓇᖃᑦᑕᖏᓪᓗᑕ. ᐃᓄᓐᓂ 
ᐅᖃᖃᑎᖃᖃᑦᑕᕐᓗᑕ ᐅᕝᕙ ᐊᑲᐅᓐᖏᓕᐅᕈᑎᐅᒻᒪᑦ 
ᖃᓄᕐᖑᓇ ᐋᖅᑭᓚᐅᕐᓚᕗᑦ.  
 
ᑕᐃᒫᒃ ᐱᓂᐅᓴᓂᖅᓴᐅᓲᖑᒐᑦᑕ ᓄᓇᕘ 
ᒐᕙᒪᒃᑯᖏᓐᓂ. 
ᒐᕙᒪᑐᖃᒃᑯᓪᓗ ᐃᓄᓐᓂ 
ᐱᓕᕆᖃᑎᖃᑦᑎᐊᖁᓪᓗᒋᑦ ᓴᖅᑭᖁᔭᕗᑦ 
ᓴᖅᑭᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 



ᕿᑎᖅᑰ, ᒫᑦᓯ 7, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2879 

 
ᐊᐱᖅᑯᑦ 413 - 5(2): ᐃᑲᔫᑎᑦ 

ᐆᒪᔪᕐᓂᐊᖅᑎᓄᑦ ᐊᒻᒪ ᐆᒪᔪᕐᓂᐊᖅᑎᒃᑯᑦ 
ᑎᒥᖁᑎᖏᓐᓄᑦ (ᖃᒥᓐᖑᐊᖅ) 

 
ᖃᒥᓐᖑᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ). ᐅᖃᖅᑏ, 
ᐊᐱᖅᑯᑎᔅᓴᒃᑲ ᑐᕌᖓᓂᐊᖅᑐᑦ ᐊᕙᑎᓕᕆᔨᒃᑯᑦ 
ᒥᓂᔅᑕᖓᓄᑦ.  
 
ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᐊᕙᑎᔨᕆᔨᒃᑯᑦ 
ᐊᐅᓚᑦᑎᖃᑦᑕᕐᖓᑕ ᖃᑦᑎᒻᒪᕆᓐᓂᒃᑭᐊᖅ 
ᐱᓕᕆᔾᔪᑎᐅᔪᓂ ᐃᑲᔪᖅᓰᔪᑎᐅᔪᓂ ᐊᖑᓇᓱᑦᑎᓄᑦ 
ᐊᒻᒪ ᐆᒪᔪᓕᕆᔨᐅᔪᓄᑦ ᑲᑐᔾᔨᖃᑎᒌᖑᔪᓄᑦ 
ᕿᓯᓕᕆᓂᕐᒥ ᐊᒥᓕᕆᓂᕐᒥᑦ ᐅᑭᐊᔅᓵᒃᑯᑦ 
ᐱᓕᕆᓂᐅᖃᑦᑕᑦᑐᓂ. 
 
ᑖᒃᑯᐊ ᐊᑐᐊᒐᖏᑦ ᐊᐅᓚᑦᑎᒍᑕᐅᖃᑦᑕᖅᑐᑦ 
ᑖᒃᑯᓂᖓ ᒪᐃ 2017-ᒥ 
ᓄᑖᕈᕆᐊᖅᑕᐅᓚᐅᖅᓯᒪᒻᒪᑕ ᐊᕐᕋᐅᒍ ᒪᕐᕉᒃ 
ᐊᓂᒍᓕᖅᑑᒃ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ 
ᐱᓕᕆᔾᔪᑎᐅᔪᐃᑦ ᓈᒻᒪᔅᓯᒪᕚᑦ? ᐱᒋᐊᓕᖏᓐᓂ 
ᐊᖑᓇᓱᑦᑏᑦ ᐱᑎᑦᑎᓯᒪᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖅᑲᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᒃᑯᐊ ᐅᖃᐅᓯᕆᕋᑖᖅᑕᖏᑦ 
ᐱᓕᕆᔾᔪᑏᑦ ᐊᑕᖏᑦᑎᐊᖅᑐᑎᒃ ᑕᒪᒃᑯᐊ 
ᑲᔪᓰᓐᓇᖃᑦᑕᖅᑐᐃᑦ ᖃᐃᔨᓴᖅᑕᐅᕙᑦᑐᑎᒃ 
ᑎᑭᐅᑎᕙᒃᑲᓗᐊᕐᒪᖔᑕ ᑐᕌᕐᕕᒋᔭᖏᓐᓄᑦ. ᑖᒃᑯᐊ 
ᐊᖑᓇᓱᑦᑎᓄᑦ ᐃᑲᔫᑎᐅᖃᑦᑕᖅᑐᑦ 
ᐊᐅᓚᑦᑎᐊᖅᑐᐊᓘᓱᒋᔭᒃᑲᓖ ᐊᒻᒪ ᒫᓐᓇ 
ᐱᒐᓱᐊᓕᖅᑐᒍᑦ ᐊᒥᓲᓂᖅᓴᓂ 
ᐱᖃᑕᐅᑎᑦᑎᒐᓱᐊᓕᖅᑐᒍᑦ ᕿᓯᓕᕆᓂᕐᒥ 
ᐊᒥᓕᕆᓂᕐᒥᓪᓗ.  
 
ᓄᓇᕘᒥ ᒥᑭᒋᐊᕐᓂᐊᖅᑏᑦ 
ᖃᑦᑏᓐᓇᕈᖅᐸᓪᓕᐊᓯᒪᖕᒪᑕ. 
ᖃᑦᑏᓐᓇᐅᓂᖅᓴᐅᓕᖅᑐᑎᓪᓗ ᓄᓇᕘᑦ 
ᐆᒪᔪᖁᑎᓕᐊᓘᑎᓪᓗᒍ ᐱᔭᐅᔪᓐᓇᖅᑐᓂᒃ ᑕᒪᒃᑯᐊ  

ᖃᐅᔨᒪᔭᐅᓕᕐᔫᒥᑎᒐᓱᐊᖅᑕᕋᓗᐊᕗᑦ 
ᒥᑭᒋᐊᕐᓂᐊᖃᑦᑕᓂᕐᒥᑦ ᐊᖑᓇᓱᓐᓂᕐᒥᓗ 
ᑲᔪᖏᖅᓴᐃᔾᔪᑎᖃᖅᐸᑦᑐᒍᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ 
ᖁᔭᓐᓇᒦᒃ ᓯᕗᓕᖅᑎ ᑭᐅᖕᒪᑦ. ᑖᒃᑯᐊ 
ᐊᕙᑎᓕᕆᔨᒃᑯᑦ ᑮᓇᐅᔭᖃᖅᑎᑦᑎᕙᖕᒪᑕ ᓄᓇᕗᒥ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ ᑕᕝᕙᓂ 
ᑕᖅᑭᑎᓐᓂ ᒐᕙᒪᑐᖃᒃᑯᑦ ᑲᓇᑕᒥ 
ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᖅ ᐅᖃᓚᐅᕐᖓᑦ 
$216,000-ᓂᒡᒎᖅ ᑮᓇᐅᔭᓂᒃ ᓴᖅᑮᓂᐊᕐᖓᑕ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ, ᑖᒃᑯᐊ 
ᑲᑎᒪᔨᖏᓐᓂᒃ ᓄᑖᕈᕆᐊᖅᑎᑦᓯᒍᑎᔅᓴᐃᑦ ᐃᓛᒃ 
ᑲᑎᒪᔨᖏᓐᓄᑦ ᐊᐅᓚᑕᐅᓂᖏᓐᓂ ᐊᒻᒪᑦᑕᐅᖅ 
ᐱᓕᒻᒪᔅᓴᐃᒍᑎᔅᓴᓂᒃ. ᐊᒻᒪᑦᑕᐅᖅ ᑮᓇᐅᔭᓕᕆᓂᕐᒥ 
ᐃᖅᑲᓇᐃᔭᖅᑎᓕᕆᓂᕐᒥᓗ ᐃᓕᓴᑎᑦᑎᒍᑕᐅᓗᑎᒃ. 
ᒥᓂᔅᑕ ᓇᓗᓇᐃᖅᓯᒍᓐᓇᖃ ᖃᓄᑎᒋ ᐱᓕᕆᕕᖓ 
ᑕᒪᑐᒧᖓ ᐱᖃᑕᐅᓂᖃᕐᓂᐊᕐᒪᖓᖅ?  ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᖄᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᑖᒃᑯᐊ ᒐᕙᒪᑐᖃᒃᑯᓂᒃᑯᐊ ᐋᖅᑮᓚᐅᕐᒪᑕ 
ᑕᐃᒪᐃᓕᐅᕐᓂᐊᕋᒥᒡᒎᖅ. ᐅᕙᖓᓕ 
ᑐᓴᐅᒪᑦᑎᐊᖏᓐᓇᒃᑯ ᑕᒪᓐᓇ 
ᖃᓄᐃᓕᐅᓪᓚᕆᖕᓂᐊᕐᒪᖔᑕ 
ᐃᑲᔪᕐᓂᐊᕐᓂᕋᖅᓯᒪᔫᒐᓗᐊᑦ ᑕᕝᕙᓕ ᐊᓪᓚᕕᑦᑎᒍᑦ 
ᐃᑲᔪᖃᑦᑕᖅᑐᒍᑦ ᑮᓇᐅᔭᖅᑎᒍᑦ ᓄᓇᕗᒥ 
ᐊᓪᓚᕝᕕᐅᔪᓂᑦ ᐆᒪᔪᕐᓂᐊᖅᑎᒃᑯᑦ 
ᐊᐅᓚᑦᑎᔨᓕᒫᑦᑎᐊᖏᓐᓄᑦ. ᑖᒃᑯᐊᖃᐃ 
ᐃᓕᓐᓂᐊᖅᑎᑕᐅᓂᕆᕙᑦᑕᖏᑦ 
ᐱᐅᓯᕚᓪᓕᕆᐊᖅᑎᑕᐅᓂᐊᖅᑐᑦ ᐆᒪᔪᕐᓂᐊᖅᑎᒃᑯᑦ 
ᐊᓪᓚᕕᓕᕆᔨᖏᑦᑕ. ᖃᐅᔨᒪᓪᓚᕆᖏᓐᓇᑯ ᖃᓄᖅ 
ᑖᓐᓇ ᑮᓇᐅᔭᖅ ᐃᖏᕐᕋᓂᐊᕐᒪᖔᖅ ᑭᓯᐊᓂ  

ᑕᑯᔪᓐᓇᖅᑐᖓ, ᑕᕝᕘᓇ ᐊᓪᓚᕕᑦᑎᒎᕐᓗᓂ 
ᐊᖅᑯᓵᕆᓚᐅᕐᓗᓂ ᐆᒪᔪᕐᓂᐊᖅᑎᒃᑯᑦ 
ᐊᐅᓚᑦᑎᔨᖏᓐᓂᒃ ᐃᓕᓐᓂᐊᑎᑦᑎᒍᑕᐅᓛᖅᑐᐃᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᔪᐃᓐᓇᑦᑎᐊᖑᒐᑦᑕ ᑕᐃᒪ ᓄᓇᕘᒥ 
ᕼᐋᒻᓚᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ 
ᑲᑎᒪᕕᔾᔪᐊᕐᓂᖃᓲᖑᖕᒪᑕ ᒪᐃᔪᐃᑦ ᓄᓇᕗᑦ 
ᓄᓇᓕᓕᒫᑦᑎᐊᖏᓐᓂᒃ 
ᐊᑕᐅᑦᑎᒦᑲᐃᓐᓇᕈᓐᓇᐸᒻᒪᑕ ᐃᓱᒫᓗᑎᒥᓂᒃ 
ᖃᐅᔨᒪᔭᒥᓂᓪᓗᑦᑕᐅᖅ ᑕᐅᖅᓯᕋᐅᑎᖃᕐᓗᑎᒃ. 
ᒥᓂᔅᑕ ᓇᓗᓇᐃᖅᓯᒍᓐᓇᖃ 
ᐃᑲᔪᖅᓯᖅᑕᐅᒍᓐᓇᕋᔭᖃ ᓄᓇᕗᒻᒥ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦᑕ ᑕᐃᒫᑦᑕᐅᖅ 
ᑲᑎᑎᑕᐅᒍᓐᓇᖃᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑐᔅᓯᕋᖅᑐᖃᖃᑦ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᓕᒫᖏᓐᓂ 
ᑎᒥᖁᑎᓕᒫᖏᓐᓂᑦ ᐊᒻᒪ ᐃᓱᒫᓗᓇᖅᑐᒥᒃ 
ᓇᓗᓇᐃᖅᓯᓯᒪᒃᐸᑕ ᑖᒃᑯᓂᖓᔅᓴᐃᓐᓇᕐᓗ 
ᐃᓱᒫᓗᑎᖃᖃᑕ ᐆᑦᑑᑎᒋᓗᒍ ᐅᑭᐊᔅᓵᖅ ᑕᐃᒪ 
ᓄᓇᕗᒻᒥ ᓇᓄᓕᕆᓂᕐᒧᑦ 
ᑲᑎᒪᓂᖅᑕᖃᖃᑦᑕᓚᐅᕐᒪᑦ ᐆᒪᔪᓕᕆᔨᕐᔪᐊᒃᑯᓪᓗ 
ᑲᑎᒪᑎᑦᑎᖃᑦᑕᓚᐅᕐᖓᑕ ᒪᕐᕉᓐᓂᒃ ᑭᒡᒐᑐᖅᑏᓐᓂᒃ 
ᐆᒪᔪᕐᓂᐊᑎᒃᑯᓐᓂᖔᖅᑐᓂᒃ 
ᑎᑭᑦᑐᖃᖃᑦᑕᓚᐅᕐᖓᑦ ᑕᐃᒪᐃᖃᑦᑕᖅᑐᐃᑦ 
ᓄᓇᕗᓕᒫᒥ ᐃᓱᒫᓗᓇᖅᑐᖃᓕᕋᐃᒻᒪᑦ 
ᐊᑭᓖᓲᖑᔪᒍᑦ ᐊᕙᑎᓕᕆᔨᒃᑰᓪᓗᑕ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᑦᑕ ᑭᒡᒐᑐᖅᑎᖏᓐᓂᒃ 
ᑲᑎᒪᔭᖅᑐᕈᓐᓇᑎᑦᑎᓪᓗᑕ ᖃᓄᑐᐃᓐᓇᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

ᒐᕙᒪᑐᖃᒃᑯᓐᓂ ᐳᕙᓪᓗᓕᕆᓂᕐᒧᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖑᔪᖅ 
ᑕᔅᓱᒧᖓ ᐊᐱᖅᑯᓱᕈᒪᕗᖓ ᒥᓂᔅᑕᐅᔪᒧᑦ 
ᐋᓐᓂᐊᖅᑕᐃᓕᓂᕆᓂᕐᒧᑦ. ᐅᓪᓛᖑᔪᕐᖏᓛᒃ ᑕᒪᓐᓇ 
ᐅᖃᐅᓯᕆᔭᕗᑦ ᒥᒃᓵᓄᑦ, ᖃᓪᓗᓇᐅᔭᕐᓂᐊᕐᒥᒐᒪ 
ᖃᓪᓗᓈᑎᑐᑦ ᐃᓕᓐᓂᐊᖅᑎᑕᐅᓚᐅᖅᓯᒪᖕᒥᒐᒪ 
ᐅᖃᓪᓚᒍᓐᓇᕐᓂᕐᒥᒃ. 
 
(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ, 
ᐅᖃᕋᑖᕋᒪᐃᓛᒃ ᑐᕌᖅᑎᒍᒪᔭᕋ ᐊᐱᖅᑯᑎᒐ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, ᒐᕙᒪᑐᖃᒃᑯᑦ 2018-19 ᑮᓇᐅᔭᒃᓴᖏᑦ 
ᐃᓕᓯᓚᐅᕐᖓᑕ $27.5 ᒥᓕᐊᓐᑖᓚᓂᒃ 
ᐊᑐᖅᑕᐅᓂᐊᖅᑐᓂᒃ ᐊᕐᕌᒍᓂᒃ ᑕᓪᓕᒪᓂᒃ 
ᐊᒡᒋᖅᑐᓂᒃ, ᓄᖑᑎᑦᑎᒐᓱᐊᕈᑕᐅᓂᐊᕐᓗᑎᒃ 
ᐳᕙᓪᓗᖃᑦᑕᖅᑐᓂᒃ ᐃᓄᐃᑦ ᓄᓇᖓᓂ. 
 
ᒥᓂᔅᑕ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑦ 
ᓇᓗᓇᐃᖅᓯᒍᓐᓇᖃ ᖃᑦᑎᑦ ᒐᕙᒪᑐᖃᒃᑯᑦ 
ᑮᓇᐅᔭᖏᑦ ᑐᓂᔭᐅᓯᒪᓕᕐᒪᖔᑕ ᓄᓇᕘᑉ 
ᒐᕙᒪᖓᓄᑦ ᑲᒪᔾᔪᑕᐅᓂᐊᕐᓗᑎᒃ 
ᐳᕙᓪᓗᑦᑐᓕᕆᓂᕐᒥᒃ ᑕᕝᕙᓂ ᑮᓇᐅᔭᓕᕆᔾᔪᑏᑦ 
ᐊᕐᕌᒍᕆᔭᖓᓐᓂ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 
ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᓪᓗᒥ ᓇᒻᒪᓈᑦᑎᐊᓪᓚᕆᑦᑐᖅ 
ᐅᖃᐅᓯᖃᕆᐊᔅᓴᖅ ᖃᓄᖅ ᒐᕙᒪᑐᖃᖏᑦ ᐃᓄᐃᑦ 
ᑕᐱᕇᑦ ᑲᓇᑕᒥᒃᑯᓪᓗ ᖃᓄᖅ ᑲᑐᔾᔨᖃᑎᖃᕐᒪᖔᑕ 
ᐃᓄᐃᑦ ᐃᓄᓐᓂᒃ ᑕᒫᓂ ᓄᓇᕘᒥ ᐳᕙᓪᓗᓐᓂ 
ᐱᔾᔪᑎᒋᓪᓗᒍ ᒫᓐᓇ ᓈᒻᒪᓈᑦᑎᐊᕐᖓᑦ. ᑲᓇᑕᐅᑉ 
ᒐᕙᒪᖓᑕ ᐊᖓᔪᖅᑳᕐᔪᐊᖓ ᒪᒥᐊᓐᓂᐅᓴᑎᓪᓗᒍ.  
ᑖᓐᓇ ᑭᐅᒐᓱᓪᓗᒍ 2018-19-ᖑᑎᓪᓗᒍ $1.6 
ᒥᓕᐊᓂᒃ ᑐᔅᓯᕋᐅᑎᖃᓚᐅᕐᖓᑦ ITK-ᑯᓐᓄᑦ 
ᑕᐃᑲᖓᓪᓗ ᐱᓚᐅᖅᑐᒍᑦ $1.583 ᒥᓕᐊᓂᒃ.  



ᕿᑎᖅᑰ, ᒫᑦᓯ 7, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2881 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᖃᖅᑏ, ᐃᓕᓴᖅᓯᔪᖓᐃᓛᒃ ᒐᕙᒪᕗᑦ ᐱᓂᐊᖃᑕ 
ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ ᓴᓂᕐᕙᒃᑕᐅᓯᒪᔪᓂᑦ 
ᐳᕙᓪᓗᑦᑐᓕᕆᓂᕐᒧᑦ ᐃᓄᐃᑦ ᓄᓇᖓᓐᓂ 
ᑐᔅᓯᕋᐅᑎᓕᐅᕆᐊᖃᕐᖓᑕ.  
 
ᒥᓂᔅᑕ ᐅᓪᓗᒥᒨᖓᔪᓂᒃ ᓇᓗᓇᐃᖅᓯᒍᓐᓇᖃ 
ᖃᑦᑎᓂᒃ ᑐᔅᓯᕋᐅᑎᓕᐅᖅᓯᒪᓕᕐᒪᖔᑕ 
ᐳᕙᓪᓗᑦᑐᖃᕐᒪᖔᖅ ᕿᓂᕐᓂᕐᒧᑦ ᒪᒥᓴᐃᓂᕐᒧᑦ 
ᓴᖅᑭᖅᑕᐃᓕᒪᑎᑦᑎᓂᕐᒧᓪᓗ ᐳᕙᓪᓗᑦᑐᓕᕆᓂᕐᒧᑦ, 
ᑮᓇᐅᔭᓂᒃ ᑐᔅᓯᕋᖅᓯᒪᓕᖃᑦ ᒐᕙᒪᑐᖃᒃᑯᓐᓂᑦ 
ᑕᕝᕙᓂ ᐊᕐᕌᒍᑦᑎᓐᓂᒃ ᐊᒻᒪᓗ ᖃᑦᑎᑦ ᑐᔅᓯᕋᐅᑎᓯ 
ᐊᖏᖅᑕᐅᓂᖃᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐅᖃᖅᑎ ᑖᒃᑯᐊ ᐃᓗᓕᖏᑦ 
ᐱᓯᒪᖏᓐᓇᒃᑭᑦ ᒫᓐᓇ ᒐᕙᒪᑐᖃᒃᑯᓐᓂᑦ 
ᑲᑐᔾᔨᖃᑎᒋᕙᑦᑕᑎᓐᓂ ᐱᓕᕆᖃᑎᖃᖅᐸᑦᑐᒍᑦ 
ᑕᐃᒃᑯᐊ ᑮᓇᐅᔭᐃᑦ ᐊᑐᐃᓐᓇᕈᖅᑕᐅᓯᒪᔪᐃᑦ 
ᐊᒻᒪᑦᑕᐅᖅ ᓇᒻᒥᓂᖅ ᑮᓇᐅᔭᑦᑎᓐᓂᑦᑕᐅᖅ 
ᐊᑐᖅᑐᑕ. ᑕᕝᕙᓂ ᑮᓇᐅᔭᓂᒃ 
ᐊᖏᖅᑕᐅᑎᒐᓱᐊᖅᑕᑎᓐᓂ ᑐᔅᓯᕋᖅᓯᒪᔪᒍᑦ 
ᐱᖓᓲᔪᖅᑐᓂᑦ ᐃᖅᑲᓇᐃᔭᖅᑎᐅᒐᔭᖅᑐᓂᑦ 
ᐳᕙᓪᓗᑦᑐᓕᕆᓂᖅ ᐱᓪᓗᒍ ᓄᓇᕘᒥ. ᑭᓯᐊᓂ 
ᒫᓐᓇ ᐱᓯᒪᖏᑦᑎᐊᕐᒥᒐᒃᑭᑦ ᑖᒃᑯᐊ 
ᑐᔅᓯᕋᐅᑎᓕᐊᖑᓯᒪᔪᐃᑦ ᖃᐅᔨᒋᐊᕆᐊᖃᖑᓱᑦᑕᒃᑲ 
ᖃᑦᑎᓪᓚᑦᑖᖑᒻᒪᖔᑕ ᖃᓄᐃᓕᖓᓕᕐᒪᖔᑕᓗ 
ᑕᐃᒃᑯᐊ ᑐᔅᓯᕋᐅᑏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃᓗ 
ᓇᓗᓇᐃᔭᕐᒪᑦ ᓂᕆᐅᖕᓂᐊᖅᐳᒍᑦ ᑕᐃᒪ ᑕᒪᒃᑯᐊ  

ᖃᐅᔨᓯᒪᓕᖅᐸᖏᑦ ᐅᖃᐅᓯᕆᓵᖅᑕᕗᑦ.  
 
(ᑐᓵᔨᑎᒍᑦ) ᐅᖃᖅᑏ, ᐳᕙᒡᓗᖕᓂᖅ ᐋᓐᓂᐊᖑᕗᖅ 
ᐊᒻᒪᓗ ᐊᒃᓱᐊᓗᒃ ᐊᒃᑐᐃᓚᐅᖅᓯᒪᓪᓗᓂ ᐃᓄᖕᓂᒃ 
ᓱᓖᓛᒃ ᐳᕙᒡᓗᖅᑐᖃᐅᖅᐳᖅ ᐊᒻᒪᓗ 
ᑕᐃᒪᐃᓐᓂᖓᓄᑦ ᑭᖑᕚᒃᓴᑦᑎᓐᓂᒃ 
ᐊᒃᑐᐃᓂᖃᕐᓂᐊᖅᑐᖅ. ᑐᑭᓯᐅᒪᓂᕋ ᒪᓕᒃᖢᒍ, 
ᑕᒪᓐᓇ ᐳᕙᒡᓗᖕᓂᖅ ᓄᖑᑎᑕᐅᔪᒪᔪᖅ ᐃᓄᐃᑦ 
ᓄᓇᖓᓐᓂ 2030-ᕈᓚᐅᖅᑎᓐᓇᒍ. 
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᔪᓐᓇᖅᐳᖅ 
ᖃᓄᐃᑦᑐᓂᒃ ᐸᕐᓇᐅᑎᓂᒃ ᑐᒃᓯᕋᐅᑎᓂᒃᓘᓐᓃᑦ 
ᐃᓱᒪᒃᓴᖅᓯᐅᕈᑎᖃᖅᒪᖔᖏᑦ ᐳᕙᒡᓗᖕᓂᖅ 
ᐱᔾᔪᑎᒋᓪᓗᒍ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑮᓇᐅᔭᓂᒃ ᐱᓂᐊᕐᒪᖔᑦ ᐊᕐᕌᒍᓂ ᐊᒡᒋᖅᑐᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᖓ ᑖᓐᓇ 
ᐊᐱᖅᑯᑎᒋᖕᒪᒍ ᐊᒻᒪᓗ ᖃᐅᔨᒪᑦᑎᐊᕐᒥᔪᒍᑦ 
ᐅᖃᐅᓯᕆᔭᐅᖃᑦᑕᖅᓯᒪᖕᒪᑦ ᒪᓕᒐᓕᐅᕐᕕᖕᒥ ᐊᒻᒪᓗ 
ᕿᑭᖅᑕᕐᔪᐊᕐᒥ ᑎᑭᕌᕐᔪᐊᕐᒥᓗ ᒫᓐᓇᓗ 
ᑭᓐᖓᕐᓃᑦᑐᑦ ᑕᐃᒃᑯᐊ ᐳᕙᒡᓗᒃᑐᓂᒃ ᖃᐅᔨᓴᐃᔪᑦ. 
 
ᒫᓐᓇ ᑕᐃᒃᑯᐊ ᑐᑭᓯᕙᓪᓕᐊᔭᕗᑦ ᐊᑐᕐᓂᐊᖅᑕᕗᑦ 
ᖃᔅᓯᐅᖕᒪᖔᑦ ᑕᐃᒃᑯᐊ ᐳᕙᒡᓗᖕᒪᖔᖏᑦ 
ᐅᕝᕙᓘᓐᓃᑦ ᖃᔅᓯᑦ ᐳᓴᓐᑎᖏᑦ 
ᖃᐅᔨᓴᖅᑕᐅᑎᓪᓗᖏᑦ ᖃᓄᖅ ᐊᒃᑐᐃᓂᖃᕐᒪᖔᑦ. 
ᑕᐃᒃᑯᐊ ᑐᑭᓯᕙᓪᓕᐊᔭᕗᑦ 
ᖃᐅᔨᓴᖅᐸᓪᓕᐊᓕᖅᑕᕗᑦ ᐊᒻᒪᓗ ᑭᓐᖓᐃᑦ 
ᐱᒋᐊᓚᐅᕐᒪᑦ ᑕᐃᒃᑯᐊ ᑐᑭᓯᔭᕗᑦ ᐊᑐᕐᓗᑎᒍᑦ  

ᐊᒻᒪᓗ ᐃᖅᑲᓇᐃᔭᖃᑎᖃᕐᓗᑕ ᓄᓇᕗᑦ 
ᑐᓐᖓᕕᒃᑯᓐᓂᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ 
ᑲᓇᑕᐅᑉ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᒋᓪᓗᑎᒍᑦ 
ᑕᐃᒃᑯᐊ ᖃᓄᖅᑑᕈᑎᒋᓂᐊᖅᑕᕗᑦ. 
 
ᐃᖅᑲᓇᐃᔭᖃᑎᒌᒋᐊᖃᕐᓂᐊᖅᑐᒍᑦ ᐃᓘᓐᓇᖏᓐᓂᒃ 
ᐱᓕᕆᖃᑎᒋᔪᓐᓇᖅᑕᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᐊᐱᖅᑯᑦ 415 - 5(2): ᓄᓇᕗᒻᒥ ᒥᕐᖑᐃᓯᕐᕖᑦ 

(ᕿᓐᖑᖅ) 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᖅᐸᒃᑲ 
ᒪᓕᒐᓕᐅᖅᑎᐅᖃᑎᒃᑲ (ᑐᓵᔨᑎᒍᑦ) ᓯᕗᓪᓕᖅᑎᓗ 
ᑰᒑᕐᔪᖕᒥᐅᑕᐅᖃᑎᒃᑲᓗ ᑕᓗᕐᔪᐊᕐᒥᐅᑕᓪᓗ 
ᐅᓪᓗᖃᑦᑎᐊᖅᑕ. 
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐊᐱᕆᔪᒪᔪᖓ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᐱᔾᔪᑎᖃᖅᖢᑎᒃ 
ᒫᓐᓇᕈᓘᓚᐅᖅᑐᖅ ᐅᖃᐅᓯᕆᓚᐅᖅᑕᖏᑦ ᓄᓇᕗᒻᒥ 
ᒥᕐᖑᐃᖅᓯᕕᓕᕆᔭᐅᖃᑦᑕᖅᑐᖅ ᓄᓇᑦᑕ ᐃᓗᐊᓂ. 
 
ᑖᓐᓇ ᐅᖃᓪᓚᒃᖢᓂ ᐅᖃᓚᐅᖅᓯᒪᔪᖅ 
ᐃᒪᐃᓕᓪᓗᓂ, “ᐊᑐᐃᓐᓇᕈᖅᑎᑕᐅᓂᐊᖅᑐᑦ 
ᓄᓇᓖᑦ ᒥᕐᖑᐃᖅᓯᕕᑖᕈᒪᔪᑦ”. ᐅᖃᖅᑏ, 
ᑐᑭᓯᐅᒪᓂᕋ ᒪᓕᒃᖢᒍ ᐊᒻᒪᓗ ᑕᓗᕐᔪᐊᕐᒥ 
ᓯᕗᒃᑲᖅᑕᖅᑏᑦ ᐅᖃᓪᓚᖃᑎᒋᓪᓗᒋᑦ 
ᑐᑭᓯᓚᐅᖅᑐᖓ ᑕᕝᕙᓂᒎᖅ ᓄᓇᓕᖕᓂ 
ᒥᕐᖑᐃᖅᓯᕐᕕᒃᑖᕈᒪᔪᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 
ᖃᓄᐃᓕᐅᕆᐊᖃᕐᓂᐊᕐᒪᖔᖏᑦ ᐱᓕᕆᕝᕖᑦ 
ᐊᖅᑯᑎᒋᓗᒍ ᖃᓄᖅ ᐱᒋᐊᕐᓂᐊᕐᒪᖔᑦ ᐊᒻᒪᓗ 
ᑮᓇᐅᔭᓂᒃ ᖃᔅᓯᓂᒃ ᐊᑐᕐᓂᐊᕐᒪᖔᑦ 
ᑐᑭᓯᓇᓱᖕᓂᖃᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᒥᕐᖑᐃᖅᓯᕕᒃᑖᕈᒪᔪᖃᖅᐸᑦ 
ᓄᓇᒥᒃᑕ ᖃᓂᒋᔮᓂ ᑎᑎᕋᕈᓐᓇᖅᑐᑦ 
ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓄᑦ ᐊᒻᒪᓗ 
ᑕᒪᓐᓇᐅᓚᐅᖅᑎᓪᓗᒍ ᐃᖅᑲᓇᐃᒡᔭᕆᔭᕆᐊᓕᒃ 
ᑕᐃᒃᑯᐊ ᐱᓕᕆᐊᕆᔭᐅᓇᔭᓕᖅᑐᑦ 
ᖃᔅᓯᑐᕋᔭᕐᒪᖔᓪᓗ ᒥᕐᖑᐃᖅᓯᕕᒃ ᑖᓐᓇ 
ᐱᓐᖑᖅᑎᖁᓪᓗᒍ. ᓄᓇᓕᒃ 
ᒥᕐᖑᐃᖅᓯᕕᒃᑖᕈᒪᒋᐊᓕᒃ ᐱᔭᕆᕐᓂᖏᑦᑐᕈᓘᖕᒪᑦ 
ᐊᑯᓂᕈᓗᒃᓗ ᐱᓕᕆᐊᕆᓗᒎᔭᕆᐊᖃᓲᖑᖕᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, (ᑐᓵᔨᑎᒍᑦ) 
ᒫᓐᓇᕈᓘᓚᐅᖅᑐᖅ ᐅᖃᐅᓯᕆᔭᖕᒥᓂ ᒥᓂᔅᑕ 
ᓇᓗᓇᐃᖅᓯᓚᐅᖅᓯᒪᔪᖅ ᑲᑎᒪᔨᕋᓛᑯᓗᒃᑕᖃᕐᒪᒡᒎᖅ 
ᒥᕐᖑᐃᖅᓯᕕᖕᓂᒃ ᑲᒪᔨᐅᖃᑦᑕᖅᑐᓂᒃ. 
ᓇᓗᓇᐃᖅᓯᔪᓐᓇᖅᐸ ᑲᑎᒪᔨᕋᓛᑯᓗᖕᓄᑦ 
ᓂᕈᐊᒐᒃᓴᐅᓂᐊᖅᑐᑦ ᑭᒃᑰᔪᓐᓇᕐᒪᖔᑦ 
ᑎᒃᑯᐊᖅᑕᐅᖃᑦᑕᖅᑐᓪᓗ ᑭᒃᑰᔪᓐᓇᕐᒪᖔᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐅᖃᖅᑎ ᐃᒃᑯᐊ 
ᐃᓚᒋᔭᐅᖃᑦᑕᐅᔪᓐᓇᖅᑐᑦ ᐊᕙᑎᓕᕆᔨᒃᑯᓐᓄᑦ 
ᑎᒃᑯᐊᖅᑕᐅᓗᑎᒃ ᐃᓚᖏᓪᓗ ᑕᕝᕙᖔᕐᓗᑎᒃ 
ᓄᓇᓕᖕᓂᑦ. ᑖᒃᑯᐊ ᑲᑐᔾᔨᓪᓗᑎᒃ ᐃᓱᒪᓕᐅᓲᖑᔪᑦ 
ᑖᓐᓇ ᒥᕐᖑᐃᖅᓯᕕᒃ ᓇᓃᓐᓂᐊᕐᒪᖔᑦ 
ᖃᓄᐃᓕᖓᓂᐊᕐᒪᖔᑦ ᑖᒃᑯᐊ 
ᐊᖅᑯᑎᒋᔭᐅᖏᓐᓇᐅᔭᖅᑐᑦ ᑲᑎᒪᔨᕋᓛᑦ 
ᐱᓐᖑᕐᓂᐊᓕᖅᑎᓪᓗᒍ ᑕᐃᓐᓇ ᒥᕐᖑᐃᖅᓯᕕᒃ. 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, (ᑐᓵᔨᑎᒍᑦ) 
ᑭᐅᓪᓚᕆᖏᑕᕋᓗᐊᖓ ᑭᓯᐊᓂ ᓂᕆᐅᓇᖅᐳᖅ 
ᐊᐱᖅᑯᑎᒋᒃᑲᓐᓂᓛᕋᒃᑯ ᑐᑭᓯᐅᒪᔪᖓ. 
 
ᐅᓇ ᑭᖑᓪᓕᖅᐹᖅ. (ᑐᓵᔨᑎᒍᑦ) ᐃᓕᓴᖅᓯᓪᓗᖓᓗ 
ᓄᑖᒥᒃ ᒥᕐᖑᐃᖅᓯᕕᓕᐅᕐᓂᐊᕐᓗᓂ ᐅᓐᓄᐊᖏᓐᓇᖅ 
ᐱᔭᕇᖅᑕᐅᔪᓐᓇᖏᓐᓂᖓᓐᓂ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᖃᓄᖅ ᐊᑯᓂᐅᑎᒋᔪᖅ 
ᐱᓐᖑᖅᑎᑦᑎᓇᓱᒋᐊᖃᖅᐸ 
ᒥᕐᖑᐃᖅᓯᕕᑖᕐᓂᐊᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐃ, ᓱᓕᔪᖅ ᐅᓐᓄᐊᖏᓐᓇᐅᖏᒻᒪᑦ 
ᐱᕙᓪᓕᐊᓂᖓ ᒪᓕᑐᐃᓐᓇᖃᑦᑕᕋᑦᑎᒍᑦ 
ᒥᕐᖑᐃᖅᓯᕕᓕᐅᕐᓂᐊᕐᓗᓂ ᑖᒃᑯᓂᖓᔅᓴᐃᓐᓇᖅ 
ᐱᕙᓪᓕᐊᔾᔪᓯᕐᓂᒃ ᐊᑐᖃᑦᑕᕋᑦᑕ 
ᖃᐅᔨᓴᖅᑕᐅᓚᐅᕐᓗᓂ ᑮᓇᐅᔭᖅᑐᕐᓂᐊᕐᓂᖓ 
ᖃᐅᔨᓴᖅᑕᐅᓚᐅᕐᓗᓂ ᑕᐃᒪᓐᓇᐅᖃᑦᑕᕆᐊᓖᑦ. 
ᐃᒪᓐᓇ ᐊᑯᓂᐅᑎᒋᓂᐊᖅᑑᓚᒍᓐᓇᖏᑦᑐᖓ 
ᐃᓚᖏᓪᓗᐃᒃᑯᐊ ᑕᓪᓕᒪᑦ ᐅᖓᑖᓄᑦ 
ᒥᕐᖑᐃᖅᓯᕕᒃᑖᕋᓱᖃᑦᑕᖅᑐᑦ 
ᐅᓪᓗᓕᖅᓯᔪᓐᓇᖏᑦᑐᖓ ᖃᓄᖅ 
ᐊᑯᓂᐅᑎᒋᓂᐊᕐᒪᖔᑦ ᑭᓯᐊᓂ 
ᐅᖃᕈᓐᓇᑐᐃᓐᓇᖅᑐᖓ ᐊᑯᓂᕈᓗᒃ 
ᐱᓕᕆᐊᕆᔭᐅᓲᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 
ᐊᐱᖅᑯᑦ 416 - 5(2): 

ᓂᕿᑖᕈᑎᑖᖅᑎᑕᐅᕙᓐᓂᖏᑦ 
ᐋᓐᓂᐊᕕᓕᐊᖅᓯᒪᔪᐃᑦ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᓱᕈᒪᒐᒃᑯ ᐋᓐᓂᐊᖅᑕᐃᓕᒪᑎᑦᑎᓂᕐᒥ. 
 
ᑕᐃᒪ ᖃᐅᔨᒪᒐᑦᑕ ᐃᓄᐃᑦ ᐋᓐᓂᐊᓕᕌᖓᒥᒃ 
ᓯᓚᑖᓄᑦ ᓄᓇᕗᑦ ᐊᐅᓪᓚᖃᑦᑕᕐᒪᑕ ᐋᓐᓂᐊᕈᑎᑎᒃ 
ᐱᔾᔪᑎᒋᓪᓗᓂᔾᔪᒃ. ᐃᓛᓐᓂᒃᑯᑦ 
ᐃᒡᓗᐊᓗᖕᒦᖃᑦᑕᖅᑐᑦ ᐃᓛᓐᓂᒃᑯᑦ ᓯᓂᒃᑕᕐᕕᖕᓄᑦ 
ᐃᓕᔭᐅᑦᑕᖅᑐᑦ. ᐊᒻᒪ ᓯᓂᒃᑕᕐᕕᖕᒨᖅᑕᐅᒑᖓᑕ 
ᑮᓇᐅᔭᕐᒥᒃ ᓂᕆᔾᔪᑎᒃᓴᓄᑦ ᑐᓂᔭᐅᑦᑕᕐᒪᑕ.  
 
(ᑐᓵᔨᑎᒍᑦ) ᐅᖃᖅᑏ, ᑕᐃᒃᑯᐊ 
ᓂᕆᔾᔪᑎᑖᕆᔭᐅᖃᑦᑕᖅᑐᑦ 
ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑰᖅᑎᑕᐅᔪᑦ ᐊᒻᒪᓗ 
ᑖᒃᑯᐊ ᐊᐅᓚᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦᑕ 
ᐃᓄᖕᓄᑦ ᐃᖅᑭᓕᖕᓄᓪᓗ 
ᐋᓐᓂᐊᖃᕐᓇᖏᑦᑐᓕᕆᕕᖏᑦᑎᒍᑦ. ᐊᒻᒪᓗ ᒫᓂ 
ᐋᓐᓂᐊᖃᕐᓇᖏᑦᑐᓕᕆᕕᖏᑦᑎᒎᖃᑦᑕᖅᖢᑎᒃ. 
 
ᐃᒃᑯᐊ ᓂᕆᔾᔪᑏᑦ ᖃᐅᑕᒫᖅᓯᐅᑏᑦ ᖃᔅᓯᕌᓕᕐᒪᖔᑦ 
ᑐᑭᓯᔪᒪᔪᖓ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᓄᓇᕗᑦ 
ᐃᓄᖕᓄᑦ ᐋᓐᓂᐊᕕᓕᐊᖅᑐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 
ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓇᓃᒻᒪᖔᑦ 
ᒪᓕᒃᓯᒪᑐᐃᓐᓇᖅᑐᖅ ᐆᒃᑐᑎᒋᓗᒍ 
ᐅᐃᓂᐸᐃᒃᒦᑉᐸᑕ ᐋᔩᖃᑎᒌᖕᓂᒃᑯᑦ 
ᖃᐅᑕᒫᖅᓯᐅᑎᑖᕆᖃᑦᑕᕐᓂᐊᖅᑕᖏᑦ 
ᐋᖅᑭᒃᑕᐅᖃᑦᑕᖅᑐᑦ ᒫᓐᓇ ᖃᓪᓗᓈᓃᑎᓪᓗᒋᑦ $42 
ᐅᓪᓗᖅ ᐊᑕᐅᓯᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᒫᓐᓇᕈᓗᒃ ᑐᑭᓯᑎᑕᐅᓚᐅᕋᒪ ᖃᐅᑕᒫᖅᓯᐅᑏᑦ 
ᓂᕆᔾᔪᑎᑦ ᐊᔾᔨᒋᖏᒻᒪᒋᑦ ᐃᖅᑭᓕᖕᓄᑦ. ᐃᓄᐃᑦ  

ᐱᖃᑦᑕᖅᑕᖏᑦ ᑕᑯᓐᓇᕈᑦᑎᒍᑦ ᐅᖃᐅᔾᔭᐅᓯᒪᔪᒍᑦ 
ᐃᖅᑭᓖᑦ ᐋᓐᓂᐊᕕᓕᐊᖅᑐᑦ ᓂᕆᔾᔪᑎᑖᖃᑦᑕᖅᑐᑦ 
ᖃᐅᑕᒫᖅ $25 ᓂᒃ ᐃᓄᐃᑦ ᐋᓐᓂᐊᕕᓕᐊᖅᑐᑦ 
ᖃᐅᑕᒫᖅᓯᐅᑎᑖᖅᑎᑕᐅᖃᑦᑕᖅᖢᑎᒃ $16.95 ᒥᒃ 
ᐅᑯᐊ ᐅᓄᖏᑦᑐᓪᓛᓗᖕᒪᑕ ᖃᐅᑕᒫᖅᓯᐅᑎᖏᑦ 
ᓂᕆᔾᔪᑎᓄᑦ ᓂᐅᕕᕈᑎᒃᓴᐃᑦ ᐱᓗᐊᕐᓗᒋᑦ 
ᐋᓐᓂᐊᖃᕈᕕᑦ ᐊᒻᒪᓗ ᑭᓱᑐᐃᓐᓈᓗᖕᓂᑦ 
ᓂᕆᔪᓐᓇᖏᑎᓪᓗᑎᑦ. ᖃᓄᐃᒻᒪᑦ 
ᐊᔾᔨᒌᖏᑎᑕᐅᓂᖏᑦ ᑐᑭᓯᑎᑕᐅᔪᒪᔪᖓ. 
ᐃᒻᒪᖃᓗᓐᓃᑦ ᓇᓕᐊᖕᓂᑦ 
ᐊᕕᒃᑐᖅᓯᒪᔪᓂᖔᕐᒪᖔᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕝᕕᐊ 
ᐃᖅᑲᓇᐃᔭᖃᑎᖃᖃᑦᑕᕐᒪᖔᖅ ᑲᓇᑕᐅᑉ 
ᒐᕙᒪᒃᑯᖏᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 
ᐋᔩᕈᑎᖃᖅᑎᓪᓗᒋᑦ ᓇᓪᓕᐅᒃᑯᒫᖅᑕᐅᓯᒪᖏᑦᑐᓂᒃ 
ᐃᓄᖕᓄᑦ ᓄᓇᕗᒥᐅᑕᐃᑦ 
ᐃᓅᓕᓴᖅᑕᐅᔭᖅᑐᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᔾᔨᒌᖏᑦᑐᓂᒃ 
ᐱᑎᑕᐅᖃᑦᑕᕐᓂᖏᓐᓂᒃ ᖃᐅᔨᒪᖏᑦᑐᖓ. $25 
ᑖᓐᓇᐅᖃᑦᑕᖅᑐᖅ 21ᓂᒃ ᐅᓪᓗᓂᒃ 
ᑕᐅᓇᓃᓐᓂᖅᐸᑦ. ᐊᒻᒪᓗ ᑐᔪᕐᒥᕕᖕᒦᒡᒍᖕᒪᑕᐃᒃᑯᐊ 
ᐃᓄᐃᑦ ᐊᒻᒪᓗ ᑕᑕᐅᔾᔭᐅᔭᕌᖓᒥᒃ 
ᓯᓂᒃᑕᕐᕕᖕᒨᖅᑎᑕᐅᓲᑦ. 
ᓯᓂᒃᑕᕐᕕᖕᒦᖏᒃᑲᓗᐊᕐᓗᑎᒃ ᑐᔪᕐᒥᕕᖕᒧᑦ 
ᓂᕆᔭᖅᑐᖃᑦᑕᕈᓐᓇᖅᑐᑦ. ᐊᒻᒪᓘᓐᓃᑦ 
ᐊᒡᔭᖅᓯᕕᐅᓗᑎᒃ. 
 
ᑐᔪᕐᒥᕕᖕᒥ ᓂᕆᖃᑦᑕᔾᔮᖏᒃᑯᕕᑦ $16.95-ᓚᔪᖅ 
ᑕᐃᒪᓇᑎᒋᐅᔪᖅ ᐅᓛᕈᒻᒥᑕᖅᓯᐅᒻᒧᑦ ᐊᑐᖅᑐᖅ. 
ᐃᒻᒪᖄᓗᓐᓃᑦ ᐅᓪᓗᓕᒫᖅᓯᐅᑎᓂᒃ 
ᐱᑖᖅᑎᑕᐅᖃᑦᑕᕈᓐᓇᖅᑐᖅ ᐅᕝᕙᓘᓐᓃᑦ 
ᐊᒡᒍᖅᑐᖅᓯᒪᓗᒋᑦ ᐅᓪᓛᕈᒻᒥᑕᐃᑦ ᐅᓪᓗᕈᒻᒥᑕᐃᑦ  

ᐅᓐᓄᕈᒻᒥᑕᐃᓪᓗ. ᐃᖅᑭᓖᓪᓗ ᐃᓄᐃᓪᓗ 
ᐱᖃᑦᑕᖅᑕᖏᑦ ᐊᔾᔨᒌᖏᑦᑑᓂᖏᓐᓂᒃ ᓇᓗᔪᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, 
ᐅᖃᖅᑎ, ᐱᕐᔪᐊᖑᔪᖅ ᑕᒪᒃᑯᐊ ᓄᓇᕗᒻᒥᐅᑕᐃᑦ 
ᐃᓄᐃᑦ ᓂᕿᑦᑎᐊᕙᖕᓂᒃ ᓂᐅᕕᖃᑦᑕᕈᓐᓇᕐᓂᐊᕋᒥᒃ 
ᓄᓇᕗᒻᒥ ᓯᓚᑖᓄᑦ ᐃᓅᓕᔭᖅᑕᐅᔭᖅᑐᖅᓯᒪᓪᓗᑎᒃ. 
 
ᐊᒻᒪᓗ ᓄᓇᕗᑦ  ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᓂᒃᑯᐊ 
2017-ᒥ ᐊᑐᖅᑕᐅᑲᐃᓐᓇᕐᓂᐊᕐᓂᕋᖅᓯᒪᖕᒪᑦ. 
ᐊᑐᖅᑕᐅᑲᐃᓐᓇᑐᐃᓐᓇᕐᓂᐊᓚᐅᖅᑐᖅ 
ᓇᓗᓇᐃᕐᓗᒋᑦ. ᐊᒻᒪᓗ ᑖᓐᓇ ᓇᓗᓇᐃᖅᑕᐅᓯᒪᔪᑦ 
ᐅᓪᓗᒥᒧᑦ ᑎᑭᒃᖢᒍ ᐅᖃᓪᓚᖃᑎᒌᓚᐅᖅᖢᑎᒃ. 
ᑖᒃᑯᐊ ᐋᖅᑭᒋᐊᖅᑕᐅᓂᐊᕋᓱᒋᔭᕗᑦ 
 
ᑭᓯᐊᓂ ᐅᓇ ᒥᓂᔅᑕᒧᑦ ᐊᐱᖅᑯᑎᒐ ᐃᒪᐃᑦᑐᖅ, 
ᒥᓂᔅᑕᖃᐃ ᑲᓇᑕᐅᑉ ᒐᕙᒪᒃᑯᖏᑦᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᐃᖅᑲᓇᐃᔭᖃᑎᖃᕈᓐᓇᖅᐳᑦ ᖃᐅᑕᒫᖅᓯᐅᑏᑦ 
ᓂᕆᔾᔪᑏᑦ ᐊᑭᑦᑐᕆᐊᖅᑕᐅᒃᑲᓐᓂᕈᓐᓇᕐᓂᐊᕐᒪᑕ 
ᐊᑐᖅᑕᐅᓂᐊᖅᑎᓪᓗᒋᑦ ᐃᓄᖕᓄᑦ 
ᐃᓅᓕᓴᖅᑕᐅᔭᖅᑐᖅᑐᓄᑦ ᖃᓪᓗᓈᑦ ᓄᓇᖓᓐᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏᑏ. ᐊᒻᒪᓗ ᑭᐅᓚᐅᓐᖏᓐᓂᓐᓂ 
ᓇᓗᓇᐃᖅᓯᒋᐊᒃᑲᓐᓂᕈᒪᓪᓗᖓ $46.00-ᓐᖏᑦᑐᖅ 
ᖃᐅᑕᒫᑦ, $48.00-ᒎᖅ.  

ᐊᒻᒪᓗ, ᐅᖃᖅᑏ ᐊᔩᖃᑎᒋᖃᑦᑕᖅᑕᕗᓂᒃᑯᐊ 
ᑲᓇᑕᐅᑉ ᒐᕙᒪᒃᑯᖏᓐᓂ ᒫᓐᓇ. ᒫᓐᓇ ᑕᐃᒪ 
ᑕᐃᒪᐃᓕᐅᖅᐳᑦ. ᑕᐃᒃᑯᐊ ᐋᔩᕈᑎᒋᔭᐅᖕᒪᑕ ᒫᓐᓇ 
ᖃᓄᖅ ᐃᑲᔪᖅᓱᕐᓗᖓᓗ ᐃᒪᐃᑦᑐᒪᓐᖏᒃᖢᖓ 
ᑭᓯᐊᓂ ᓂᑯᕕᓐᖓᓂᓐᓂ ᑕᐃᒪ ᐋᔩᖅᐳᑦ ᒫᓐᓇ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐅᖅᓱᖅᑑᕐᒧᑦ, ᒥᔅᑐ ᐋᖁᐊᖅ. 
 
ᐊᐱᖅᑯᑦ 417 - 5(2): ᐊᑦᑕᑯᓂᑦ ᒥᐊᓂᖅᓯᓂᖅ 

(ᐋᖁᐊᖅ) 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ,  (ᑐᓵᔨᒃᑰᖏᑦᑐᖅ) 
ᐅᓪᓛᖅᐳᒃᑲ ᑭᒡᒐᖅᑐᖅᐸᒃᑲ ᐅᖅᓱᖅᑑᕐᒥᐅᑦ ᐊᒻᒪᓗ 
ᐃᓄᑐᖃᐃᑦ.  
 
(ᑐᓵᔨᑎᒍᑦ) ᐅᖃᖅᑏ, ᐊᒃᑕᕐᕕᓕᕆᓂᐊᕋᒪ ᐅᓪᓗᒥ. 
 
>>ᐃᓪᓚᖅᑐᑦ 
 
ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ. 
ᐱᔾᔪᑎᓖᑦ ᐊᒃᑕᕐᕖᑦ ᐊᐅᓚᑕᐅᓂᖏᑦ ᓄᓇᕗᒻᒥ 
ᓄᓇᓕᖁᑎᖏᓐᓂᒃ ᐃᓚᓕᐅᓪᓗᒍ ᐅᖅᓱᖅᑑᖅ. 
 
ᑖᓐᓇ ᒥᓂᔅᑕ ᐃᖅᑲᐅᒪᓂᐊᖅᑐᒃᓴᐅᕗᖅ 
ᒪᓕᒐᓕᐅᕐᕕᖕᒧᑦ ᑲᑎᒪᕐᔪᐊᖅᑎᓪᓗᒋᑦ ᒪᐃ 28, 
2018-ᒥ ᑐᓴᖅᑎᑦᑎᓚᐅᖅᓯᒪᔪᖅ ᐱᓕᕆᕕᐊᒎᖅ 
ᐊᒃᑕᕐᕕᓕᕆᓂᐊᕐᒪᑦ ᑮᓇᐅᔭᑦ ᐃᓗᐃᒃᑲᐃᑦ 
ᐊᑐᖅᑕᐅᓗᑎᑦ. 
 
ᐅᖃᖅᑏ, ᔪᓚᐃ 2018-ᖑᑎᓪᓗᒍ ᐱᓕᕆᕝᕕᐊ 
ᑳᓐᑐᕌᒃᑦ-ᓴᓂᒃ ᑕᖅᑲᐅᓐᖓᖅᑎᑦᑎᓚᐅᖅᓯᒪᔪᑦ. 
ᐊᒃᑕᕐᕖᑦ ᖃᔅᓯᕌᕋᔭᕐᒪᖔᑦ ᐃᓛᒃ ᐊᒃᑕᕐᕕᒃ  

ᓴᓇᔭᐅᒃᐸᑦ ᖃᔅᓯᕌᕋᔭᕐᒪᖔᑦ ᐅᖅᓱᖅᑑᕐᒥ. ᑕᒪᓐᓇ 
ᐱᒋᐊᓚᐅᖅᓯᒪᔪᖅ ᐅᑭᐊᒃᓵᖅ 2018-ᒥ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᑯᑦᑎᐊᓃᓕᕐᒪᖔᑦ 
ᑕᐃᓐᓇ ᖃᐅᔨᓵᖑᓚᐅᖅᑐᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ 
ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 
ᐊᐱᖅᓱᕐᒪᑦ. ᑕᒪᓐᓇᐃᓛᒃ ᐊᑦᑕᑯᓕᕆᓂᖅ ᓄᓇᕗᑉ 
ᐃᓗᐊᓂ ᐊᖏᖃᑎᒋᔭᕋ ᐱᓕᕆᐊᖑᖕᒪᑦ 
ᐊᔾᔨᒌᓐᖏᑦᑐᓂᒃ. ᐃᓚᖏᑦ ᑐᐊᕕᕐᓇᕐᓂᖅᓴᐃᑦ 
ᑐᐊᕕᕐᓇᓐᖏᓐᓂᖅᓴᐃᓪᓗ. ᑖᒻᓇ 
ᓂᕈᐊᖅᑕᐅᕝᕕᒋᓯᒪᔭᖓᑕ ᒥᒃᓵᓄᑦ ᒫᓐᓇ 
ᐱᓕᕆᐊᖑᔪᖅ ᓱᓕ. ᐱᐊᓂᓕᒑᖕᒪᖔᓪᓗ 
ᐱᐊᓂᓕᒑᓐᖏᒻᒪᖔᓪᓗ ᒫᓇ ᓵᒻᓂ 
ᓇᓗᓇᐃᖅᓯᒪᓐᖏᒻᒪᑦ ᑭᓯᐊᓂ ᖃᐅᔨᒪᔪᖓ ᑕᒪᓐᓇ 
ᐱᕙᓪᓕᐊᓂᖓ ᒪᓕᓪᓗᒍ ᑐᑭᓯᑎᑦᓯᐊᕐᓂᐊᖅᐸᕋ 
ᓇᓃᓕᕐᒪᖔᑦ ᖃᐅᔨᑎᑕᐅᒍᒪ. ᖁᔭᓐᓇᒦᒃ, 
ᐅᖃᖅᑎᑦᓯᔩᑦ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐅᖅᓱᖅᑑᕐᒥ 
ᐊᒃᑕᑯᓕᕆᓂᕐᒧᑦ ᖃᐅᔨᓴᖅᑕᐅᔪᖅ ᑖᒃᑯᐊ 
ᓄᓇᓕᖁᑎᖏᑕ ᕼᐊᒻᓚᖑᔪᓄᑦ ᓴᖅᑭᑎᓪᓗᒍ ᐊᒻᒪ 
ᐅᕙᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊ ᓄᓇᓖᑦ ᐊᒃᑕᒃᑯᖃᕐᕕᖏᑦᑕ 
ᒥᒃᓵᓄᑦ ᖃᐅᓴᕐᓂᐅᔪᑦ ᖃᐅᔨᓴᕐᓂᐅᓂᐊᖅᑐᓪᓗ, 
ᐱᓕᕆᐊᖑᖃᑦᑕᕐᒪᑕ ᑖᒃᑯᐊ ᕼᐊᒻᓚᒃᑯᑦ ᓄᓇᓕᖕᒥ 
ᐃᓚᐅᓪᓗᑎᑦ. ᐱᓕᕆᖃᑎᒋᖃᑦᑕᕋᑉᑎᒍᑦ ᑕᒪᒃᑯᐊ 
ᖃᐅᔨᒪᓂᖅᓴᐅᖕᒪᑕ ᐊᒃᑕᑯᖃᕐᕕᖓᑕ ᒥᒃᓵᓄᑦ  

ᖃᓄᖅ ᐋᖅᑭᒋᐊᖃᕐᒪᖔᑕ ᓇᐅᒃᑯᓪᓗ 
ᐱᐅᓂᖅᑕᖃᕐᒪᖔᑦ ᓇᓂᓗ. 
 
 
ᐊᑦᑕᒃᑯᖃᕐᕕᖃᕆᐊᖃᕐᓂᖏᑦ ᑕᒪᒃᑯᐊᓗᒃᑖᖅ 
ᐱᓕᕆᖃᑎᒋᖃᑦᑕᕋᑉᑎᒍᑦ ᕼᐋᒻᓚᒃᑯ. 
ᑕᒪᒃᑯᐊᓗᒃᑖᖅ ᐱᓕᕆᖃᒋᖃᑦᑕᕋᒍᑦ ᑖᒃᑯᐊᓗᒃᑖᑦ 
ᐱᓕᕆᖃᑎᒋᖃᑦᑕᖃᑉᑎᒍᑦ ᑖᒃᑯᐊ ᕼᐋᒻᓚᒃᑯᑦ. 
ᓇᓗᓇᓐᖏᑦᑐᖅ ᑖᒃᑯᐊ ᖃᐅᔨᕙᓪᓕᐊᔭᕗᑦ ᑕᒡᕙᓂ 
ᕼᐊᒻᓚᒃᑯᑦ ᒥᒃᓵᓄᑦ ᐊᒃᑕᒃᑯᖃᕐᕕᖏᑦᑕ 
ᓴᖅᑭᑉᐸᓪᓕᐊᔪᑦ ᐃᓂᖅᐸᓪᓕᐊᔪᓪᓗ ᑖᒃᑯᐊ 
ᓇᓗᓇᐃᖅᑕᐅᓯᒪᖃᑦᑕᕐᓂᐊᖅᑐᑦ ᑖᒃᑯᓄᖓ 
ᕼᐋᒻᓚᖑᔪᓄᑦ ᖃᓄᐃᑦᑑᓂᖏᓐᓂᒃ ᖃᐅᔨᔭᐅᔪᑦ 
ᑖᑉᓱᒪᑉ ᓄᓇᓕᖓᑦᑕ ᐊᒃᑕᒃᑯᖃᕐᕕᖓᑕ ᒥᒃᓵᓄᑦ.  
ᐄ, ᐅᖃᖅᑎᑦᓯᔩ, ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐊᔭᒃᑯᑦ ᑖᒃᑯᐊ ᒐᕙᒪᒃᑯᖏᑦ 
ᑮᓇᐅᔭᖃᖅᑎᑦᓯᖕᒪᑕ ᓄᓇᕗᒻᒥ ᐃᑲᔪᕐᓂᐊᖅᖢᑎᒃ 
ᐊᒃᑕᑯᓕᕆᑎᓪᓗᒋᑦ. ᑮᓇᐅᔭᖃᖅᑎᑦᓯᖃᑦᑕᖅᓯᒪᖕᒪᑕ 
ᐊᔾᔨᒌᓐᖏᑦᑐᓂᑦ. ᑕᒪᒃᑯᐊ ᓄᓇᓖᑦ ᒥᑭᑦᑐᓄᑦ 
ᑮᓇᐅᔭᖅ ᐊᒻᒪᓗ ᒑᓯ ᑖᒃᓯᔅ ᑮᓇᐅᔭᖁᑎᐊ. ᑖᓐᓇ 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᒃᑯᐊ 
ᐋᖅᑭᒋᐊᖅᑕᐅᓂᖓ ᑕᒫᓂ ᓄᓇᕗᒻᒥ 25 ᓄᓇᓖᑦ 
ᑕᐅᑐᒃᖢᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒪᒃᑯᐊ ᑕᒡᕙ ᖃᐅᔨᓴᖅᐸᕗᑦ ᒫᓐᓇ 
ᓄᓇᕗᒻᒥ ᐊᒃᑕᑯᖃᕐᕕᓗᒃᑖᖏᑦ. ᖃᓄᖅ 
ᐋᖅᑭᒋᐊᖃᖅᑎᒋᖕᒪᖔᑕ ᖃᓄᕐᓗ 
ᓅᑕᕆᐊᖃᕐᓂᖅᐸᑕ ᐋᖅᑭᒋᐊᖃᕐᓂᖅᐸᑕ. 
ᐊᔾᔨᒌᓐᖏᑦᑑᑎᒻᒪᕆᐊᓗᖕᓂᒃ ᖃᐅᔨᓴᕆᐊᖃᕐᒪᑕ 
ᑕᒪᕐᒥᓗᒃᑖᖅ ᑖᒃᑯᐊ ᐊᒃᑕᑯᖃᕐᕖᑦ. ᑖᒃᑯᐊ ᑭᓯᐊᓂ 
ᖃᐅᔨᐊᓂᓚᐅᖅᑎᓪᓗᒍᑦ ᐊᒃᑕᑯᖃᕐᕖᑦ ᖃᓄᖅ  

ᐋᖅᑭᒋᐊᖃᕐᓂᕆᔭᖏᑦ ᓇᓗᓇᐃᓕᓵᕐᓂᐊᕐᒪᑦ 
ᑕᐃᑲᓂ ᐅᑉᓗᕐᒥ ᖃᓄᖅ ᐊᑭᖃᕐᓂᐊᕐᒪᖔᑕ 
ᐋᖅᑭᒋᐊᖃᕐᓂᖏᓐᓄᑦ. 
 
ᒫᓐᓇ ᕿᒥᕐᕈᑐᐃᓐᓇᕋᑉᑎᒍᑦ ᖃᓄᖅ 
ᐱᕚᓪᓕᕆᐊᖃᕐᓂᕆᔭᖏᓐᓂᒃ. ᑕᐃᒃᑯᐊ ᕿᒥᕐᕈᓃᑦ 
ᐱᐊᓂᓚᐅᖅᑎᓪᓗᒋᑦ ᑭᓯᐊᓂ ᑖᒻᓇ ᐊᐱᖅᑯᑎᒋᔭᕋ 
ᑭᐅᔪᓐᓇᖅᓯᓕᓵᕐᓂᐊᖅᑕᕗᑦ. ᐊᒻᒪ 
ᑭᐅᔪᓐᓇᖅᓯᒍᑉᑎᒍᑦ ᓇᓗᓇᓐᖏᑦᑐᖅ 
ᑐᓴᖅᑎᓐᓂᐊᖅᑕᒃᑲ ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᐊᐱᖅᑯᑦ 418 - 5(2): ᐅᐸᖃᑦᑕᕐᓂᕐᒥᒃ 

ᒥᐊᓂᖅᓯᓂᖅ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑮᓇᐅᔭᓕᕆᓂᕐᒧᑦ 
ᒥᓂᔅᑕ ᐊᐱᖅᑯᕈᐊᖅᖢᒍ ᐅᖃᖅᑎᑦᓯᔩ ᓂᑯᕕᒃᑐᖓ. 
ᐱᓗᐊᖅᑐᒥᖃᐃ ᐃᖅᑲᓇᐃᔭᖅᑐᓕᕆᓂᐅᑉ 
ᒥᒃᕼᐋᓄᑦ. 
 
ᑕᐃᒪ, ᐅᖃᖅᑎᑦᓯᔩ, ᐊᕐᕕᐊᑦ ᓄᓇᒋᔭᒃᑯ 
ᐆᑦᑑᑎᒋᓂᐊᕋᑉᑯ ᐊᐃ’? ᐊᕐᕕᐊᑉ ᐃᓗᐊᓂ 
ᐱᓕᕆᕖᑦ ᐊᔾᔨᒌᓐᖏᒻᒪᑕ. ᐃᒡᓗᓕᕆᔨᐊᓛᑦ, 
ᓂᐅᕕᕐᕕᒃ, ᕼᐊᒻᓚᑦ ᑕᒪᒃᑯᐊ ᐱᓕᕆᖃᕐᓂᖅᐹᑦ. 
ᐆᑦᑑᑎᒋᓗᒋᑦ ᐱᓕᕆᔨᖁᑎᖏᑦ ᐱᓕᕆᔭᖅᑐᕌᖓᒥᒃ 
ᓇᕿᑦᓯᑦᑕᕼᐅᖅᐳᑦ. ᐱᓕᕆᔭᖅᐳᖔ ᑕᕝᕙ 9:00 
ᐱᓕᕆᔭᖅᑐᖅᐳᖓ ᐅᕝᕙᓘᓐᓃᑦ 8:30. ᐊᒻᒪ 
ᐱᓕᕆᐊᓂᒃᑳᖓᒥᒃ ᓇᕿᑦᓯᒃᑲᓐᓂᖅᖢᑎᒃ.  
 
ᑭᕼᐃᐊᓂ ᐊᕐᕕᐊᑉ ᐃᓗᐊᓂ ᐱᓕᕆᕝᕖᑦ 
ᑕᐅᑐᒃᖢᒋᑦ ᐊᔾᔨᐅᓐᖏᑦᑐᑐᐊᖑᔮᕐᒪᑦ ᑖᓐᓇ 
ᒐᕙᒪᒃᑯᑦ ᐱᓕᕆᕝᕕᖓ. ᑐᑭᕼᐃᐅᒪᔭᒃᑯᑦ 
ᐱᑕᖃᓐᖏᒃᖢᓂ ᒐᕙᒪᒃᑯᑦ ᐱᓕᕆᔩᑦ 
ᓇᕿᑦᓯᑦᑕᕆᐊᖃᓐᖏᒃᖢᑎᑦ ᕼᐅᓇᒥᐊᒥᒃ  

ᑭᖑᕙ’ᒪᖔᑖ ᐅᕝᕙᓘᓐᓃᑦ ᐱᓕᕆᔭᖅᑐᓐᖏ’ᒪᖔᑕ 
ᖃᓄᖅ. 
 
ᓄᓇᕗᑦ ᒐᕙᒪᒃᑯᑦ 3,500-ᓂᓪᓗ ᐱᓕᕆᔨᖃᖅᖢᑎᑦ 
ᒫᓐᓇᐅᔪᖅ ᑕᒪᓐᓇ ᐃᑲᔪᕐᓂᖃᕋᔭᕐᒪᖔᑦ ᓇᓗᒋᒐᑉᑯ. 
ᕼᐃᕗᓪᓕᖅᐹᒥᒃ ᒥᓂᔅᑕ ᐊᐱᕆᕼᐅᐊᖅᖢᒍ, 
ᕼᐆᑭᐊᖅ ᒐᕙᒪᒃᑯᑦ ᑦᓴᐃᑦᑐᓂᒃ ᖃᐅᔨᕼᐊᕈᑎᓂᒃ 
ᐱᖃᓐᖏᐸᑦ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃ ᐊᐱᕆᖕᒪᑦ. ᑕᒪᓐᓇ 
ᑲᒪᒋᔭᖃᕐᓂᖅ ᐱᒻᒪᕆᐅᖕᒪᑦ ᑖᒃᑯᐊ ᖃᐅᔨᓴᕐᓂᕐᒥᒃ 
ᐱᓕᕆᑦᓯᐊᕋᓗᐊᕐᒪᖔᑕ ᓴᓇᔨᕗᑦ ᑖᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ ᐱᓕᕆᖕᒪᑕ ᓄᓇᕗᒻᒥᐅᑕᓂᒃ.  
 
ᐱᓕᕆᔾᔪᔪᑦ ᐃᓚᒥᖕᓂᒃ ᓴᓂᓕᒥᖕᓂᑦ ᑕᒫᓃᑦᑐᒍᑦ 
ᐱᓕᕆᖃᑎᒌᒃᖢᑕ. ᑖᒃᑯᐊ ᐃᑲᕐᕋᕗᑦ ᑕᐃᒪᓐᓇ 
ᐅᕙᓂ ᓄᓇᕗᒻᒥᐅᑕᓄᑦ ᐱᓕᕆᒐᑉᑕ ᐊᒻᒪ 
ᓄᓇᕗᒻᒥᐅᓄᑦᑕᐅᖅ ᓴᓇᔪᐃᑦ ᐊᒻᒪ 
ᐃᖅᑲᓇᐃᔭᖅᑎᓗᒃᑖᕗᑦ ᓱᓇᓕᕆᔨᐅᒐᓗᐊᖅᐸᑦ 
ᒐᕙᒪᒃᑯᓐᓂ ᓴᓇᔪᖅ ᐱᒻᒪᕆᐅᖕᒪᑦ ᐱᓕᕆᐊᖓ 
ᑕᒪᒃᑯᐊ ᓂᕆᐅᒋᔭᐅᔪᑦ ᐃᓄᖕᓄᑦ ᑕᒪᓐᓇ 
ᐅᖃᐅᓯᕆᔭᖓ. 
 
ᖃᐅᔨᓴᐅᒻᒧᑦ ᓇᕿᖃᑦᑕᕆᐊᓕᒃ ᐃᓚᖏᑦ ᐃᒻᒪᖄ 
ᑎᑎᕋᕐᕖᑦ ᑕᐃᒪᐃᑦᑐᒥᒃ ᐱᓯᒪᔪᑦ ᑭᓯᐊᓂ 
ᖃᐅᔨᒪᓐᖏᑕᒃᑲ. ᑖᒃᓱᒪᑉ ᐅᖃᐅᓯᕆᔮ ᐃᒃᐱᒋᔭᕋ 
ᑕᒪᒃᑯᐊ ᐃᓚᖏᑦ ᑎᑎᕋᕐᕖᑦ ᐃᓱᒫᓗᒋᔭᐅᔪᐃᑦ. 
ᓱᐴᖅᑐᖃᑦᑕᖅᑐᐃᑦ ᐃᓱᒫᓗᒋᔭᐅᖕᒥᔪᐃᑦ, ᐃᓄᖕᓄᑦ  

ᑕᐃᔭᐅᒐᔪᖕᒪᑦ ᐊᓯᖏᑦ ᐃᒡᓗᕐᔪᐊᑦ 
ᐃᓗᐊᓃᖏᓐᓇᖅᑎᓪᓗᒋᑦ. ᑕᒪᒃᑯᐊ 
ᑲᑐᔾᔨᖃᑎᒌᖃᕐᒪᑕ ᐃᖅᑲᓇᐃᔭᖅᑎᓄᑦ 
ᐊᔪᓐᖏᓐᓂᖃᕐᒪᖔᑦᑕ ᐱᖃᖅᖢᑎᒃ ᐱᖕᒪᑕ. 
 
ᖃᐅᔨᓴᐅᒻᒧᑦ ᓇᕿᑦᑕᕆᐊᓖᑦ 
ᐊᔪᓐᖏᑐᐃᓐᓇᕆᐊᓖᑦ ᐃᓚᖏᓐᓄᑦ. ᐃᓚᖏᓐᓄᑦ 
ᑕᒪᒃᑯᐊ ᐃᓛᓐᓂ ᑎᑎᕋᕐᕕᖕᒦᖏᓐᓇᖃᑦᑕᓐᖏᒻᒪᑕ 
ᑲᑎᒪᔪᐃᑦ, ᐱᓕᕆᔪᐃᑦ, ᖃᓄᑐᐃᓐᓇᖅ ᑖᓐᓇ 
ᖃᐅᔨᓴᖕᒥᒃ ᓇᕿᒋᐊᖃᕐᓂᖅ ᑐᓗᖅᑕᕈᑎᖃᕐᒥᖕᒪᑦ. 
ᑕᒪᓐᓇ ᖃᐅᔨᒪᔭᕋ ᑕᑯᓯᒪᔭᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎᖅ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᒥᓂᔅᑕ 
ᑭᖑᐅᖕᒪᑦ ᖁᔭᓐᓇᒦᖅᐸᕋ. ᑭᐅᔾᔪᑎᒋᔮ ᑕᒪᓐᓇ 
ᐅᖃᐅᓯᐅᖃᑦᑕᖅ ᓱᐴᖅᑐᖃᑦᑕᖅᑐᐃᑦ ᓴᓂᕐᕙᕐᓗᒍ 
ᐅᖃᐅᓯᕆᓐᖏᓚᕗᑦ. 
 
>>ᐃᓪᓚᖅᑐᑦ 
 
ᐊᓯᐊᓄᑦ ᐅᑉᓗᕐᒧᑦ ᑕᒪᓐᓇ ᐅᖃᐅᓯᕆᓛᖅᐸᕗᑦ 
ᖃᑯᒍᑭᐊᖅ. ᑭᓯᐊᓂ ᓴᓇᔭᖅᑐᕐᓂᖅ ᐊᒻᒪ 
ᓴᓇᑦᓯᐊᕐᒥᒃ ᐱᔾᔪᑎᖃᕐᒪᑦ. ᑕᒪᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ ᐊᒥᓲᓂᖏᓐᓂᑦ 3,500-
ᖑᖕᒪᑕ ᐃᖅᑲᓇᐃᔭᖅᑎᕗᑦ. ᐱᓕᕆᑦ ᐊᒥᓲᔪᐃᑦ 
ᐱᓕᕆᔩᑦ ᓴᓇᔨᐅᔪᐃᑦ. ᑖᒃᑯᐊ ᓲᖅ 
ᑕᐃᒪᓐᓇᐃᓐᖏᒻᒪᖔᑦ ᑖᓐᓇ ᓇᓂᑐᐃᓐᓇᖅ 
ᐊᑐᖅᑕᐅᓕᕐᒪᑦ ᑮᓇᐅᔭᕐᒧᑦ ᑐᕌᖓᔪᐃᑦ  

ᓇᖕᒥᓂᖃᖅᑐᐃᑦ ᑕᐃᒪᓐᓇᐃᑦᑐᒃᑰᓕᕐᒪᑕ 
ᓇᖕᒥᓂᖃᖅᑐᒥᒃ ᐊᐅᓪᓛᖅᑐᐃᑦ ᑮᓇᐅᔭᒥᒃ 
ᐊᐅᓪᓛᑦᑎᐊᕐᓂᖅᓴᐅᖕᒪᑕ ᒐᕙᒪᒃᑯᓐᓂᑦ.  
 
ᑖᒃᑯᐊ ᑮᓇᐅᔭᖏᑦ ᐃᖅᑲᓇᐃᔭᖅᑎᒥᓄᑦ 
ᐊᑭᓕᕐᓂᕆᔭᖏᑦ ᑕᒪᓐᓇ ᓲᖅ 
ᑕᐃᒪᓐᓇᐃᓕᐅᓐᖏᑉᐸᑕ? ᓱᓇ ᑐᓗᖅᑕᕈᑕᐅᕚ? 
ᑖᒃᑯᐊ ᖃᐅᔨᓴᐅᑎᑖᕋᔭᕈᑦᑕ ᓇᕿᑦᑕᕆᐊᖃᕋᖅᑐᓂᑦ 
ᑲᑐᔾᔨᖃᑎᒌᖏᓪᓕ ᖃᓄᐃᓕᓯᒪᕚᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᐃᒪᓐᓇ ᐊᐱᖅᓱᖃᑦᑕᕋᓗᐊᖅᑐᖓ ᑕᐃᒪᓐᓇ 
ᑐᓗᖅᑕᕈᑎᖃᓐᖏᑦᑐᑦ.  
 
ᑕᐃᒪᓐᓇᐃᑦᑐᓂᑦ ᐃᓕᓯᓂᐊᕐᓗᓂ ᑖᒃᑯᐊ 
ᐊᔾᔨᒌᓐᖏᒻᒪᑕ ᑎᑎᕋᕐᕕᖕᓂ ᐊᑐᖅᑕᐅᖃᑦᑕᖅᑐᐃᑦ. 
ᑕᐃᒪᓐᓇᐃᑦᑐᖅ ᐄ, ᐊᑐᑦᓯᐊᕋᔭᖅᑐᖅ ᑭᓯᐊᓂ 
ᐊᓯᖏᓐᓄᑦ ᐃᓚᑰᔫᔭᖅᑐᖅ ᐃᓚᖓ ᐊᖓᔪᖅᑳᖑᔪᖅ 
ᐊᐅᓪᓛᖅᑎᑦᓯᔪᖅ ᑖᒃᑯᓂᖓ ᑎᑎᕋᕐᕕᐅᔪᓂᒃ 
ᓂᕆᐅᓐᓂᖃᑦᓯᐊᕐᓗᓂ ᑕᒪᒃᑯᐊᓗ 
ᐊᖓᔪᖅᑳᖑᔪᐃᑦᑕᐅᖅ ᐱᓕᕆᑦᓯᐊᕐᒥᓗᑎᑦ. 
 
ᑕᒪᒃᑯᐊ ᐆᑦᑐᕐᒥᔭᕗᑦ ᖃᓄᖅ ᑖᒃᑯᐊ 
ᐱᓕᕆᔭᖅᑐᖅᑐᐃᑦ ᖃᓄᖅ ᖃᐅᔨᓴᕈᓐᓇᕐᒪᖔᑉᑎᒍ 
ᑕᐃᒪᓐᓇ, ᕿᒥᕐᕈᔭᕗᑦ, ᐅᔾᔨᕆᓯᒪᔭᕗᑦ. ᑖᒃᑯᐊᓗ 
ᑕᒪᒃᑯᐊ ᓄᑖᑦ ᐃᖅᑲᓇᐃᔭᖅᑐᓕᕆᔩᑦ ᓴᓇᓕᖅᐸᑕ 
ᑕᒪᓐᓇ ᖃᐅᔨᓴᐅᑎᒃᑰᕐᓂᖅ. 
 
ᐊᔾᔨᒌᓐᖏᑦᑐᐃᑦ ᐊᑐᖅᑕᐅᖃᑦᑕᕐᒪᑕ ᖃᕆᑕᐅᔭᒃᑯᑦ. 
ᑕᐃᒪᓐᓇ ᒪᓕᖃᑦᑕᕐᒥᔭᕗᑦ ᐅᕝᕙᓘᓐᓃᑦ  

ᓇᕿᒋᐊᓕᒃ ᑕᐃᒪᓐᓇ ᐱᑕᖃᐅᖅᖢᓂ ᐱᔫᒐᓗᐊᖅ. 
 
ᑭᓯᐊᓂ ᐱᐅᓛᖑᔪᖅ ᐊᖓᔪᖅᑳᖓ ᑲᒪᑦᓯᐊᖅᐸᑦ, 
ᑐᑭᒧᐊᑦᓯᐊᕐᓗᓂ, ᐊᖓᔪᖅᑳᖑᑦᓯᐊᕐᓗᓂ ᑖᒃᑯᓂᖓ 
ᑲᒪᔪᖅ. ᑐᒡᓕᐅᒍᕕᓪᓘᓐᓃᑦ ᑕᒪᒃᑯᐊ 
ᐊᔪᓐᖏᓐᓂᕆᔭᓯ ᐊᖓᔪᖅᑳᑦ ᑕᒪᒃᑯᐊ 
ᐱᓕᕆᑦᓯᐊᕐᓗᑎᒃ ᑐᑭᓯᐅᒪᑦᓯᐊᕐᓗᑎᓪᓗ 
ᓂᕆᐅᖕᓂᕆᔭᒥᓂᒃ ᑐᓴᐅᒪᑎᑦᓯᓗᑎᒃ. ᑭᓇᑐᐃᓐᓇᖅ 
ᑭᖑᕙᐃᓐᓇᖅᐸᑦ ᑕᒪᒃᑯᐊ ᖃᐅᔨᓴᕈᑎᖃᕐᒪᑕ 
ᐃᖅᑲᓇᐃᔭᖅᑐᖅ ᐱᓕᕆᖃᑎᒋᓗᒍ ᖃᓄᑐᐃᓐᓇᖅ 
ᑕᒪᒃᑯᐊ ᐃᓂᖅᑎᕆᓂᕐᒧᑦ ᐱᑕᖃᕐᒪᑦ.  
 
ᑕᐃᒪᓐᓇᐃᓐᓂᖓᓄᑦ ᓄᖅᑲᖅᑎᑕᐅᓐᖏᑦᓯᐊᖅᑐᒍᑦ 
ᖃᐅᔨᓴᐅᑎᑖᕈᒪᒍᑦᑕ ᑕᐃᒪᓐᓇ ᑭᓯᐊᓂ ᐊᓯᖏᓐᓂᒃ 
ᑕᐃᒪᓐᓇ ᐱᓕᕆᔪᓐᓇᖅᑐᑐᑦ ᐱᖕᒪᑕ ᑲᒪᒋᓪᓗᑎᒃ 
ᓇᖕᒥᓂᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎᖅ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 
ᖁᔭᓐᓇᒦᒃ, ᒥᓂᔅᑕ ᑭᐅᑦᑎᐊᕋᕕᑦ. ᑐᑭᓯᔪᖓ ᑖᒃᑯᐊ 
ᐊᖓᔪᖅᑳᑦ ᑲᒪᖃᑦᑎᐊᕆᐊᖃᕐᓂᖏᓐᓂ 
ᐊᖓᔪᖅᑳᖑᓗᑎᑦ. ᑕᒪᒃᑯᐊ ᖃᐅᔨᓴᐅᒻᒧᑦ 
ᐊᐅᓪᓛᕋᔭᕈᑦᑕ ᐊᑐᕋᔭᕈᑦᑕ ᑖᒃᑯᐊ ᐊᖓᔪᖅᑳᓄᑦ 
ᐊᑐᖅᑕᐅᔪᓐᓇᕐᒥᔪᐃᑦ ᓴᓇᔪᒥᓐᓂᒃ 
ᐊᐅᓚᑎᑦᓯᓂᐊᕈᑎ. 
 
ᑕᒪᒃᑯᐊ ᐅᕙᓐᓄᑦ ᐃᓄᐃᑦ ᐅᖃᓕᖃᑦᑕᕐᒪᑕ 
ᐅᖃᓘᑎ ᑭᐅᔭᐅᓐᖏᑦᑐᐃᑦ. ᒐᕙᒪᒃᑯᑦ ᐅᔾᔨᕆᔭᐅᔪᑦ 
ᐱᓐᖑᐊᖅᑐᐃᑦ ᖃᕆᑕᐅᔭᒃᑯᑦ ᑎᑎᕋᕐᕕᐅᑉ 
ᓯᓚᑖᓂᓪᓗᑎᓪᓘᓐᓃᑦ ᐊᒻᒪ ᐊᒥᓲᒻᒪᑕ ᐊᔪᓐᖏᑦᑐᑦ  

ᓴᓇᔪᐃᑦ ᐃᖅᑲᓇᐃᔭᖅᑎᒋᔭᕗᑦ. 
 
ᑭᓯᐊᓂ ᑕᒪᓐᓇ ᐱᒻᒪᕆᒋᔭᐅᒻᒪᑦ 
ᐊᐅᓪᓛᑦᓯᐊᕐᓂᖓᓄᑦ ᑐᕌᖓᔪᖅ ᑖᒃᑯᐊ 
ᑎᑎᕋᕐᕕᐅᔪᑦ. ᑕᒪᓐᓇ ᕿᒥᕐᕈᓂᐊᖅᐱᓯᐅᒃ ᑕᒪᓇ 
ᐊᐃᕙᓕᕈᑉᓯ ᑖᒃᑯᐊ ᑲᑐᔾᔨᖃᑎᒌᒋᔭᖓᑦ ᒐᕙᒪᒃᑯᑦ 
ᐊᔭᐅᕈᑎᖃᕐᓗᑎᑦ ᑕᐃᒪᓐᓇ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐊᐃᕙᓂᕐᒧᑦ ᐊᑕᖅᑰᖏᑦᑐᖅ. 
ᑖᒃᑯᐊ ᐊᐃᕙᖃᑎᒋᔭᕌᖓᑉᑎᒍ ᐊᖏᖃᑎᒌᒐᓱᒃᓗᑕ 
ᑖᒃᑯᐊ ᓂᕆᐅᓐᓂᕆᔭᕗᑦ ᖃᓄᐃᓕᖓᓂᐊᕐᒪᖔᑦ. 
ᓱᓇᐅᓂᐊᕐᒪᖔᖅ ᒐᕙᒪᒃᑯᓪᓕᓗ ᐱᓇᓱᒻᒪᖔᑕ 
ᓇᒻᒥᓂᕆᔭᕗᓪᓗ ᑯᐊᐳᕇᓴᖑᔪᐃᑦ 
ᖃᓄᐃᑦᑑᓂᐊᕐᒪᖔᑦ. ᑕᒪᓇ ᐊᑐᓂ ᐊᕕᑦᑐᖅᓯᒪᔪᐃᑦ 
ᑕᐃᒪᓐᓇ ᐊᔪᓐᖏᓐᓂᖃᐅᕐᒪᑕ. ᑕᐃᒪᓐᓇ ᐱᔪᒪᑉᐸᑕ 
ᐱᔪᓐᓇᖅᑐᐃᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  
 
ᐊᐱᖅᑯᑦ 419 - 5(2): ᒐᕙᒪᒃᑯᓕᒫᑎᒍᑦ 

ᐃᑲᔫᑏᑦ ᐃᓄᑐᖃᕐᓄᑦ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ. ᑖᓐᓇ 
ᐊᐱᖅᑯᑎᒋᓂᐊᖅᑕᕋ ᐃᓐᓇᕐᓂ ᑭᒡᒐᖅᑐᐃᔨ 
ᓯᕗᓕᖅᑎ. 
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᒐᕙᒪᒃᑯᑦ 
ᐊᔾᔨᒌᓐᖏᑦᑐᓂᒃ ᐃᓐᓇᕐᓄᑦ ᐃᑲᔫᑎᖃᐅᕐᒪᑕ. 
ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᕋᖅᑏᑦ 
ᑕᒪᒃᑯᐊ ᐃᓐᓇᐃᑦ ᐱᖁᑎᓄᑦ ᑖᒃᓰᔭᐃᖃᑦᑕᓐᖏᑦᑐᑦ,  

ᐃᓄᓕᕆᔨᒃᑯᑦᑕᐅᖅ ᐃᓐᓇᐃᑦ ᐅᖅᓱᕐᒧᑦ 
ᐃᑲᔫᓯᐊᕈᓐᓇᕐᒥᔪᐃᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᒪᒃᑯᐊ ᓄᓇᕗᒻᒥ 
ᐃᓐᓇᐃᑦ ᑲᑎᖅᓱᒐᐅᖃᑦᑕᕐᒪᖔᑕ ᑖᒃᑯᐊ 
ᖃᐅᔨᒪᔭᐅᑦᑎᐊᕐᓗᑎᑦ ᑐᑭᓯᐅᒪᔭᐅᓗᑎ ᐃᓐᓇᐃᑦ 
ᑕᐃᒪᓐᓇ ᐊᒻᒪ ᑖᒃᑯᓇᓂ ᐃᑲᔪᖅᑕᐅᔪᓐᓇᖅᑐᐃᑦ 
ᐃᑲᔫᓯᐊᖑᔪᓄᑦ ᑖᒃᑯᓄᖓ ᐃᓐᓇᕐᓄᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐ 
ᐃᓐᓇᑐᖅᑲᓄᑦ ᐱᓕᕆᐊᓂᒃ ᐃᓐᓇᑐᖃᕐᓄᑦ 
ᐱᓕᕆᐊᓂᒃ, ᒥᓂᔅᑐ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᒃᑯᐊ ᑲᑎᖅᓱᖅᑕᕗᑦ ᓄᓇᕗᒻᒧᑦ 
ᑭᓪᓕᓯᓂᐊᖅᑏᑦ ᑖᒃᑯᐊ ᐸᓐᓂᖅᑑᒦᑦᑐᐃᑦ ᑕᒪᒃᑯᐊ 
ᓈᓴᐅᑏᑦ ᑕᐃᑰᓈᓕᖃᑦᑕᕐᒪᑕ ᑖᓐᓇ ᐊᑕᐅᓯᐅᔪᖅ.  
ᐱᖃᑖᓗ, ᑕᒪᒃᑯᐊᓗ ᖃᐅᔨᓴᕐᓂᐅᔪᖅ 
ᑐᑭᓯᔪᒪᔭᑦᑎᓐᓂ ᖃᐅᔨᓴᕈᓐᓇᖃᑦᑕᓐᖑᔪᒍᑦ. 
 
ᑭᓯᐊᓂ ᐃᓐᓇᕐᓄᑦ ᐱᔾᔪᑕᐅᓚᐅᖅᑐ 
ᒐᕙᒪᐅᓚᐅᖅᑐᐃᑦ ᑖᒃᑯᐊ ᐃᓐᓇᕐᓄᑦ ᐅᖃᓕᒫᒐᕐᒥᒃ 
ᑐᕌᖓᔪᖅ ᖃᓄᖅ ᐅᖃᓕᒫᒐᓐᓂᖅᖢᓂ ᐃᓐᓇᕐᓄᑦ 
ᑐᕌᖓᔪᑦ ᐃᒡᒑᖃᓐᖏᓪᓗᑎᓘᓐᓃᑦ 
ᐅᖃᓕᒫᕈᓐᓇᓗᑎ. ᑕᐃᒪᓐᓇ 
ᖁᕕᐊᒋᔭᐅᑦᑎᐊᓚᐅᖅᓯᒪᒻᒪᑦ ᑖᓐᓇ ᐅᖃᓕᒫᒐᖅ. 
ᐊᔾᔨᒌᓐᖏᑦᑐᐃᑦ ᑭᓇᒃᑯᑦ ᐃᓐᓇᕐᓂᑦ ᑲᒪᒻᒪᖔᑕ 
ᐊᔾᔨᒌᓐᖏᑦᑐᐃᑦ ᓄᓇᓕᓐᓂ ᓱᓇᒧᑦ ᖃᓄ 
ᐃᑲᔪᖅᑕᐅᔪᒪᒍᑎ ᐃᓐᓇᕐᓄᑦ ᑐᕌᖓᔪᓂᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 
ᓇᑲᓱᒃ.  

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᓐᖏᑦᑑᑕᐃᑦ 
ᓄᓇᕗᒻᒥ ᐊᕐᕌᒍᖏᑦ ᓇᓗᓇᐃᖅᑕᐅᓯᒪᖃᑦᑕᕐᖓᑕ, 
ᐅᑯᐊ ᐅᖃᕐᓗᒋᑦ, ᓄᓇᕗᑦ ᑐᓐᖓᕕᒃ ᐊᒻᒪᓗ 
ᖃᖓᑕᓲᒥ ᑲᒪᖃᑦᑕᖅᑐᐃᑦ ᓄᓇᕗᒻᒥ, 
ᓂᐅᕕᕐᕕᕈᔪᐃᓪᓗ ᓄᓇᓕᓐᓂ, ᐊᔾᔨᒌᓐᖏᑦᑑᑕᓂ 
ᐊᑐᐃᓐᓇᐅᒪᑎᑦᑎᒐᓱᐊᖃᑦᑕᕐᖓᑕ ᐃᑲᔫᑎᔅᓴᓂ 
ᐃᓐᓇᕐᓄᑦ ᐊᒻᒪᓗ ᐃᓚᖏᑦ 
ᓇᓗᓇᐃᔭᖅᓯᒪᖃᑦᑕᖅᑐᑎᑦ ᐊᕐᕌᒍᓕᓐᓄᑦ  
60-ᒥ ᐅᖓᑖᓄᑦ ᐃᓚᖏᑦ ᐊᕐᕌᒍᓖᑦ 65 
ᐅᖓᑖᓄᑦ. ᐃᓚᖏᓪᓗ ᐃᑲᔫᓯᐊᖅᐸᑭᓪᓗᑎᑦ 55-ᓂ 
ᐊᕐᕌᒍᖃᕈᑎ ᐅᖓᑖᓄᑦ.  
 
ᑖᒃᑯᐊᓕ ᒐᕙᒪᒃᑯᑦ ᐊᑐᐃᓐᓇᐅᒪᑎᑕᖏᑦ ᐃᓐᓇᕐᓄᑦ 
ᐃᓚᖏᑦ ᐊᔾᔨᒌᓐᖏᑦᑑᑕᐅᖃᑦᑕᒥᒻᒪᑕ ᐊᕐᕌᒍᖏᑦ 
ᓇᓗᓇᐃᖅᓯᒪᓗᑎ. ᖃᓄᕐᓕ ᑖᓐᓇ 
ᐃᓱᒪᒋᔭᖃᕐᒪᖔᖅ ᐅᕝᕙᓗ ᐋᖅᑭᓯᓯᒪᒻᒪᖔᑕ 
ᒐᕙᒪᒃᑯᑦ ᐃᓐᓇᕐᓂᑦ ᓇᓗᓇᐃᔭᐃᒍᑎ ᐊᕐᕌᒍ 
ᖃᑦᑎᓂ ᐱᒋᐊᖅᓯᒪᓂᖃᖅᐸᑉᐸᑦ ᒐᕙᒪᒃᑯᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᒃᑯᐊ ᐄ ᑖᒃᑯᐊ ᑎᒥᐅᔪᑦ ᐃᓛᒃᑯᑦ 
ᓇᓗᓇᐃᖅᕼᐃᕼᐅᒻᒪᑕ ᑖᒃᑯᐊ ᑭᓇ ᐃᓐᓇᐅᒻᒪ 
ᖃᑉᕼᐃᓂᒃ ᐅᑭᐅᖃᓕᖅᖢᓂ ᑖᓐᓇ ᐃᓐᓇᐅᒻᒪᖔᖅ. 
ᑕᐃᒃᑯᐊ ᑎᒻᒥᕼᐅᖅᑎ ᐃᕼᐅᒪᖅᕼᐅᒻᒪᑕ ᑖᒃᑯᐊ 
ᓂᐅᕕᕐᕕᒻᒥ ᐃᕼᐅᒪᖅᕼᐅᒻᒪᑕᑦᑕᐅᖅ ᐊᒻᒪ ᑕᐃᒃᑯᐊ 
ᓄᓇᕗᑦ ᑐᓐᖓᕕᒃᑯᑦ ᐃᕼᐅᒪᖅᕼᐅᖅᑐᑎ. 
 
ᐅᕙᒍᓪᓕ ᒐᕙᒪᒃᑯᑦ ᖃᐅᔨᒪᔭᒃᑯᑦ 60-ᖑᕌᖓᑕ 
ᒐᕙᒪᑦ ᓄᓇᕗᒻᒥ ᐃᓐᓇᖑᕼᐅᒻᒪᑕ ᑕᐃᒃᑯᐊ 
ᐃᓄᓕᕆᔨᒃᑯᓂ ᐅᖅᕼᐅᐊᓗᒻᒥ ᐃᑲᔫᑎᑦ 60-ᐅᔪᑦ 
ᐊᒻᒪ ᑖᒃᑯᐊ ᐃᑲᔫᑎᕗᑦᑕᐅᖅ ᐅᑭᐅ 60-ᖃᓕᕌᖓᑕ 
ᒐᕙᒪᒃᑯᑦ ᐅᖃᕈᒻᒪᑕ ᑖᒃᑯᐊ ᐃᓐᓇᐅᓕᖅᑐᑦ 
ᐃᓚᖏᑦ 55.  
 
ᑕᐃᓐᓇᓘᓐᓃᑦ ᑕᐃᒃᑯᐊ ᓄᓇᕗᒻᒥ ᑕᐃᒃᑯᐊ 
ᐃᓐᓇᕐᓄᑦ ᑲᑎᒪᔨᐅᔪᑦ ᑕᕝᕙᓂ ᐃᖃᓗᓐᓂ 
ᓄᓇᕗᒻᒧᓗᒃᑖᑦ ᑐᕌᖓᔪᑦ ᑲᑎᒪᖃᑎᒋᓚᐅᖅᓯᒪᒐᒃᑭᑦ 
ᑕᐃᒃᑯᐊᓕ ᐅᖃᖅᕼᐃᒪᔪᕈᖅ ᑖᒃᑯᐊ ᐃᓄᐃᑦ 50-
ᖑᕌᖓᑕ ᐃᓐᓇᐅᓕᕼᐅᒻᒪᑕ. ᑖᒃᑯᐊ ᐊᒥᕼᐅᔾᔫᑦ  

ᐊᔾᔨᒌᓐᖏᑦᑐᑦ ᑲᓇᑕᒥ ᒐᕙᒪᒃᑯᑦ 
ᐅᑐᖅᑲᓅᕆᐊᖓᑕ 65-ᖑᒃᖢᓂ. ᑕᐃᒪ ᑖᒃᑯᐊ 
ᐊᔾᔨᒌᓐᖏᕼᐅᓈᖅᔪᐃᑦ ᑭᕼᐃᐊᓂ ᐅᕙᒍᑦ ᓄᓇᕗᑦ 
ᒐᕙᒪᒃᑯᑦ ᑖᓐᓇ ᐅᑭᐅᖅ ᐊᑐᖅᑕᕗᑦ 60. ᒪ’ᓇ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 
ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑕᐃᒫᒃ 
ᓇᓗᓇᐃᔭᐃᒍᓐᓇᕐᖓᑦ. ᐅᓇᓕ ᑭᖑᓪᓕᖅᐹᒥ 
ᐊᐱᖅᑯᑎᒋᔪᒪᓕᖅᑕᕋ. ᐅᖃᖅᑲᐅᒐᕕᑦ ᐊᒻᒪ 
ᓇᓗᓇᕋᓂ ᐃᓚᖏᓐᓂ ᑎᒥᐅᔪᐃᑦ 
ᓇᓗᓇᐃᖅᓯᖃᑦᑕᕐᖓᑕ ᐊᕐᕌᒍ ᖃᑦᑎᒥ 
ᐱᒋᐊᕈᓐᓇᕐᓂᕋᖅᑐᑎ. 
 
ᒐᕙᒪᒃᑯᑦ ᐊᔾᔨᒌᓐᖏᑦᑑᑕᓂᒃ ᐊᕐᕌᒍᖃᖃᑦᑕᒥᒻᒪᑕ. 
ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᐃᑦ ᐊᒻᒪ ᐊᔾᔨᒌᒥᒃ 
ᑕᑯᓐᓇᖅᑕᐅᒍᒥᓇᑦᑕᖅᑯᐃᑦ ᐃᓐᓇᐃᑦ 
ᐃᑲᔫᓯᐊᕆᖃᑦᑕᖅᑕᖏᑦ ᒐᕙᒪᒃᑯᓐᓄᑦ.  
 
ᑖᓐᓇ ᒥᓂᔅᑕ ᐃᓐᓇᕐᓂᒃ ᑲᒪᔨᐅᔪᖅ ᖃᕋᓴᐅᔭᒃᑯᑦ 
ᐅᕝᕙᓗ database-ᖑᓂᕋᖅᑕᐅᔪᒥᒃ 
ᓄᓇᕗᒻᒥᐅᑕᕐᓄᑦ ᒐᕙᒪᒃᑯᓐᓄᑦ ᐱᓕᕆᕕᐅᔪᑦ 
ᑎᒍᒥᐊᖅᑕᖏᑦ ᒐᕙᒪᒃᑯᑦ ᐊᔾᔨᒌᒥᒃ, 
ᐃᓐᓇᐅᓂᕋᖅᑕᕗᑦ ᐊᔾᔨᒌᒥᒃ ᐊᕐᕌᒍᒥ ᐊᕐᕌᒍᖏ 
ᐱᒋᐊᕐᓂᖃᓗᑎᑦ ᑲᒪᒋᔭᖏᓐᓂ 
ᐋᖅᑭᓯᔪᓐᓇᖅᑐᐃᖅᑲᐃ? 
 
ᒐᕙᒪᒃᑯᑦ ᑎᒍᒥᐊᖅᑕᖏᓐᓂᒃ 
ᐃᒪᐃᓕᑦᑎᐊᒻᒪᕆᓪᓗᒍ, (ᑐᓵᔨᑎᒎᓕᖅᑐᖅ) ᑖᓐᓇ 
ᒥᓂᔅᑕ ᑲᒪᒋᔭᖃᖅᑐ ᐃᓐᓇᕐᓂ ᓈᒪᔪᓂᒃ 
ᑎᑎᕋᖅᓯᒪᔪᖁᑎᖃᕐᓂᖅᑲ ᓄᓇᕗᒻᒥᐅᓂ ᐃᓐᓇᕐᓄᑦ 
ᑕᐅᖅᓰᖃᑦᑕᐅᑕᐅᔪᓐᓇᓂᐊᖅᑐᓂ ᐱᓕᕆᕕ ᑖᒃᑯᐊ 
ᐃᓐᓇᓕᒫᑦ ᐃᑲᔫᓯᐊᓕᒫᓂᒃ  

ᐃᑲᔪᖅᑕᐅᔪᓐᓇᖁᓪᓗᒋᑦ ᑮᓇᐅᔭᑎᒍᓪᓗ 
ᐱᔪᓐᓇᖅᑕᖏᓐᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒐᕙᒪᐅᓪᓗᑕ ᐱᓕᕆᕝᕕᓕᒫᕗᓪᓗ 
ᑕᐃᒃᑯᐊ ᐱᓕᕆᐊᒃᓴᖃᕐᒪᑕ ᑖᒃᑯᐊ ᐃᓐᓇᐃᑦ 
ᖃᐅᔨᒪᔭᖃᖁᓪᓗᒋᑦ ᖃᓄᖅ ᐱᓕᕆᐊᖃᕐᓂᖏᓐᓂ 
ᐃᑲᔫᑎᐊᒃᓴᖏᓐᓂᓪᓗ ᐱᔪᓐᓇᖅᑎᑕᐅᒻᒪᖔᑕ.  
ᑕᐃᒪ ᖃᐅᔨᒪᒋᐊᖅᑎᒋᐊᕐᓂᐊᐸᒃᑲ ᑖᒃᑯᐊ ᐃᓐᓇᐃᑦ 
ᖃᐅᔨᒪᑦᑎᐊᖁᓪᓗᒋᑦ ᑭᓱᓂᒃ ᐱᔪᓐᓇᖅᑕᖏᓐᓂ.  
 
ᑕᐃᒪᓕ ᐊᕐᕌᒍᖏᑦ ᐃᓱᒪᒋᓗᒋᑦ ᑕᐃᒪ 60-ᒦᑉᐸᑦ 
ᐊᔾᔨᒌᑦᑐᐃᓐᓇᐅᔭᕆᐊᖃᖅᑰᕐᐸ ᐱᔭᕐᓂᔫᒥᖁᓪᓗᒍ 
ᓄᓇᕗᑦ ᒐᕙᒪᒃᑯᓐᓄᑦ ᐊᕐᕌᒍᒥ ᐊᑕᐅᓯᕐᒥ 
ᓇᓗᓇᐃᖅᓯᓯᒪᓗᑕ ᒐᕙᒪᒃᑯᓐᓂ ᐊᐅᓚᑕᐅᔪᓂ 
ᓄᓇᕗᒻᒥ.  
 
ᑕᑯᓇᕐᓂᐊᖅᐸᕗᑦ ᐅᖃᓕᒫᒐᕐᓂᖃᐃ 
ᓴᖅᑭᑎᒃᑲᓐᓂᕋᓱᓐᓂᐊᕈᑦᑕ ᐱᓕᕆᐊᔅᓴᓕᒫᑎᓐᓄᑦ 
ᑎᑎᕋᖅᓯᒪᔪᓂᒃ ᐃᓐᓇᐃᑦ ᒥᔅᓵᓄᑦ. ᑕᐃᓐᓇ 
ᐅᖃᓕᒫᒐᐅᓚᐅᖅᑐᖅ ᑐᓐᖓᓱᑦᑎᑕᐅᔪᒪᒐᓗᐊᕐᖓ 
ᓴᖅᑭᑎᒃᑲᓂᕐᓂᐊᖅᐸᕗᖅᑲᐃ ᐅᖃᓕᒫᒐᒃᑲᓂᕐᒥᒃ 
ᐃᓐᓇᕐᓄᑦ ᐅᓪᓗᒥᒧᑦ ᐊᖑᒻᒪᑎᓐᓂᖅᓴᐅᔪᓂᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᑦᑖᖅ.  
 
ᐊᐱᖅᑯᑦ 420 - 5(2): ᑐᑦᑎᖅ ᐊᖑᑕᐅᓂᖓᑕ 

ᑐᑭᖓ (ᕿᔪᒃᑖᖅ) 
 
ᕿᔪᑦᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 
ᑲᖏᖅᑐᒑᐱᒻᒥᐅᑦ ᕿᑭᖅᑕᕐᔪᐊᒥᐅᓪᓗ ᑕᐃᒃᑯᐊ 
ᑕᑯᓐᓇᖅᑐᑦ ᑐᓵᔪᓪᓗ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᕋᐅᓇ  

ᐊᐱᖅᓲᑎᒋᓚᐅᕐᒥᔭᕋᓗᐊᕋ ᐊᕙᑎᓕᕆᔨᒃᑯᓐᓄᑦ 
ᒥᓂᔅᑕᐅᔪᒧᑦ ᑐᕌᖅᑐᖅ. 
 
ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒐ 
ᐊᐱᖅᓱᕋᑖᕐᖓᓪᓕ ᐃᓐᓇᕐᓂᒃ ᐃᓐᓇᐃᑦ ᒥᔅᓵᓄᑦ 
ᐅᕙᖓᓕᐊᓯ ᑐᒃᑐᓄᑦ ᒥᔅᓵᓄᑦ ᐊᐱᖅᓱᕐᓂᐊᕋᒪ. 
 
ᖃᓄᖅ ᑕᒪᒃᑯᐊ ᐅᖃᐅᓯᖃᑎᒌᓐᖏᓐᓄᕗᓄᓇ 
ᐱᔾᔪᑎᒋᓪᓗᒍ ᕿᑭᖅᑖᓗᒻᒥᐅᓪᓗ ᑭᕙᓪᓕᕐᒥᐅᓪᓗ 
ᑕᒪᒃᑯᓂᖓ ᐃᓚᖏᓐᓂ 
ᐅᖃᐅᓯᖃᑎᒌᑦᑎᐊᖃᑦᑕᓐᖏᓐᓇᑦᑕ. ᒫᓂᓕ 
ᕿᑭᖅᑖᓗᒻᒥᐅᑕᐅᔪᑎᒍᑦ ᐸᓐᓂᐅᓂᕋᐃᒐᑦᑕ 
ᐊᐅᔭᒃᑯᑦ ᐸᓐᓂᐅᓂᕋᕋᑦᑎᒍ ᓇᔾᔪᒃᑭᐊᓘᑎᓪᓗᖏᑦ 
ᑐᑦᑐᐃᑦ. ᐅᑭᐅᒃᑯᓪᓕ ᐸᓐᓂᓕᑦᑖᓐᖏᓐᓇᑦᑕ ᑕᒫᓂ. 
ᐸᓐᓂᐅᓂᕋᐃᓐᖏᓇᑦᑕ ᑕᒪᒃᑯᓂᖓ ᐊᖑᑎᓂᒃ, 
ᐊᖑᓴᓪᓘᓂᕋᑐᐃᓐᓇᕋᑦᑎᒍ ᐅᑭᐅᒃᑯᑦ. 
ᐊᖑᑎᐅᓂᕋᑐᐃᓐᓇᕋᑦᑎᒍ ᐸᓐᓂᕐᒥᒃ 
ᑕᐃᓐᖏᓇᑦᑎᒍ.  
 
ᑕᕝᕙᓂ ᒥᓂᔅᑕ ᐊᐱᖅᓱᑎᓪᓗᒍ ᐅᖃᓚᐅᖅᓯᒪᒻᒪᑦ 
ᕿᑭᖅᑖᓗᒻᒥ ᑕᒫᓂ ᐸᓐᓃᓇᕐᓂᒡᒎᖅ ᑐᑦᑐᒍᓐᓇᕋᑦᑕ. 
ᑕᐃᒪ ᐃᓚᖏᑦ ᑐᑭᓯᒻᒪᑕ ᑕᒪᒃᑯᐊ 
ᕿᑭᖅᑖᓗᒻᒥᐅᑕᐅᔪᑦ ᐊᐅᔭᒃᑯᑦ ᑭᓯᐊᓂ 
ᐸᓐᓂᖃᕈᓐᓇᕋᑦᑕ. ᐊᐅᔭᒃᑯᑦ ᑭᓯᐊᓂ 
ᑐᑦᑐᒍᓐᓇᖅᑐᕆᔪᔅᓴᐅᒻᒪᑕ ᐃᓚᖏᑦ ᐸᓐᓂᕐᓂᒃ.  
 
ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᑲ ᖃᑦᑎᓂᓪᓕ 
ᐅᑭᐅᖃᓕᕋᐃᒻᒪᑕ ᐸᓐᓂᐅᓂᕋᖅᑕᐅᔪᓐᓇᖅᑲᑦ 
ᑕᒪᒃᑯᐊ ᑐᑦᑐᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐅᖃᖅᑎᐅᔪᑎ ᐅᕙᒍᓪᓕ ᐅᖃᐅᕼᐃᑉᐳᑦ ᐊᑐᖅᖢᒋᑦ  

ᑖᒃᑯᐊ ᐸᓐᓂᐅᔪᑦ ᐊᖑᑎᑦ ᑐᒃᑐᑦ ᐃᓐᓇᐅᔪᖅ. 
ᑎᐊ’ᐊ ᑐᑭᕼᐃᓐᓇᖂᖅᑐ ᓇᔾᔪᖃᕋᓗᐊᖅᐸᑦ 
ᓇᔾᔪᖃᕋᓗᐊᓐᖏᑉᐸᑦ ᑐᒃᑐᑦ ᐊᖑᕼᐊᓪᓚᐅᑉᐸᑦ 
ᐃᓐᓇᐅᑉᐸᑦ ᑕᐃᒪ ᐸᓐᓂᐅᔪᖅ ᐊᐅᔭᐅᒐᓗᐊᖅᐸᑦ 
ᐅᑭᐅᖑᒐᓗᐊᖅᐸᑦ ᓇᔾᔪᖃᕋᓗᐊᖅᐸᑦ 
ᓇᔾᔪᖃᓐᖏᒃᑲᓗᐊᖅᐸᑦ.  
 
ᐅᖃᓪᓚᕆᓐᓂᒃ ᐊᔪᖅᑐᖓ ᖃᑉᕼᐃᓂᒃ 
ᐅᑭᐅᖃᓕᕐᒪᖔᑕ ᑖᒃᑯᐊ ᑐᒃᑐᑦ ᐸᓐᓂᐅᕼᐅᒻᒪᖔᑕ 
ᑭᕼᐃᐊᓂ ᓄᓕᐊᖅᑑᓪᓗᐊᓕᖅᐸᑕ ᑐᒃᑐ ᐊᕐᓇᓗᒻᒥ 
ᐸᓐᓂᐅᓕᕋᔭᖅᑑᓇᕐᓕᐊ ᑖᒃᑯᐊ ᐃᓂᑐᖃᐃ 
ᖃᐅᔨᒪᓂᖅᕼᐊᐅᓇᕐᓕᐊᑦ ᑭᕼᐃᐊᓂ 
ᒪᖃᐃᑑᒥᒐᒪᑦᑕᐅᖅ. ᑐᒃᑐ ᑕᑯᒥᐊᖅᖢᒍ 
ᖃᐅᔨᕼᐅᒻᒪᓕ ᐸᓐᓂᐅᒻᒪᖔᖅ ᐸᓐᓂᐅᖏᒻᒪᖔᑦ. 
ᒪ’ᓇ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕿᔪᑦᑖᖅ.  
 
ᕿᔪᑦᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᑦᑎᓂᒃ 
ᐅᑭᐅᖃᓕᕐᒪᖔᑕ ᐸᓐᓂᐅᓂᖓ 
ᓇᓗᓇᐃᖅᑕᐅᔪᓐᓇᓐᖏᑦᑑᒐᓗᐊᖅ, ᐅᖃᖅᑎᑦᑎᔩ.  
 
ᐅᖃᖅᑎᑦᑎᔩ, ᑕᒪᓐᓇᖃᐃ ᑕᒪᒃᑯᓄᖓ ᓄᓇᓕᓐᓄᑦ 
ᕿᑭᖅᑖᓗᒻᒦᓛᒃ ᐱᓗᐊᖅᑐᒥ ᑐᒃᑐᒍᓐᓇᓂᕐᒥᒃ ᑕᐃᒪ 
ᐊᖑᑕᐃᓐᓇᕐᓂᒃ ᓇᓗᓇᐃᔭᑦᑎᐊᖅᓯᒪᓗᒍ 
ᑎᑎᖅᑲᐅᓗᒍ ᓄᓇᓕᓐᓄᑦ ᐆᒪᔪᕐᓂᐊᑎᒃᑯᓐᓄᑦ 
ᑎᑎᕋᕐᕕᖓᓄᓪᓘᓐᓃᑦ ᑎᑎᕋᖅᑕᐅᓯᒪᓗᑎᑦ 
ᑐᓂᔭᐅᔪᓐᓇᖅᑲᑦ ᖃᓄᖅ ᖃᓄᐃᑦᑑᓕᖅᑎᓪᓗᒋᑦ 
ᑐᑦᑐᑕᐅᔪᓐᓇᕐᒪᖔᑕ ᑕᒪᒃᑯᐊ. 
 
ᐸᓐᓂᕐᓂᑦ ᑕᐃᔪᓐᓇᖏᓐᓇᑦᑎᒍᓕ ᐅᑭᐅᒃᑯᑦᑎ. 
ᐊᖑᑎᓂᒃ ᑕᐃᓂᐅᓴᑐᐃᓐᓇᕋᑦᑎᒍ 
ᖃᓄᐃᑦᑑᓕᖅᑎᓪᓗᒋᑦ ᖃᓄᖅ 
ᐃᓐᓇᐅᑎᒋᓕᖅᑎᓪᓗᒋᓪᓘᓐᓃᑦ 
ᑐᑦᑐᑕᐅᔪᓐᓇᐸᒻᒪᖔᑕ. ᐃᓱᒪᒋᔭᐅᖃᑦᑕᓂᐊᓐᖏᒻᒪᑕ 
ᐊᐅᔭᐃᓐᓇᒃᑯᑦ ᑐᑦᑐᒍᓐᓇᖅᑐᕆᓗᑎᑦ 
ᕿᑭᖅᑖᓗᒻᒥᐅᑦ ᐸᓐᓂᓕᑦᑖᑐᐃᓐᓇᑎᓪᓗᒋᑦ  

ᐊᐅᔭᐃᓐᓇᒃᑯᑦ ᑐᑦᑐᒍᓐᓇᖅᑐᕆᒻᒪᑕ ᐃᓚᖏᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᓪᓗᒥ 
ᑕᓪᓕᒫᖑᓐᖏᑦᑑᒐᓗᐊᖅ Friday-ᖑᓐᖏᑦᑑᒐᓗᐊᖅ 
ᑭᕼᐃᐊᓂ ᖁᖓᒍᐊᕐᓇᖅᑐ ᑖᓐᓇ ᑐᕼᐊᓪᓗᒍ.  
 
>>ᐃᓪᓚᖅᑐᖅ 
 
ᑕᐃᒪ ᐄ ᑎᑎᖅᑲᒥ ᓇᓗᓇᐃᑦᓯᐊᕐᓗᒍ 
ᑐᓂᕼᐃᔫᓪᓗᐊᖅᑐᒍᑦ ᑖᒃᑯᐊ ᕿᑭᖅᑖᓗᒻᒥ ᐅᖃᕐᓗᒍ 
ᐊᖑᑕᐃᓐᓇᕐᓂᒃ ᑐᒃᑐᓂᒃ ᐊᔪᓐᖏᑦᑐᑦ. ᐊᕐᓇᐅᑉᐸᑦ 
ᑖᓐᓇ ᑐᒃᑐ ᐊᕐᓇᓪᓘᑉᐸᑦ ᑕᐃᒪ ᑐᑦᑐᖁᔭᐅᓐᖏᑦᑐᖅ 
ᐄ ᖃᐅᔨᒪᖅᑰᖅᑐᒍᓪᓕ ᑖᒃᑯᐊ ᕿᑭᖅᑖᓗᒻᒥᐅᑦ 
ᐊᖑᑕᐃᓐᓇᕐᓂᒃ ᐊᖑᕼᐊᐃᓪᓚ ᐊᖑᑎᑐᐃᓐᓇᕐᓂᒃ 
ᑐᒃᑐᓂ ᐊᔪᓐᖏᒻᒪᑕ ᑕᕝᕙᓂ ᕿᑭᖅᑖᓗᒻᒥ. ᒪ’ᓇ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕿᔪᑦᑖᖅ.  
 
ᕿᔪᑦᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐅᓪᓗᒥ 
ᐅᓪᓗᑐᐃᓐᓇᐅᓐᖏᑦᑑᒐᓗᐊᖅ. ᐃᒃᑯᐊ ᑕᐅᑐᑦᑐᑦ 
ᐅᖃᖃᑦᑕᒥᒻᒪᑕ ᑏᕖᒃᑯᑦ 
ᐊᓐᓄᐃᓐᓇᓗᐊᖅᑐᐊᓘᖃᑦᑕᕋᑦᑕᒎᖅ.  
 
>>ᐃᓪᓚᖅᑐᑦ  
 
ᐊᓐᓄᐃᓐᓇᓗᐊᖅᑐᐊᓘᕙᒃᑲᑦᑕᒎᖅ ᑏᕖᒃᑯᑦ 
ᑕᑯᓐᓈᑕᐅᓪᓗᑕ. ᐃᓛᓐᓂᒃᑯᑦ 
ᐊᓐᓄᓐᖏᑲᐃᓐᓇᖃᑦᑕᕆᐊᖃᕋᓗᐊᕐᒥᒐᑦᑕ 
ᖁᕕᐊᓱᔾᔫᒥᓗᑕ. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᑎᔩ, ᑖᓐᓇ ᑎᑎᖅᑲᓂᒃ ᓴᖅᑭᑦᑎᓂᐊᖅᑲᑦ  

ᑕᒪᒃᑯᓄᖓ ᐆᒪᔪᕐᓂᐊᑎᒃᑯᑦ ᑲᑎᒪᔨᖔᖏᓐᓄᑦ 
ᑎᑎᖅᑲᓂᒃ ᓴᖅᑭᑎᓪᓗᓂ ᑕᒪᒃᑯᐊ 
ᓴᖅᑭᑎᑦᑎᐊᕈᓐᓇᓂᖅᓴᐅᖃᑦᑕᕐᖓᑕ 
ᐆᒪᔪᕐᓂᐊᑎᒃᑯᑦ ᑎᑎᕋᖅᑎᖏᓪᓘᓐᓃᑦ. 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᑎᑎᖅᑲᓂᒃ 
ᓴᖅᑭᑎᑉᐸᑦ ᑕᐃᒪᐃᑦᑐᓂᒃ ᖁᕕᐊᓇᕋᔭᖅᑐᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᒪ’ᓈᒫᖅᐸᕋ ᑖᓐᓇ ᒪᓕᒐᓕᐅᖅᑎ ᕿᔪᑦᑖᖅ 
ᐅᖓᑎᒻᒪᑎᒍ. ᑖᓐᓇ ᐅᖃᐅᕼᐃᕆᔮ 
ᐱᒻᒪᕆᐅᒐᓗᐊᖅᑐᓂ ᑭᕼᐃᐊᓂ ᖁᖓᓐᓇᖅᑐ 
ᐅᐱᒻᒪᒍ ᒪ’ᓈᖅᐸᕋ.  
 
ᐄ, ᑕᐃᒪ ᑎᑎᖅᑲᒥ ᓄᐃᑦᑎᔅᓯᔫᓪᓗᐊᖅᑐᒍᑦ 
ᐆᒪᔪᓕᕆᔨᒃᑯᑦ ᐅᖃᐅᕼᐃᒃᑯᑦ ᒪᖃᐃᑎᒃᑯᑦ 
ᑲᑎᒪᔨᓄᑦ ᑐᓂᕼᐃᓂᐊᖅᐳᒍᑦ ᑖᒃᑯᐊ 
ᕿᑭᖅᑖᓗᒻᒥᐅᑦ ᐊᖑᑕᐃᓐᓇᕐᓂᒃ ᑐᒃᑐᓂᑦ 
ᐊᔪᓐᖏᒻᒪᑕ ᓇᓗᓇᓐᖏᑦᓯᐊᕐᓂᐊᕐᒪᑦ ᑐᒃᑐ 
ᐊᖑᑕᐅᒋᐊᓕᒃ. ᒪ’ᓇ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  
 
ᐊᐱᖅᑯᑦ 421 - 5(2): ᕼᐋᒻᓚᓄᑦ ᓄᓇᓯᐅᑎᓄᑦ 

ᐱᓕᕆᐊᖅ (ᒥᑭᓐᖑᐊᖅ) 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᒥᓂᔅᑕᒋᔭᐅᔪᒧᑦ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ. ᒥᓂᔅᑕᖃᐃ 
ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᐊᑐᐊᒐᐃᑦ 
ᐃᖏᕐᕋᔾᔪᑎᓄᑦ ᐅᖁᒪᐃᑦᑐᓕᕆᔨᓄᑦ ᓄᓇᓯᐅᑎᓄᑦ 
ᐊᑐᐊᒐᖅ.  
 
ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓂ ᐅᖃᐅᓯᕆᖅᑲᐅᔪᑦ ᑕᐃᓐᓇ 
ᐃᑭᓚᐅᖅᑐᖅ ᖃᒪᓂᑦᑐᐊᕐᒥ. ᑖᒃᑯᐊ  

ᐅᑎᖅᑎᑕᐅᖁᓪᓗᒋᑦ ᐊᑕᓐᖏᑦᑎᐊᕐᓗᒋᑦ 2019 
ᐃᓱᓕᓚᐅᓐᖏᓐᓂᖓᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒐᕙᒪᒃᑯᓐᓄᑦ ᓄᓇᓕᓐᓄᑦ 
ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᓕᒫᕋᑖᕋᒃᑭ 
ᑕᕝᕙᓂ ᑎᑎᕋᖅᓯᒪᔪᒥ ᑐᑭᓯᓪᓚᑦᑖᓐᖏᑕᕋᓗᐊᕋ 
ᑭᓱᒥᒧ ᑐᑭᓯᓇᖅᓯᑎᓪᓚᑦᑖᖁᔨᒻᒪᖔᖅ. 
ᑐᑭᓯᓇᖅᓯᑎᒋᐊᖅᐸᒍᖃᐃ ᑭᓱᒥᒃ 
ᐅᖃᐅᓯᖃᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ, 
ᓇᓗᓇᐃᓚᐅᕈᒃ. ᒥᔅᑐ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑕ. ᑕᐃᒪ ᐃᖅᑲᐅᒪᓂᐊᕐᒪᑦ 
ᒥᓂᔅᑕ ᐅᖃᐅᓯᖃᓚᐅᕋᒪ ᑕᒫᓂ ᐅᑭᐅᒃᑯ 
ᑲᑎᒪᖅᔪᐊᓂᑦᑎᓐᓂ ᐱᔾᔪᑎᒋᓪᓗᒍ 
ᐃᑭᓐᓂᐅᕋᑖᓚᐅᖅᑐᖅ ᖃᒪᓂᑦᑐᐊᕐᒥ. ᑖᓐᓇ 
ᓱᕋᒍᑕᐅᓚᐅᖅᑐᓂ ᖃᔅᓯᑲᓪᓚᓐᓂᒃ ᐃᖏᕐᕋᔾᔪᑎᓂᒃ 
ᐃᖅᑲᓇᐃᔭᐅᑎᓂᒃ ᐱᖃᓯᐅᑎᓪᓗᒋᑦ ᑭᓈᓗᒃᑕᐅᑏᑦ 
ᓴᓂᖅᑕᐅᑏᑦ ᖃᓗᕋᐅᑎᓖᑦ ᐊᒻᒪᓗ ᑯᑭᓖᑦ.  
 
ᖃᐅᔨᒪᒻᒪᑦ ᑕᐃᒪ ᒥᓂᔅᑕ ᓈᓴᐅᑎᖓ 3A ᑖᓐᓇ 
ᐱᓕᕆᕝᕕᖓᑕ ᕼᐋᒻᓚᐅᔪᓄᑦ ᐃᖏᕐᕋᑎᐅᔪᓄᑦ 
ᐊᑐᐊᒐᖓ ᐱᔪᓐᓇᖅᑎᑦᑎᒻᒪᑦ ᐃᔾᔪᐊᕐᓗᒍ 
ᒪᑭᒪᑎᑦᑎᓂᕐᒧᑦ ᐊᒻᒪᓗ ᑐᐊᕕᕐᓇᖅᑐᓕᕆᔾᔪᑏᑦ 
ᑖᒃᑯᐊ ᐅᖓᑖᓄᒃᑲᓐᓂᖅ ᑮᓇᐅᔭᖃᖅᑎᑕᐅᓐᓂᖅᑲᑕ 
ᐊᑐᓂ ᑲᒪᒋᔭᐅᖃᑦᑕᖁᓪᓗᒋᑦ ᑖᒃᑯᐊ ᓄᓇᓕᓐᓂ 
ᒐᕙᒪᒃᑯᓪᓗ ᐱᔨᑦᑎᖅᑎᖏᓐᓄᑦ ᐊᑭᑐᔪᖅᑐᕈᑎᖏᑕ 
ᐱᓕᕆᐊᖏᑦ. ᒥᓂᔅᑕ ᑐᑭᓕᐊᖅᓯᑎᑦᑎᒋᐊᕈᓐᓇᖅᐹ 
ᑖᓐᓇ ᖃᓄᖅ ᐊᑐᐊᒐᐅᑉ ᐃᓗᐊᓃᑦᑐᖅ 
ᐊᑐᖅᑕᐅᖃᑦᑕᕐᒪᖔᖅ ᑖᒃᑯᐊ ᖃᒪᓂᑦᑐᐊᕐᒥ 
ᐃᖅᑲᓇᐃᔭᐅᑏᑦ ᐃᖏᕐᕋᔾᔪᑏᑦ 
ᐅᑎᖅᑎᑕᐅᔪᓐᓇᖁᓪᓗᒋᑦ ᑖᒃᑯᐊ 
ᓈᒻᒪᓕᖅᑎᑲᓐᓂᕐᓗᒋᑦ 2019 
ᐃᓱᓕᓚᐅᓐᖏᓐᓂᖓᓂ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑭᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᒋᔭᕋ ᑖᓐᓇ 
ᓇᓗᓇᐃᖅᓯᑦᑎᐊᕐᖓᑦ.  
 
ᐱᓕᕆᕕᕗᓄᓇ ᖃᓂᔅᓴᑎᐊᖅᑐᑎ 
ᐱᓕᕆᖃᑎᖃᖅᓯᒪᔪᖅ ᕼᐊᒻᒪᓚᒃᑯᖏᓐᓂ ᑖᓐᓇ 
ᑐᐊᕕᕐᓇᖅᑐᐊᓗᒃ ᐱᓪᓗᒍᐃᓛᒃ. ᐄ, 
ᑮᓇᐅᔭᓪᓗᐊᑲᓪᓚᓐᓂᒃ ᐊᑐᕆᐊᖃᕐᓂᐊᖅᑐᒋᔪᒍᑦ 
ᑕᐃᒃᑯᐊ ᐃᖏᕐᕋᓲᑦ ᑕᐃᑯᓐᖓᖅᑕᐅ 
ᐊᑐᓪᓗᐊᑲᓪᓚᓚᐅᖅᑐᒍᑦ ᑕᐃᑯᓐᖓᖅᓯᑎᓪᓗᑕ. 
ᑲᔪᓰᓐᓇᖅᑐᒍᑦ ᓱᓕ ᐅᖃᖃᑎᖃᐃᓐᓇᖅᑐᑕ. 
ᐅᖃᖅᑲᐅᒐᒪ ᑕᐃᒪ ᑖᓐᓇ 
ᐋᖅᑭᑦᑕᐅᑎᒋᔭᔅᓴᐅᖏᒻᒪᑦ ᐅᓄᐊᖏᓐᓇᖅ.  
 
ᖃᐅᔨᓴᖅᑕᐅᒪᑦ ᓱᓕ ᐊᒻᒪᑦᑕᐅᖅ 
ᓇᓪᓕᐅᒃᑯᒫᓕᕆᒋᐊᖃᕆᓪᓗᑎᒃ. ᑕᒪᔾᔭᕈᓘᔭᐅᒻᒪᑕ 
ᐱᓕᕆᐊᖑᔭᕆᐊᖃᕐᖓᑦ ᑕᒪᐅᖓ 
ᖃᐅᔨᓚᐅᓐᖏᓂᑦᑎᓐᓂ ᖃᓄᖅ 
ᐊᓯᓂᑦᑕᐅᓂᐊᕐᒪᖔᑕ. ᓇᓪᓕᐅᒃᑯᒫᒃᑯᑦ ᐊᒻᒪᓗ 
ᐊᓯᐊᒍᑦ ᐊᓯᓂᑦᑕᐅᒐᓱᓐᓂᐊᕐᖓᑕ. ᑕᐃᑯᖓ 
ᑎᑭᐅᑎᓚᐅᓐᖏᓂᑦᑎᓐᓂ ᓇᓗᓇᐃᖅᑐᕈᑏᑦ 
ᐱᒍᒪᔭᑎᑦ ᑐᓂᒍᓐᓇᓐᖏᑲᓚᐅᖅᑕᒃᑲ ᓱᓕ 
ᐱᒐᓱᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᕝᕙᓃᓛᒃ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂ 
ᐅᖃᖅᑲᐅᒐᒪ ᖃᒪᓂᑦᑐᐊᕐᒥᐅᑦ ᖁᔭᓕᓪᓚᕆᔅᓯᒪᔪᑦ 
ᐃᑲᔪᖅᑕᐅᓯᒪᒐᒥᒃ ᐅᓪᓗᒥᒧᑦ ᑖᒃᑯᓇᓐᖓᑦ 
ᐱᓕᕆᕕᐅᔪᓂᒃ ᐊᓯᖏᓂᓪᓗ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑳ ᑮᓇᐅᔭᐃᑦ ᐊᑐᐃᓐᓇᐅᓲᑦ 
ᐃᖏᕐᕋᓲᑦᑖᕈᑎᔅᓴᐅᔪᑦ ᐅᕝᕙᓘᓐᓃᑦ ᐱᓕᕆᕕᖓᑕ 
ᑮᓇᐅᔭᕆᔭᖏᑦ ᒥᑭᔫᑎᓄᑦ ᐊᑭᑐᔪᖅᑐᖅᑐᓄᑦ 
ᐊᑐᖅᑕᐅᒍᓐᓇᕋᔭᕆᕙᑦᑕᐅᖅ ᐊᓯᓃᒍᑕᐅᓗᑎᒃ 
ᑖᒃᑯᓂᖓ ᐃᖏᕐᕋᓲᓂᒃ ᓱᕋᓚᐅᖅᑐᓂ ᐃᑭᑦᑐᒧ  

ᖃᒪᓂᑦᑐᐊᕐᒥ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᒋᔭᒃᑲ ᑖᒃᑯᐊ 
ᐃᓱᒫᓗᑎᖏᑦ ᐊᐱᖅᑯᑎᒋᖃᑦᑕᕐᖓᒋᑦ. ᑖᒃᑯᐊ 
ᐃᖏᕐᕋᔪᓕᕆᓂᕐᒧᑦ ᑮᓇᐅᔭᖏᑦ ᐃᖏᕐᕋᓲᓄᑦ 
ᑮᓇᐅᔭᖏᑦ ᐊᔾᔨᒌᖑᓪᓗᑎᑦ 
ᑐᓂᐅᖅᑲᖅᑕᐅᖃᑦᑕᕐᖓᑕ ᐅᕙᓂ 
ᐊᖏᖅᑕᐅᒐᐃᒻᒪᑕ ᑐᓂᐅᖅᑲᖅᑕᐅᓲᖑᒻᒪᑕ. ᑕᐃᒪ 
ᑕᐃᒃᑯᐊ ᐋᖅᑭᓯᒪᓕᕇᕐᖓᑕ ᓇᓕᐊᓐᓄᑦ 
ᓄᓇᓕᓐᓄᑦ ᑐᕌᕐᓂᐊᕐᓗᑎᑦ.  
 
ᑕᐃᒪ ᑖᕝᕙ ᒪᓕᒐᓕᐅᖅᑎᐅᖃᑎᒐ 
ᕿᓄᐃᓵᑦᑎᐊᖁᑐᐃᓐᓇᖅᑲᕋ ᐱᓕᕆᐊᕆᒐᑦᑎᒍ 
ᓱᓕ. ᐅᕙᓂ ᑲᑎᒪᑎᓪᓗᑕ ᐃᑭᓚᐅᕐᖓᑦ ᓱᓕ 
ᑲᑎᒪᒐᑦᑕ. ᖃᓄᖅ ᑮᓇᐅᔭᓂᒃ ᖃᓄᐃᑦᑐᓂ 
ᓇᓂᓯᓂᐊᕐᒪᖔᑦᑕ ᑖᒃᑯᓄᖓ ᐊᓯᓃᒍᑎᔅᓴᓄᑦ 
ᐊᒻᒪᓗ ᓇᓪᓕᐅᒃᑯᒫᓂᒃ ᖃᑦᑎᓂᒃ 
ᐱᔪᓐᓇᓂᐊᕐᒪᖔᑦᑕ ᖃᐅᔨᓚᐅᕐᓗᑕ ᐊᒻᒪᑦᑕᐅᖅ 
ᓂᐅᕕᐊᔅᓴᐃᑦ ᐊᑐᐃᓐᓇᐅᒻᒪᖔᑕ ᑕᐃᒪᐃᑦᑐᐃᑦ 
ᐃᖏᕐᕋᓲᑦ ᖃᐅᔨᓴᖅᑕᐅᒋᐊᖃᓛᕐᒥᒻᒪᑕ. ᒫᓐᓇ 
ᑕᐃᒪᐃᑦᑐᓂᒃ ᐃᓗᓕᖏᓐᓂ 
ᐅᖃᐅᓯᖃᕈᓐᓇᓐᖏᑲᓚᐅᖅᑐᒍᑦ ᓱᒍᓐᓇᓂᐊᕐᒪᖔᑦᑕ 
ᓱᒍᓐᓇᖏᒻᒪᖔᑦᑕᓘᓐᓃᑦ. ᑖᓐᓇ 
ᒪᓕᒐᓕᐅᖅᑎᖃᑎᒐ ᕿᓄᐃᓵᑦᑎᐊᒃᑳᓗᒻᒪ. 
 
ᖃᐅᔨᒪᒐᒃᑯ ᕿᓄᐃᓵᒃᑲᓂᐊᖅᔪᑐᐃᓐᓇᖅᑕᕋ 
ᒫᓐᓇᕈᓗᒃ ᑕᐃᒪᔪᒻᒪᑦ. ᖃᐅᔨᒐᓱᑦᑐᒍᑦ ᓇᐅᒃᑯᑦ 
ᑮᓇᐅᔭᔅᓯᐊᕈᑎᒋᔪᓐᓇᕐᒪᖔᑦᑎᒍ 
ᓱᓇᒃᑯᑖᖃᕆᐊᖃᓪᓚᕆᒻᒪᑕᐃᓛᒃ 
ᐃᖏᕐᕋᑦᑎᐊᖏᓐᓇᓂᐊᖅᑲ ᓄᓇᓕᖓ ᐊᒻᒪᑦᑕᐅᖅ 
ᓄᓇᓯᐅᑎᖃᕐᕕᖏᓪᓗᑦᑕᐅᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᒥᑭᓐᖑᐊᖅ.  

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᔾᔪᑎᖓᓄᑦ. ᑖᓐᓇ 
ᕼᐋᒻᓚᓄᑦ ᐃᖏᕐᕋᓲᓄᑦ ᐊᐅᓚᑦᑎᒍᑎ ᐊᑐᐊᒐᖅ 
ᓄᖑᕝᕕᔅᓴᖃᓕᕐᖓᑦ ᒪᐃ 31, 2020. 
ᐊᕐᕌᒎᓗᐊᒐᓛᑐᐃᓐᓇᓕᖅᑐ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑳ ᐊᓯᔾᔩ ᖃᓄᑐᐃᓐᓇᖅ 
ᐊᓯᔾᔩᓂᐊᕐᒪᖔᖅ ᑖᔅᓱᒥᖓ ᐊᑐᐊᒐᕐᒥᒃ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 
ᐊᑐᐊᒐᖅ ᑖᓐᓇ ᕿᒥᕐᕈᐊᖅᑕᕗᑦ ᐅᖃᐅᓯᐅᓯᒪᔪᖅ 
ᐅᕙᓂ ᒪᓕᒐᓕᐅᕐᕕᒻᒥ ᐊᑕᐅᓯᐊᕋᓂ. 
ᐊᓯᔾᔨᕈᓐᓇᐸᓪᓚᐃᒐᑦᑎᒍ ᑐᓴᖃᑦᑕᖅᓯᒪᒐᑦᑕ 
ᓂᕈᐊᖅᑎᒋᓯᒪᔭᑦᑎᓐᓂ ᐅᕙᓂᓗ 
ᐅᖃᐅᓯᐅᖃᑦᑕᖅᓯᒪᒻᒪᑦ 
ᑮᓇᐅᔭᖅᑖᑲᓐᓂᖁᔭᐅᓪᓗᑎᑦ. 
 
ᐃᖏᕐᕋᓲᑦᑖᕈᑎᔅᓴᐃᑦ. 
ᐊᒥᓱᕈᕆᐊᖅᓯᒍᓐᓇᖃᑦᑕᖏᒻᒪᑕ ᐃᖏᕐᕋᓲᖁᑎᒥᓂᒃ 
ᐊᒻᒪ ᐊᓯᓃᒍᑎᔅᓴᖃᖃᑦᑕᕋᑎᒎᖅ ᐱᑐᖃᕈᖅᑐᓂᒃ. 
ᑕᐃᒫᓪᓗ ᓄᓇᓯᐅᑎᖃᕐᕕᓕᐅᑎᑦᑎᒍᒪᒐᑦᑕ ᑖᒃᑯᐊ 
ᑮᓇᐅᔭᐃᑦ ᐊᑐᕐᓗᒋᑦ. ᓇᓖᕌᕋᔅᓴᓕᒫᓂᒃ 
ᕿᒥᕐᕈᐊᕋᓗᐊᖅᑐᒍᑦ ᑖᒃᑯᐊᓗ ᖃᐅᔨᒪᓕᕈᒃᑭᑦ 
ᑕᕝᕙᓂ ᐅᖃᐅᓯᕆᒍᓐᓇᓛᖅᑐᒋᑦ.  
 
ᑕᒪᔾᔭ ᑕᒪᒃᑯᐊᕈᓘᔭᐃᑦ ᕿᒥᕐᕈᐊᖅᑳᑲᓚᐅᕋᑦᑎᒍ 
ᐋᖅᑮᓚᐅᓐᖏᓂᑦᑎᓐᓂ ᐊᒻᒪ ᐊᑐᐊᒐᖅ 
ᐊᓯᔾᔨᖅᑕᐅᕙᓪᓕᐊᓪᓗᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ ᐊᒻᒪᓗ 
ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᖅᑐᒍᑦ. ᑎᑎᖅᑲᑎᒍᑦ 
ᐊᐱᖅᑯᑎᑦ. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ 
ᑭᐅᔾᔪᑎᑦ. ᑭᐅᔾᔪᑎᑦ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᑦ. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᖑᑦ 
ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ  

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓂᓪᓗ. 
ᓴᖅᑭᑕᐅᓂᖏᑦ ᑎᑎᖅᑲᑦ. ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕ ᔪᐊᓇᓯ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 141 - 5(2): ᑎᑎᖅᑲᒃ 

ᐃᒡᓗᓕᒑᕐᔪᒻᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑎᑎᖅᑲ ᓴᖅᑭᕈᒪᔪᕋ ᑐᓂᓚᐅᖅᑕᒃᑲ 
ᐃᒡᓗᓕᒑᖅᔪᒻᒥ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ 
ᐱᔾᔪᑎᒋᓪᓗᒋᑦ ᐃᓕᓴᐃᔨᑖᒃᑲᓐᓂᕈᒪᑎᓪᓗᒋᑦ ᕕᒃᑐ 
ᓴᒻᒧᖅᑑ ᐃᓕᓐᓂᐊᕐᕕᒻᒥ. ᑖᓐᓇ ᐊᐅᓪᓚᖅᑎᓚᐅᖅᑐ 
ᐊᒃᑐᕝᕙ 23, 2018. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᓐᓇᖓᓄᑦ ᑎᑭᕌᕐᔪᐊᒧᓪᓗ, ᒥᔅᑕ ᒪᐃᓐ.  
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 029 - 5(2): ᐃᓚᔭᐅᓂᖓ 

ᕿᒥᕐᕈᔭᐅᓂᕆᔭᖓᓄᑦ ᒪᓕᒐᒃᓴᖅ 1, 
ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᓇ 
ᐱᖁᔨᕗᖔᕈᑎᓕᐅᓐᖑᓱᒃᑲᒪ ᕿᒥᕐᕈᔭᐅᕕᖓ 
ᒪᓕᒐᒃᓴᖅ 1 ᐅᖓᕙᕆᐊᖅᑕᐅᓪᓗᓂ.  
 
ᐃᒪᐃᒻᒪᑦ, ᐊᓄᓪᓚᔅᓰᕕᓕᕆᓂᕐᒧᑦ ᒪᓕᒐᒃᓴᖅ 
ᐊᐃᑉᐹᓂ ᐅᖃᓕᒫᖅᑕᐅᓂᖃᔪᒻᒪᑦ ᒫᑦᓯ 20, 2018-
ᖑᑎᓪᓗᒍ,  
 
ᐊᒻᒪᓗ ᐃᒪᐃᒻᒪᑦ, ᑖᓐᓇ ᒪᓕᒐᒃᓴᖅ 
ᑐᓂᔭᐅᓯᒪᓕᕐᖓᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 
ᐃᓱᒪᔅᓴᖅᓯᐅᕈᑕᐅᓂᐊᕐᖓᑦ,  
 
ᐊᒻᒪᓗ ᐃᒪᐃᒻᒪᑦ, ᒪᓕᒐᖅ 68(1) ᑕᒪᒃᑯᐊ  

ᒪᓕᒐᒃᓴᐃᑦ ᑲᔪᓯᒍᑕᐅᔾᔮᓐᖏᒻᒪᑕ ᑖᒃᑯᐊ 
ᑲᑎᒪᔨᕋᓛᑦ ᐅᓂᒃᑳᓕᐊᒥᓂᕐᓂ ᐱᓚᐅᖅᑎᓐᓇᒋᑦ 
ᐅᕝᕙᓘᓐᓃᑦ 120 ᐅᓪᓗᐃᑦ ᐊᓂᒍᓚᐅᖅᑎᓪᓗᒋᑦ 
ᐊᐃᑉᐹᓂ ᐅᖃᓕᒫᖅᑕᐅᓚᐅᖅᑎᓪᓗᒍ,  
 
ᐃᒪᐃᒻᒪᑦ, ᑲᑎᒪᔩᑦ 
ᐃᓱᒪᔅᓴᖅᓯᐅᕈᑎᖃᑦᑎᐊᖅᓯᒪᒻᒪᑕ ᐱᖁᔭᔅᓴᒥ ᐊᒻᒪᓗ  
 
ᐃᒪᐃᒻᒪᑦ, ᑲᑎᒪᔨᕋᓛᑦ ᐱᕕᖃᒃᑲᓐᓂᕈᒪᒻᒪᑕ 
ᐱᓕᕆᐊᔅᓴᒥᓂᒃ ᐱᔭᕇᕈᓐᓇᕈᒪᓪᓗᑎᑦ.  
 
ᒫᓐᓇ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 
ᑲᖏᖅᓯᓂᐅᑉ ᐅᐊᓐᓇᖓᓄᑦ-ᐃᒡᓗᓕᒑᕐᔪᒧᓪᓗ 
ᒪᓕᒐᓕᐅᖅᑎᒧᑦ ᑖᓐᓇ ᕿᒥᕐᕈᕕᔅᓴᖓ ᑲᑎᒪᔨᕋᓛᑦ 
ᒪᓕᒐᒃᓴᖅ 1-ᒥ ᐅᖓᕙᕆᐊᖅᑕᐅᖁᓪᓗᒍ ᐅᓪᓗᓄᑦ 
120-ᓄᑦ.  
 
(ᑐᓵᔨᒃᑰᖏᑦᑐᖅ) ᒪ’ᓇᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ, ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 
ᐱᖁᔨᕗᖔᖅᑎᓪᓗᖓ ᐊᒻᒪ ᐃᒃᓯᕙᐅᑕᐅᓪᓗᖓ 
ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ, ᖁᕕᐊᓱᑉᐳᖓ 
ᐅᓂᒃᑳᑲᐃᓐᓇᕈᓐᓇᕋᒪ ᐃᑲᔪᖅᑐᕐᓗᒍ ᐱᖁᔨᕗᖔᕈᑦ 
ᐅᓪᓗᒥ ᑲᒪᒋᓕᖅᑕᕗᑦ. 
 
ᐅᖃᖅᑏ, ᐅᖃᖅᑲᐅᒐᒪ ᐱᖁᔨᕗᖔᕈᑎᓐᓂ, 
ᒪᓕᒐᒃᓴᖅ 1, ᓄᑖᖑᓂᐊᖅᑐᖅ 
ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ, 
ᑐᓐᓂᕆᔭᐅᓚᐅᖅᓯᒪᒻᒪᑦ ᑲᑎᒪᔨᕋᓛᓄᑦ 
ᒪᓕᒐᒃᓴᓕᕆᓂᕐᒧᑦ ᑐᓪᓕᐊᑕ ᐅᖃᓕᒫᖅᑕᐅᓂᖓᑕ 
ᑭᖑᓂᐊᒍᑦ. 
 
ᑕᒪᓐᓇ ᐱᕐᔪᐊᖑᓪᓗᓂ ᐱᔭᕆᑐᓪᓗᓂᓗ 
ᑐᐊᕕᐅᔾᔭᐅᔭᕆᐊᖃᓐᖏᑦᑐᖅ ᒪᓕᒐᓐᖑᖅᑎᑕᐅᓗᓂ. 

ᑲᑎᒪᔨᕋᓛᑦ ᒪᓕᒐᒃᓴᒥᒃ 
ᐃᓱᒪᖅᓴᖅᓯᐅᕖᓐᖓᓚᐅᖅᐳᑦ ᐊᒻᒪ 
ᐅᖃᖃᑎᖃᐃᓐᓇᖅᑐᑎᑦ ᒥᓂᔅᑕᒥᒃ ᒪᓕᒐᒃᓴᒧᑦ 
ᐃᑲᔫᑕᐅᒐᔭᖅᑐᓂ ᐋᖅᑭᒋᐊᖅᑕᐅᓂᕐᒧᑦ. 
 
ᐅᖃᖃᑎᒌᓐᓂᕗᑦ ᓯᕗᒧᐊᕈᑎᒋᔭᐅᓚᐅᖅᐳᖅ 
ᓂᕆᐅᑉᐳᖓᓗ ᑲᑎᒪᔨᕋᓛᑦ 
ᐅᓂᒃᑳᓕᐅᕈᓐᓇᕐᓂᐊᖅᑐᑦ ᒪᓕᒐᓕᐅᕐᕕᒻᒥ 
ᐅᐱᕐᖔᒥ ᑲᑎᒪᓂᕆᓛᖅᑕᑎᓐᓂ ᐋᖅᑭᒋᐊᕈᑎᑦ 
ᒪᓕᒐᒃᓴᒧᑦ ᒥᒃᓵᓄᑦ. 
 
ᒫᓐᓇᒃᑯᑦ ᓱᓕ ᐊᖏᖃᑎᒌᓐᓇᓱᑉᐳᒍᑦ ᐃᓚᖏᑕ 
ᒥᒃᓵᓄᑦ, ᑕᐃᒪᐃᓐᓂᖓᓄᓪᓗ ᒪᓕᒐᓕᐅᖅᑎᓕᒫᑦ 
ᐃᑲᔪᖅᑐᖁᕙᒃᑲ ᐱᖁᔨᕗᖔᕈᑎᒥᒃ ᐅᓪᓗᒥ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 
ᐱᖁᔨᕗᖔᕈᒻᒥᒃ ᓈᒻᒪᓴᖅᑐᑦ ᐃᓵᒡᓕᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ. 
 
ᐱᖁᔨᕗᖔᕈᑎᑦ. ᐊᕐᕕᐊᑦ ᐅᐊᓐᓇᖓᓄᑦ 
ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎ, ᒥᔅᑐ ᒪᐃᓐ.  
 
ᐱᒋᐊᖅᑎᑕᖅ 030 - 5(2): ᐃᓚᔭᐅᓂᖓ 

ᕿᒥᕐᕈᔭᐅᓂᕆᔭᖓᓄᑦ ᒪᓕᒐᒃᓴᖅ 8, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑎᓄᑦ 
ᐋᓐᓂᖅᑐᖅᓯᐅᑎᒧᑦ ᒪᓕᒐᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᔅᓱᒥᓐᖓ 
ᐱᖁᔨᕗᖔᕐᓂᐊᖅᐳᖓ ᕿᒥᕐᕈᔭᐅᓂᖓᑕ ᒪᓕᒐᒃᓴᖅ 
8, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ ᒪᓕᒐᖅ 
ᐃᓚᔭᐅᒃᑲᓐᓂᖁᓪᓗᒍ. 
 
ᐃᒪᐃᒻᒪᑦ ᒪᓕᒐᒃᓴᖅ 8, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᓂᕐᒧᑦ ᒪᓕᒐᖅ, ᑐᓪᓕᐊᓂᒃ 
ᐅᖃᓕᒫᖅᑕᐅᓂᖃᓚᐅᕐᒪᑦ ᐅᑐᐱᕆ 25, 2018−ᒥ. 
 
ᐊᒻᒪᓗ ᐃᒪᐃᒻᒪᑦ ᒪᓕᒐᒃᓴᖅ ᑐᓐᓂᕆᔭᐅᓯᒪᒻᒪᑦ  

ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ 
ᐃᓱᒪᖅᓴᖅᓯᐅᕈᑕᐅᖁᓪᓗᒍ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᖅ 68(1) ᐅᖃᖅᓯᒪᒻᒪᑦ 
ᒪᓕᒐᒃᓴᐃᑦ ᑐᓐᓂᕆᔭᐅᔪᑦ ᑲᑎᒪᔨᕋᓛᓄᑦ 
ᑲᔪᓯᔪᓐᓇᓐᖏᒻᒪᑦ ᒪᓕᒐᓕᐅᕐᕕᒃ ᐅᓂᒃᑳᒥᒃ 
ᑐᓐᓂᕆᔭᐅᓚᐅᖅᑳᖅᑎᓐᓇᒍᑦ ᐅᕝᕙᓘᓐᓃᑦ ᐅᓪᓗᒃ 
120 ᐊᓂᒍᓚᐅᖅᑳᖅᑎᓐᓇᒋᑦ ᑕᐃᒪᓐᖓᓂᒃ 
ᒪᓕᒐᒃᓴᖅ ᑐᓪᓕᐊᓂᒃ ᐅᖃᓕᒫᖅᑕᐅᓚᐅᖅᑎᓪᓗᒍ; 
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ 
ᐃᓱᒪᖅᓴᖅᓯᐅᑦᑎᐊᓚᐅᕐᒪᑕ ᒪᓕᒐᒃᓴᒥᒃ; 
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛ 
ᐱᕕᖃᖅᑎᑕᐅᒃᑲᓐᓂᕆᐊᖃᕐᒪᑦ 
ᐱᔭᕇᕈᓐᓇᖅᑎᖁᓪᓗᒋᑦ ᐱᓕᕆᐊᕆᔭᒥᓂᒃ; 
 
ᑕᐃᒪᐃᒻᒪᑦ ᐱᕈᔨᕗᖔᖅᐳᖓ, ᐊᐃᑉᐲᓪᓗᓂ 
ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᓪᓗ, ᐱᕕᒃᓴᖅ 
ᑲᑎᒪᔨᕋᓛᓄᑦ ᐅᓂᒃᑳᕆᐊᖃᕐᓂᖓᑦ  ᒪᓕᒐᒃᓴᖅ 
8−ᒥ ᒪᓕᒐᓕᐅᕐᕕᒻᒧᑦ ᐃᓚᔭᐅᖁᓪᓗᒍ ᐅᓪᓗᐃᑦ 
120−ᑲᓐᓂᕐᓂᑦ. 
 
(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ, ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᒃᑯᑦ) 
ᐱᒋᐊᖅᑎᑦᑎᓗᖓ ᐱᖁᔨᕗᖔᕈᒻᒥᒃ 
ᐃᒃᓯᕙᐅᑕᐅᓪᓗᖓᓗ ᑲᑎᒪᔨᕋᓛᓄᑦ 
ᒪᓕᒐᓕᕆᓂᕐᒧᑦ ᖁᕕᐊᓱᑉᐳᖓ ᒫᓐᓇ 
ᐅᖃᐅᓯᖃᒐᓛᑲᐃᓐᓇᕈᓐᓇᕋᒪ, ᐃᑲᔪᖅᓯᕐᓗᒍ ᑖᓐᓇ 
ᐱᖁᔨᕗᖔᕈᑎ ᐅᓪᓗᒥ ᓴᖅᑭᓐᓂᐊᖅᑐᖅ. 
 
ᑕᕝᕙᓂ ᐱᖁᔨᕗᖔᕈᒻᒥ ᐅᖃᖅᓯᒪᒐᒪ ᒪᓕᒐᒃᓴᖅ 8 
ᑖᓐᓇ ᐊᓯᔾᔩᒍᑕᐅᔪᖅ ᐃᖅᑲᓇᐃᔭᖅᑎᑦ 
ᓇᓪᓕᐅᒃᑯᒫᓕᕆᔨᖏᑕ ᒪᓕᒐᖓᓂ, ᑲᑎᒪᔨᕋᓛᓄᑦ 
ᒪᓕᒐᓕᕆᓂᕐᒧᑦ ᑐᓂᔭᐅᔪᒻᒪᑕ ᐊᐃᑉᐹᓂᑦ 
ᐅᖃᓕᒫᖅᑕᐅᓚᐅᖅᑎᓪᓗᒍ. ᒪᓕᒐᓕᐅᖅᑎ 
ᖃᐅᔨᒪᖕᒪᑕ ᑖᒃᑯᐊ ᐃᖅᑲᓇᐃᔭᖅᑏᑦ 
ᐊᑦᑕᓇᖅᑐᓕᕆᔨᖏᑦ ᑲᑎᒪᔨᖏᑦ ᑲᑐᔾᔭᐅᒻᒪᓐ 
ᓄᓇᕘᒻᒥ ᐊᒻᒪᓗ ᓄᓇᑦᓯᐊᕐᒥ. 
 

ᑕᒪᒃᑮᒃ ᒐᕙᒪᐅᔫᒃ ᑎᒃᑯᐊᖅᓯᒋᐊᖃᖃᑦᑕᖅᑑᒃ 
ᑲᑎᒪᔨᒋᓂᐊᖅᑕᖏᓐᓂᒃ ᑖᒃᑯᐊ ᐋᓐᓂᖅᑐᓕᕆᔨᒃᑯᑦ 
ᐊᒻᒪ ᑕᒪᒃᑮ ᒐᕙ>ᒪᐅᔫᒃ ᐃᓚᒃᑯᑦ 
ᒪᓕᒐᓕᐅᖅᓯᒪᓪᓗᑎᒃ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᒪᓕᒐᖓᓂᒃ 
ᐊᔾᔨᒌᑦᑎᐊᐸᓘᓪᓗᑎᒃ.  
 
ᐅᖃᖅᑏ, ᒪᓕᒐᓕᐅᖅᑎᖓ ᓄᓇᑦᓯᐊᕐᒥ 
ᐃᓱᒪᒃᓴᖅᓯᐅᕈᑎᖃᕐᒪᑕ ᒪᓕᒐᒃᓴᐅᔪᒥᒃ ᐊᔾᔨᖓᓂᑦ 
ᐃᓱᒪᒃᓴᖅᓯᐅᕈᑎᒋᔭᑦᑕ, ᐱᓇᓱᐊᕈᓯᐅᓚᐅᖅᑐᒥᒃ 
ᓄᓇᑦᓯᐊᕐᒥ ᒪᓕᒐᓕᐅᕐᕕᖓ 
ᐅᐃᒍᓯᖁᔨᓚᐅᕐᒥᔪᐃᑦᑕᐅᖅ ᕿᒥᕐᕈᒃᑲᓐᓂᕈᒪᓪᓗᑎᒃ 
ᒪᓕᒐᒃᓴᒥ. 
 
ᐅᖃᖅᑏ, ᐱᒻᒪᕆᐋᓘᔪᖅ ᑕᒪᒃᑮᒃ ᒪᓕᒐᒃᓵ 
ᐊᔾᔨᒌᑎᑕᐅᕖᙵᕋᓱᐊᖅᑲᑎᒃ ᐊᔪᕐᓇᖏᓐᓂᖓᒍᑦ 
ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᐅᖃᖃᑦᑕᐅᑎᖃᑦᑕᖅᑐᓐ 
ᑕᒪᓐᓇ ᐱᓕᕆᐋᖑᑎᓪᓗᒍ.  
 
ᐅᖃᖅᑏ, ᑕᐃᒪᐃᖁᔨᑦᑕᕋᓗᐊᖅᑯᖓ ᑕᒪᒃᑮᒃ 
ᑲᑎᒪᔨᕋᓛᑦ ᐊᑐᐃᓐᓇᐅᓛᓕᕐᓗᑎᒃ 
ᐅᓂᒃᑳᖃᕈᓐᓇᓕᕐᓗᑎᒃ ᑕᕝᕗᖓ ᒪᓕᒐᓕᐅᕝᕕᒻᒧᑦ 
ᐅᐱᕐᖔᖅ ᐃᒃᓯᕙᓂᖃᓕᕈᑦᑕ. 
ᒪᓕᒐᓕᐅᖅᑎᓕᒫᑦᑎᐊᑦ ᑖᔅᓱᒥᖓ 
ᐱᖁᔨᕗᖔᕈᑎᑦᑎᓐᓂᒃ ᐃᑲᔪᖅᓯᖁᔭᕋᓗᐊᒃᑲ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 
ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᖅ ᐃᓵᒡᓕᑦ. ᖁᔭᓐᓇᒦᒃ. 
ᓈᒻᒪᒃᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. 
ᐱᖁᔨᕗᖔᕈᑎᑦ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᓪᓗᑎᒃ 
ᐱᖁᔭᒃᓴᓂᒃ ᐊᓯᖏᓐᓂᓪᓗ, ᒪᓕᒐᒃᓴᐃᑦ 
ᓇᐄᓴᐅᑎᖏᑦ 13, 15, 16, 17, 18, 20 ᐊᒻᒪᓗ 
21 ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ ᒥᑭᓐᖑᐊᖅ. 

ᐊᒻᒪᓗ ᐱᖁᔨᕗᖔᕈᑎᒧᑦ ᓇᐄᓴᐅᑎᓕᖕᒧᑦ 17 – 
5(2), ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ 
ᑲᑎᒪᓂᐊᖅᑐᓯ ᓄᖅᑲᕈᒪᓕᓚᐅᖏᓐᓂᓕᒫᔅᓯᓐᓂᑦ. 
 
ᒫᓐᓇ ᑲᑎᒪᔨᑐᐃᓐᓇᕐᒧᑦ ᐱᒋᐊᓚᐅᖏᓐᓂᑦᑎᓐᓂ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ ᓂᕆᓐᓇᕐᒥ, 12:30-ᒥ 
ᐅᑎᕐᓂᐊᖅᐳᒍ ᒪᒥᐊᓇᖅ, 1:30-ᒥ ᐅᑎᕐᓂᐊᖅᐳᒍ 
ᑲᑎᒪᔨᑐᐃᓐᓇᐅᓕᕐᓗᑕᓗ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᔪᖅ ᐅᓪᓗᕈᒥᑕᓐᓇᐅᓂᖓᓂ 
12:03:ᒥ ᑲᔪᓯᒃᑲᓂᖅᑐᑎᓪᓗ 13:31ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓗᑦᓯᐋᖅ 
ᖃᒪᓂᑦᑐᐊᕐᒥᐅᑕᐃᑦ ᓄᓇᕗᑦᒥᐅᑕᐃᑦ. 
 
ᑲᑎᒪᔨᕋᓛᑦ ᑲᑎᒪᓂᖓ 
ᑲᔪᕼᐃᒋᐊᓚᐅᕐᓂᐊᓕᕐᒥᖕᒪᑦ. ᑖᒃᑯᓂᖓ ᑲᑎᒪᔨᕋᓛᑦ 
ᐱᓕᕆᐋᒃᓴᖃᕐᒪᑕ ᒪᓕᒐᒃᓴᖅ 13, 15, 16, 17, 
18, 20 ᐊᒻᒪᓗ 21. 
ᖃᓄᐃᓕᐅᕈᒪᕙᑦ ᑲᑎᒪᔨ? ᒥᔅᑕ ᒪᐃᓐ. 
 
ᒪᐃᓐ: ᐅᕙᑦᓯᐋᕈᐊᑦ ᐃᒃᕼᐃᕙᐅᑖᖅ. 
 
ᒪ’ᓇ, ᐃᒃᕼᐃᕙᐅᑖᖅ. ᑲᔪᕼᐃᕼᐅᐋᖅᑐᒍᑦ ᑖᓐᓇ 
ᒪᓕᒐᒃᓴᖅ 15, ᖃᐅᔨᕼᐊᕐᓗᑎᒍᑦ ᐊᒻᒪ ᑖᒃᑯᐊ 
2019-20 ᑮᓇᐅᔭᑦ ᐊᑐᖅᑐᒃᕼᐆᐃᑦ ᓄᓇᕘᑉ 
ᕼᐃᓚᑦᑐᖅᕼᐊᕝᕕᖓᓄᑦ ᑐᕌᖓᔪᑦ ᐊᒻᒪ 
ᐱᐊᓂᒃᕼᐃᒪᓕᕈᑉᑎᒍ, ᐃᓕᖅᑯᕼᐃᓕᕆᔨᒃᑯᑦ, 
ᑮᓇᐅᔭᓕᕆᔨᒃᑯᑦ, ᐊᕙᑎᓕᕆᔨᒃᑯᑦ 
ᐱᓕᕆᐊᕆᓕᕐᓗᑎᒃᑯᑦ ᑭᕼᐃᐋᓂ 
ᐊᕼᐄᐊᓐᖑᖅᕼᐃᓐᓇᕆᐊᓖᑦ ᑕᒪᒃᑯᐊ 
ᐱᓕᕆᐋᕆᔭᐅᓂᖏᑦ ᐃᒃᕼᐃᕙᐅᑖᖅ. ᒪ’ᓇ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖏᖃᑎᒌᒃᐱᑖ ᑖᓐᓇ 
ᒪᓕᒐᒃᓴᖅ 15 ᐱᓕᕆᐋᕆᖅᑳᕈᒪᑉᓗᒍ. 
ᐊᖏᖅᐱᕼᐄ? 
 
ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᓄᓇᕗᑦ ᓯᓚᑦᑐᖅᓴᕐᕕᒃ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᐊᐱᕆᔪᒪᕙᕋ ᒥᓂᔅᑕ ᓇᑦᓯᖅ 
ᑕᑉᐸᐅᓐᖓᖃᑎᖃᕈᒪᖕᒪᖔᑦ? ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓗᐊᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔩᑦ ᐊᖏᖅᐱᕼᐄ 
ᒥᓂᔅᑑᑉ ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᕕᖕᒧᐊᖁᑉᓗᒋᑦ? ᐊᖏᖅᐱᕼᐄ? 
 
ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᓱᖅᑏ, 
ᐃᖅᑲᓇᐃᔭᖅᑎᖏᑦ ᐃᑎᖅᑎᑦᑑᓪᓗᐊᕋᕕᒋᑦ. 
 
ᒪ’ᓇᓪᓗᐊᕕᒃ. ᓇᓗᓇᐃᑦᓯᐊᕐᓂᐊᒻᒪᑕ ᒥᓂᔅᑕ 
ᓇᑦᓯᖅ, ᓇᓗᓇᐃᔭᖅᑑᓪᓗᐊᕋᕕᒋᑦ 
ᐃᖅᑲᓇᐃᔭᖅᑎᑦᑎᑦ ᐊᒻᒪ ᑲᔪᕼᐃᒋᐊᒻᒫᕐᓗᑎᒃ 
ᐅᒃᑯᐃᕈᑎᖕᓂᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᖕᓃᑦᑐᑦ ᒫᓇ 
ᐃᓇᖐᓯᒪ ᑕᐃᔅᓱᒥᖓ ᐃᓱᒪᑕᑦᑎᓐᓂᒃ, ᑲᐅᔅᑎᓐ 
ᕼᐊᓐᕆᒃᓴᓐ, ᐊᒻᒪ ᑖᓐᓇ ᓴᐅᒥᒻᓃᑦᑐᖅ ᕆᐸᑲ ᒨᓐᔅ. 
ᑖᒃᑯᓂᖓ ᐊᖓᔪᖅᑳᖅ ᐃᓕᓐᓂᐊᖅᑐᓕᕆᓂᕐᒧᑦ 
ᐃᓄᓐᓂᒃ ᐊᒻᒪ ᐃᓕᓐᓂᐊᕕᔾᔪᐊᑎᖑᑦ 
ᐃᓕᓐᓂᐊᕈᑎᓂ. (ᑐᓵᔨᒃᑰᕈᓐᓃᖅᑐᖅ) 
ᑕᒡᕙᓃᑦᑐᓐᓇᕐᒪᑕ ᖁᔭᓐᓇᒦᖅᐹᒃᑲ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, (ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ 
ᐊᑭᑐᔫᑕᐅᖕᒪᑕ ᐊᑐᕈᒪᓛᓐᓂᐊᖅᑕᕗᑦ 2019-20 
ᑕᒡᕙᓂ ᓯᓚᑦᑐᖅᓴᕐᕕᖕᒥ ᐅᓂᒃᑳᕆᒐᓛᖕᓂᐊᕋᒃᑭᑦ. 

(ᑐᓵᔨᑎᒍᑦ) ᐅᑯᐊ ᐊᐅᓚᑦᑎᖃᑦᑕᖅᑐᑦ 
ᐱᓕᕆᐋᖑᓂᐊᖅᑐᓂᒃ ᑐᓐᖓᕕᖃᖅᖢᑎᒃ ᑕᐃᒃᑯᐊ 
ᑮᓇᐅᔭᑦ ᑕᖅᑳᓐᖓᓪᓗ 
ᑮᓇᐅᔭᖃᖅᑖᕆᖃᑦᑕᖅᑕᖏᑦ, ᓲᕐᓗ ᒪᑯᓄᖓ 
ᐃᓕᓐᓂᐊᕈᑎᓄᑦ ᐊᑭᓕᐅᑎᒋᔭᐅᖃᑦᑕᖅᑐᓐ 
ᓯᓚᑦᑐᖅᓴᕐᕕᒃᑯᑦ  
ᑮᓇᐅᔭᖅᑖᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᓐᓂ 2019-
2020 ᐊᕐᕌᒍᐊᓂ $38,695,000. ᑖᒃᑯᐊ ᐃᓚᔪᑦ 
ᐊᕐᕌᒍᓂᑦ ᐱᖃᑦᑕᖅᓯᒪᔭᑦᑎᓐᓂᑦ $561,000-
ᖃᑦᑕᓚᐅᖅᓯᒪᖕᒪᑕ. 
 
ᐊᖏᓪᓕᒋᐊᕈᑎᖃᖅᐳᑦ ᐋᖅᑭᒃᑕᐅᔪᓐᓇᕐᓂᐊᕐᒪᑕ 
ᒪᑯᐊ ᑐᓴᐅᒪᔾᔪᑎᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ 
ᑖᒃᑯᐊ ᐃᓕᓐᓂᐊᕈᑎᒃᓴᖏᑦ ᓯᓚᑦᑐᖅᓴᕐᕕᖕᒥ 
ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᐊᒻᒪᓗ ᐃᒃᓯᕙᐅᑖᖅ 
ᐃᓱᒫᓘᑎᒋᔭᐅᓯᒪᔪᑦ ᓯᓚᑦᑐᖅᓴᕐᕕᒃᑯᓪᓗ 
ᑐᓴᐅᒪᔾᔪᑎᓕᕆᓂᕐᒧᑦ ᑐᕌᖓᔪᑦ 
ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᓴᖅᑭᑕᐅᑎᓪᓗᒋᑦ 
ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᕐᕕᖕᒥᓂᒃ ᐃᓛᒃ ᐃᖅᑲᓇᐃᔭᖅᑎᖃᖅᑐᑦ 
ᑐᓴᐅᒪᔾᔪᑎᓕᕆᓂᕐᒧᑦ ᑐᕌᖓᔪᓂᒃ. ᐊᒻᒪ ᒪᑯᐊ 
ᐱᓕᕆᐊᖑᑎᑕᐅᓯᒪᔪᑦ ᐃᖅᑲᓇᐃᔭᖅᑎᑖᕋᓱᒃᑎᐅᔪᑦ 
ᐃᓕᓴᐃᔨᐅᓂᖓ ᖄᖓᒍᑦ ᐊᒻᒪᓗ ᑕᒪᒃᑯᐊ 
ᐃᖅᑲᓇᐃᔭᖅᑎᑖᕈᑦᑕ ᑕᒪᒃᑯᐊ 
ᐱᓕᕆᐊᕆᔭᐅᔪᐃᓐᓇᐅᓕᕐᓂᐊᖅᑐᑦ. ᐊᒻᒪᓗ ᒪᕐᕉᒃ 
ᑐᑭᒧᐊᑦᑎᒋᔩᑦ. ᓯᕗᒃᑲᖅᑕᖅᑎᒋᔭᐅᓗᑎᒃ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕈᑎᒃᓴᓂᑦ 
ᖁᕝᕙᓯᓐᓂᖅᓴᓂᓪᓗ ᐃᓕᓐᓂᐊᕐᓂᕆᔭᐅᓂᐊᖅᑐᓂ 
ᑕᒫᓂ ᓄᓇᕗᒻᒥ ᓯᓚᑖᓂᓗ ᐊᒻᒪᓗ ᐊᑐᐃᓐᓇᐅᔪᑦ 
ᑕᒪᒃᑯᐊ ᓴᓇᖅᑯᑎᒃᓴᐃᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ  

ᑮᓇᐅᔭᓕᐅᕋᓱᐊᕐᓂᖏᓐᓄᑦ ᑐᕌᖓᔪᑦ.  
 
ᐊᒻᒪ ᖃᐅᔨᒻᒪᓪᓗᑕ ᑖᒃᑯᐊ ᐅᑭᐅᖅᑕᖅᑐᒥ 
ᑮᓇᐅᔭᕗᑦ ᕿᓗᖅᑭᑖᖅᑐᑦ ᐊᒻᒪᓗ ᐱᔨᑦᑎᕈᑏᑦ 
ᐱᕈᓐᓇᒃᑲᓐᓂᕐᓂᐊᕈᑎᑦ ᑮᓇᐅᔭᖅᑎᒍᑦ 
ᐊᒃᓱᕈᕐᓇᐅᑎᒋᔭᐅᑐᐃᓐᓇᒃᑲᓐᓂᕐᓂᐊᖅᑐᑦ. ᐊᒻᒪᓗ 
ᑮᓇᐅᔭᓕᕆᔨᒃᑯᓐᓂᑦ ᐅᖃᓪᓚᖃᑎᖃᖅᑐᒍᑦ ᐊᒻᒪ 
ᐊᑕᐅᓯᖅ ᐊᑐᖅᑕᐅᓐᖏᓗᐊᖅᑐᑦ 
ᑐᓂᔭᐅᖃᑦᑕᕐᓂᕗᑦ ᑮᓇᐅᔭᓂᒃ ᓇᖕᒥᓂᖅ 
ᓇᖕᒥᓂᖁᑎᒋᔭᐅᔪᓂᑦ ᐊᓯᖏᓐᓂᓪᓗ ᐊᒻᒪᓗ ᒫᓐᓇ 
ᕿᒥᕐᕈᓇᒃᑐᒍᑦ ᐊᑐᐊᒐᕐᓂᒃ ᐱᕙᓪᓕᐊᔾᔪᓯᕐᓂᓪᓗ 
ᑮᓇᐅᔭᓂᓪᓗ ᐱᕈᖅᓰᓂᐊᖅᖢᑕ 2019-2020-ᒥ. 
ᑕᒪᓐᓇ ᐊᐅᓚᑕᐅᔪᖅ ᓯᓚᑦᑐᖅᓴᕐᕕᒃᑯᑦ 
ᑲᑎᒪᔨᖏᓐᓄᑦ, ᓯᓚᑦᑐᖅᓴᕐᕕᖕᒥ ᑖᒃᑯᐊ 
ᑭᒡᒐᖅᑐᐃᖃᑦᑕᕐᒪᑕ ᐊᕕᑦᑐᖅᓯᒪᔪᓂᑦ.  
 
ᐃᒃᓯᕙᐅᑖᖅ, ᖁᕕᐊᓱᒃᑐᖓ ᑲᑎᒪᖃᑎᒋᓚᐅᕋᒃᑭᑦ 
ᑖᒃᑯᐊ ᑲᑎᒪᔩᑦ ᑲᑎᒪᑎᓪᓗᒋᑦ ᐃᖃᓗᖕᓂ ᔮᓐᓄᐊᕆ 
ᐱᒋᐊᓕᓵᖅᑲᐅᑎᓪᓗᒍ. ᐊᒻᒪᓗ ᐃᑲᔪᖅᓱᕐᓂᒃᑲ 
ᓇᓗᓇᐃᓚᐅᖅᑕᒃᑲ ᑲᑎᒪᔩᓪᓗ ᑕᒪᒃᑯᐊ 
ᓴᓐᖏᓂᖅᑖᒃᑲᓐᓂᖁᓂᐊᖅᖢᒋᑦ 
ᐊᐅᓚᑦᑎᔨᐅᑎᓪᓗᒋᑦ ᐊᓪᓚᕕᖕᒥ ᓯᓚᑦᑐᖅᓴᕐᕕᖕᒥ.  
ᐃᓕᓴᐃᔩᑦ ᐃᓕᓐᓂᐊᖅᑐᓪᓗ ᑲᑎᓚᐅᕐᒥᔭᒃᑲ 
ᐃᖃᓗᖕᓂ ᑲᖏᖅᖠᓂᕐᒧᓪᓗ ᐊᒻᒪᓗ 
ᐃᖃᓗᒃᑑᑦᓯᐊᓛᖅᖢᖓ ᑕᐃᑲᓂ. 
 
ᓯᓚᑦᑐᖅᓴᕐᕕᖏᑦ ᑕᑯᓂᐊᕋᒃᑭᑦ. ᒫᓐᓇ ᖁᓕᓄᑦ 
ᐊᕐᕌᒍᓄᑦ ᑐᑭᒧᐊᕈᑏᑦ ᐸᕐᓇᐅᑎᖏᓐᓂᒃ 
ᐋᖅᑭᒃᓱᐃᕙᓪᓕᐊᔪᒍᑦ ᓯᕗᓂᒃᓴᑦᑎᓐᓂ 
ᓇᒧᓐᖓᐅᓂᐊᕐᒪᖔᑦ ᑐᑭᓯᑖᕐᓂᐊᕐᒪᑕ. ᐊᒻᒪᓗ 
ᒫᓐᓇᕈᓘᓚᐅᖅᑐᖅ ᓯᓚᑦᑐᖅᓴᕐᕕᒃᑯᑦ  

ᓇᓗᓇᐃᖅᓯᓚᐅᖅᑐᑦ ᓯᓚᑦᑐᖅᓴᕐᕕᖕᒥ 
ᓂᐅᕙᐅᓐᓛᓐᒥ ᐃᖅᑲᓇᐃᔭᖃᑎᖃᓕᖃᒥᒃ. 
ᑕᐃᒪᐃᑦᑑᒐᒥᒃ ᐊᑐᐃᓐᓇᕈᖅᑎᑕᐅᓂᐊᕐᒪᑦ 
ᓄᓇᕗᒻᒥᐅᑕᐃᑦ ᐊᒻᒪᓗ ᐃᑲᔪᒃᑲᓐᓂᖁᓪᓗᒋᑦ. 
ᓯᓚᑦᑐᖅᓴᕐᕕᒃᑯᓐᓃᓐᖔᖅᑐᑦ ᒫᓐᓇ ᐋᔩᓂᖃᖅᑐᑦ 
ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᑦ ᑖᒃᑯᐊᒃ ᒪᕐᕉᒃ 
ᐃᓕᓐᓂᐊᕐᕖᒃ ᐱᔾᔪᑎᒋᓪᓗᒋᒃ. 
 
ᑭᖑᓪᓕᖅᐹᑦ ᑲᑎᒪᔨᓄᑦ ᒥᓂᔅᑕᐃᑦ 
ᑲᑎᒪᔨᖏᓐᓄᓪᓗ ᕿᒥᕐᕈᓇᒃᑕᐅᓂᐊᖅᑐᑦ. ᐊᒻᒪ 
ᐊᑕᐅᓯᖅ ᐊᒃᑑᕝᕙ 2014-ᒥᓂᑦ ᑕᓪᓕᒪᑦ ᐊᕐᕌᒍᑦ 
ᑐᖔᓂ, ᐱᖓᓱᐃᓂᒃ ᒥᓂᔅᑕᖃᖅᓯᒪᔪᑦ ᑕᓪᓕᒪᓂᓪᓗ 
ᐊᖓᔪᖅᑳᖃᖅᓯᒪᓪᓗᓂ. ᑕᒪᓐᓇ 
ᐱᔭᕐᓂᖏᑦᑑᔾᔪᑎᒋᓚᐅᖅᑕᖓ ᓯᓚᑦᑐᖅᓴᕐᕕᒃᑯᓐᓄᑦ. 
ᐊᒻᒪᓗ ᐊᖏᖅᓯᒪᒋᕗᖓ ᑖᒃᑯᐊ ᐊᑐᖅᑕᐅᔪᑦ 
ᒐᕙᒪᒃᑯᓐᓄᑦ. 
 
ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ. 
ᖁᕕᐊᓱᑐᐃᓐᓇᕐᓂᐊᖅᑐᒍᑦ ᐊᐱᖅᑯᑎᒃᓴᖃᕈᔅᓯ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔨᑐᐃᓐᓇᕐᓂᑦ 
ᐅᑦᑯᐃᕈᑎᓂᑦ ᐅᖃᐅᓯᒃᓴᖃᖅᐹᑦ? ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ. 
ᐃᔅᓯᕙᐅᑕᐅᓂᕐᒥ ᑖᒃᑯᓄᖓ ᑲᑎᒪᔨᕋᓛᓄᑦ 
ᖁᕕᐊᓱᑉᐳᖓ ᑕᒫᓂ ᕿᒥᕐᕈᓂᕆᓚᐅᖅᑕᑎᓐᓂ 
ᓴᖅᑮᓂᐊᕋᑦᑕ 2019-2020 ᑮᓇᐅᔭᐃᑦ 
ᑐᔅᓯᕋᐅᑎᐅᔪᑦ ᐃᓐᓇᐃᑦ 
ᐃᓕᓐᓂᐊᕐᕕᖓᓃᓐᖔᖅᑐᑦ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᑲᑎᓕᒫᖅᖢᒋᑦ 
ᐊᑐᕈᒫᕐᓂᐊᖅᑐᑦ ᑐᓐᖓᕕᖃᖅᐳᑦ ᓄᓇᕗᑦ  

ᒐᕙᒪᒃᑯᑦ ᑮᓇᐅᔭᓂᒃ ᑕᖅᑳᓐᖔᖅᑐᓂᑦ ᐊᒻᒪᓗ 
ᐊᓯᖏᓐᓃᓐᖔᖅᑐᓂᑦ ᓲᕐᓗᒃ ᐃᓕᓴᖅᑏᑦ 
ᐊᑭᓖᖃᑦᑕᕐᓂᖏᑦ. ᓄᓇᕗᑦ ᒐᕙᒪᒃᑯᑦ 
ᑐᓂᓂᐊᖅᑕᖏᑦ ᓄᓇᕗᑦ ᓯᓚᑦᑐᖅᓴᕐᕕᕐᔪᐊᕐᒧᑦ 
2019-2020 ᑕᒫᓂ $38.7 ᒥᓕᐊᖑᔪᑦ. ᑲᑎᒪᔨᕋᓛᑦ 
ᐅᔾᔨᕆᓚᐅᖅᑐᑦ ᑖᒃᑯᐊ ᐊᑐᕈᒫᕐᓂᐊᖅᑐᖁᑎᖏᑦ 
2019-2020-ᒥ ᑕᒫᓂ $58 ᒥᓕᐊᓐ 
ᖃᓂᒋᔮᓐᓃᓂᐊᖅᑐᑦ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 
ᓯᓚᑦᑐᖅᓴᕐᕕᐅᑉ ᑲᑎᒪᔨᖏᓐᓂᒃ 
ᑮᓇᐅᔭᖅᑖᕐᕕᒋᒃᑲᓐᓂᕈᓐᓇᖅᑕᒥᓐᓂᒃ ᕿᓂᕐᓗᑎᒃ 
ᑕᒪᑐᒧᖓ ᐊᕐᕌᒍᒧᑦ ᐊᒡᒋᖅᑐᒧᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 
ᓯᓚᑦᑐᖅᓴᕐᕕᒃᑯᑦ ᑲᑎᒪᔨᖏᑦ ᒫᓐᓇ 
ᐊᑕᐅᓯᐅᓐᖏᑦᑐᓂᒃ ᐃᓐᓄᒃᑕᐅᓯᒪᓐᖏᑦᑐᓂᒃ 
ᐃᒃᓯᕙᐅᑕᖃᕐᒪᑕ ᑕᐃᒪ ᓴᒡᕙᐃᓕ ᑕᐃᒃᑯᐊ 
ᑖᒃᑯᓄᖓ ᑲᑎᒪᔨᓐᖑᕈᒪᔪᑦ. ᓯᓚᑦᑐᖅᓴᕐᕕᒃᑯᑦ 
ᐃᓕᓐᓂᐊᖅᑎᑦᑎᖃᑦᑕᖅᐳᑦ ᓄᓇᕗᒻᒥ 
ᐱᑐᐃᓐᓇᐅᓐᖏᑦᑐᓂᒃ 
ᓴᓇᔨᓪᓚᕆᓐᖑᕆᐅᖅᓴᑐᓂᓪᓗ ᐊᒻᒪᓗ 
ᐱᕚᓪᓕᕈᓐᓇᕐᓂᐊᕐᒪᑕ 
ᐃᖅᑲᓇᐃᔭᒐᒃᓴᖑᑦᑎᐊᕐᓂᖅᓴᐅᓂᐊᕐᒪᑕᓗ 
ᐊᔭᐅᖅᑐᐃᑐᐃᓐᓇᖅᑐᑦ ᐃᓄᖕᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 
ᓯᓚᑦᑐᖅᓴᕐᕕᖕᒥ ᐊᖓᔪᖅᑲᐅᑎᓂᒃ 
ᐃᖅᑲᓇᐃᔭᖃᖁᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᐊᓂᒃ ᐃᓕᓐᓂᐊᕐᕕᐊᓗᖕᒥ ᐃᓕᓴᖅᑐᑦ 
ᖃᐅᔨᒪᓂᖅᓴᐅᓂᐊᕐᒪᑕ ᑭᓱᑦ ᖁᕝᕙᓯᖕᓂᖅᓴᓂᒃ 
ᐃᓕᓐᓂᐊᕈᑎᒃᓴᐃᑦ ᐊᑐᐃᓐᓇᐅᒻᒪᖔᖏᑦ ᐊᒻᒪᓗ 
ᐃᓕᓴᖅᑏᑦ ᐃᓕᓐᓂᐊᕐᕕᐊᓗᖕᒥ 
ᓯᓚᑦᑐᖅᓴᕐᕕᖕᒨᕈᓐᓇᕐᓂᐊᕐᒪᑕ ᑕᐃᒪ 
ᑲᔪᓯᑦᑎᐊᕆᐊᖃᖅᑐᑦ ᑕᒪᒃᑮᑦ ᐃᓕᓐᓂᐊᖁᑎᓂᑦ 
ᐊᒻᒪᓗ ᐃᖅᑲᓇᐃᔭᓕᒻᒪᒃᓴᐅᑎᓂᑦ.  
 
ᖁᕕᐊᓱᑦᑐᒍᑦ ᓯᓚᑦᑐᖅᓴᕐᕕᒃᑯᑦ ᓯᓚᑦᑐᖅᓴᕐᕕᖕᒥ 
ᒥᒧᐊᕆᔪᓪ ᓯᓚᑦᑐᖅᓴᕐᕕᕐᔪᐊᕐᒥ 
ᐃᖅᑲᓇᐃᔭᖃᑎᖃᕐᓂᐊᖅᑐᑦ ᑕᒪᑐᒪᓂ ᐊᕐᕌᒍᒥᒃ 
ᐊᒡᒋᖅᑐᒥ ᐊᒻᒪᓗ ᓄᑖᑦ ᓴᖅᑭᑉᐸᑦᑕᕌᖓᑕ 
ᓂᓪᓕᐅᑎᒋᖃᑦᑕᕐᓂᐊᖅᑕᕗᑦ ᐊᒻᒪᓗ 
ᐱᐅᓂᖅᓴᐅᓕᖁᓪᓗᒋᑦ ᑐᑭᓯᐅᒪᖃᑎᖃᕐᓂᕐᒧᑦ  

ᐊᖏᕈᑏᑦ ᐊᑎᓕᐅᖅᑕᐅᓚᐅᖅᑎᓪᓗᒋᑦ ᑖᒃᑯᓄᖓ 
ᐊᒻᒪᓗ ᓄᑖᑦ ᓴᖅᑭᖅᐸᓪᓕᐊᓂᐊᕐᒥᔪᑦ ᑲᓇᑕᒥ 
ᒪᓕᒐᖅᑎᒍᑦ ᐃᓕᑕᐅᔭᕆᐊᓖᑦ ᐊᓐᖑᑎᔭᐅᓂᐊᕐᒪᑕ 
ᐋᖅᑭᒃᑕᐅᓗᑎᓪᓗ. 
 
ᓯᓚᑦᑐᖅᓴᕐᕕᒃᑯᑦ ᒫᓐᓇ ᐸᐃᑉᐹᖅᑖᕈᑎᒃᓴᓕᖕᓂᒃ 
ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐋᓐᓂᐊᓯᐅᖅᑎᓂᑦ 
ᐊᒻᒪᓗ ᒪᓕᒐᕐᓂᐊᕐᓂᖅ ᐊᔾᔨᒌᓐᖏᑦᑐᓂᒃ 
ᓴᓐᖏᑦᑎᑉᐸᓪᓕᐊᔪᓂᒃ ᐱᔪᓐᓇᐅᑎᑖᖅᐸᓪᓕᐊᓗᑎᒃ 
ᐊᒻᒪᓗ ᑕᐃᒃᑯᐊ ᐱᔭᕇᖅᓯᔪᑦ 
ᓄᓇᕗᒻᒦᖏᓐᓇᕈᒥᓇᖅ ᑭᓯᐊᓂ 
ᑕᐃᒪᐃᑎᑦᑐᓐᓇᓐᖏᑕᕗᑦ. ᑕᐃᒪ ᑲᑎᒪᔨᕋᓛᑦ 
ᐊᔭᐅᖅᑐᐃᕗᑦ ᒥᓂᔅᑕᒥᒃ ᐊᒻᒪᓗ 
ᓯᓚᑦᑐᖅᓴᕐᕕᖕᒦᓐᖔᖅᑐᓂᑦ ᓇᓖᕌᕈᑎᓂᒃ 
ᐊᔾᔨᒌᓐᖏᑦᑐᓂᒃ ᕿᓂᖁᓪᓗᒋᑦ ᐱᔭᕇᖅᓯᔪᑦ 
ᐃᓱᓕᑦᑎᔪᑦ ᓄᓇᕗᒻᒦᖏᓐᓇᖃᑦᑕᕈᓐᓇᕐᓂᐊᕐᒪᑕ 
ᐊᒻᒪᓗ ᐱᓕᕆᐊᖃᕐᓗᑎᒃ ᐃᓕᓐᓂᐊᖅᑕᕕᓂᕐᒥᓂᒃ. 
 
ᓯᓚᑦᑐᖅᓴᕐᕕᒃᑯᑦ ᓄᓇᓕᖕᓂ 
ᐃᖅᑲᓇᐃᔭᖃᑎᖃᑦᑎᐊᕆᐊᓖᑦ 
ᖃᐅᔨᓴᐃᔪᓐᓇᕐᓂᐊᕐᒪᑕ ᑭᓱᓂᒃ ᑭᓐᖒᒪᔭᖃᕐᒪᖔᑦ 
ᐊᒻᒪᓗ ᖃᓄᐃᑦᑐᓂᒃ ᐃᓕᓐᓂᐊᕈᒪᖕᒪᖔᖏᑦ 
ᓯᓚᑦᑐᖅᓴᕐᕕᖕᒥ. ᐊᒻᒪ ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 
ᓯᓚᑦᑐᖅᓴᕐᕕᖕᒥ ᐃᓐᓇᕐᓂᒃ ᐊᑐᒃᑲᓐᓂᖁᓪᓗᒋᑦ. 
ᐃᓚᖏᑦ ᓄᓇᓖᑦ ᐃᓱᒫᓘᑎᖃᖅᑐᑦ ᑕᒪᒃᑯᐊ 
ᐱᓕᕆᐊᖑᔪᑦ ᐊᓐᖑᑎᓯᒪᒐᓗᐊᕐᒪᖔᑦ. ᓂᕆᐅᑉᐳᒍᑦ 
ᓄᑖᑦ ᑕᒪᒃᑯᐊ ᓴᖅᑭᖅᐸᓪᓕᐊᔪᑦ 
ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᖏᑦ ᐊᒻᒪᓗ 
ᓯᓚᑦᑐᖅᓴᕐᕕᑕᖃᐅᕐᓗᓂ ᐃᓘᓐᓇᖏᓐᓂᒃ 25-ᓂᒃ 
ᓄᓇᓕᖕᓂ.  
 
ᐃᒃᓯᕙᐅᑖᖅ, ᑕᕝᕙᐅᕗᖅ ᒪᑐᐃᖅᓯᔾᔪᑎᒃᑲ. 
ᒪᓕᒐᓕᐅᖅᑏᑦ ᐊᐱᖅᑯᑎᖃᕐᓂᐊᕐᒥᔪᑦ 
ᐅᖃᐅᓯᒃᓴᖃᕐᓗᑎᓪᓗ ᐱᕙᓪᓕᐊᓂᕗᑦ ᒪᓕᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐱᒋᐊᓐᖏᓐᓂᑉᑎᒻᓂᑦ 
ᐃᓕᓴᖅᓯᔪᒪᕙᒃᑲ ᓇᔭᒌᒃ ᐳᓛᕐᕕᖕᒥ ᕉᔅᒥᐊᕆ ᐊᒻᒪ 
ᒨᓇ. ᑐᓐᖓᓱᒋᑦᓯ, ᐊᖓᔪᒌᒃ.  
 
>>ᐸᑦᑕᑐᖅᑐᑦ 
 
ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑭᓱᑐᐃᓐᓇᕐᓄᑦ 
ᑐᕌᖓᔪᓂᒃ ᐊᐱᖅᑯᑎᒃᓴᖅᑕᖃᖅᐹ 
ᐃᓗᓕᖏᓐᓅᓚᐅᓐᖏᓐᓂᑦᑎᓐᓂ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒥᓂᔅᑕ ᑐᓐᖓᕼᐅᒋᑦ 
ᐱᓕᕆᔨᑎᓪᓗ. ᐊᒻᒪᓗ ᑖᓐᓇ ᐱᓕᕆᔨᑖᕼᐋᑦ 
ᑐᓐᖓᕼᐅᖁᕙᕋ. 
 
ᓇᐃᓈᕆᐊᕐᓗᒋᑦ ᑕᒪᓐᓇ ᐅᔭᕋᒃᑕᕆᐊᓕᕆᓂᖅ 
ᐱᓕᕆᐊᖑᒃᑲᓐᓂᕆᐊᖃᕐᓂᖓ ᓄᓇᕗᑉ ᐃᓗᐊᓂ. 
ᐃᑉᐸᒃᕼᐊᖅ ᐅᖃᐅᕼᐃᕆᓗᕿᓚᐅᕋᓗᐊᕋᑉᑎᒍᑦ 
ᐱᓕᕆᐊᒃᕼᐊᑦ ᑕᐃᒪ ᑕᐃᒪᐅᒐᓗᐊᖅᑎᓪᓗᒋᑦ 
ᐊᖑᒻᒪᑎᓐᖏᑦᑐ’ᔫᒐᑉᑕ. ᐃᓛᒃᑰᖓᐅᖅᑐᑦ ᑲᒪᑎᔨᓂᑦ 
ᕼᐊᖅᑮᔭᕆᐊᖃᓕᖅᑐᒍᑦ ᒫᓐᓇ, ᒫᓐᓇ ᓄᓇᕗᑉ 
ᐃᓗᐊᓂ.. 
 
ᐃᓐᓇ ᐆᑦᑑᑎᒋᓕᓗᒍ ᐅᒥᐊᕐᔪᐊᓕᕆᓂᕐᒧᑦ 
ᐃᓕᓐᓂᐊᖅᑎᑦᓯᑕᖅᑐᑦ. ᑕᒪᓐᓇ ᐃᓕᑕᕆᓗᒍ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ ᐊᒥᕼᐅᓂᒃ 
ᐱᔭᒃᕼᐊᖄᓂᓐᓂᖏᑦ, ᐊᐃ’. ᑕᒪᓐᓇ ᐃᕼᐅᒪᒋᕙᕋ 
ᐃᓕᑕᕆᕙᕋ. ᐊᒻᒪ ᑐᒡᓕᐊ ᐅᖃᐅᕼᐃᒃᕼᐊᕆᔭᕋ 
(ᑐᓵᔨᑎᒍᑦ) ᓵᓐᖓᓂᖅᓴᐅᔭᕆᐊᖃᖅᑐᒍᑦ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂᒃ ᓄᓇᕗᒻᒥ. ᑕᐃᒃᑯᐊ ᐃᓐᓇᐃᑦ 
ᐃᓕᓐᓂᐊᕐᕕᖏᑦ ᐊᖏᓪᓕᕙᓪᓕᐊᓐᖏᒻᒪᑕ 
ᐃᒡᓗᕈᓯᑭᒃᓴᖅᖢᑎᒃ 
ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᒃᖢᑎᓪᓗ ᒫᓐᓇ 
ᑕᐃᒪᐃᓕᖓᖕᒪᑦ. ᑐᑦᑕᕐᕖᑦ ᑕᒪᒃᑯᐊ 
ᓵᓐᖓᔭᐅᓗᐊᖅᖢᑎᒃ ᓲᕐᓗᒃ ᐅᕙᓂ ᓄᑖᕌᓗᖕᒥ 
ᒪᑐᐃᖅᓯᓚᐅᕐᒪᑕ ᓄᓇᓕᐊᓛᖑᓂᖅᓴᐃᑦ 
ᐱᑎᑕᐅᓐᖏᒃᖢᑎᒃ. ᑕᐃᒪᐃᑦᑑᓂᖓᓄᑦ ᓄᓇᓕᖕᓂ 
ᓴᓇᒃᑲᓐᓂᕆᐊᖃᖅᑐᒍᑦ 
ᓄᑖᓐᖑᖅᑎᑦᑎᒃᑲᓐᓂᕐᓗᑕᓗ.  
 
ᐃᓕᓐᓂᐊᕈᑎᒃᓴᑐᐃᓐᓇᐅᓐᖏᑦᑐᑦ, ᐃᒡᓗᕐᔪᐊᖏᓪᓗ. 
ᓲᕐᓗᒃ ᒪᑯᐊ ᓂᖃᐃᓱᖅᐸᒃᑐᑦ ᐅᓄᕐᓂᖏᑦ  

ᑕᑯᓪᓗᒋᑦ ᑕᐃᒪ ᓇᓗᓇᕈᓐᓃᖅᐳᖅ 
ᑐᑦᑕᕐᕕᒋᔭᐅᓐᖏᑦᑐᓂᑦ ᐃᒃᓯᖕᓇᐃᓯᒪᓗᐊᕋᑦᑕ 
ᐃᓕᓐᓂᐊᕆᐊᖃᓪᓚᕆᑦᑎᓪᓗᒋᑦ ᐃᓕᓐᓂᐊᕐᓗᑎᒃ 
ᑭᓯᐊᓂ ᐃᖅᑲᓇᐃᔮᖅᑖᕋᔭᕐᒪᑕ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᒃᓴᑐᐃᓐᓇᐃᑦ. 
ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 
ᐊᖓᔪᕈᓗᒐ ᕉᔅᒥᐊᕆ ᓵᓐᑎ ᓄᑲᕋᓗ ᒨᓇ. 
ᓂᖏᐅᖅ ᐊᖑᒐᓴᖅ ᐃᓕᑕᕆᖅᑲᐅᒐᖕᓂ ᖁᔭᓐᓇᒦᒃ. 
 
ᒥᓂᔅᑕᓗ ᐱᓕᕆᔨᖁᑎᖏᑦ ᖁᕕᐊᓱᑦᑎᐊᖅᑐᖓ 
ᓄᓇᓕᕐᔪᐊᕐᓄᑦ ᐃᖃᓗᒃᑑᑦᑎᐊᕐᓄᓪᓗ 
ᑎᑭᑦᑕᓚᐅᕐᒪᑦ. ᑭᓯᐊᓂ ᖃᐅᔨᒪᖁᓪᓗᒍ ᑕᒪᒃᑯᐊ 
ᓄᓇᓕᕋᓛᑦ ᐃᒡᓗᓕᒑᕐᔪᒃ ᐱᓗᐊᖅᓱᒍ 
ᐊᑯᓂᒻᒪᕆᐊᓗᒃ ᑎᑭᑕᐅᓯᒪᔪᓐᓃᕐᒪᑦ ᒥᓂᔅᑕᒧᑦ. 
ᐅᖃᐅᔾᔭᐅᓚᐅᕋᒪ ᓈᓚᐅᑎᒃᑰᖅᑎᑎᓪᓗᖓ 
ᑎᑭᖃᑦᑕᕆᑦᑎᒎᖅ ᑐᓐᖓᓱᑦᑎᑉᐸᔅᓯ. ᑕᐃᓐᓇ 
ᐱᓕᕆᑦᑎᐊᖅᑐᒻᒪᕆᐊᓘᖕᒪᑦ ᑕᐃᑲᓂ ᐃᓐᓇᓄᑦ 
ᐃᓕᓐᓂᐊᖅᑎᑦᑎᔨᐅᔪᖅ. 
ᐊᔪᕈᓐᓃᖅᑎᑦᑎᑦᑎᐊᖃᑦᑕᕐᒪᑦ. ᑭᓯᐊᓂ ᐊᑐᖅᑕᖓ 
ᐃᓕᓐᓂᐊᕐᕕᒋᔭᐅᔪᖅ ᑕᑯᓪᓗᒍ ᐅᖃᓕᒫᓄᑦ 
ᑕᐅᓄᖓᓗᒃᑖᖅ ᐸᒻᒥᐅᖅᑑᔭᖅᓱᓂ ᑐᖅᓲᖓᓄᑦ 
ᑕᑕᓯᒪᖕᒪᑦ ᑖᓐᓇ ᓇᓗᓇᐃᖅᐸᕋ ᐊᒻᒪ ᑐᓐᖓᓵᖅᓱᒍ 
ᒥᓂᔅᑕ ᓄᓇᓕᕋᓛᓄᑦ ᑎᑭᖁᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᑭᓱᑐᐃᓐᓇᕐᓄᑦ ᐅᖃᐅᓯᒃᓴᐃᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᐅᓐᓄᓴᒃᑯᑦ. ᐱᒋᐊᕈᑎᒋᓗᒍᖃᐃ, ᐄ, ᐊᒻᒪᓗ 
ᖁᔭᓐᓇᒦᖅᖢᒍ ᑖᒃᑯᐊ ᒥᓂᔅᑕᐅᑉ 
ᒪᑐᐃᖅᓯᔾᔪᑎᒋᖅᑲᐅᔭᖏᑦ. ᐊᒻᒪ ᑕᐃᒃᑯᐊ 
ᑐᓴᐅᒪᔾᔪᑏᑦ ᐱᔪᒪᓚᐅᖅᓯᒪᔭᕋᓗᐊᕗᑦ ᓱᓕ 
ᐱᓚᐅᓐᖏᓐᓇᑦᑎᒃᑯᑦ. ᐃᓗᓕᑯᓘᔭᓕᖕᓂᒃ 
ᑕᑯᔪᒪᓯᒪᒐᑦᑕ ᑭᓯᐊᓂ ᑭᐅᔭᐅᓚᐅᓐᖏᑦᑐᒍᑦ  

ᑎᑎᕋᓚᐅᖅᑕᑦᑎᓐᓄᑦ. ᑲᑎᒪᔨᕋᓛᑦ 
ᐱᓂᐊᖅᑕᒃᓴᕆᔭᖏᑦ ᑭᖑᕙᖅᓯᒪᓗᐊᓕᕐᓗᑎᑦ. 
ᑖᓐᓇ ᑕᕝᕙ ᐊᑲᐅᒋᓐᖏᑕᕋ 
ᑎᑎᕋᕐᕕᐅᖃᑦᑕᓐᖏᓐᓇᑦᑕ ᑎᑎᕋᕋᓗᐊᖅᑎᓪᓗᑕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᒃᓴᑐᐃᓐᓇᐃᑦ. 
(ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ ᑲᔪᓯᓂᐊᓕᖅᐳᒍᑦ 
ᒪᑉᐱᖅᑐᒐᖏᑦᑎᒍᑦ ᕿᒥᕐᕈᓇᓪᓗᑎᒃᑯᑦ 
ᓇᓕᖅᑯᑕᖅᑕᐅᓯᒪᔪᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ. 
ᐱᒋᐊᕈᑎᒋᓗᒍ ᒪᑉᐱᖅᑐᒐᖅ N-3. ᑖᒃᑯᐊ 
ᐱᓕᕆᐊᕆᕙᓪᓕᐊᓂᐊᖅᑐᑦ 0-I-2. 
ᑐᒃᓯᕋᐅᑎᖏᓐᓂ. 0-I-2. ᓄᓇᕗᑦ ᓯᓚᑦᑐᖅᓴᕐᕕᖓ 
ᑐᕌᖅᑕᕐᕕᐊ ᐊᐅᓪᓛᕐᕕᐊ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓴᒃᑯᑦ. ᐱᒋᐊᓐᖏᓐᓂᕐᒥᓂ ᐃᑉᐸᒃᓴᖅ 
ᑏᖏᕈᑎᓚᐅᕋᑦᑕ ᐱᔨᑦᓯᕋᖅᑏᑦ ᒐᕙᒃᑯᓐᓂ 
ᑏᓕᔭᕐᒪᑦ ᐅᓪᓗᒥ ᖁᔭᓐᓇᒦᒃ, ᑏᖃᑦᑎᐊᕐᓂᐊᖅᑐᒍᑦ 
ᐅᑉᓗᒥ. 
 
>>ᐃᓪᓚᖅᑐᑦ 
 
ᐊᐱᖅᑯᑎᒃᓴᖃᕋᒪ ᓄᓇᓕᒐ ᐱᔾᔪᑎᒋᓗᒍ. ᓄᓇᓕᒐ 
ᐊᐱᖅᑯᑎᒋᓚᐅᕐᒥᒐᒃᑯ ᐃᓐᓇᐃᑦ ᐃᓕᓐᓂᐊᕐᕕᖓ. 
ᐊᐱᕆᒋᐊᕐᓂᐊᖅᐳᖓ ᓱᓇ 
ᐃᓕᓐᓂᐊᖅᑎᑕᐅᓂᐊᖅᐸᑦ ᑕᐃᑲᓂ ᓴᓂᑭᓗᐊᕐᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ 
ᕼᐃᓚᑦᑐᖅᕼᐊᕐᕕᒻᒧᑦ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎᐅᓐᖏᑦᑑᖅ, ᐃᒃᓯᕙᐅᑖᖅ. ᑕᐃᒃᑯᐊ ᓱᓇᒥᒃ 
ᐃᓕᓐᓂᐊᖅᑎᑕᐅᒻᒪᖔᑕ ᓴᓂᑭᓗᐊᕐᒥ ᑕᒪᒃᑯᓂᖓ  

ᑲᒪᓗᐊᖃᑦᑕᓐᖏᓐᓇᒪ ᑭᓯᐊᓂ ᑖᒃᑯᐊ 
ᐃᖅᑲᓇᐃᔭᖅᑏᒃᑲ ᓇᓕᐊᑭᐊᖅ ᑭᐅᔪᓐᓇᖅᑑᒃ 
ᐃᒻᒪᖄ ᑖᓐᓇ ᑕᓕᖅᐱᓐᓃᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐊᓐᕆᒃᓴᓐ.  
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑕᒃᑯᐊ ᓯᓚᑦᑐᖅᓴᕐᕕᒃᑯᑦ 2019-2020 
ᐅᓂᒃᑳᕐᓂᐊᖅᑐᖅ ᐅᑭᐊᒃᓵᖅ ᖃᓄᐃᓕᐅᓛᕐᒪᖔᑕ. 
ᑖᒃᑯᐊ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑦᓯᔨᐅᔪᑦ 
ᑖᒃᓱᒥᖓ ᐱᓕᕆᐊᖃᓪᓗᐊᖅᓯᒪᖕᒪᑕ ᑕᒪᒃᑯᐊ 
ᓄᓇᓖᑦ ᑕᐅᑐᒃᖢᒋᑦ ᖃᐃᓂᐊᖅᑐᑦ ᑖᓐᓇ 
ᐅᓂᒃᑳᑦᓯᐊᕐᓗᓂ ᓇᓗᓇᐃᖅᓯᔾᔪᑎᖃᓛᖅᑐᐃᑦ ᑖᓐᓇ 
ᐃᓕᓐᓂᐊᕈᑕᐅᓂᐊᖅᑐᐃᑦ ᓱᓇᐅᓛᕐᒪᖔᑕ ᒫᑦᓯ 31 
ᑕᒫᓂ ᓇᓗᓇᐃᖅᑎᑕᐅᑦᓯᐊᖁᓛᖅᑕᕋ ᐃᓕᑦᓯᖕᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐅᖃᖅᑲᐅᒐᒪ ᐅᐊᑦᓯᐊᖅ ᑖᒃᑯᐊ ᐃᓕᓐᓂᐊᕐᕕᖕᒥ 
ᓇᔪᒃ ᐃᓕᓐᓂᐊᕐᕕᖕᒥ ᐃᓂᑐᖃᒥᓄ 
ᐅᑎᑐᖃᑐᐃᓐᓇᕆᐊᖃᕐᒪᑕ ᐃᒡᓗᕈᓯᖃᓐᖏᑦᑐᒧᑦ. 
ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᐊᑐᐃᓐᓇᕈᐃᓯᒪᕚᑦ ᑖᒃᑯᐊ 
ᐅᑭᐊᒃᓵᑦ ᐃᓕᓐᓂᐊᕐᓂᐊᖅᑐᐃᑦ ᓴᓂᑭᓗᐊᕐᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᔾᔭᐅᔪᖓ ᐄ, 
ᐊᑐᐃᓐᓇᐅᓛᖅᑐᒡᒎᑦ ᑕᐃᑲᓂ ᐅᑭᐊᒃᓵᖅ 
ᐃᓕᓐᓂᐊᕐᓂᖅ ᐱᒋᐊᓕᕐᒥᑉᐸᑦ. ᐊᒻᒪ ᑕᐃᑲᓂ 
ᓴᓂᑭᓗᐊᕐᒥ ᑕᐃᒃᑯᐊ ᓄᓇᕗᒻᒥ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᑦ  

ᐃᓕᓲᓯᒋᐅᖅᓴᔪᓂᑦ ᐃᓕᓐᓂᐊᖅᑎᑦᑎᔫᕙᓪᓚᐃᔪᖅ 
ᒫᓐᓇ ᐅᑉᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐃᒃᓯᕙᐅᑖᖅ, ᒥᓂᔅᑕ ᐅᖃᕈᒪᖕᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᑕᕝᕙᓂ ᐅᐱᕐᖔᒥ ᔫᓂᒥ 
ᓄᓇᕗᑦ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑏᑦ 
ᐃᓕᓲᓯᓐᖑᖅᓴᔪᓂᒃ ᐃᓕᓴᐃᔨᓐᖑᖅᓴᔪᓂᒃ 
ᐱᐊᓂᒃᑐᖃᕈᒫᕐᒪᑦ ᑕᐃᑲᓂ. ᑕᐃᓐᓇᖃᐃ 
ᒪᓕᒐᓕᐅᖅᑎᐅᖃᑎᕗᑦ ᑕᐃᑲᓃᒍᒫᖅᑐᖅ 
ᓇᓗᓇᓐᖏᑦᑐᖅ ᑕᐃᒃᑯᐊ ᐃᓕᑕᕆᔭᐅᓕᖅᐸᑕ 
ᐃᓕᓲᓯᓐᖑᖅᓴᔪᐊᓐᓄᖕᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᖃᐅᔨᒪᔭᒃᑲ ᑖᒃᑯᐊ ᐃᓕᓐᓂᐊᕌᓂᓛᖅᑐᐃᑦ 
ᐅᐱᕐᖔᖅ. ᑖᒃᑯᐊ ᐊᓯᐊᓄᑦ ᓱᓇᓂᒃ 
ᐃᓕᓐᓂᐊᖅᑎᑦᓯᔨᖃᒃᑲᓐᓂᖅ ᐊᒻᒪ ᓇᑉᐸ 
ᐃᖅᑲᓇᐃᔭᖅᑎᖃᒃᑲᓐᓂᕐᒪᑕ ᑖᒃᑯᐊ ᓅᓕᖅᐸᑕ 
ᐃᒡᓗᕈᓯᖃᓐᖏᑦᑐᒧᑦ ᑖᒃᑯᐊ ᐃᖅᑲᓇᐃᔮᖅ ᐊᑕᐅᓯᖅ 
ᐊᒻᒪᓗ ᓇᑉᐸᖅ ᑲᔪᓯᓂᐊᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᒪᕐᒥᒃ ᑕᐃᒃᑯᐊ 
ᑕᒪᕐᒥᒃ ᑲᔪᓯᓂᐊᖅᑑᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑭᐅᖅᑲᐅᔭᖏᑕᕋ ᓂᐱᑭᓗᐊᕐᒪᑦ. ᖁᔭᓐᓇᒦᒃ, 
ᐅᖃᒃᑲᓐᓂᕈᓐᓇᖅᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓂᐱᑭᓗᐊᕆᖕᓂᖅᐹᖓ 
ᓂᐱᖅᑯᖅᑐᓯᒋᐊᕈᓐᓇᕋᓗᐊᖅᑐᖓ ᐃᒃᓯᕙᐅᑖᖅ. 
ᑕᐃᒃᑯᐊ ᐃᖅᑲᓇᐃᔭᖅᑎᕗᑦ ᒫᓐᓇ ᑕᑲᓇᓂ 
ᓴᓂᑭᓗᐊᕐᒥ ᓴᓇᔭᐃᓐᓂᐊᓛᖅᑐᑦ ᐅᑭᐊᒃᓵᖅ 
ᐱᒋᐊᓕᕐᒥᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᑉᐱᒐᖅ O-I-2. 
ᓄᓇᕗᑦ ᓯᓚᑦᑐᓴᕐᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 
ᕼᐃᕗᓪᓕᐅᑎᓪᓗᒍᖃᐃᑦ ᐱᓕᕆᔨᖃᕐᓂᖅ. ᑖᒃᑯᐊ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ ᐱᓕᕆᔨᖏᑦ 
ᑕᑯᒍᑉᑎᒍᑦ ᒫᓐᓇᖃᐃ ᖃᑉᕼᐃᓂᒃ 
ᐃᖅᑲᓇᐃᔭᖅᑎᐅᑲᐃᓐᓇᖅᑎᖁᑎᖃᖅᐸᑦ 
ᓯᓚᑦᑐᓴᕐᕕᑉ ᐃᓗᐊᓂ? ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒥᓱᑯᓘᔮᓕᕐᒪᑕ ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᑭᓇᒃᑯᑦ ᓴᓇᓚᐅᐱᓪᓚᒃᑐᐃᑦ 
ᓴᓇᓪᓚᑦᑖᖅᑐᓪᓗ ᐊᒥᓲᖕᒪᑕ ᐃᒃᓯᕙᐅᑖᖅ. ᑕᐃᒃᑯᐊ 
ᐊᐱᖅᑯᑎᒋᔭᖓᓄᑦ ᒫᓐᓇ ᑭᐅᔪᓐᓇᓐᖏᓐᓇᑦᑎᒍᑦ 
ᑭᓯᐊᓂ ᑕᐃᒃᑯᐊ ᓈᓴᐅᑏᑦ ᐱᓯᒪᓕᕈᑦᑎᒍᑦ ᑕᒡᕗᖓ 
ᐅᑎᕐᕕᒋᔪᒫᖅᐳᖓ ᑖᓐᓇ ᐊᐱᖅᓱᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ. 
ᑖᒃᑯᐊ ᖃᐅᔨᒪᓐᖏᑦᑐᐃᑦ ᓇᐃᑦᑐᒥᒃ 
ᐃᖅᑲᓇᐃᔭᕐᓂᖃᕐᒪᖔᑦ ᓯᓚᑦᑐᖅᓴᕐᕕᖕᒥ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᐊᖓᔪᖅᑳᑉ 
ᑐᖏᓕᐊ ᑭᐅᔪᒪᖕᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᓈᒻᒪᑦᓯᐊᖅᑐᒥᒃ ᐱᓯᒪᓐᖏᑦᑐᖓ ᑭᓯᐊᓂ 
35 ᐳᓴᓐ ᓴᓇᓐᖏᒻᒪᑕ ᐃᓄᖃᓐᖏᑦᑐᐃᑦ ᐃᓃᑦ. 
ᐊᒻᒪ ᑕᒪᒃᑯᐊ ᐃᖅᑲᓇᐃᔭᖅᑐᖅᓯᐅᖅᑎᕗᑦ 
ᐃᓕᓐᓂᐊᖅᑎᑦᓯᔨᓯᐅᖅᑎᕗᑦ ᑕᒪᒃᑯᐊ ᑕᒪᒃᑯᐊ 
ᐊᖏᒐᑎᒍᑦ ᐃᖅᑲᓇᐃᔭᖅᑐᐃᑦ ᑕᒪᒃᑯᐊ 
ᐃᖅᑲᓇᐃᔭᓪᓚᑦᑖᓕᖅᐸᑕ ᐃᓕᓐᓂᐊᖅᑎᑦᓯᔨᕗᑦ 
ᑲᔪᓯᑦᓯᐊᕐᓗᑎᑦ ᑕᒪᓐᓇ ᐱᐅᓂᖅᓴᐅᖕᒪᑦ ᑕᒪᒃᑯᐊ 
ᐃᓱᒪᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ 
ᓴᖅᑭᖃᑦᑕᕐᒪᑦ ᓇᐃᑦᑐᒥᒃ ᐃᖅᑲᓇᐃᔭᖅᑎᑦᓯᓂᖅ. 
ᑕᒪᓐᓇ ᖃᐅᔨᓴᕐᓂᐊᕋᑉᑎᒍᑦ 
ᖃᐅᔨᒪᓇᓱᓐᓂᐊᕋᑉᑎᒍᑦ ᖃᓄᖅ ᐱᕙᓪᓕᐊᒻᒪᖔᑕ 
ᑕᒪᒃᑯᐊᓗ ᐊᑯᓂ ᑕᐃᒪᓐᓇ ᐃᖅᑲᓇᐃᔭᓕᖅᑐᐃᑦ.  
 
ᐊᒻᒪ ᑖᓐᓇ ᓴᖅᑭᑕᐅᓵᖅᑐᖅ ᐊᕐᕕᐊᓂᑦ ᓴᓇᔭᒃᓴᑦ 
ᑕᐃᑲᓂ. ᑕᐃᑲᓂ ᑎᑎᕋᕐᕕᖓᖕᓂᒃ 
ᑮᓇᐅᔭᓕᖅᑐᐃᕙᓪᓕᐊᖕᒪᑕ ᑖᓐᓇ ᓄᑖᖑᖕᒪᑦ  

ᓱᓇᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᐃᑦᑐᒥᒃ ᐃᖅᑲᓇᐃᔭᕐᓂᖅ ᐊᓯᓄᐊᓐᖏᓐᓄᑉᑎᒻᓂ 
ᑕᒪᓐᓇ ᑖᒃᑯᐊ ᐃᖅᑲᓇᐃᔭᖅᑎᕗᑦ ᑲᖏᖅᖠᓂᕐᒥ 
ᑲᑎᖃᑎᒋᓚᐅᕋᒃᑭᑦ. ᑖᒃᑯᐊ ᑳᓐᑐᕌᒃᑦ-ᒦᖃᑦᑕᖅᑐᐃᑦ 
ᐃᓕᓐᓂᐊᖅᑎᑦᓯᔩᑦ ᐊᖏᕈᑎᑎᒍᑦ.  
 
ᑕᒪᒃᑯᐊ ᒪᕐᕈᐃᓐᓇᕐᓄᒃ ᐅᑭᐅᓄᒃ 
ᐃᓕᓐᓂᐊᖅᑎᑦᓯᔩᑦ ᒪᕐᕉᓐᓄᒃ ᐊᕐᕌᒎᓐᓄᒃ 
ᓇᐃᑦᑐᕈᓘᔮᕐᒥᒻᒪᑦᑕᐅᖅ. ᑕᐅᕗᖓ ᓯᕗᒻᒧᑦ 
ᑕᐅᑐᓪᓗᓂ ᐃᓕᓐᓂᐊᖅᑎᑦᓯᔨᖃᕈᒥᓇᕐᓂᖅ 
ᐊᕗᖓᔾᔫᒥᐅᔪᖅ ᐱᐅᔾᔫᒥᔭᕌᖓᑕ ᓄᓇᕗᒥᐅᓂᒃ 
ᐃᑲᔪᖃᑦᑕᕐᒪᑕ ᑕᒪᓐᓇ ᐃᓕᓐᓂᐊᖅᑐᐃᑦ 
ᐱᕚᓪᓕᖃᑦᑕᕐᒪᑕ ᑖᒃᑯᓇᓐᖓᑦ. ᑕᒪᓐᓇᓗ 
ᐱᓕᕆᐊᕆᔪᒪᓚᐅᖅᑕᕋ ᑖᒃᑯᐊ 
ᐃᓕᓐᓂᐊᖅᑎᑦᓯᔨᐅᔪᑦ 
ᐃᖅᑲᓇᐃᔭᖅᑎᖑᓪᓚᑦᑖᕐᓗᒋᑦ ᑕᒪᒃᑯᐊ 
ᐃᓕᓐᓂᐊᕌᓂᒃᐸᓪᓕᐊᔪᐃᑦ ᑖᒃᑯᓂᖓ 
ᓴᓇᔭᒃᓴᐅᔪᓂᒃ ᑎᒍᓯᕙᓪᓕᐊᔪᓐᓇᖁᓪᓗᒋᑦ. 
 
ᑖᓐᓇ ᐊᐱᖅᑯᑎᒋᓕᖃᐅᔭ, ᐃᒃᓯᕙᐅᑖᖅ, 
ᓈᒻᒪᒃᓴᕈᕕᑦ ᑐᒡᓕᕋ ᑭᐅᔪᓐᓇᖅᐸᒍ. 
(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑎᓐ-ᖑᔪᖅ ᐊᕐᕕᐊᓃᑦᑐᖅ ᐱᓕᕆᐊᖃᖅᑐᖅ 
ᐊᔾᔨᒌᖏᑦᑐᓂᒃ ᑕᒪᒃᑯᐊ dean-ᖑᔪᑦ 
ᑕᐃᒪᓐᓇᐃᑦᑑᖃᑦᑕᕐᒪᑕ ᑕᒪᓐᓇ 
ᐃᓕᓐᓂᐊᑦᓯᐊᕐᓂᕐᒧᑦ ᐋᖅᑭᒃᓯᔾᔪᑎᖃᕋᓱᒃᖢᓂ 
ᐃᓕᓐᓂᐊᑦᓯᐊᕐᓂᖅ ᑲᒪᒋᓪᓗᓂᐅᒃ ᐊᒻᒪ 
ᐱᓕᕆᐊᕆᖃᑕᐅᔮ ᓄᓇᓖᑦ ᑕᒪᒃᑯᐊ ᐃᓕᓐᓂᐊᕐᕖᑦ 
ᓄᓇᓕᖕᓂ, ᑖᒃᑯᐊᑦᑕᐅᖅ ᑲᒪᒋᔭᖏᑦ  

ᐋᖅᑭᐅᒪᓂᖏᑦ ᓄᓇᓕᖕᓂ ᑕᒪᒃᑯᐊ ᐊᐅᓪᓛᖅᑐᐃᑦ 
ᐊᒻᒪ ᑕᒪᒃᑯᐊ ᐃᓕᓐᓂᐊᒃᑲᓐᓂᕐᓂᕐᒧᑦᑕᐅᖅ 
ᑖᒃᑯᓂᖓᑦᑕᐅᖅ ᑲᒪᒋᔭᖃᕐᒥᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑐᓴᕈᒥᓇᖅᑐᖅ ᑕᒪᓐᓇ ᑖᓐᓇ ᐃᖅᑲᓇᐃᔮᒃᓴᖅ 
ᐃᑲᔪᕐᓂᐊᕐᓂᖅᐸᑦ ᓄᓇᓕᖕᓂ ᐃᓕᓐᓂᐊᕐᕕᐅᔪᓂ 
ᓄᓇᕗᑦᒥ ᑕᒪᒃᑯᐊ ᐅᖃᐅᓯᕆᖃᐅᔭᒃᑲ 
ᑕᑯᔭᐅᒋᐊᖃᕐᒪᑦ ᐊᕐᕕᐊᑦ ᑎᑭᕌᕐᔪᐊᖅ ᓄᓇᕗᓗᒃᑖᒥ 
ᑕᒪᒃᑯᐊ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᑦ. 
 
ᑕᒪᒃᑯᐊᓗ ᓂᖃᐃᑐᖃᑦᑕᖅᑐᐃᑦ ᑕᐅᑐᒃᖢᒋᑦ 
ᐊᒥᓲᖕᒪᑕ ᐊᕐᕕᐊᓂ 1,150, ᐃᒡᓗᓕᒃ 1,265, 
ᐅᖅᓱᖅᑑᖅ 930. ᑕᒪᒃᑯᐊ ᓈᓴᐅᑏᑦ ᑕᑯᑉᓗᒋᑦ 
ᐃᓕᓐᓂᐊᕐᓂᖅ ᐊᖏᔪᖅ ᑕᑯᖃᑦᑕᖅᑕᕋ ᑕᒪᒃᑯᐊ 
ᓯᓚᑦᑐᖅᓴᕐᕖᑦ ᖃᓄᖅ ᐱᓕᕆᖃᑎᖃᑦᑕᖅᐸᑦ ᑖᒃᑯᐊ 
ᐃᓄᓕᕆᔨᒃᑯᓐᓂᑦ ᑖᒃᑯᐊ ᑐᑭᓕᐊᖁᓪᓗᒋᑦ 
ᐃᓕᓐᓂᐊᕐᓂᕐᒧᑦ ᑐᕌᖓᔪᐃᑦ. (ᑐᓵᔨᒃᑰᖏᑦᑐᖅ) 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑖᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᑉᓗᒥ 
ᖁᕕᐊᓇᖅᑐᖅ ᐃᓅᓗᓂ ᒪᒃᑯᒃᑐᐃᑦ ᐅᑉᓗᒥ 
ᐊᔪᖏᑦᓯᐊᕐᒪᑕ. ᑕᒪᒃᑯᐊ ᐊᑐᐃᓐᓇᐅᔪᖃᕐᕕᐅᖕᒪᑕ 
ᒪᒃᑯᒃᑎᓪᓕᑕ ᑕᐃᒪᓐᓇᐃᓚᐅᖏᒻᒪᑦ ᒫᓐᓇ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ  

ᐃᓕᓐᓂᐊᖅᑎᑦᓯᔨᐅᖕᒪᑦ ᑕᒪᒃᑯᐊ ᓴᖅᑭᑕᑉᑎᖕᓂ. 
 
ᑕᒪᓐᓇ ᒥᔅᑕ ᕼᐊᓐᕆᒃᑕᓐ ᐅᖃᕈᓐᓇᖅᐸᑦ ᑕᒪᑉᓱᒪ 
ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᐅᓪᓛᖅᑎᓪᓗᑕ ᐸᕐᓇᒃᑎᓪᓗᑕ ᓄᓇᓕᖕᓂ 
ᐸᕐᓇᒍᔾᔨᖁᑎᖃᖅᑎᓪᓗᑕ ᐱᓕᕆᖃᑎᖃᖅᖢᑕ 
ᐃᓐᓇᕐᓂᒃ ᐃᓕᓐᓂᐊᖅᑎᑦᓯᔨᐅᔪᓂᑦ ᑖᒃᑯᐊ 
ᓯᕗᓕᖅᑎᐅᔪᑦ ᑖᓐᓇᓗ dean-ᖑᔪᖅ ᑖᒃᑯᐊ 
ᐱᓕᕇᓐᓇᕐᒪᑕ ᑲᔪᓯᓂᒃᑯᑦ ᓄᓇᓕᖕᓂᑦ ᐊᕐᕌᒍᑕᒫᑦ 
ᐸᕐᓇᒍᑕᐅᔪᑦ. 
 
ᑖᒃᑯᐊ ᐃᖅᑲᓇᐃᔭᖅᑏᑦ ᐸᕐᓇᒍᑎᖃᖃᑦᑕᕐᒪᑕ 
ᖃᓄᖅ ᐃᓕᓐᓂᐊᖅᑎᑦᑎᔾᔪᑎᒃᓴᒥᑦ ᑕᒪᒃᑯᐊ 
ᓄᓇᕗᒻᒥᐅᑦ ᑐᓴᐅᒪᖁᓗᒋᑦ ᓱᓇ 
ᓴᖅᑭᑉᐸᓪᓕᐊᓂᐊᕐᒪᖔᑦ ᐃᓕᓐᓂᐊᒐᒃᓴᐅᓗᓂ 
ᓄᓇᕗᑦᓗ ᐃᓗᐊᓂ ᐃᓕᓐᓂᐊᒐᒃᓴᐅᔪᑦ ᐊᒻᒪ 
ᑕᒪᒃᑯᐊ ᑐᓴᕈᒪᔪᐃᑦ ᑐᓴᕈᓐᓇᕐᓗᑎᒃ ᐃᓅᓯᖏᑦ 
ᐊᒃᑐᖅᑕᐅᖃᑦᑕᕐᒪᑕ. 
 
ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᖃᑎᒋᔭᕗᑦ 
ᐅᖃᖃᑎᒌᓐᓇᖅᑕᕗᑦ ᑖᒃᑯᐊ ᐋᖅᑭᐅᒪᖃᑎᒌᒃᖢᑕ 
ᑐᑭᖃᖅᑐᒥᑦ ᑕᐃᒪᓐᓇ ᐱᓕᕆᔪᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕼᐊᓐᕆᒃᓴᓐ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃᓗ ᒥᓂᔅᑕ, ᑖᒃᑯᐊ 
ᐃᓄᓕᕆᔨᒃᑯᑦ ᑎᑎᕋᕐᕕᖓᑦ ᑕᐃᑲᓃᒻᒪᑕ 
ᓂᖃᐃᓱᖅᐸᒃᑐᓂᒃ ᐃᒃᓯᕙᖃᑎᖃᖅᑐᑦ 
ᑎᑎᕋᖅᓯᒪᔪᖃᖅᐸᖃᐃ ᑐᓂᔭᐅᒐᔭᖅᐸᓪᓘᓐᓃᑦ 
ᐃᓕᓐᓂᐊᕐᓂᖅᑕᖃᕐᓂᐊᖅᐸᑦ 
ᐊᑎᓕᐅᕐᕕᒋᔪᓐᓇᖅᑕᓐᓂᒃ ᐅᕝᕙᐅᓪᓗᑎᒃᓗ ᐅᕝᕙ 
ᑐᒃᓯᕋᐅᑏᑦ ᑕᑕᑎᕋᒃᓴᑦ ᐅᖃᕋᓱᒃᑐᖓ  

ᑲᔪᓰᓐᓇᖅᑐᒥᒃ ᓄᖅᑲᖅᑕᖏᑦᑐᒥᒃ 
ᐊᑐᐃᓐᓇᐅᑎᑦᑎᖁᓪᓗᒋᑦ ᑕᒪᒃᑯᓄᖓ 
ᑐᕌᖅᑎᑉᐸᓪᓕᐊᓗᒋᑦ ᐃᖅᑲᓇᐃᔭᕈᒪᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑖᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔭᕋ ᑭᐅᖁᓪᓗᒍ 
ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ ᒥᔅᑕ ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒐᓗᐊᖅᐳᒍᑦ ᑖᓐᓇ ᒪᓕᒐᓕᐅᕐᕕᖕᒥ 
ᐊᖏᖅᑕᐅᒐᔭᖑᐊᕋᓗᐊᖅᐳᖅ ᐅᓄᖅᓯᒋᐊᕈᑎᐅᔪᖅ 
ᐊᐅᓚᓂᕐᒧᑦ ᒪᑭᒪᓂᕐᒧᓪᓗ 
ᓴᖅᑭᑦᑎᔾᔪᑕᐅᓂᐊᖅᑐᓂᒃ ᓂᐅᕐᕈᑎᖃᕋᓱᖕᓂᕐᒧᑦ 
ᑐᓴᐅᒪᑎᑦᑎᓂᕐᒧᑦ ᐃᖅᑲᓇᐃᔭᖅᑎᑖᕋᓱᒃᑐᑦ 
ᒫᓐᓇᐅᔪᕐᓕ ᓂᐅᕐᕈᑎᖃᕋᓱᖕᓂᕐᒧᑦ 
ᐃᖅᑲᓇᐃᔭᖅᑎᑦᑎᓂᕐᒧᓪᓗ ᐃᓕᓐᓂᐊᒐᒃᓴᓂᒃ 
ᐊᑐᖃᑦᑕᕐᒪᑦ ᐃᓄᑐᐃᓐᓇᖅ ᑖᒃᑯᐊ 
ᐃᓕᓐᓂᐊᖅᑎᐅᔪᓂᒃ ᑕᒪᒃᑯᓄᖓ ᐱᓕᕆᐊᖑᔪᓂᒃ 
ᐅᕝᕙᓘᓐᓃᑦ ᑲᒪᒋᔭᐅᓪᓗᓂ ᑕᐃᔅᓱᒧᖓ 
ᑐᖅᑲᖅᑕᕐᕕᑐᐊᖁᑎᑦᑎᓐᓄᑦ ᓄᓇᕗᒥ. 
 
ᑕᐃᒪ ᑕᑯᓐᓇᖑᐊᕈᓐᓇᕈᔅᓯᐅᒃ ᓄᓇᕗᒻᒥ 
ᓯᓚᑦᑐᖅᓴᕐᕕᒃ. ᑕᐃᒪ ᐊᖏᓂᖅᐹᖑᖃᐅᓪᓗᓂ 
ᓄᓇᕐᔪᐊᕐᒥ ᐃᓕᓐᓂᐊᖅᑎᑦᑎᓂᖅ ᐊᑕᐅᓯᕐᒥᒃᓗ 
ᑐᖅᑲᖅᑕᕐᕕᖃᖅᑐᑎᒃ ᑕᐃᒪ ᒪᓕᒐᓕᐅᕐᕕᖕᒥ 
ᐊᖏᖅᑕᐅᒃᐸᑦ ᐅᓄᖅᓯᒋᐊᕈᑎᒋᔪᒪᔭᕗᑦ ᑖᒃᑯᐊ 
ᐃᖅᑲᓇᐃᔭᖃᑎᒌᖕᓂᖅ ᓴᖅᑭᑦᑎᔪᒪᒐᑦᑕ 
ᑐᓴᐅᒪᑎᑦᑎᔨᐅᒐᔭᖅᑐᓂᒃ 
ᐃᓕᓐᓂᐊᕐᕕᖕᒥᑐᐊᖑᖏᑦᑐᖅ ᒍᕋᐃᑦ 12ᒧᑦ 
ᑭᓯᐊᓂᓕ ᓄᓇᓕᖕᓂ ᐃᓄᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᕼᐊᓐᕆᒃᓴᓐ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᑯᒍᒃᑯ 
ᑖᒃᑯᐊ ᓯᓚᑦᑐᖅᓴᕐᕕᐅᑉ ᐊᔾᔨᒌᖏᑦᑐᓂᒃ 
ᐱᓕᒻᒪᒃᓴᐃᔾᔪᓯᖏᑦ ᒪᒃᐱᒐᖅ 9-ᒦᑦᑐᖅ 
ᐸᕐᓇᐅᑎᔅᓯᓐᓂᒃ ᐃᓕᓐᓂᐊᕐᓂᖅ 
ᐃᓅᓯᑦᑎᐊᕙᓕᕆᓂᖅ ᐸᐃᑉᐹᖃᕆᐊᖃᖅᑐᓂᒃ 
ᐃᓕᓐᓂᐊᕐᓂᖅ ᓇᖕᒥᓂᖃᖅᑐᓂᒃ ᐃᓄᐃᑦ 
ᐅᖃᐅᓯᖏᓐᓄᑦ ᐱᖅᑯᓯᖏᓐᓄᓪᓗ ᐊᔾᔨᒌᖏᑦᑐᓪᓗ 
ᑎᑎᕋᖅᓯᒪᔪᑦ ᓈᓴᐅᑏᓪᓗ ᐊᔾᔨᒌᖏᑦᑐᑦ 
ᑮᓇᐅᔭᖃᖅᑎᑦᑎᓂᐅᔪᖅ ᐊᑐᓂᑦ. ᖃᓄᑎᒋ ᑖᔅᓱᒪ 
ᐃᓗᐊᓂ ᑖᒃᑯᓄᖓ ᓈᓴᐅᑎᑦ ᐃᖅᑲᓇᐃᔭᒃᓴᓄᑦ 
ᐊᑐᐃᓐᓇᐅᕙᒌᖅᑐᓄᑦ ᐊᒃᑐᐊᓂᖃᖅᐸᑦ. 
 
ᓲᕐᓗ ᑐᑭᓕᐅᑎᓗᒍ ᐃᓕᓴᐃᔨᐅᓂᖅ ᖃᐅᔨᒪᔪᖓ 
ᐃᖅᑲᓇᐃᔮᒃᓴᖅᑕᖃᖅᑕᖃᖅᑐᒻᒪᕆᐅᖕᒪᑦ 
ᐃᓕᓴᐃᔨᐅᓂᕐᒧᑦ ᖃᐅᔨᒪᓪᓗᑕᓗ ᐅᔭᕋᖕᓂᐊᕐᓂᕐᒧᑦ 
ᐃᖅᑲᓇᐃᔮᒃᓴᖅᑕᖃᖅᑐᒻᒪᕆᐅᓂᖓᓂᒃ 
ᖃᓄᑎᒋᑭᐊᖅ ᐋᖅᑭᒃᓱᐃᓂᖃᖃᑦᑕᖅᐸᑦ ᓇᓕᐊᒃ 
ᐃᓕᓐᓂᐊᖅᑎᑦᑎᔾᔪᑕᐅᓂᐊᕐᒪᖔᑦᑕᐅᖅ ᓄᓇᓕᖕᓂ 
ᐃᒪᓐᓇ ᐃᖅᑲᓇᐃᔮᒃᓴᑦ. ᖃᐅᔨᒪᔪᖓ ᐊᕐᕌᒍᓄᑦ 
ᖁᓕᓄᑦ ᖃᓄᖅᑑᕈᑎᖃᖅᓯᒪᔪᑦ 
ᐱᔭᕇᔭᖅᑕᐅᕙᓪᓕᐊᓪᓗᑎᒃᓗ. (ᑐᓵᔨᒃᑰᕈᓐᓃᖅᑐᖅ) 
ᐱᓕᕆᐊᒃᓴᑦ ᐃᓱᒪᒋᒋᐊᖅᖢᒋᑦ ᑕᒪᒃᑯᐊ ᖃᓄᖅ 
ᐃᓚᒋᔭᐅᑦᑕᕐᒪᖔᑕ ᑐᑭᓯᒍᐊᖅᖢᖓ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑖᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑕᒪᒃᑯᐊ 
ᐊᒃᓱᕈᐊᕆᔭᖃᖅᑐᒍᑦ ᑕᒪᒃᑯᐊ ᐃᓕᓐᓂᐊᕐᓂᖅ 
ᐃᓕᓴᐃᔨᖑᖅᓴᐃᓂᖅ ᑕᒪᓐᓇ ᐱᒻᒪᕆᐅᖕᒪᑦ 
ᐃᓄᒃᑎᑑᕐᓂᕐᓗ ᑕᒪᓐᓇ ᓴᐳᒻᒥᒋᐊᖃᖅᓱᑎᒎᖕᒪᑦ 
ᑕᒪᒃᑯᐊ ᐊᑐᐃᓐᓇᐅᑎᑕᕗᑦ ᐃᓕᓐᓂᐊᕐᓂᐅᑉ 
ᒥᒃᓵᓄᑦ ᐊᒻᒪ ᐅᔭᕋᒃᑕᕆᐊᑦ 
ᐱᓕᕆᕙᓪᓕᐊᓪᓚᕆᒃᑎᓪᓗᒋᑦ ᑕᒪᓐᓇᑦᑕᐅᖅ 
ᐸᕐᓈᕆᔭᕗᑦ ᓄᓇᕘᖏᓛᒃ ᓱᓇᖃᓗᐊᖏᑦᑐᑯᓘᖕᒪᑦ 
ᐱᕈᖅᓴᐃᔾᔪᑎᓂᑦ ᑕᒪᒃᑯᐊ ᐅᔭᕋᒃᑕᕆᐊᑦ 
ᓴᖅᑭᑉᐸᓪᓕᐊᑎᓪᓗᒋᑦ ᑕᒪᒃᑯᐊ 
ᐱᓕᕆᖃᑎᒋᔪᒪᔭᕗᑦ ᐅᔭᕋᖕᓂᐊᖅᑏᑦ ᑲᒻᐸᓂᐅᔪᑦ 
ᐱᕙᓪᓕᐊᔪᓕᕆᔨᑦ ᒥᓂᔅᑕᖓ ᐱᓕᕆᖃᑎᒋᓗᒍ  

ᐃᓕᓐᓂᐊᕐᓂᐅᑉ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 
ᐃᖅᑲᓇᐃᔮᒃᓴᐃᑦ ᖃᓄᕐᓗ ᐊᒃᑐᐊᓂᖃᖅᑎᒋᖕᒪᖔᑕ 
ᐃᓕᓐᓂᐊᖅᑕᐅᖃᑦᑕᖅᑐᑦ ᓇᓃᓐᓂᐊᕐᓂᖏᓐᓄᑦ 
ᑐᑭᓯᔪᒪᒐᒪ ᖃᓄᖅ ᐊᐅᓚᕙᓪᓕᐊᓂᖃᕐᒪᖔᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑖᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᒎᖅ ᓴᐅᒥᓐᓃᑦᑐᖅ ᑭᐅᔪᒪᖕᒪᑦ 
ᑕᒪᑦᓱᒥᖓ ᑭᐅᑎᒍᓐᓇᕈᖕᓂ. ᒥᔅ ᒨᓐᔅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒨᓐᔅ 
ᑲᔪᓯᒋᐊᕆᑦ. 
 
ᒨᓐᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ 
ᐱᕙᓪᓕᐊᓂᕆᖃᑦᑕᖅᑕᕗᑦ ᐃᓕᓐᓂᐊᒐᒃᓴᓂᒃ 
ᓄᓇᓕᖕᓂ ᐋᖅᑭᒃᓱᐃᓪᓗᑕ ᓄᓇᓕᖕᓂ 
ᐱᔪᒪᔭᐅᔪᓂᒃ ᖃᐅᔨᓴᕐᓂᖅ ᐊᑐᖃᑦᑕᖅᑕᕗᑦ 
ᐃᓐᓇᕐᓄᑦ ᐃᓕᓴᐃᔨ ᐃᓕᓐᓂᐊᕐᕖᑦ ᐊᑐᖅᖢᒋᑦ. 
 
ᑕᐃᒪᓕ ᓯᕗᒧᐊᒃᐸᓪᓕᐊᓪᓗᑕ 
ᐱᐅᓯᕚᓪᓕᖅᑎᓐᓇᓱᒡᓗᒍ ᑕᒪᓐᓇ ᐱᔭᕆᐊᖃᖅᑐᓄᑦ 
ᖃᐅᔨᓴᕐᓂᖅ ᐊᖏᒡᓕᕙᓪᓕᐊᑎᑦᑎᓂᕐᓗ ᒫᓐᓇ 
ᐊᑐᐃᓐᓇᐅᑎᑕᑦ ᐊᒻᒪᓗ ᑕᑯᓇᒃᑭᓪᓗᑕ ᖃᓄᖅ 
ᐊᒃᑐᐊᓂᖃᕐᒪᖔᑦ ᐃᖅᑲᓇᐃᔮᒃᓴᓄᑦ 
ᐊᑐᐃᓐᓇᐅᕙᒌᖅᑐᓄᑦ. ᓄᓇᓕᖕᓂ ᐱᔪᒪᔭᑦ 
ᐱᑕᖃᕆᐊᓕᓪᓗ ᓴᓂᕌᓂ ᑕᑯᓐᓈᖅᑐᒋᑦ 
ᐃᖅᑲᓇᐃᔮᑦ ᐊᑐᐃᓐᓇᐅᕙᒌᖅᑐᑦ ᑖᓐᓇ 
ᐅᔾᔨᕆᕙᓪᓕᐊᓇᓱᒃᑕᕗᑦ 
ᐱᓕᕆᐊᕆᕙᓪᓕᐊᓇᓱᒃᖢᑎᒃᓗ ᐱᔭᕇᐊᓖᑦ 
ᖃᐅᔨᓴᖅᖢᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒨᓐᔅ 
ᓱᒃᑲᐃᒋᐊᕐᔫᒥᒍᕕᑦ ᑖᒃᑯᐊ ᑐᓵᔩᑦ, ᑐᓵᔨᑕᖃᕐᒪᑦ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᑯᓐᓈᕋᒃᑭᑦ 
ᐅᑯᐊ ᐃᓕᓐᓂᐊᒐᒃᓴᓄᑦ ᐊᑐᐃᓐᓇᐅᑎᑕᑦ ᒪᒃᐱᒐᖅ 
27-ᒦᑦᑐᖅ ᐸᕐᓇᐅᑎᔅᓯᓐᓂ, ᓄᓇᕗᒥ 
ᐃᓕᓴᐃᔨᕈᖅᓴᓂᕐᒧᑦ ᐋᓐᓂᐊᓯᐅᖅᑎᕈᖅᓴᓂᕐᒧᑦ 
ᐊᒻᒪᓗ ᐸᐃᑉᐹᖃᕆᐊᖃᖅᑐᓄᑦ ᐃᓕᓐᓂᐊᒐᒃᓴᐃᑦ.  
 
ᑕᐅᑐᒐᖃᓪᓗᐊᑕᕋᒪᖃᐃ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓴᐃᔨᖑᖅᓴᓂᕐᒧᓪᓗ ᑖᒃᑯᐊ ᑕᕝᕙ ᐃᖅᑲᓇᐃᔮᒃ 
ᒪᕐᕉᖕᒪᑎᒃ ᖃᐅᔨᒪᒐᑦᑎᒍᑦ, ᖃᐅᔨᒪᒐᑦᑕ 
ᐋᓐᓂᐊᓯᐅᖅᑎᖃᒃᑲᓐᓂᕆᐊᖃᖅᑐᒍᑦ 
ᐃᓕᓴᐃᔨᑖᒃᑲᓐᓂᕆᐊᖃᖅᑐᒍᑦ ᑭᓱᒥᒃᓕ 
ᑲᑦᑐᖓᔾᔪᑎᖃᕋᑦᑕ ᑭᓱᒥᒃ ᑖᒃᑯᐊ ᐱᔭᕇᖅᐸᓪᓕᐊᔪᑦ 
ᐃᒪᓐᓇ ᐊᖑᒻᒪᑎᓇᓱᐊᒡᒐᑐᐃᓐᓇᕐᒪᑕ 
ᓄᖅᑲᖅᐸᓪᓕᐊᔪᓄᑦ. ᖃᓄᑭᐊᖅ 
ᓄᖅᑲᖓᔾᔪᑎᖃᕋᑦᑕ 
ᐃᓕᓐᓂᐊᖅᑎᑦᑎᒃᑲᓐᓂᕆᐊᒃᓴᖅ ᐊᒥᓲᓂᖅᓴᐅᔪᓂᒃ 
ᐊᐳᖅᑕᕈᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓴᐃᔨᒃᓴᖑᖅᓴᓂᕐᓗ 
ᐊᑐᐃᓐᓇᐅᑎᑦᑎᒐᑦᑕ ᑭᓯᐊᓂ ᐃᓄᐃᑦ ᐃᓱᒪᖅᓱᕐᒪᑕ 
ᐃᓕᓐᓂᐊᕈᒪᖕᒪᖔᕐᒥᒃ ᑎᓕᐅᕆᔪᓐᓇᖏᓐᓇᑦᑕ 
ᓯᓚᑦᑐᖅᓴᕐᕕᖕᒨᖁᔨᓗᑕ ᐃᓕᓴᐃᔨᖑᕈᒪᕕᑦ ᑖᓐᓇ 
ᓇᓖᕌᕋᒃᓴᐅᑎᖃᖅᑎᓪᓗᒋᑦ ᓂᕈᐊᕆᔭᐅᖃᑦᑕᕐᒪᑕ 
ᐃᓕᓐᓂᐊᖅᑎᓄᑦ ᐊᒻᒪᓗ ᑐᓐᖓᕕᖃᕐᒪᑦ ᐊᕐᕌᒍᓪᓗ  

ᐃᓚᖏᓐᓂ ᐊᒥᓲᓂᖅᓴᐅᖃᑦᑕᖅᑐᑦ ᐃᓚᖏᓐᓂᒃ 
ᖃᔅᓰᓐᓇᐅᓂᖅᓴᐅᕙᒃᖢᑎᒃ. ᑕᒪᒃᑯᓄᖓ 
ᐃᓕᓐᓂᐊᖅᓯᒪᔭᕆᐊᓕᖕᓄᑦ ᐸᐃᑉᐹᖃᕆᐊᓕᖕᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊᓕ 
ᐊᐳᖅᑕᕈᑕᐅᔪᓄᑦ ᐊᒡᕕᐊᖃᑦᑕᖅᑐᓄᑦ 
ᐱᔭᕇᕋᓱᒃᑲᓗᐊᖅᑎᓪᓗᖏᑦ ᐊᒥᓲᓂᖅᓴᐃᑦ, 
ᑐᑭᓯᐅᒪᒐᒪ ᐃᒪᓐᓇ, ᐃᓕᓐᓂᐊᕆᐊᖃᖅᑎᑦᑎᔪᓂᒃ 
ᑭᓯᐊᓂ ᐃᓕᓴᐃᔨᖃᒃᑲᓐᓂᕆᐊᖃᕋᑦᑕ 
ᐋᓐᓂᐊᓯᐅᖅᑎᑖᒃᑲᓐᓂᕆᐊᖃᖅᖢᑕᓗ 
ᐊᒃᑐᖅᓯᓯᒪᖕᒪᓪᓗ ᕿᑐᕐᖓᑦᑕ ᓱᕈᓰᑦ 
ᐃᓕᓐᓂᐊᖅᑎᓄᑦ ᓄᓇᓕᖕᓂᓗ ᐊᒃᑐᖅᓯᖕᒪᑦ.  
 
ᐃᖅᑲᓇᐃᔭᖅᑎᖃᑭᒃᓴᖅᑎᓪᓗᒋᑦ, 
ᑮᓇᐅᔭᖃᖅᑎᒃᑲᓐᓂᕆᐊᖃᖅᐸᕗᖃᐃ? ᑕᒪᒃᑯᐊ 
ᐃᑲᔫᑎᒐᔭᖅᐸᖃᐃ ᐅᕝᕙᓘᓐᓃᑦ ᐃᓕᓐᓂᐊᖅᑏᑦ 
ᖃᔅᓯᓐᓇᐅᓗᐊᕐᒪᑕ ᐃᒪᓐᓇ ᒍᕋᐃᑦ 12−ᒥ 
ᐱᔭᕇᕈᑎᒃ ᑕᒪᒃᑯᓄᖓ ᐃᓯᕈᓐᓇᖁᓪᓗᒋᑦ 
ᖃᐅᔨᒪᖏᓐᓇᒪ. ᑭᓱᓂᑭᐊᖅ ᑲᑦᑐᖓᔾᔪᑎᖃᕐᒪᑕ 
ᑭᓱᓂᑭᐊᖅ ᐊᐳᖅᑕᕈᑎᖃᕐᒪᑕ 
ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒥᑦ ᐊᒥᓲᓂᖅᓴᓂᒃ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓗ ᐊᐱᕆᒐᕕᑦ, 
ᑕᐃᒪ ᐊᐳᖅᑕᕈᑕᐅᔪᐃᑦ ᐃᓚᖓᑦ 
ᑐᓴᖅᑎᑕᐅᔾᔪᑎᒋᓯᒪᔭᕋ ᐃᓕᓐᓂᐊᖅᑏᑦ ᐃᓚᖏᑦ 
ᐱᓇᓱᒃᓯᒪᔫᒐᓗᐊᑦ ᐃᒡᓗᓴᖃᖏᓐᓂᖅ ᐃᒡᓗᒃᓴᓂᒃᓗ 
ᐊᒥᒐᖅᓯᓂᖅ, ᐃᒃᓯᕙᐅᑦ, ᓴᖅᑭᑦᑐᒪᔭᕋᓗᐊᑦᑎᓐᓂᒃ 
ᑖᓐᓇ ᓄᓇᕗᒥ ᓯᓚᑦᑐᖅᓴᕐᕕᒃ ᓴᖅᑭᑦᑎᕙᓪᓕᐊᖅ … 
ᑕᐃᒪ ᑭᒃᑯᑦ ᐃᓕᓐᓂᐊᖅᑐᑦ ᐃᓕᓐᓂᐊᕇᕌᖓᒥᒃ 
ᑖᓐᓇ ᐃᓄᒃ ᑲᓇᑕᓕᒫᒥ 
ᐃᖅᑲᓇᐃᔮᖅᑕᕈᓐᓇᖅᓯᖃᑦᑕᖅ ᑕᐃᒪ  

ᐅᓄᕐᓂᖅᓴᓂᒃ ᑕᑯᔪᒪᒐᓗᐊᕋᑦᑕ ᑭᓯᐊᓂ 
ᑲᑦᑐᖓᔾᔪᑎᑦᑕ ᐃᓚᒋᖕᒪᔾᔪᒃ ᑖᓐᓇ 
ᐃᒡᓗᒃᓴᖃᖏᓐᓂᖅ ᐃᓕᓐᓂᐊᖅᑎᓄᑦ ᑖᓐᓇ 
ᐊᖏᓛᖑᖕᒪᑦ ᑐᓗᖅᑕᕈᑎᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᒥᓂᔅᑕ. ᑕᑯᒍᕕᐅᒃ ᐃᓕᓴᐃᔨᖑᖅᓴᑎᑦᑎᓂᖅ 
ᐊᑐᐃᓐᓇᐅᑎᑕᐅᔪᖅ ᐊᕐᕕᐊᓂ 
ᐋᓐᓂᐊᓯᐅᖅᑎᖑᕋᓱᖕᓂᕐᓕᖃᐃ ᐊᕕᒃᑐᖅᓯᒪᔪᐃᑦ 
ᑐᖅᑲᖅᑕᕐᕕᖏᑦᑕ ᓯᓚᑖᓂ 
ᐃᓱᒪᒋᔭᐅᓚᐅᖅᓯᒪᕙᖃᐃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᔅᓱᒥᖓ ᑐᑭᓯᐅᒪᓗᐊᖏᓐᓇᒪ ᓇᒥ 
ᐃᓕᓐᓂᐊᕐᕕᐅᒐᔭᖅᑐᒥᒃ ᓄᓇᓕᖕᓂ ᑕᒪᓐᓇ 
ᐊᐱᖅᑯᑎᒋᔭᖓᑕ ᒥᒃᓵᓄᑦ ᑭᐅᔪᓐᓇᖅᐸᖃᐃ ᒥᔅᑕ 
ᑳᔅᑕᓐ ᖁᕕᐊᒋᓇᔭᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐱᑕᖃᖅᑎᑦᑎᔭᕌᖓᑦᑕ ᓲᕐᓗ 
ᐋᓐᓂᐊᓯᐅᖅᑎᖑᖅᓴᓂᕐᒥᒃ ᑖᓐᓇ ᐱᑕᖃᕆᐊᖃᕐᒪᑦ 
ᐃᖅᑲᓇᐃᔭᐅᑎᖓ ᐊᑐᐃᓐᓇᖃᕆᐊᖃᕐᒪᑦ 
ᐆᒃᑐᕋᐅᑎᓂᒃᓗ ᑕᐃᒪᐃᓕᐅᖑᐊᓪᓚᑦᑖᕈᑎᓂᒃ 
ᐊᒻᒪᓗ ᖃᐅᔨᓴᕐᕕᖕᓂᑦ ᑖᒃᑯᐊ ᐊᑭᑐᔪᒻᒪᕆᐅᖕᒪᑕ 
ᓴᖅᑭᓐᓇᓱᒡᓗᒋᑦ ᐊᒻᒪᓗ ᑖᒃᑯᓄᖓᓗ 
ᐸᐃᑉᐹᖃᕆᐊᓕᖕᓄᑦ ᑕᐃᒪ ᒪᓕᒐᓂᒃᓗ  
ᐱᑕᖃᕆᐊᖃᕐᒥᖕᒪᑦ ᐃᓕᓐᓂᐊᕐᕕᐅᔪᓂᒃ ᑕᐃᒃᑯᐊ 
ᒪᓕᒃᓯᒪᔭᕆᐊᖃᕋᑦᑎᒍᑦ ᐃᓕᓴᕆᔭᐅᓯᒪᔪᒥᒃ 
ᐃᓕᓐᓂᐊᕐᓂᕐᒥᒃ ᑕᐃᒪ ᐃᓛᓐᓂᒃᑯᑦ ᓲᕐᓗ 
ᐋᓐᓂᐊᓯᐅᖅᑎᖑᖅᓴᓂᕐᒥᒃ ᑖᓐᓇ 
ᐃᓕᓐᓂᐊᖅᑎᑦᑎᓂᖅ ᐊᑕᐅᓯᕐᒥ ᑐᖅᑲᖅᑕᕐᕕᐅᔪᒥᒃ 
ᐱᑕᖃᕆᐊᖃᓲᖑᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕼᐊᓐᕆᒃᓴᓐ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ.  (ᑐᓵᔨᑎᒍᑦ) ᐃᓱᒪᕗᖓ 
ᑮᓇᐅᔭᖃᐃ ᓄᖅᑲᖓᔾᔪᑕᐅᕙ ᑕᐃᒪ ᐊᕕᒃᑐᖅᓯᒪᔪᑦ 
ᑐᖅᑲᖅᑕᕐᕕᑦ ᓯᓚᑖᓃᓐᓂᐊᕈᔅᓯ ᑮᓇᐅᔭᖃᐅᑏᑦ 
ᒫᓐᓇ ᒪᓕᒐᕐᓂᐊᖅᑎᓂᒃ ᒫᓐᓇ 
ᐃᓕᓐᓂᐊᖅᑎᑦᑎᒐᑦᑕ $200,000 ᐊᑐᓂ 
ᐃᓕᓐᓂᐊᖅᑎ, ᑖᒃᑯᐊ ᐃᓕᓐᓂᐊᕐᓂᓕᒫᖏᓐᓂ. 
ᑕᐃᒪᓕ ᒪᑐᒧᖓ ᑮᓇᐅᔭᐃᑦ ᑮᓇᐅᔭᒧᑦ 
ᐃᓱᒪᒋᔭᐅᔪᑦ ᐊᐱᖅᑯᑎᒃᑲ ᐃᓱᓕᓐᓇᓱᒃᑕᕋᓗᐊᒃᑲ. 
 
ᑕᐃᒪᓕ ᐱᓕᕆᖃᑎᖃᕐᓂᔅᓯᓐᓄᑦ Memorial 
ᓯᓚᑦᑐᖅᓴᕐᕕᒃᔪᐊᖓᓂ ᐸᐃᑉᐹᖅᑖᕋᓱᖕᓂᕐᒥᑦ 
ᐃᓱᖃᖅᐸᖃᐃ ᐃᓕᓐᓂᐊᖅᑎ ᐊᑕᐅᓯᕐᒧᑦ 
ᑮᓇᐅᔭᐃᔭᕈᑎᒋᓂᐊᖅᑕᖏᓐᓄᑦ ᓯᓚᑦᑐᖅᓴᕐᕕᐅᑉ 
ᐃᓕᓐᓂᐊᖅᑎᑕᐅᖁᑎ ᑐᑭᓕᐅᑎᓗᒍ $200,000 
ᐃᒻᒪᖄ $300,000-ᕌᐸᓗᖂᕐᒪᑦ ᐃᓕᓐᓂᐊᖅᑎ 
ᐊᑕᐅᓯᖅ ᐃᓱᓕᕝᕕᖃᖅᐸᖃᐃ 
ᒪᓕᒐᖅᑕᖃᖅᐸᓘᓐᓂᑦ ᓄᓇᕗᒻᒥ 
ᐱᓕᕆᐊᕆᔪᓐᓇᖅᑕᕗᑦ ᐅᕝᕙᓘᓐᓃᑦ 
ᐊᐅᓪᓚᖅᑎᑦᑕᕆᐊᖃᖅᑕᕗᑦ ᖃᓪᓗᓈᓄᑦ ᑕᐃᒫᒃ 
ᐅᓄᖏᓗᐊᖅᑐᓂᒃ ᐃᓕᓐᓂᐊᖅᑎᖃᕐᓂᑦᑎᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓯᓚᑦᑐᖅᓴᕐᕕᒃ 
ᖁᕕᐊᓱᒃᑐᒻᒪᕆᐅᕗᖅ ᓂᐅᕙᓐᓛᓐ 
ᓯᓚᑦᑐᖅᓴᕐᕕᖓᓂ ᐱᓕᕆᖃᑎᖃᕆᐊᒃᓴᖅ ᑖᓐᓇ 
ᖁᕕᐊᓇᖅᑐᒻᒪᕆᐅᖕᒪᑦ ᑕᐃᒪᐃᓕᐅᕐᓂᕗᑦ. 
 
ᑕᐃᒪᓕ ᐊᐱᖅᑯᑎᖓᓄᑦ ᑖᓐᓇ ᒪᑐᐃᕈᑎᒋᓂᐊᕐᒪᑦ 
ᐊᓯᖏᓐᓄᑦ ᐃᓕᓐᓂᐊᕈᑎᒃᓴᓄᑦ ᐱᓕᕆᖃᑎᖃᕐᓂᖅ  

ᓯᓚᑦᑐᖅᓴᕐᕕᒃᑐᑦ ᑖᓐᓇ ᓯᓚᑦᑐᖅᓴᕐᕕᒃ 
ᐱᐅᔪᒻᒪᕆᐅᖕᒪᑦ ᐃᓕᓐᓂᐊᖅᑎᓂᒃ ᐅᓄᕐᓂᒃᓴᓂᑦ 
ᓴᖅᑭᑦᑎᓂᕐᒧᑦ ᑕᐃᒪᓕ ᐊᐱᖅᑯᑎᖓᓄᑦ ᑐᕌᖓᔪᖅ 
ᒥᔅᑕ ᑳᔅᑕᓐ ᐃᓚᓯᒋᐊᖁᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᕐᒥ ᐃᓱᒪᕗᖓ ᑕᐃᒪ ᑕᒪᓐᓇ ᒪᒧᐊᕆᔪ 
ᓯᓚᑦᑐᖅᓴᕐᕕᒃᔪᐊᒥ ᑕᕝᕙᓂ ᓄᓇᑦᑕ 
ᐃᓕᓐᓂᐊᕐᕕᖓᓃᑦᑐᒃᓴᐅᒐᑦᑕ ᑕᑯᓐᓈᑐᖅ 
ᐅᕙᑦᑎᓐᓂᑦ ᑕᐃᒫᒃ ᐋᔩᖃᑎᒋᕙᓪᓕᐊᓪᓗᒋᑦ ᑖᓐᓇ 
ᖁᓕᓄᑦ ᐊᕐᕌᒍᓄᑦ ᑭᖑᕚᕇᓄᑦ 
ᐅᖃᐅᓯᖃᑐᐃᓐᓇᖏᒻᒪᑦ ᓄᑖᓂᒃ ᐃᓕᓐᓂᐊᒃᓴᓂᒃ 
ᑭᓯᐊᓂ ᐱᓕᕆᔪᓐᓇᕐᓂᖏᓐᓂᒃ ᑕᕝᕙᓂ ᑎᒥᐅᔪᖅ. 
ᒫᓐᓇ ᐋᔩᖃᑎᒌᒍᑎᒋᕙᓪᓕᐊᓪᓗᑎᒍᑦ 
ᑐᑭᓯᐅᒪᓂᕐᒧᓪᓗ ᐊᖏᖃᑎᒌᒍᑦ 
ᐊᔩᖃᑎᒌᒍᑎᒋᓇᓱᒃᑲᑦᑎᒍᑦ ᓱᓕ ᐃᓗᓕᑯᓘᔭᖏᑦ 
ᒫᓐᓇ ᐅᖃᐅᓯᕆᔪᓐᓇᖏᓐᓇᑦᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕼᐊᓐᕆᒃᓴᓐ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᖃᐅᓯᐅᓐᓂᕋᒥ ᒫᓐᓇ 
ᖃᐅᔨᒪᖏᓚᐅᕋᒪ. (ᑐᓵᔨᑎᒍᑦ) ᒫᓐᓇᓕ ᑕᐃᒪ 
ᑕᕝᕙᓂ ᓯᕗᓪᓕᐅᑎᔭᔅᓯᓐᓂ ᐸᐃᑉᐹᖃᕆᐊᓕᖕᓄᑦ 
ᑖᓐᓇ ᐅᔭᕋᖕᓂᐊᕐᓂᖅ ᑖᔅᓱᒪ ᐃᓗᐊᓃᒃᑲᔭᕐᒪᑦ 
ᑕᑯᒐᒃᑯ ᓯᕗᓪᓕᐅᔾᔭᐅᔪᖅ ᑕᒫᓂ ᐊᕐᕌᒍᒥ 
ᑕᑯᖏᓐᓇᒪ ᑖᒃᑯᐊ ᐸᐃᑉᐹᖃᕆᐊᖃᕐᓂᕐᒧᑦ 
ᓂᕿᓕᐅᕐᓂᕐᒧᑦ ᐃᓕᓐᓂᐊᓚᐅᖏᓱᖓᕐᓗᓂ ᑕᒫᓂ 
ᐊᕐᕌᒍᓂᐊᖅᑐᒥᓗ ᐅᖃᐅᓯᖃᕐᒪᑦ ᑖᓐᓇ 
ᐅᖃᐅᔾᔨᒋᐊᖅᑎᓂᒃ ᑲᑎᒪᔨᖃᕆᐊᖃᕐᓂᖅ 
ᖃᐅᔨᒪᔪᖓ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᓴᖅᑭᑦᑎᕙᓪᓕᐊᖕᒪᑕ 
ᑎᒥᐅᔪᒥᒃ ᐅᔭᕋᖕᓂᐊᕐᓂᕐᒧᑦ. ᓯᓚᑦᑐᖅᓴᕐᕕᖃᐃ 
ᐃᑲᔪᖅᓱᐃᕙ ᑕᒪᑐᒥᖓ ᐱᓕᕆᐊᖑᔪᒥᒃ ᑖᓐᓇ 
ᐱᓐᖑᖅᑎᑕᐅᒃᐸᑦ ᑎᒥᐅᔪᖅ ᑐᑭᒧᐊᒃᑎᑦᑎᔨᐅᓗᑎᒃ 
ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥ ᓄᓇᕗᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᐅᑉ ᐃᓚᖓ 
ᑐᓴᕋᑖᖏᓐᓇᒃᑯ ᐅᖃᒃᑲᓐᓂᕈᓐᓇᖃᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ 
ᐊᐱᖅᑯᑏᑦ ᐅᖃᒃᑲᓐᓂᑲᐃᓐᓇᕈᒃ. ᖁᔭᓐᓇᒦᒃ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓯᓚᑦᑐᖅᓴᕐᕕᒃ ᐃᑲᔪᖅᓯᖃ 
ᓴᖅᑭᖅᑕᐅᔪᖃᕐᓂᐊᓂᖃᑦ ᓄᓇᕗᒻᒥ 
ᐅᔭᕋᓐᓂᐊᖅᑐᓕᕆᓂᕐᒥ ᐃᓕᓴᑎᑦᑎᓂᕐᒧᑦ 
ᑎᒥᐅᔪᒥᒃ, ᑕᐃᒪ ᑕᐃᒃᑯᐊ 
ᓯᕗᓕᖅᑎᐅᖃᑦᑕᕋᔭᕐᖓᑕ 
ᐃᓕᓐᓂᐊᖅᑐᖃᕆᐊᖃᓕᕋᐃᑉᐸᑦ ᐅᔭᕋᓐᓂᐊᓂᕐᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᑯᓐᓈᖅᑕᕗᑦ 
ᒫᓐᓇ ᑎᒥᒥᒃ ᓴᖅᑮᓂᐊᕐᓗᑕ ᑖᓐᓇ 
ᐅᖃᐅᓯᕆᖏᑕᕗᑦ ᓱᓕ ᒫᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃ, ᑖᓐᓇ 
ᐱᑕᖃᕆᐊᓕᒃ ᓄᓇᕗᒻᒥ ᐅᖃᖅᑲᐅᒐᒪ ᑕᐃᒪ 
ᓯᓚᑦᑐᓴᕐᕕᒃ ᐊᒥᓱᐊᓗᓐᓂ ᐱᔭᔅᓴᖃᕇᖅᑑᒍᓗᐊᖅ.  
ᒪᒃᐱᒐᖓ 15 ᐱᓕᕆᐊᔅᓴᓄᑦ ᐸᕐᓇᐅᑎᓯ 
ᑮᓇᐅᔭᖅᑖᕈᑎᔅᓴᖏᓐᓂᑦ ᐃᖃᓗᓐᓂᐊᖅᑐᓕᕆᓂᕐᒧᑦ 
ᐃᓕᓴᑎᑦᑎᓂᕐᒧᑦ ᐅᖃᐅᓯᖃᕋᔅᓯ.ᓯᓚᑦᑐᓴᕐᕕᖑᑯᐊ 
ᑎᒍᓯᖔᕋᓱᓕᖅᑑᑦ ᐃᖃᓗᒐᓱᑦᑎᓄᑦ 
ᐃᓕᓐᓂᐊᖅᑎᑦᑎᓂᐅᖃᑦᑕᖅᑐᓂᒃ ᑕᐃᒃᑯᓂᖓ 
ᐊᓯᖔᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ : ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᒡᓕᕐᒪᒡᒍᖅ ᑭᐅᔪᒪᖕᒪᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᐃᒍᓐᓇᕈᒪ, ᑖᓐᓇ ᐱᕙᓪᓕᐊᑎᑕᐅᓂᖓ, ᐃᓛᒃ 
ᐃᓕᓴᑎᑦᑎᒍᓐᓇᕐᓂᖅ ᐱᕙᓪᓕᐊᑎᑕᐅᑎᓪᓗᒍ 
ᐅᔭᕋᓐᓂᐊᖅᑐᓕᕆᓂᕐᒥ ᑖᓐᓇ ᐱᒡᒐᓇᓗᐊᑲᓪᓚᒻᒪᑦ. 
ᓴᖅᑮᒐᓱᑦᑐᓃᓛᒃ ᐅᔭᕋᖕᓂᐊᖅᑐᓂᕆᓂᕐᒧᑦ 
ᐃᓕᓴᑎᑦᑎᓂᕐᒥᑦ ᓄᓇᕗᒥ. ᐃᓕᓴᐃᔨᓯᐅᕐᓂᖅ 
ᑖᓐᓇ ᐱᔭᕆᐊᑐᒻᒪᑦᑕᐅᖅ ᑕᐃᒃᑯᐊ 
ᐃᓐᓇᕈᖅᐸᓪᓕᐊᓪᓗᑎᒃ ᐊᓯᓂᒃᑕᐅᕙᓪᓕᐊᒻᒪᑕ 
ᐱᓕᕆᔨᖏᑦ ᑲᑐᔾᔨᖃᑎᒌᒐᓱᒃᑲᓗᐊᖅᑐᒍᑦ ᑕᐃᒃᑯᐊ 
ᐃᓐᓄᒃᑕᐅᓯᒪᒍᓐᓃᖅᑐᐃᑦ ᐃᓐᓄᒐᓱᐊᖅᑐᑎᒍ 
ᑕᕝᕙᓂ. ᑭᓯᐊᓂᓕ ᖃᐅᔨᒪᔭᐅᓂᐊᕐᖓᑦ 
ᑕᑯᔅᓴᐅᑦᑎᐊᓂᐊᕋᑦᑕ ᐃᔅᓯᕙᐅᑖᖅ. 
 
ᑕᒪᒃᑯᐊ ᐃᓕᓐᓂᐊᕆᐊᕐᓗᑎᒃ ᐊᑎᓕᐅᖅᓯᒪᔪᑦ 
ᓄᓇᕗᒻᒥ ᐃᖃᓗᓐᓂᐊᓂᕐᒧᑦ 
ᐃᓕᓐᓂᐊᑎᑦᑎᔨᖏᓐᓂ ᑖᒃᑯᐊ ᓄᓇᕗᒥ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᐅᖃᑕᐅᑎᑕᐅᔪᑦ.  
ᐃᖃᓗᓕᕆᓂᕐᒥ ᑖᒃᑯᐊ ᐃᓕᓐᓂᐊᕐᕖᑦ 
ᓯᓚᑦᑐᓴᕐᕕᐅᑉ ᓚᐃᓴᖓᑕ ᐊᑖᒍᑦ 
ᐃᓕᓐᓂᐊᖅᑎᑕᐅᓲᖑᒻᒪᑕ ᓯᓚᑦᑐᓴᕐᕕᒃ ᑖᒃᑯᐊ 
ᐱᖃᑕᐅᓪᓗᓂ ᐃᖃᓗᓕᕆᓂᕐᒥ 
ᐃᓕᓐᓂᐊᖅᑎᑦᑎᓕᕆᔨᒃᑯᓐᓂ ᑲᑐᔾᔨᖃᑎᖃᖅᑐᑎᒃ. 
ᑐᓐᖓᕕᖃᖅᑐᑎᒃ ᓯᓚᑦᑐᓴᕐᕕᖓᓂ ᓂᐅᕙᓐᓛᓐ 
ᐊᒻᒪᓗ ᓚᐸᑐᐊ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕ. ᒥᓂᔅᑕ 
ᐃᖅᑲᓇᐃᔭᖅᑎᑎᓪᓗ ᑐᓐᖓᓱᒋᑦᓯ. 
 
ᒥᓂᔅᑕᐅᑉ ᐅᖃᐅᓯᕆᓚᐅᒐ ᑐᑭᓯᐅᒪᑦᓯᐊᖅᐸᕋ 
ᓄᓇᕗᑦᒥ ᓯᓚᑦᑐᖅᓴᕐᕕᓕᕆᔨᒃᑯᑦ 
ᐊᓪᓚᖑᖅᑕᓪᓗᐊᖅᓯᒪᔪᑦᑑᖕᒪᑕ ᒥᓂᔅᑑᓂᖓ ᐊᒻᒪᓗ  

ᐊᖓᔪᖅᑲᐅᑎᖏᑦ. ᑕᒡᕘᓇ ᑕᐃᒪ ᖃᒪᓂᑦᑐᐊᕐᒥ 
ᐊᒃᑐᖅᑕᐅᓯᒪᓪᓚᕆᒃᓯᒪᖕᒪᑦ ᑕᐃᓐᓇ ᓯᓚᑦᑐᖅᓴᕐᕕᒃ 
ᖃᒪᓂᑦᑐᐊᕐᒥ. ᑮᓇᐅᔭᖅᑑᑎᖏᑦ 
ᐅᑉᓗᑕᒫᖅᓯᐅᑎᖏᑦ ᐃᓛᓐᓂᒃᑯᑦ ᑕᖅᑭᓗᒃᑖᑦᑐᐊᒥᒃ 
ᐅᑕᖅᑭᑦᑕᕐᒪᑕ. ᑕᐃᒃᑯᐊ ᐃᖅᑲᓇᐃᔭᖅᑎᐅᔪᐃᑦ 
ᐊᒡᓛᑦ ᑭᓇᐅᔭᒃᓵᖅᑕᕐᓇᐅᒐᓗᐊᕌᖓᑦ 
ᑮᓇᐅᔭᖅᑖᖅᑕᖏᒻᒪᑕ. 
 
ᐅᓇ ᐊᐱᖅᑯᑎᒋᕙᕋ ᑕᐃᒃᑯᐊ 
ᑮᓇᐅᔭᖅᑑᑎᒃᓴᕆᓇᔭᕆᔭᐃᑦ ᐅᑉᓗᑕᒫᑦ ᖃᐅᑕᒫᑦ 
ᑕᖅᑭᓗᒃᑖᒧᑦ ᐃᖏᓪᕋᓂᕐᒧᑦ ᑕᒫᖓᑦ ᐃᖃᓗᖕᓂᑦ 
ᖃᒪᓂᑦᑐᐊᕐᒧᑦ 
ᑐᕋᐃᓐᓇᖅᑕᓕᖅᑑᓪᓗᐊᕋᔭᖏᒻᒪᖔᑕ, ᓯᕗᓪᓕᖅᐹᖅ 
ᐊᐱᖅᑯᑎᒋᔭᕋ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᑐᓴᐅᒪᓚᐅᖏᓐᓇᑦᑎᒍᑦ ᐃᒃᓯᕙᐅᑖᖅ ᑖᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 
ᒥᓂᔅᑑᓕᓚᐅᖅᑳᖅᑎᑦᓇᒃ ᑕᒪᓐᓇ ᐱᓚᐅᕐᒪᑦ ᑭᓯᐊᓂ 
ᐋᖅᑭᒋᐊᕈᑎᒃᓵᓄᑦ ᓴᖅᑭᒃᑲᓐᓂᓕᖅᐸᕋ. 
 
ᐊᒻᒪ ᖄᒃᑲᓐᓂᐊᒍᑦ ᑕᐃᒪ ᖃᒪᓂᑦᑐᐊᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᑦ ᐊᑕᖃᑕᐅᖕᒥᖕᒪᑦ ᐅᓇ 
ᐱᖅᑯᓯᓕᕆᕝᕕᒃ. ᑕᒃᐹᓂ ᑲᖏᖅᖢᒑᐱᖕᒦᖁᕐᒪᓂᓐᓇ 
ᑕᐃᒻᓇ ᐃᓕᓐᓂᐊᕐᕕᓪᓚᕆᒃ ᑭᓯᐊᓂ ᖃᒪᓂᑦᑐᐊᖅ 
ᐅᐃᒍᓯᒪᖑᖃᑕᐅᖕᒪᑦ ᐊᒻᒪᓗ ᐃᒡᓗᓕᒃ. ᑖᒃᑯᐊ 
ᒪᓪᕉᒃ ᓄᓇᓖᒃᑕᐅᖅ ᐅᐃᒍᓯᒪᖑᖕᒥᖕᒪᑕ ᑕᒪᑦᓱᒪ 
ᒥᒃᓵᓄᑦ ᐃᓕᓐᓂᐊᕐᓂᐅᑉ, ᑮᓇᐅᔭᖅᑑᑎᖏᑦᑕᐅᖅ 
ᐃᖏᓪᕋᔾᔪᑎᒃᓴᖏᑦ ᖃᐅᑕᒫᖅᓯᐅᑎᖏᑦ 
ᖃᒪᓂᑦᑐᐊᕐᒥ ᑐᒃᓯᕋᐅᑎᓕᐅᖅᓱᑎᒃ 
ᑕᑉᐸᐅᖓᓚᐅᖅᖢᓂ ᑕᒃᐹᖓᑦ ᐱᖅᑯᓯᓕᕆᕕᖕᒥ  
ᑕᒪᐅᖓ ᐃᖃᓗᖕᓄᐊᖅᖢᓂ, ᐃᖃᓗᖕᓂᖔᖅᖢᓂ 
ᑲᖏᖅᖠᓂᕐᒧᓪᓘᕙᑭᐊ ᓇᒧᒃᑭᐊᖅ ᐊᒻᒪ  

ᖃᒪᓂᑦᑐᐊᕐᒧᓕᓵᕐᖢᓂ. ᑕᒪᓐᓇ 
ᐋᖅᑭᒋᐊᖅᑑᓪᓗᐊᖂᕋᓗᐊᕐᒪᑦ. 
 
ᑕᐃᒪ ᐅᕙᑦᓯᐊᖅ ᐊᐱᕆᓚᐅᕋᒪ ᑕᐃᒃᑯᐊ 
ᑮᓇᐅᔭᖅᑑᑎᒃᓴᕆᓇᔭᒐᐃᑦ ᑕᒡᕙᓐᖓᑦ 
ᐃᖃᓗᖕᓂᖔᕐᓗᑎᒃ ᑕᐃᑯᖓ ᖃᒪᓂᑦᑐᐊᕐᒧᑦ 
ᑐᕋᐃᓐᓇᖅᑑᓪᓗᐊᕋᔭᕐᒪᖔᑦᑕ ᑕᐃᒃᑯᐊ 
ᐱᖅᑯᓯᓕᕆᕝᕕᖕᒥ ᐃᓕᓐᓂᐊᖅᑎᑦᓯᑦᑕᖅᑐᑦ ᐊᒻᒪ 
ᐃᓕᓐᓂᐊᖅᑕᖅᑐᑦ ᐊᒥᓲᒐᓗᐊᕐᒪᑕ ᑕᒪᓐᓇ 
ᒪᖓᖁᑕᐅᖁᓇᒍ ᑎᐊ’ᓇ ᐊᐱᕆᓕᖅᐳᖓ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓯᒪᔪᖓ ᑖᒃᑯᐊ 
ᐊᑭᓕᖅᑕᐅᒍᑎᒋᒋᐊᓕᖏᑦ 
ᖃᐅᔨᒋᐊᖅᑕᐅᖄᕆᐊᖃᓲᖑᖕᒪᑕ, 
ᖃᐅᔨᓴᒋᐊᕐᓂᐊᖅᐳᖓ ᑖᒃᑯᐊ 
ᖄᖏᐅᑎᖃᑦᑕᖁᓇᒋᑦ ᑮᓇᐅᔭᖅᑖᒃᓴᑦ 
ᐃᖅᑲᓇᐃᔭᖅᑎᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ ᑕᐃᒪ, ᐅᕙᑦᓯᐊᖅ 
ᐅᖃᓚᐅᕋᒪ ᐱᖅᑯᓯᓕᕆᕝᕕᒃ ᐃᒻᒥᒍᑦ 
ᐃᓕᓐᓂᐊᕐᕕᒃᑕᖃᕐᒪᑦ ᖃᒪᓂᑦᑐᐊᕐᓗ 
ᐅᐃᒍᓯᒪᔫᓪᓗᓂ. ᐅᓇᓕ ᓄᓇᕗᑦᒥ 
ᓯᓚᑦᑐᖅᓴᕐᕕᖕᒥᐅᓂᑦ 
ᐃᓱᒪᒃᓴᖅᓯᐅᕈᑎᒋᔭᐅᓇᔭᕐᒪᖔᑦ ᐆᒃᑑᑎᒋᓗᒍ 
ᑭᕙᓪᓕᕐᒥ ᐃᓄᐃᑦ ᐱᖅᑯᓯᐊᓂᒃ ᐃᓕᓐᓂᐊᖅᑎᑦᓯᔪᑦ 
ᐊᒥᓲᖕᒪᑕ, ᐃᓕᓐᓂᐊᕐᕕᖕᓂ, ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 
ᑖᒃᑯᓄᓇ ᐱᖅᑯᓯᓕᕆᕝᕕᒃᑯᑦ 
ᐃᓕᓐᓂᐊᖅᑎᑦᓯᖃᑕᐅᖕᒪᑕ ᐊᑕᐅᓯᖑᕆᐊᕕᓪᓚᒡᓗᒍ 
ᐱᕚᓪᓕᖅᑎᑦᓯᓇᔭᖏᒻᒪᖔᑉᑕ ᓄᓇᕗᑦᒥᐅᑕᐅᔪᓂᒃ 
ᑖᒃᑯᓄᖓ ᐃᓕᓐᓂᐊᕆᐊᖅᐸᒃᑐᓄᑦ. ᑕᒪᓐᓇ 
ᐃᓱᒪᒃᓴᖅᓯᐅᕈᒋᔭᐅᔫᓪᓗᐊᕋᔭᕐᒪᖔᑦ ᓯᕗᓂᒃᓴᒥ.  
ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑭᓐᖑᐊᖅ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃ ᑕᒪᓐᓇ 
ᐃᓱᒪᒃᓴᖅᓯᐅᕈᑎᒋᓂᐊᖅᐸᕗᑦ ᖃᒪᓂᑦᑐᐊᕐᒥ 
ᒪᓕᒐᓕᐅᖅᑎᖓᑕ ᐊᐱᖅᑯᑎᖓᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ. 
 
ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᕈᑎᖃᕐᓗᖓᖃᐃ ᒪᑐᐃᖅᓯᒍᑎᒋᖃᐅᔭᓐᓂ 
ᑲᔪᓯᒋᐊᕐᓗᖓ. ᑖᓐᓇᓗ ᑖᒃᑯᐊ 
ᓈᒻᒪᔅᓴᕈᓐᓃᖅᓯᒪᒻᒪᑕᐃᓛᒃ ᑲᑎᒪᔨᕋᓛᖑᔪᐃᑦ 
ᑭᐅᔭᐅᖃᑦᑕᖅᓯᒪᖏᓗᐊᕐᓂᖏᓐᓄᑦ ᒥᓂᔅᑕᒥᑦ.  
ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᒫᓐᓇ ᑕᑯᒐᒪᐃᓛᒃ 
ᒥᓂᔅᑕᐅᑉ ᑭᐅᔾᔪᑎᖓ, ᑭᐅᓯᒪᓕᕐᖓᑦ. ᖁᔭᒋᔪᒪᔭᕋ. 
ᐃ, ᑐᑭᓯᒃᑲᓐᓂᕈᑎᒃᓴᓂᒃ ᖃᐃᑦᑎᓯᒪᓕᕋᕕᑦ 
ᖁᔭᓕᒍᒪᕙᒋᑦ ᕿᒥᕐᕈᓚᐅᖅᑐᒋᑦ ᑭᓯᐊᓂ 
ᐃᓗᓕᖃᑦᑎᐊᖏᓪᓚᕆᒻᒥᔪᑦ 
ᑐᑭᓯᒃᑲᓐᓂᕈᑎᔅᓴᓪᓚᕆᓐᓂᒃ ᑕᐃᒃᑯᓇᖓᑦ 
ᐊᐱᖅᑯᑎᓂᒃ ᑐᔅᓯᕌᕆᓯᒪᔭᑦᑎᓐᓂᒃ ᑕᕝᕙᓂ 
ᐃᓗᓕᖃᖏᒻᒥᖕᒪᑕ. 
 
ᓅᒋᐊᑐᐃᓐᓇᕐᓗᖓ ᐊᓯᐊᓄᑦ, ᑭᖑᓪᓕᖅ 
ᐊᐱᖅᑯᑎᒋᓂᐊᖅᑕᕋ ᐊᕐᕌᓂ ᑖᓐᓇ ᒥᓂᔅᑕᐅᔪᖅ 
ᒫᓐᓇ ᒥᓂᔅᑕᐅᓚᐅᖅᓯᒪᔪᒥ ᐅᖃᐅᔾᔨᓚᐅᖅᓯᒪᒻᒪᑦ 
ᐃᓱᒪᔅᓴᖅᓯᐅᕈᑎᖃᖁᔨᓪᓗᓂ ᑎᒍᓯᓂᕐᒥᒃ 
ᐊᐅᓚᑕᐅᓂᖓᓂᒃ ᓯᓚᑦᑐᓴᕐᕕᖕᒥ ᐃᓕᓐᓂᐊᖅᑎᑦ 
ᑮᓐᓇᐃᔾᔭᓴᕕᒋᕙᑦᑕᖓᓂ. 
ᐊᐅᓚᑦᑎᐊᓂᖅᓴᐅᒐᔭᕐᖓᒡᒍᖅ ᐊᒻᒪ 
ᐃᓱᒫᓗᑎᖃᖏᓐᓂᖅᓴᐅᓕᕋᔭᕐᖓᑕ ᐃᓕᓐᓂᐊᖅᑏᑦ. 
ᑖᓐᓇ ᒫᓐᓇ ᒥᓂᔅᑕᐅᔪᖅ ᐊᐱᕆᒍᒪᔭᕋ ᑕᐃᒪᒃ ᓱᓕ 
ᐅᒃᐱᕈᓱᖕᒪᖔᖅ. ᑖᒃᑯᐊ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᑦ ᑮᓐᓇᐅᔾᔭᔅᓴᕕᖏᑦ 
ᓯᓚᑦᑐᓴᕐᕕᒻᒨᖅᑕᐅᑦᑎᐊᒻᒪᕆᑉᐸᑕ. ᖁᔭᓐᓇᒥᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᔪᒪᔭᕋ 
ᐃᓄᓕᕆᔨᒃᑯᑦ ᒥᓂᔅᑕᖓᑦ ᑕᒪᓐᓇ 
ᐅᖃᖃᑎᒋᒐᓛᔅᓯᒪᑐᐃᓐᓇᕋᒃᑯ ᐊᒻᒪᓗ ᕼᐊᓐᕆᒃ 
ᑳᕈᔅᑕᓐ ᑖᔅᓱᒥᖓ ᑭᐅᖁᔭᕋᓗᐊᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕼᐊᓐᕆᒃᓴᓐ.  
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓄᑦ 
ᑮᓇᐅᔭᖅᑖᕐᕕᐅᕙᒃᑐᖅ ᐃᓄᓕᕆᔨᒃᑯᓐᓄᑦ 
ᐊᐅᓚᑕᐅᖃᑦᑕᕐᖓᑦ ᑖᒃᑯᐊ ᒫᓐᓇ ᑖᒃᑯᓄᖓ 
ᑎᒍᒥᐊᖅᑕᐅᖕᒪᓂᓛᒃ. ᑖᒃᑯᐊᓗᑦᑕᐅᖅ 
ᐃᓄᓕᕆᔨᒃᑯᑦ ᐊᐅᓚᑦᑎᕙᖕᒥᖕᒪᑕ ᑮᓇᐅᔭᒃᑯᑦ 
ᐃᑲᔫᑎᒃᑲᓐᓂᐅᔪᓂᒃ ᐃᓕᓐᓂᐊᖅᑎᓄᑦ 
ᐊᔾᔨᒌᖏᑦᑐᕈᓘᔭᕐᓂᒃ ᐃᓕᓐᓂᐊᕆᐊᖅᓯᒪᔪᓄᑦ. 
ᐃᒪᐃᖁᔨᒐᔭᖅᑐᖓᓕ ᑖᒃᑯᐊ ᐃᓄᓕᕆᔨᒃᑯᑦ 
ᐊᐱᕆᔭᔅᓴᑦᑎᐊᕙᐅᓂᖅᓴᐅᕙᓪᓚᐃᔪᑦ 
ᑭᐅᑦᑎᐊᕈᓐᓇᕐᓂᖅᓴᐅᒐᔭᕐᖓᑕ ᑕᒪᒃᑯᓂᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅ ᐊᐱᖅᑯᑎᒐ ᐱᔾᔪᑎᖃᖑᓱᓕᕐᒥᔪᖅ 
ᐊᕐᕌᒍᑕᒫᑦ ᐅᓂᒃᑳᓕᐊᕆᖃᑦᑕᓲᖏᑦ ᓯᓚᑦᑐᓴᕐᕕᐅᑉ 
ᓄᓇᕗᒥ. ᑖᓐᓇ ᐅᐊᑦᑎᐊᕈ ᐊᓂᒍᖅᓯᒪᔪᓂ 
ᒪᓕᒐᓕᐅᕐᕕᖕᒨᖅᑕᐅᖃᑦᑕᖅᓯᒪᖕᒪᑕ 
ᒫᑦᓯᐅᓕᕋᐃᒻᒪᑦ. ᑕᐃᒪᓕ ᐊᐱᕆᒍᒪᕗᖓ ᑕᐃᒃᑯᐊ 
2017/18-ᓕᓴᐃᑦ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᓕᐊᒥᓃᑦ ᖃᖓ ᒪᓕᒐᓕᐅᕐᕕᖕᒨᖅᑕᐅᓛᖃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᒪᓕᒐᓕᐅᕐᕕᖕᒨᓚᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᔪᖓ ᒪᓕᒐᓕᐅᕐᕕᖕᒨᖅᑕᐅᓛᕐᖓᑕ  

ᖃᖓᐅᒻᒪᖔᖅ ᐊᐱᕆᔪᖓ. ᖃᖓ 
ᒪᓕᒐᓕᐅᕐᕕᖕᒨᖅᑕᐅᓚᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᔪᕐᓇᖏᑉᐸᑦ 
ᑐᓵᔭᑉᑎᒃᓂᒃ ᐃᒃᐱᒋᑦᓯᐊᕐᓂᐊᖅᐳᓯ ᒪ’ᓇ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᕐᕕᖕᒨᓛᖅᑕᕋ 
ᐱᒍᓐᓇᖅᓯᑐᐊᓪᓚᕆᒃᑯᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᑕᑯᓐᓈᖅᑐᒋᑦ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᓕᐊᖑᖃᑦᑕᖅᓯᒪᔪᑦ ᐊᓂᒍᖅᓯᒪᔪᓂᒃ ᑕᐃᒃᑯᐊ 
ᑮᓇᐅᔭᓕᕆᔾᔪᑎᖏᑦ ᐊᑎᓕᐅᖅᑕᐅᖃᑦᑕᖅᓯᒪᒻᒪᑕ 
ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᑎᒃ ᓯᑦᑎᕙᒥ 
ᐱᔭᕇᖅᑕᐅᓪᓗᑎᒃ. ᐊᐱᕆᔪᖓ ᓱᒻᒪᑦ ᐊᑯᓂᐊᓗᒃ 
ᒪᓕᒐᓕᐅᕐᕕᖕᒨᖅᑕᐅᒐᓱᑉᐸᒻᒪᖔᑕ ᑖᓐᓇ 
ᐊᕐᕋᒍᑕᒫᖅᓯᐅᑎ 
ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᔅᓯᕙᐅᑖᖅ ᓯᓚᑦᑐᓴᕐᕕᒃ 
ᐊᕐᕌᒍᖓ ᐃᓱᓕᑉᐸᑦᑐᖅ ᔫᓂᐅᓕᕋᐃᒻᒪᑦ 
ᑕᖅᑭᒐᓚᓐᓂᑦ ᑲᑎᑎᖅᑕᐅᒋᐊᖃᓲᖑᖕᒪᑕ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ, ᑖᓐᓇ 
ᐱᔾᔪᑎᒋᓪᓗᒍ ᓴᖅᑭᖅᑕᐅᓇᓵᐸᓗᓲᖑᕗᑦ. ᑖᓐᓇ 
ᓇᓗᓇᐃᖅᑕᐅᒋᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᕋᑖᕐᖓᑦ ᐊᕐᕌᒍᕗᑦ ᑮᓇᐅᔭᓕᕆᔾᔪᑎᑦᑕ 
ᐃᓱᓕᑉᐸᒻᒪᑦ ᔪᓂᐅᓕᕋᐃᒻᒪᑦ. ᑖᒃᑯᐊ 
ᓯᓚᑦᑐᓴᕐᕕᒃᑯᓪᓗ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ  

ᐊᑎᓕᐅᖅᑕᐅᒌᕋᐃᒻᒪᑕ ᑭᖑᕙᒐᓛᔅᓯᒪᓚᐅᕐᖓᑕ 
ᐊᒥᓱᓕᐅᖅᑕᐅᒐᓱᑦᑎᓪᓗᒋᑦ ᐊᑐᓐᓇᐅᓛᖅᑐᖅ 
ᒫᓐᓇᑦᑎᐊᕈᓘᓛᖅᑐᖅ ᖁᓚᖏᑦᑎᐊᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, 
ᖃᐅᔨᒪᓪᓗᖓ ᑕᒪᑐᒪ ᒥᒃᓵᓅᖓᔪᓂᒃ ᐊᒻᒪᓗ 
ᓄᓇᕗᑦ ᒐᕙᒪᒃᑯᑦ ᑕᒻᒪᖅᓯᒪᔪᖅᓯᐅᖅᑎᖏᑦ 
ᓴᑉᑕᒻᒪᒥ ᐱᔭᕇᖅᑕᐅᖃᑦᑕᕐᒪᑕ ᑕᐃᒪᐃᑦᑑᑎᓪᓗᒍ 
ᖃᓄᐃᒻᒪᓂᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 
ᐅᑭᐊᒃᓵᒃᑯᑦ ᓴᖅᑭᑕᐅᖃᑦᑕᖏᓚᑦ ᒪᓕᒐᓕᐅᕐᕕᖕᒧᑦ 
ᐊᒻᒪᓗ ᖃᓄᐃᒻᒪᑦ ᑕᖅᑭᒐᓵᓗᖕᓄᑦ 
ᐅᑕᖅᑭᖃᑦᑕᕆᐊᖃᖅᐱᑕ ᑕᑯᓚᐅᓐᖏᓐᓇᖅᖢᑎᒃᑯᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᔾᔭᐅᓵᕋᓗᐊᖅᑐᕐᖑᓇ ᖃᓄᐃᒻᒪᑦ 
ᐊᑯᓂᐅᓗᐊᖃᑦᑕᕐᒪᖔᑦ ᐊᑲᐅᖏᓕᐅᕈᑎᖃᓚᐅᕋᑦᑕ 
ᓴᓇᔭᐅᓂᖓᓂᒃ ᐊᑲᐅᖏᓕᐅᕈᑎᖃᓚᐅᕋᑦᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᓇᓗᓇᐃᖅᓯᒌᑦ ᑖᔅᓱᒪ 
ᐊᑎᕈᓯᐊ ᑕᐃᖔᖃᑦᑕᕐᓗᒍ. ᖁᔭᓐᓇᒦᒃ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐅᓇ ᒥᔅᑕ 
ᕼᐊᓐᕆᒃᓴᓐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᐊᑐᖅᑕᐅᖃᑦᑕᒡᒍᔪᑦ ᒪᓕᒃᖢᒋᑦ 
ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ ᐅᓂᒃᑳᑦ  

ᐱᔭᕇᖅᑕᐅᓚᐅᕐᒪᑕ ᓴᑉᑕᒻᒪᒥ ᑕᖅᑭᑦ 6 
ᐊᓂᒍᖅᓯᒪᓕᖅᑐᑦ ᒥᔅᑕ ᕼᐊᓐᕆᒃᓴᓐ 
ᐅᖃᖅᑲᐅᒋᓪᓗᓂ ᐊᕐᕋᒍᑕᒫᖅᓯᐅᑎᑦ ᐅᓂᒃᑳᑦ 
ᒪᓕᒐᓕᐅᕐᕕᖕᒧᑦ ᓱᓕ ᓴᖅᑭᑕᐅᔾᔭᖏᑦᑐᑦ 
ᐅᓄᖅᓯᓕᖅᓱᖅᑕᐅᓂᖏᑦᑎᒍᑦ ᐊᑲᐅᖏᓕᐅᕈᑎᖕᒪᑦ 
ᓴᑉᑕᒻᒪ ᐊᕙᓂᐊᓘᓕᖅᑐᖅ 
ᐱᕕᖃᑦᑎᐊᖅᑐᕕᓂᐅᒐᓗᐊᖅᑐᓯ 
ᐅᓄᖅᓯᑎᑕᐅᔪᓐᓇᐃᓪᓕᐅᖃᓂᕋᐃᓂᖅ 
ᐱᔾᔪᑎᒃᓴᐅᖏᒻᒪᑦ.  
 
ᐊᓯᐊᓄᐊᓚᐅᕐᒥᓚᖓ. ᐊᕐᕌᓂ ᒥᓂᔅᑕᐅᓚᐅᖅᓯᒪᔪᖅ 
ᐅᖃᓚᐅᖅᓯᒪᖕᒪᑦ ᓯᓚᑦᑐᖅᓴᕐᕕᒃᑯᒡᒍᖅ 
ᐊᒥᐊᒃᑯᖃᓚᐅᕐᒪᑕ ᐊᒻᒪᓗ ᐊᒥᐊᒃᑯᑦ 
ᐊᑐᖅᑕᐅᓪᓗᑎᒃ ᐊᓯᖏᓐᓂᒃ 
ᐃᓕᓐᓂᐊᕈᑎᒃᓴᒃᑲᓐᓂᕐᓂᒃ ᓴᖅᑭᑦᑎᓚᐅᖅᓯᒪᔪᑦ 
ᐊᕐᕋᒍᑕᒫᖅᓯᐅᑏᑦ ᐅᓂᒃᑳᑦ ᐱᓯᒪᖏᓐᓇᑦᑎᒍᑦ 
ᖃᓄᐃᓕᖓᓕᖅᐱᓯ ᐅᓪᓗᒥ ᐊᒻᒪ ᓯᓚᑦᑐᖅᓴᕐᕖᑦ 
ᐊᖏᔪᑲᓪᓚᖕᓂᒃ ᐊᒥᐊᒃᑯᖃᖅᐸᑦ? 
ᑲᑎᖅᓱᖅᑕᐅᓯᒪᔪᓂᒃ ᐊᒻᒪᓗ ᑕᐃᒃᑯᐊ ᐊᒥᐊᒃᑯᑦ 
ᐊᑐᖅᑕᐅᕚᑦ ᐃᓕᓐᓂᐊᕈᑎᒃᓴᒃᑲᓐᓂᕐᓄᑦ 
ᓴᖅᑭᑦᑎᔾᔪᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᐊᒃᑯᑦ 
ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎᒃᓴᓄᑦ ᐊᑐᖅᑕᐅᔪᖅ 
ᒥᑦᑎᒪᑕᓕᖕᒥᑦ ᐊᒻᒪᓗ Hotel arctic 
ᐊᑐᖅᑐᐊᕈᑎᖏᓐᓄᑦ ᐊᑭᓕᖅᓲᑕᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐊᐱᖅᑯᑎᒋᓂᐊᕐᒥᔭᕋ ᐊᒥᐊᒃᑯᑦ ᐊᕐᕌᒍᑕᒫᑦ 
ᐊᒥᐊᒃᑯᖃᖃᑦᑕᖅᐱᓯ ᖃᔅᓯᓂᒃ? ᐃ, ᑖᓐᓇ 
ᐊᐱᖅᑯᑎᒐ ᓯᕗᓪᓕᖅᐹᖅ ᓯᓚᑦᑐᖅᓴᕐᕕᒃᑯᑦ 
ᐊᒥᐊᒃᑯᖏᑦ ᖃᔅᓯᐅᕙᑦ ᒫᓐᓇ? ᐊᒻᒪᓗ ᖃᖓ 
ᐃᓕᔅᓯᓐᓄᐊᖅᑕᐅᓚᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᐊᒃᑯᑦ 
ᐊᔾᔨᒌᖃᑦᑕᖏᑦᑐᑦ ᐊᕐᕌᒍᑕᒫᑦ ᐊᒻᒪᓗ ᑭᓱᕈᓘᔭᕐᓄᑦ 
ᐊᑐᖃᑦᑕᖅᖢᑎᒍᑦ ᒪᑯᓄᖓ ᐃᓕᓐᓂᐊᕈᑎᒃᓴᓄᑦ 
ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᕐᒪᑕ 
ᓵᑕᒃᓴᑐᐊᖑᔪᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐊᐱᕆᔪᒪᓕᕆᓪᓗᒍ ᑭᓱᒥᒃ ᐱᔾᔪᑎᖃᖅᖢᓯ 
ᐊᒥᐊᒃᑯᕐᔪᐊᕌᓗᖃᖃᑦᑕᖅᐱᓯ ᐊᕐᕌᒍᑕᒫᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᐊᒃᑯᖃᖃᑦᑕᖅᑐᒍᑦ 
ᐃᓐᓄᒃᑕᐅᓯᒪᖃᑦᑕᖏᒻᒪᑕ ᔪᓚᐃᒥᑦ 2018ᒧᑦ 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑐᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᐊᖑᓄᐊᖅᑐᑦ ᐸᕐᓇᐅᑎᖏᓐᓂᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᕝᕕᓯ 
ᐊᓯᔾᔨᔾᔮᖏᓐᓂᕋᐃᖕᒪᑦ ᓴᑉᑕᒻᒪᒥ 87-ᖑᒐᓚᐅᖅᖢᑎᒃ 
ᐃᓄᐃᑦ  
ᐃᖅᑲᓇᐃᔭᖅᑎᑕᐅᓂᖏᑦ ᐊᕐᕌᒍ 87-
ᖑᖅᓯᒪᒋᓪᓗᑎᑦ. ᐊᐱᕆᔪᒪᓪᓗᒍ ᖃᓄᐃᒻᒪᑦ 
ᐅᓄᖅᓯᒋᐊᒃᑲᓐᓂᕋᓱᒃᑎᓐᖏᓚᓯᐅᒃ ᐃᓄᐃᑦ 
ᐃᖅᑲᓇᐃᔭᖅᑐᑦ ᓯᓚᑐᓴᕐᕕᒻᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ  

ᓯᓚᑦᑐᓴᕐᕕᒃᑯᑦ ᒥᓂᔅᑕᖓᑦ, ᒥᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐳᑖᖅ. (ᑐᓵᔨᑎᒎᓕᖅᑐᖅ) ᑕᓕᖅᐱᓐᓃᑦᑐ 
ᑭᐅᖁᓂᐊᕋᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᓐᕆᒃᓴᓐ.  
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
2018−19 ᐊᕐᕌᒍᐊᓂ ᓯᓚᑦᑐᓴᕐᕕᒃᑯᑦ ᐃᓄᓐᓂᒃ 
ᐃᖅᑲᓇᐃᔭᖅᑎᓴᒃᓯᐅᖅᑐᑦ ᐊᒻᒪ ᑕᐃᑲᓂ 
ᓯᓚᑦᑐᓴᕐᕕᒻᒥ ᐱᓕᕆᔪᑦ. 
 
ᐅᓄᖅᓯᑎᒃᑲᓐᓂᕋᓱᑦᑕᕗᑦ ᓯᓚᑦᑐᓴᕐᕕᔾᔪᐊᑦ 
ᐱᖃᑎᒋᓪᓗᑎᒃᑯᑦ ᐊᒻᒪᓗ ᓇᓗᓇᐃᕈᒪᓛᖅᑕᕗᑦ 
ᒫᓐᓇᕈᓗᒃ ᐃᖅᑲᓇᐃᔭᖅᑏᑦ 
ᐅᓄᖅᓯᒋᐊᑲᓂᕐᓂᐊᕐᒪᑕ. 
 
ᐊᒻᒪ ᐅᓄᖅᓯᒋᐊᖅᑕᐅᓂᐊᕐᒥᔪᑦ ᐃᓄᐃᑦ 
ᐃᖅᑲᓇᐃᔭᖅᑎᖏᑦ ᐱᓕᕆᕝᕕᑎᓐᓂ ᐃᓄᐃᑦ 
ᐃᓕᓴᐃᔩᑦ ᐅᓄᖅᓯᑎᒋᐊᒃᑲᓂᕐᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑲᔪᓯᑎᑐᐃᓐᓇᕐᓗᒍ ᒪᒃᐱᖅᑐᒐᖅ 6 
ᐱᓕᕆᐊᖑᓂᐊᖅᑐ ᐸᕐᓇᐅᑎᖏᑦᑕ ᐃᓗᐊᓃᑦᑐᖅ 
ᐃᖅᑲᓇᐃᔭᖅᑎᑖᕆᔭᐅᓂᐊᕋᓱᒋᔭᐅᔪᑦ ᐅᓄᕐᓂᖏᑦ. 
ᐃᓐᓄᑦᑕᐅᓯᒪᓐᖏᑦᑐᑦ ᐅᓄᖅᑐᐊᓘᒻᒪᑕ 
ᖁᕝᕙᓯᓐᓂᖅᓴᓂ 9-ᖑᑎᓪᓗᒋᑦ ᑕᓪᓕᒪᑦ  
ᐃᓄᖃᓚᐅᓐᖏᑦᑐᑦ ᓯᑎᕝᕙᒥ ᐊᒻᒪ ᑖᒃᑯᐊᒎᖅ 
ᐃᓄᖃᔾᔮᓐᖏᒻᒥᔪᑦ ᑕᐃᒪᐃᓕᖓᒻᒥᒻᒪᑦ.  

ᖃᓄᕐᓕ ᐊᐅᓚᖃᑦᑕᕋᔅᓯ 56 ᐳᓴᓐ 
ᐊᖓᔪᖅᑲᐅᑎᖏᑦ ᐃᓄᖃᓐᖏᑎᓪᓗᒋᑦ? ᖃᓄᐃᒻᒪᑦ 
ᐸᕐᓇᐅᓯᐅᖅᓯᒪᓐᖏᓚᓯ ᑖᒃᑯᐊ 
ᐃᓐᓄᑦᑕᐅᓇᓱᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᓇᐃᔭᖅᑎᑦᑎᐊᕙᐅᓂᖏᑦ ᑕᐃᒪ 
ᖃᐅᔨᒪᓇᖅᐳᑦ ᐃᓄᖃᐅᓐᖏᒃᑲᓗᐊᖅᑎᓪᓗᒋᑦ 
ᐃᓐᓄᑦᑕᐅᔪᒫᕐᓂᐊᖅᓯᒪᔪᓂᒃᑯᐊ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒪᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᑕᓪᓕᒪᑦ ᐃᓄᖃᓐᖏᑦᑐᑦ ᑭᓲᒻᒪᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᐅᐊᑦᑎᐊᕈᐊᐃ ᐅᓇ ᕿᓂᑲᐃᓐᓇᕐᓚᕗ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖔᖅᑐᓂᒃ 
ᐱᓯᒪᓐᖏᑦᑐᒍᑦ ᑭᓯᐊᓂ ᑐᑭᓯᒍᑦᑎᒃᑯᑦ 
ᐅᖃᐅᔾᔭᐅᓛᖅᐳᖅ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᑐᖅ ᐱᓛᖅᐸᕗᑦ ᑐᑭᓯᔪᒪᔭᕋ ᐊᒻᒪᓗ 
ᑲᑎᒪᔨᕋᓛᑦ ᑲᑎᒪᑎᓪᓗᒋᑦ  
ᑐᑭᓯᑎᑕᐅᔪᒪᓚᐅᖅᓯᒪᔪᒍᑦ  
 
ᖃᔅᓯᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ  

ᐃᓱᓕᑦᑎᓚᐅᕐᒪᖔᑕ ᐊᒻᒪᓗ ᐃᓕᓴᐃᔨᒃᓴᑦ. ᑕᐃᒃᑯᐊ 
ᓈᓴᐅᑎᖏᑦ ᖃᐃᑕᐅᓚᐅᖅᓯᒪᓐᖏᒻᒪᑕ ᒥᓂᔅᑕᐅᑉ 
ᑎᑎᕋᖅᑕᓐᖏᑦᑎᒍᑦ. ᒥᓂᔅᑕᖃᐃ ᐅᓪᓗᒥ 
ᐅᓂᒃᑳᕈᓐᓇᖅᐳ ᖃᔅᓯᐅᒻᒪᖔᑕ ᑕᐃᒃᑯᐊ 
ᐃᓕᓐᓂᐊᕌᓂᒃᑐᕕᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ. 
ᐊᒥᐊᓱᐊᓗᓐᓂᒃ ᐃᓕᓐᓂᐊᕋᓂᑦᑎᑦᑎᖃᑦᑕᖅᑐᒍᑦ 
ᑕᒪᒃᑯᓄᖓ ᐃᓕᓴᐃᔨᓐᖑᖅᓴᔪᓂᒃ. ᑖᓐᓇ 
ᑭᐅᔪᒪᒻᒪᒍ ᑐᒡᓕᕐᒪᑦ ᑭᐅᑎᒍᓐᓇᕈᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᓐᕆᒃᓴᓐ.  
 
ᕼᐊᓐᑐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᕐᒥ ᑕᒪᑐᒪᓂ ᐊᕐᕌᒍ ᐃᓕᓐᓂᐊᖅᑐᑦ 
ᐅᓄᕐᓂᖅᐹᖑᓯᒪᔪᑦ ᐃᓕᓴᐃᔨᓐᖑᕆᐅᖅᓴᖅᑐᑦ 
ᐃᖅᑲᓇᐃᔭᖅᑎᓄᑦ ᐊᒃᓱᕈᑎᒋᔭᐅᓚᐅᖅᓯᒪᒻᒪᑦ ᐊᒻᒪ 
ᐃᓕᓴᖅᑎᓂᒃ ᐃᑲᔪᖅᑏᑦ ᑕᐃᒃᑯᐊ ᖁᔭᒋᓂᐊᖅᑕᕗᑦ. 
 
ᑐᑭᓯᔭᐅᔪᒪᔪᑦ ᐱᒍᑦᑎᒃᑯᑦ ᑐᓐᓂᖅᑯᑎᒋᓂᐊᖅᐸᕗᑦ 
ᒫᓐᓇ ᖃᕋᓴᐅᔭᖅᐳᓂᒃᑯᐊ ᖃᕋᓴᐅᔭᕐᒧᓂᒃᑯᐊ 
ᑐᖅᑯᖅᑕᐅᕙᓪᓕᐊᒻᒪᑕ ᐸᐃᑉᐹᑎᒎᓚᐅᖅᑑᒐᓗᐊᑦ 
ᐊᒻᒪᓗ ᑕᒪᓐᓇ ᐱᔭᕐᓂᓐᖏᑦᑐᐊᓗᒃ 
ᐸᐃᑉᐹᓃᓅᕈᓐᓃᐸᓪᓕᐊᒐᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  



ᕿᑎᖅᑰ, ᒫᑦᓯ 7, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2917 

ᖁᕕᐊᓇᖅ ᐃᓕᓴᐃᔨᒃᓴᓐᖑᕆᐅᖅᓴᖅᑐᑦ 
ᐅᓄᕐᓂᖅᐹᖑᒻᒪᑕ ᐊᒻᒪᓗ ᖁᔭᓐᓇᒦᖅᖢᖓ 
ᑕᐃᒪᐃᑦᑐᓐᓇᓚᐅᕋᔅᓯ.  
 
ᐊᐱᖅᑯᑎᒋᒃᑲᓂᕐᓂᐊᖅᑕᕋᐅᓇ ᓄᓇᑦᑕ 
ᓯᓚᑦᑐᓴᕐᕕᖓᓂ ᐃᓕᓐᓂᐊᖅᓯᒪᔪᑦ ᑭᖑᓪᓕᖅᐹᒥ 
ᐊᕐᕌᒍᑕᒫᖅᓯᐅᑎᓃᑦᑐᓂᑦ ᐅᓄᕈᓐᓃᐸᓪᓕᐊᒻᒪᑕᒎᖅ 
ᑕᐃᒃᑯᐊ ᐃᓕᓐᓂᐊᖅᑐᑦ. ᖃᓄᖅ 
ᑕᐃᒪᐃᖏᓐᓇᐸᖅᑲᐃ 2018-ᒥᓗ ᑕᐃᒪᐃᓚᐅᖅᐸᑦ 
ᐊᒻᒪᓗ ᖃᓄᐃᒻᒪᑦ ᐅᓄᕈᓐᓃᐸᓪᓕᐊᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᑕᒪᒃᑯᓂᖓ ᐅᓪᓗᑕᒫᖅ ᐊᐅᓚᓂᕐᓂᑦ 
ᑲᒪᖃᑦᑕᓐᖏᓐᓇᒪ. ᑖᓐᓇ ᑕᐃᑲᓃᖏᓐᓇᖃᑦᑕᕐᒪᑦ 
ᖃᐅᔨᒪᖃᑦᑕᖅᓱᓂᓗ ᑕᒪᒃᑯᓂᖓ ᑭᒃᑯᑦ 
ᐃᓕᓐᓂᐊᓐᖏᑦᑐᐃᑦ ᖃᑦᓯᓪᓗ ᐃᓕᓐᓂᐊᓕᕐᒪᖔᑕ. 
ᑖᓐᓇ ᑭᐅᔪᒪᒻᒪᒍ, ᐃᒃᓯᕙᐅᑖᖅ ᑭᐅᑎᔪᓐᓇᕈᓐᓂ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᕼᐊᓐᑐᕆᒃᓴᓐ.  
 
ᕼᐊᓐᑐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᕙᓂ ᐃᒃᓯᕚᖢᖓ ᒫᓐᓇ ᐊᖓᔪᖅᑳᕗᑦ ᐃᓱᒪᒋᒐᒃᑯ 
ᑕᒫᓃᑦᑐᓐᓇᓐᖏᒻᒪᑦ ᐃᓱᒪᒋᓪᓗᒍ ᑕᕝᕙᓂ 
ᐃᒃᓯᕚᖅᑐᖓ.  
 
ᑕᐃᒪᐃᓕᖅᑲᐅᑎᓪᓗᖓ ᐊᒻᒪᓗ ᑕᐃᒃᑯᐊ 
ᐊᑎᓕᐅᖅᐸᓪᓕᐊᔪᑦ ᓯᓚᑦᑐᓴᕐᕕᒻᒥ 
ᐅᓄᕈᓐᓃᐸᓪᓕᐊᔪᑦ ᐃᓕᓐᓂᐊᕆᐊᖅᑐᑦ 
ᐊᑎᓕᐅᖅᓯᒪᔪᑦ ᐱᔾᔪᑎᔅᓴᖃᐅᖅᖢᑎᒃ.  
 
ᓯᕗᓪᓕᖅ ᐸᕐᓇᐃᓂᖅ ᐸᕐᓇᐅᓰᓪᓗ ᑕᒪᒃᑯᐊ 
ᐱᐅᓯᒋᐊᖅᑎᑲᓐᓂᕋᓱᑦᑕᕗᑦ 16-ᓄᑦ ᑕᖅᑭᓄᑦ ᐊᒻᒪ 
ᐃᓕᓐᓂᐊᖅᑏᑦ ᐊᕗᑎᓯᒪᓪᓗᑎᑦ ᑲᑎᒪᓚᐅᖅᓯᒪᒻᒥᔪᑦ  

 
ᐸᕐᓇᐃᓇᓱᒃᖢᑎᑦ ᐃᓕᓐᓂᐊᕈᑎᔅᓴᒥᓐᓂᒃ ᐊᒻᒪᓗ 
ᖁᕕᐊᓱᑦᑐᒍᑦ ᐃᖅᑲᓇᐃᔭᖅᑎᒃᓴᖅᓯᐅᑎᓂᒃ 
ᐱᑕᖃᕐᓂᐊᓕᕐᒪᑦ. 
 
ᐊᒻᒪ ᐃᓕᓐᓂᐊᓂᐊᖅᑐᓂᒃ ᒪᒃᑯᑦᑐᓂᒃ ᐃᓐᓇᕐᓂᓪᓗ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖃᑦᑕᕈᓐᓇᓂᐊᕐᒪᑕ ᐊᒻᒪᓗ 
ᐃᓕᓐᓂᐊᕈᑎᒃᓴᓂᑦ ᑐᑭᓯᐅᒪᓗᑎᑦ ᓄᓇᕗᓕᒫᒥ. 
ᑕᒪᓐᓇ ᖁᕕᐊᒋᔭᕗᑦ ᐊᒻᒪᓗ ᓂᕆᐅᑉᐳᒍᑦ ᑕᒪᓐᓇ 
ᐱᕙᓪᓕᐊᓂᖓ ᐊᓯᔾᔨᓂᐊᕐᓂᖓ ᓯᕗᓂᒃᓴᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐱᒻᒪᕆᐅᔪᖅ ᐸᕐᓇᓂᕐᒧᑦ 
ᐃᓕᓐᓂᐊᕈᒪᓂᐊᖅᑐᓂᒃ ᐊᒻᒪ ᓴᓇᔪᒪᓂᐊᕐᓗᓂ 
ᑕᒪᓐᓇ ᑎᑎᕋᕈᓐᓇᕐᓂᖅ ᐃᖅᑲᓇᐃᔭᕐᓂᕆᓯᒪᔭᒥᓂᒃ 
ᐃᖅᑲᓇᐃᔮᒃᓴᒧᑦ ᐆᒃᑐᓂᐊᕐᓗᓂ ᑕᒪᒃᑯᐊ ᑕᐃᒪᓐᓇ 
ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.    
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᔭᒃᑯᑦ ᑕᒪᓐᓇ 
ᑕᒪᒃᑭᐅᖏᑦᑐᐃᑦ ᐃᓕᓐᓂᐊᖅᑐᑦ 
ᑕᐃᒪᓐᓇᐃᑦᑑᖃᑦᑕᖅᑐᐃᑦ ᑭᓯᐊᓂ ᐊᑐᐃᓐᓇᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᓚᐃᑦᓯᑑᓐ.  
 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᒪᓐᓇ ᐃᓕᓐᓂᐊᕆᐊᒃᑲᓐᓂᕈᒪᓂᖅ 
ᐊᔪᓐᖏᓕᖅᐹᓪᓕᕐᓂᕐᒧᑦ ᐊᑕᖕᒪᑦ 
ᐃᖅᑲᓇᐃᔭᕈᒪᓂᕐᒧᑦ ᐱᔾᔪᑎᖃᖅᖢᓂ ᑭᓯᐊᓂ 
ᐊᔪᕐᓇᖅᑐᖅ ᐃᖅᑲᓇᐃᔭᕐᓂᕆᓯᒪᔭᐃᑦ ᐅᓂᒃᑳᕈᓯᖓ 
ᑕᒪᒃᑯᓂᖓ ᑎᑎᕋᕈᓐᓇᕐᓂᖅ ᑕᒪᕐᒥᓗᒃᑖᖅ 
ᐃᓕᓐᓂᐊᖅᑎᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ). ᐊᖏᖃᑎᐅᑎᔭᕗᑦ. 
ᑕᐃᒪᓐᓇ ᐱᓇᓱᒍᓐᓇᖅᑐᒍᑦ. ᑕᒪᒃᑯᐊ ᐅᑉᓗᒥ 
ᓴᓇᔪᒪᓂᐊᖅᑐᐃᑦ ᑕᐃᒪᓐᓇ 
ᑎᑎᕋᕈᓐᓇᕆᐊᖃᓕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 0-I-2-
ᒦᑦᑐᒍᑦ. ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. ᐊᐱᖅᑯᑎᒐ ᑕᒪᓐᓇ 
ᐊᔪᖅᓴᕈᑎᒋᖃᑦᑕᖅᑕᓯ ᑕᒪᒃᑯᐊ ᐃᓄᐃᑦ 
ᐃᓕᓐᓂᐊᖅᑎᑦᓯᔪᒃᓴᐅᔪᓐᓇᕐᓗᑎ ᐊᖓᔪᖅᑳ 
ᐃᓂᖏᓐᓄᑦ. ᖃᓄᖅ ᒫᓐᓇᒧ ᓇᓗᓇᐃᖅᓯᓯᒪᕕᓯ 
ᑕᒪᒃᑯᓂᖓ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᕈᑎᒃᓴᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᐅᒥᒻᓃᑦᑐᖅ 
ᐅᓂᒃᑳᑦᓯᐊᕙᐅᔪᓐᓇᖅᑐᖅ ᑖᒃᑯᐊ 
ᐊᖓᔪᖅᑳᖑᓚᐅᖅᑐᖅ ᒫᓐᓇ ᑐᒡᓕᕆᔭᐅᓕᖅᑐᖅ  

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᐲᑕ ᕿᓚᕝᕙᖅ ᐸᖕᓂᖅᑑᕐᒥᓐᖔᖅᑐᖅ 
ᐅᓂᒃᑳᑦᑎᐊᕙᒃ. ᓯᓚᑦᑐᖅᓴᕐᕕᖕᒥ 
ᐃᖅᑲᓇᐃᔭᖅᑎᑦᓯᐊᕙᖕᒥ ᓴᓇᖃᑦᑕᖅᑐᐃᑦ 
ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᒥᓂᔅᑕᓗ. ᑕᒪᒃᑯᐊᓕ ᕿᑎᕐᒥᐅᓂ ᐃᓕᓐᓂᐊᖅᑕᖏ 
ᑕᐃᑲᓂ ᐅᐱᓐᓇᖅᑐᖃᕆᕙ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᐊᒥᓱᑦ ᓇᓗᓇᓐᖏᓚᑦ ᕿᑎᕐᒥᐅᑕᓂ 
ᐃᓱᒪᒋᓗᒍ. ᐊᔪᖏᑦᑐᐃᑦ ᐊᒥᓱᑦ ᑖᕙᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐅᖃᑎᒐ 
ᐅᖃᐅᓯᖃᖅᑲᐅᖕᒪᑦ. ᐃᓄᐃᑦ ᐊᒥᓱᓗᐊᑦ 
ᓂᖃᐃᑦᑐᓕᕐᒪᑕ ᓴᓇᔭᒃᓴᖅᓯᐅᕐᓗᑎᒃ. 
ᐃᖅᑲᓇᐃᔮᒃᓴᒥ ᕿᓂᕈᑎᒋᒋᐊᖃᕋᑉᑎᒍ. ᐸᕐᓇᒃᑕᓯ 
ᑐᒃᓯᕋᐅᑎᓄᑦ 28 ᒪᒃᐱᖅᑐᒐᖓᓂ 
ᓯᓚᑦᑐᖅᓴᕐᕕᓕᕆᔪᖅ. ᐊᒥᓱᑦ ᑕᐃᑲᓂ ᕿᑎᕐᒥᐅᑕᓂ 
ᐃᓕᓐᓂᐊᕐᕕᖓᓂ ᐃᓕᓐᓂᐊᖅᑎᑦᓯᔨᖃᖏᒻᒪᑕ 
ᐃᓚᖏᑦ ᓴᕕᒐᐅᔭᓕᕆᔩᑦ, ᐅᖅᓱᐊᓗᓕᕆᔩᑦ, 
ᑕᒪᒃᑯᐊ ᐃᓗᓕᖃᓐᖏᒻᒪᑕ ᑖᒃᑯᓄᖓ  
ᐃᓕᓐᓂᐊᕈᑎᒃᓴᓂ. ᕿᑎᕐᒥᐅᑕᓂ 
ᓴᖅᑭᓐᓂᐊᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅᓇᑦᓯᖅ (ᑐᓵᔨᑎᒍᑦ): ᐄ. ᑕᒪᒃᑯᐊ 
ᕿᑎᕐᒥᐅᓂ ᐃᓕᓐᓂᐊᖅᑎᑦᓯᖃᑦᑕᖅᑐᒍᑦ. ᒥᔅᑕ 
ᕼᐊᓐᕆᒃᓴᓐ ᑭᐅᔪᓐᓇᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᑐᖓ ᓯᕗᒧᐊᒃᐸᓪᓕᐊᓂᑦᑎᓐᓄ ᕿᑎᕐᒥᐅᓂ 
ᓯᓚᑦᑐᖅᓴᕐᕕᒃᓴᒥ ᓄᑖᒥ. ᕿᑎᕐᒥᐅᑦ 
ᓯᓚᑦᑐᖅᓴᕐᕕᖓ ᐊᔾᔨᒌᖏᑦᑐᐃᑦ ᐊᒡᒐᒥᓄᑦ ᓴᓇᔪᐃᑦ 
ᑖᒃᑯᐊ red seal oil burner program-
ᖃᕐᓂᐊᖅᑐᑦ ᑖᒃᑯᐊ ᓄᓇᕗᒻᒧᑦ ᓴᖅᑭᒍᓐᓇᖁᓗᒍ. 
 
ᑮᓇᐅᔭᓂ ᓇᓗᓇᐃᖅᓯᓇᓱᖃᑦᑕᖅᑐᒍᑦ ᑖᒃᑯᐊ 
ᓄᓇᓕᖕᓄᑦ ᑐᕌᒐᓂᐊᖅᑐᓂᒃ. ᐊᑕᐅᓯᖅ 
ᐱᔾᔪᑎᒋᓗᐊᖃᑦᑕᕐᒥᔭᕗᑦ ᐃᓕᓐᓂᐊᖅᑎᑦᓯᔨᐅᓪᓗᑕ 
ᓄᓇᕘᓪᓗᑕᓗ ᑕᒪᓐᓇ ᐃᓕᓐᓂᐊᖅᑎᑦᓯᔪᑦᓯᐊᕙᐃᑦ 
ᑕᒪᒃᑯᓂᖓ ᐃᓕᓐᓂᐊᖅᓯᒪᔪᐃᑦ 
ᐃᓕᑕᕆᔭᐅᓯᒪᓗᑎᒃ ᐃᖅᑲᓇᐃᔭᖅᑐᑦ ᓯᓚᕐᔪᐊᕐᒥ 
ᐊᓯᔾᔨᖅᐸᓪᓕᐊᑎᓪᓗᒋᑦ ᐊᖅᓴᐅᑕᐅᖃᑦᑕᓕᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᒪ’ᓇ. ᖁᕕᐊᕼᐅᒃᐳᖓ 
ᐃᑉᐸᒃᕼᐊᖅ ᐊᐱᖅᑯᑎᖃᓚᐅᕋᒪ ᐃᒡᓗᓕᕆᔨᒃᑯᑦ 
ᒥᓂᔅᑕᖓᓂ ᓇᑭᑦᑐᖅ ᑮᓇᐅᔭᖅᑖᒃᑲᓐᓂᓚᐅᖅᑕ. 
ᐃᒡᓗᓂ ᓴᓇᖃᑦᑕᖅᑐᓂ ᐊᒥᒐᖅᓯᖃᑦᑕᕐᒪᑕ 
ᓄᓇᓕᑉᑎᓐᓂᑦᑕᐅᖅ. ᐃᒡᓗᑖᖅᐸᓪᓕᐊᔪᑦ 
ᐃᒡᓗᓕᐅᖅᐸᓪᓕᐊᑐᐃᓐᓇᖅᑐᑦ.  
ᑖᒃᑯᐊ ᑭᖑᓯᐊᓂᖕᒪᑕ ᐃᒡᓗᓂ ᓴᓇᖃᑦᑕᕋᔭᖅᑐᐃᑦ 
ᐅᖄᓚᕕᐅᔭᕌᖓᑕ ᑐᐊᕕᕐᓇᖅᑐᐃᑦ 
ᑭᓯᐊᓂᐅᓕᖃᑦᑕᕐᒪᑕ ᐊᓐᖑᑎᓯᒪᓐᖏᒧᑦ  

ᓴᓇᔨᖃᒃᑲᓐᓂᕆᐊᖃᖅᑐᒍᑦ ᑕᐃᒪᓐᓇ 
ᐃᓕᓐᓂᐊᖅᑎᑦᑎᔾᔪᑏᑦ. ᑖᒃᑯᓄᖓ ᑐᕌᖓᔪᑦ 
ᐱᐅᓇᔭᖅᑐᐃᑦ ᐅᖅᑰᓴᐅᑎᓕᕆᔩᑦ ᐅᑭᐅᒍᑎᓪᓗᒍ 
ᐊᑐᖅᑕᐅᓪᓚᕆᒃᑲᔭᖅᑐᐃᑦ.  
 
ᐊᒥᒐᖅᓴᖅᑐᒍᑦ ᓴᕕᒐᐅᔭᓕᕆᔨᓂᒃ. ᕿᑎᕐᒥᐅᓂ 
ᐃᖃᓗᑦᑑᑦᑎᐊᕐᒥ ᓴᕕᒐᐅᔭᓕᕆᔨᕕᓂᖅ 
ᓄᖅᑲᖅᓯᒪᓕᖅᑐᖅ ᐃᓕᓐᓂᐊᖅᑎᑦᓯᔨᒃᓴᖅ. 
ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴᖅ. 
 
ᖁᐊᓴᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ. 
ᐊᔾᔨᒌᖏᑦᑐᓂ ᐊᐱᖅᑯᑎᖃᐅᕐᓂᐊᖅᑐᒃᓴᐅᒐᒪ 
ᖃᓪᓗᓇᐅᔭᓚᐅᖅᐸᒡᓗᖓᓗ 
ᐃᓄᒃᑎᑑᓕᓚᐅᖅᐸᒡᓗᖓᓗ ᑭᓯᐊᓂ ᒪᒥᐊᓇᖅ 
ᐅᐃᐅᐃᑎᑐᑦ ᐊᐱᖅᓱᑲᑕᕝᔮᖅᑐᒃᓴᐅᖏᓐᓇᒪ.  
 
ᓯᕗᓪᓕᖅᐸᖅ ᑖᓐᓇ ᐃᒡᓗᓕᖕᒥ, ᐃᒃᓯᕙᐅᑖᖅ, 
ᑕᔾᕙᓂᓪᓚᕆᒃ ᐊᐱᖅᑯᑎᒋᓂᐊᖅᑕᒃᑲ 
ᑕᕝᕙᓃᓪᓚᕆᒃᑲᓗᐊᕐᒪᖔᑕ 
ᖃᐅᔨᑎᖃᑦᑕᕐᓂᐊᖅᐸᕐᒪ. 
 
ᐅᓇ ᐅᓂᒃᑳᓂᒃ ᑎᑎᕋᖅᑕᐅᓂᐊᕐᓂᖓ ᐃᒡᓗᓕᖕᒥ 
ᑕᐃᒪᓐᓇᐃᑦᑐᖃᐃᓐᓇᕐᒪᑦ ᐊᒻᒪ ᐃᖅᑲᐅᒪᕙᕋ ᓕᐊ 
ᐅᑕᐅᓚᐅᖅᑐᖅ ᐃᖅᑲᐅᒪᔭᐅᑦᑎᐊᓚᐅᖅᓯᒪᖕᒪᑦ 
ᐱᓕᕆᔨᓪᓚᕆᐅᓚᐅᕐᒪᑦ. ᑖᓐᓇ ᓯᕗᓪᓕᖅᐹᒥ 
ᐅᖃᕈᒪᑐᐃᓐᓇᖅᑕᕋ. 
 
ᖃᐅᔨᒋᐊᕈᒪᑐᐃᓐᓇᖅᐳᖓᐃᓛᒃ ᑖᓐᓇ 
ᐱᒻᒪᕆᐅᖕᒪᑦ ᐊᒻᒪᓗ ᓴᖅᑭᑎᑦᑎᖃᑦᑕᖅᓯᒪᒡᓗᑎᒃ 
ᐊᒥᓱᓂ ᐃᓐᓇᕐᓂ ᐊᐱᖅᓱᖃᑦᑕᖅᖢᑎᒃ. ᑕᒪᒃᑯᐊ 
ᐱᖅᑯᓯᑐᖃᐃᑦ ᐱᓰᑦ ᐊᔮᔭᖑᓂᕋᖅᑕᐅᕙᒃᑐᐃᑦ.  

ᓄᓇᕗᓕᒫᒧᑦ ᑐᕌᖓᔪᒃᓴᐅᒐᓗᐊᕐᒥᖕᒪᓪᓕ 
ᐊᐱᖅᑯᑎᒋᔭᕋ. ᓇᑭᒻᒪᕆᒃ ᑕᒪᒃᑯᐊ ᖃᓄᖅ 
ᑲᑎᖅᓱᖅᑕᐅᖃᑦᑕᖅᐸᑦ ᑖᔅᓱᒧᖓ ᑑᕌᖓᔪᐃᑦ 
ᐅᓂᒃᑳᑦ ᑎᑎᕋᖅᑕᐅᓂᐊᖅᑎᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ). ᐃᖅᑲᓇᐃᔭᖅᑎᖃᕋᑦᑕ 
ᑕᐃᒪᐃᓕᐅᖃᑦᑕᖅᑐᐃᑦ ᐃᓄᖕᓄᑦ ᖃᐅᔨᒪᔭᖏᓐᓄᑦ 
ᐃᓕᓐᓂᐊᖅᑎᑦᓯᓂᕐᒥ ᖃᐅᔨᓴᖃᑦᑕᕐᒪᑕ. ᑖᒃᑯᐊ 
ᖃᐅᔨᓴᕈᑎᖏᑦ ᑐᖅᑯᖅᑕᐅᖃᑦᑕᖅᑐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴᖅ. 
 
ᖁᐊᓴᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ 
ᑖᓐᓇ ᑭᐅᓗᐊᖏᒻᒥᖕᒪᒍ. ᖃᐅᔨᒪᑦᑎᐊᖅᑐᖓ 
ᑖᒃᑯᐊ ᐅᖃᐅᓯᕆᔭᖏᑦ ᐊᐱᖅᑯᑕᐅᕙᒃᑐᓂᓛᒃ 
ᑲᑎᖅᓱᖅᑕᐅᖃᑦᑕᖅᑐᐃᑦ. ᐊᐱᕆᖅᑲᐅᕗᖓᓕ 
ᐃᒡᓗᓕᖕᒥᑐᐃᓐᓇᐅᔪᒃᓴᐅᖏᑦᑑᒐᓗᐊᖅ 
ᑕᐃᒪᓐᓇᐃᓕᐅᖃᑦᑕᖅᑐᑦ ᑭᓯᐊᓂ ᓄᓇᕗᓕᒫᒧᑦ 
ᑖᓐᓇ ᑐᕌᖓᖕᒪᑦ. ᓄᓇᕗᓕᒫᒥ ᑕᒪᒃᑯᐊ 
ᑲᑎᖅᓱᖅᑕᐅᖃᑦᑕᖅᐹᑦ ᐃᓐᓇᕐᓂᒃ ᖃᐅᔨᓴᕈᑎᓄᑦ 
ᖃᐅᔨᓴᕐᓂᖅ ᒪᑯᐊ ᓄᓇᕗᓕᒫᒥ ᓇᓂᓪᓚᕆᒃ 
ᓇᓕᐊᓐᓂᒃ ᓄᓇᓕᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᐃᒃᓯᕙᐅᑖᖅ 
ᒪᒥᐊᓇᖅ ᑐᑭᓯᖅᑳᕐᓂᓐᖏᓐᓇᒃᑯᑦ ᓯᕗᓪᓕᕐᒥ. ᑖᓐᓇ 
ᓴᐅᒥᓐᓃᑦᑐᖅ ᒥᔅ ᒨᓐᔅ ᑭᐅᔪᓐᓇᑦᑎᐊᖅᑕᖓᒎᖅ  
ᖃᐅᔨᒪᓪᓚᕆᒻᒪᒍ ᑕᒪᓐᓇ ᐊᐱᖅᑯᑕᐅᔪᖅ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, 
ᐱᒻᒪᕆᐅᔪᖅ ᐱᐅᔪᖅ. ᐊᕐᕌᒍᓄᑦ ᐊᒥᓱᓄᑦ 
ᐊᐅᓪᓛᖅᓯᒪᓕᕐᒪᑦ ᑲᑎᖅᓱᐃᓯᒪᔪᐃᑦ. ᐊᓯᖏᓐᓂᒃ 
ᓄᓇᓕᖕᓂ ᒫᓐᓇ ᑖᒃᑯᐊ ᐃᓕᓐᓂᐊᖅᑐᐃᑦ ᑕᒫᓂ 
ᐃᓐᓇᕐᓂᒃ ᐱᓕᕆᖃᑎᖃᖅᖢᑎᒃ 
 
ᐊᐱᖅᓱᖃᑦᑕᖅᖢᑎᒃ ᑖᒃᑯᐊ ᐊᖏᓪᓕᕚᓪᓕᕈᒪᔪᐃᑦ 
ᓄᓇᖕᓕᓄᑦ ᐊᒥᓲᓂᖅᓴᓄᑦ ᐱᔪᒪᔪᐃᑦ. 
ᐱᖅᑯᓯᓕᕆᕝᕕᐅᑦᑕᐅᖅ ᐃᓚᖓ ᐱᓕᕆᐊᕆᔮ. 
ᑕᒪᒃᑯᐊ ᑲᑎᖅᓱᐃᖃᑦᑕᕐᒥᖕᒪᑕ ᐃᓄᐃᑦ 
ᖃᐅᔨᒪᔭᖏᓐᓂᒃ ᐃᓐᓇᕐᓂᒃ ᐃᓕᓐᓂᐊᖅᑎᑦᓯᔨᓂᒃ 
ᐱᖅᑯᓯᓕᕆᕝᕕᒃᑯᑦ ᐃᓕᓐᓂᐊᖅᑎᖃᑦᑕᖅᑕᖏᓐᓂᒃ. 
 
ᑖᒃᑯᐊ ᐃᓕᓐᓂᐊᕈᑎᒃᓴᓂᑦ ᐱᓕᕆᐊᖃᖃᑦᑕᖅᑐᐃᑦ. 
ᐊᒻᒪ ᓯᕗᒻᒧᑉᐸᓪᓕᐊᑎᓪᓗᑕ ᐅᕙᖓ ᐱᓕᕆᐊᕆᔭᒃᑲ 
ᐃᖅᑲᓇᐃᔭᖅᑎᒃᑲ ᑕᒪᒃᑯᐊ ᓯᐊᒻᒪᒃᑎᓪᓗᒋᑦ ᑕᒪᒃᑯᐊ 
ᖃᐅᔨᓯᒪᔭᕗᑦ ᑲᑎᖅᓱᖅᓯᒪᔭᕗᑦ ᑕᒪᒃᑯᐊ 
ᑎᑎᕋᖅᑕᐅᓯᒪᔪᑦ ᓄᓇᕗᑦ ᓯᓚᑦᑐᓴᕐᕕᖓᑕ 
ᑐᓴᒐᒃᓴᖓᒍᑦ ᓴᖅᑭᑕᐅᖃᑦᑕᖅᓯᒪᔪᐃᑦ ᐅᖃᓕᒫᒐᐃᑦ 
ᑎᑎᕋᖅᓯᒪᔪᑦ ᐊᒻᒪ ᒫᓐᓇ ᖃᓄᖅ 
ᓯᐊᒻᒪᒃᑎᕆᒃᑲᓐᓂᕈᓐᓇᕐᒪᖔᑉᑕ ᖃᕆᑕᐅᔭᐃᓪᓘᓐᓃᑦ 
ᑎᑎᕋᖅᓯᒪᔪᑐᐃᓐᓇᐅᓐᖏᑦᑐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᑐᑭᓯᑦᑎᐊᖅᐳᖓ ᑭᐅᔭᐅᑦᓯᐊᕋᒪ. ᑕᐃᒪ ᑖᓐᓇ 
ᑲᔪᓯᒃᑲᓐᓂᐊᕐᔪᑐᐃᓐᓇᕐᓗᒍ. ᐄ, 
ᓯᓚᑦᑐᖅᓴᕐᕕᑦᑎᓐᓂ ᐊᑐᖃᑦᑕᖅᑐᐃ ᑕᒪᒃᑯᐊ,  
ᒪᑯᐊᑦᑕᐅᖅᑲᐃ ᐃᓕᓐᓂᐊᕐᕕᖕᓄᑦ ᓲᕐᓗᒃ 
ᐃᓕᓐᓂᐊᕐᕕᑐᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᒪᑯᓄᖓ  

ᐃᓚᖏᑦ, ᐃᓚᖏᖃᐃ ᑕᐃᑰᓇ ᐊᑐᖅᑕᐅᖃᑦᑕᕆᕚᑦ 
ᐃᓕᓐᓂᐊᕐᕕᒃᑎᓐᓄᑦ? 
ᓯᓚᑦᑐᖅᓴᕐᕕᑐᐃᓐᓇᐅᓐᖏᑦᑐᒧᑦ 
ᐃᓕᓐᓂᐊᕐᕕᒃᑎᖕᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒻᒪᖄ ᑕᐃᓐᓇ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᖓ 
ᑭᐅᑦᑎᐊᕈᓐᓇᕐᓂᖅᓴᐅᓇᔭᖅᑐᖅ ᑭᓯᐊᓂᓗ ᑕᒪᒃᑯᐊ 
ᐊᐱᖅᑯᑎᒋᔭᖏᑦ ᒪᓕᒐᓕᐅᖅᑎᐅᖃᑎᑦᑕ 
ᑭᒃᑯᓕᒫᓄᑦ ᒪᑐᐃᖔᖅᑎᑕᐅᖃᑦᑕᖅᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᔅᓱᒪᓂᓵᖅ 
ᐃᓛᒃ ᑕᐃᔅᓱᒪᓂ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 
ᑖᒃᑯᓂᖓ ᐊᔪᕆᖅᓱᐃᔨᒃᓴᓂᒃ ᐋᑐᕐ ᑑᓄᕐ 
ᐃᓕᓐᓂᐊᑎᑦᑎᓂᕐᒧᑦ ᓴᓇᖃᑎᖃᓚᐅᖅᓯᒪᒻᒥᖕᒪᑕ 
ᐊᒻᒪᓗ ᖃᐅᔨᒪᓪᓗᖓ ᓄᖅᑲᖅᑎᑕᐅᓚᐅᖅᑐᖅ. 
ᑕᒪᓐᓇ ᐃᓱᒪᒋᔭᐅᒃᑲᓐᓂᖅᓯᒪᕚ ᑖᒃᑯᓇᓐᖓᑦ 
ᓯᓚᑦᑐᖅᓴᕐᕕᒃᑯᓐᓂ ᑲᒪᔨᓂᑦ? ᒥᓂᔅᑕ ᐊᐱᕆᕙᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐃᒃᓯᕙᐅᑖᖅ, ᒫᓐᓇ 
ᐋᒃᑲᐅᔪᖅ ᐃᑉᐸᒃᓴᖅ ᑕᐃᒃᑯᐊ 
ᑲᑎᖃᑎᒋᑲᐃᓐᓇᓚᐅᕋᑦᑎᒍᑦ ᐃᒡᓗᒃᓴᓂᒃ 
ᐊᐱᖅᓱᖅᑑᒐᓗᐊᖅ ᐃᓕᓐᓂᐊᖅᑐᖁᑎᒋᓇᔭᖅᑕᒥᓄᑦ 
ᑭᓯᐊᓂ ᓂᓐᓂᐅᖅᑐᐊᓘᒐᑉᑕ ᒫᓐᓇᐅᔪᖅ ᐃᒡᓗᒃᓴᒥᒃ 
ᑐᒃᓯᕋᖅᑎᓪᓗᒋᑦ ᐊᖏᓚᐅᓐᖏᑕᕗᑦ. ᐄᑯᓘᒐᓗᐊᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᔅᓱᒧᖓ 
ᐊᐱᕆᒃᑲᓐᓂᐊᕐᔪᑐᐃᓐᓇᕐᓗᖓ, ᓯᕗᓂᒃᓴᒧᑦ 
ᐃᓱᒪᒃᓴᖅᓯᐅᖅᓯᒪᕕᓰ ᖃᓄᖅᑑᖃᑎᒌᖕᓂᕐᒥᒃ 
ᑖᒃᑯᓂᖓ? ᐊᔾᔨᒌᓐᖏᑦᑐᓂᒃ ᓲᖃᐃᒻᒪᑦ 
ᓯᓚᑦᑐᖅᓴᕐᕕᒃᑯᑦ ᐃᓕᓐᓂᐊᖅᑎᑦᑎᔪᒻᒪᑕ  

ᑕᒪᔾᔭᐅᒻᒥᖕᒪᑕ. ᓯᕗᓂᒃᓴᒧᑦ ᑕᐅᑐᓐᖑᐊᕐᓗᒍ 
ᑕᐅᑐᒐᓱᓐᖑᐊᕐᓗᓂ 
ᐃᓱᒪᒃᓴᖅᓯᐅᕈᑕᐅᑲᓐᓂᕈᓐᓇᓛᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇᐅᔪᖅ ᓇᐅᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓪᓗᓇᐅᔭᕐᓂᐊᕋᒪ. 
 
(ᑐᓵᔨᑎᒍᑦ) ᑕᐃᒪ, ᑖᒃᑯᐊ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᑦ, ᑖᒃᑯᐊ ᑐᓵᔨᐅᓂᕐᒧᓪᓗ 
ᑐᑭᓕᐅᕆᓂᕐᒧᓪᓗ ᐸᐃᑉᐹᖅᑖᕐᓂᖅ. 
ᐅᓄᖅᓯᒋᖅᐊᖅᓯᒪᓗᐊᓐᖏᒻᒪᑦ ᐊᕐᕌᒍᒐᓴᓐᓂᑦ.  
 
ᑖᒃᑯᐊ ᐱᑕᖃᖅᐸᓪᓕᐊᖏᓐᓇᓛᖅᑕᖓᑦ 
ᐃᓕᓐᓂᐊᖅᑏᑦ, ᐱᓕᒻᒪᒃᓴᓯᒪᔪᓂᑦ 
ᐸᐃᑉᐹᖅᑖᖅᓯᒪᔪᓂᓪᓗ ᐅᖃᐅᓯᓕᕆᓂᕐᒧᑦ ᒐᕙᒪ. 
ᖃᓄᐃᓕᐅᖅᓯᒪᕕᓰ, ᐃᓕᓐᓂᐊᖅᑎᑖᕋᓱᓐᓂᕐᒧᑦ 
ᐊᖏᓪᓕᕆᒋᐊᕐᓗᒍᓗ ᑖᓐᓇ, ᐃᓄᐃᑦ 
ᐅᖃᐅᓯᓐᖏᑦᑕ ᐃᓕᓐᓂᐊᖅᑎᑕᐅᔾᔪᑎᖏᑦ 
ᓄᓇᕗᓕᒫᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᑖᓐᓇ 
ᐊᐱᖅᑯᑎᒋᔭᖓ. ᐊᖏᖅᑕᐅᒍᑦᑕ ᑖᓐᓇ 
ᓴᖅᑭᑎᑦᑐᒫᖅᑕᕗᑦ ᐃᖅᑲᓇᐃᔭᖅᑎᑖᕈᓱᖕᓂᕐᒧᑦ 
ᑲᒪᔨᐅᒐᔭᖅᑐᖅ ᐊᒻᒪ ᐃᓕᓐᓂᐊᖅᑎᑖᕋᓱᖕᓂᖅ  
ᐱᔾᔪᑎᒋᓪᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᖁᔭᓐᓇᒦᒃ. ᒥᔅᑕ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᓯᓚᑦᑐᕐᓴᕐᕕᐅᑉ 2019-2020 ᐱᔭᑦᓴᓄᑦ 
ᐸᕐᓇᐅᑎᖓ ᓇᓗᓇᐃᖅᓯᒻᒪᑦ. ᑖᒃᑯᐊ ᐊᐅᔭᒃᑯᑦ 
ᐃᓕᓐᓂᐊᖅᑎᑦᑎᓂᕐᒧᒡᒎᖅ ᓴᖅᑭᑦᑎᕙᓪᓕᐊᓂᐊᕐᒪᑕ 
ᐱᖅᑯᓯᓕᕆᕝᕕᒻᒥ. ᖃᓄᐃᓕᖓᓕᖅᐸ ᑖᓐᓇ 
ᐱᒋᐊᖅᑎᑕᐅᓯᒪᔪᖅ ᐊᒻᒪ ᐃᓕᓐᓂᐊᖅᑏᑦ ᖃᔅᓰᑦ 
ᐃᓚᐅᓂᐊᖅᐸᑦ, ᐱᒋᐊᖅᐸᑦ?  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ 
(ᑐᓵᔨᑎᒍᑦ)::ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᑖᓐᓇ ᓴᐅᒥᓐᓃᑦᑐᖅ ᑖᓐᓇ ᑭᐅᔪᓐᓇᑦᑎᐊᕐᒪᑦ 
ᐊᐱᖅᑯᒻᒥᑦ. ᒥᔅ ᒨᓐᔅ. 
 
ᐃᒃᓯᕙᐅᑕ (ᑐᓵᔨᑎᒍᑦ)::ᖁᔭᓐᓇᒦᒃ. ᒥᔅ ᒨᓐᔅ. 
 
ᒨᓐᔅ :ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ. ᑖᓐᓇ 
ᑕᑯᓇᑦᑕᕗᑦ, ᐊᐅᔭᒃᑯᑦ ᐃᓕᓐᓂᐊᕐᕕᖃᕆᐊᒃᓴᖅ. 
ᑖᒃᑯᐊ ᐱᖁᑎᕗᑦ, ᐱᖅᑯᓯᓕᕈᕝᕕᒻᒥ ᐃᓕᓐᓂᐊᖅᑐᑦ 
ᑕᐃᑲᓃᖏᓐᓂᖏᓐᓂ ᒫᓐᓇ ᐱᓕᕆᖃᑎᖃᖅᑐᒍᑦ, 
ᓯᓚᑦᑐᓴᕐᕕᔾᔪᐊᓂᑦ ᐱᓕᕆᖃᑎᖃᖅᑐᒍᑦ 
ᐊᓯᖏᓐᓂᒡᓗ ᐱᓕᕆᖃᑕᐅᔪᓂᑦ. 
ᓇᓗᓇᐃᖅᓯᓇᓱᒃᖢᑕ ᐊᐅᔭᒃᑯᑦ 
ᖃᓄᐃᓕᐅᖃᑦᑕᕋᔭᕐᒪᖔᑕ ᑭᓱᓂᒡᓗ 
ᑕᐅᑐᒐᖃᕋᔭᕐᒪᖔᑕ ᓇᓗᓇᐃᖅᓯᓗᑕᓗ ᖃᓄᖅ, 
ᖃᔅᓯᓂᑦ ᐃᓕᓐᓂᐊᖅᑎᓂᑦ 
ᐃᒡᓗᖃᖅᑎᑦᑎᓇᔭᕐᒪᖔᑕ,ᐊᓯᖏᓂᒡᓗ 
ᐃᓕᓐᓂᐊᕈᑎᔅᓴᓂᑦ. ᑖᓐᓇ 
ᐱᒋᐊᕐᓂᖓᓃᓕᑕᐃᓐᓇᕐᒪᑦ, ᑕᐃᒪ 
ᖃᐅᔨᕙᓪᓕᐊᓗᑕ 
ᑐᓴᐅᒪᑎᑦᑎᕙᓪᓕᐊᔪᓐᓇᓂᐊᖅᑐᒍᑦ. 
(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ. ᑖᓐᓇ ᑐᓴᕐᓂᓪᓚᕆᑦᑐᖅ.  
ᑕᑉᐱᓐᓇ ᖃᐅᔨᒪᒐᑦᑎᒍᑦ ᐱᖅᑯᓯᓕᕆᕝᕕᒃ ᐊᐅᔭᒃᑯᑦ 
ᐊᑐᓗᐊᖃᑦᑕᖅᓯᒪᓐᖏᒻᒪᑦ. ᐅᑕᖅᑭᑐᐃᓐᓇᖅᑰᖅᑐᑦ  

ᑕᐃᒪᓐᓇᐅᑦᑐᒥᑦ, ᑐᓴᕐᓂᖅᑐᖅ ᑖᓐᓇ ᑐᓴᖅᖢᒍ.  
 
ᑖᓐᓇᑦᑕᐅᖅ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓᑕ 
ᐊᑕᐸᓘᔭᕐᒪᑦ, ᐃᒡᓗᓕᒡᓗ, ᖃᒪᓂᑦᑐᐊᕐᓗ ᑖᒃᑯᐊ 
ᖃᓐᖓᑦᑕᖅᑎᑕᐅᓯᒪᔪᑎᒍ 
ᓄᓇᓕᐅᓂᕋᖅᑕᐅᓯᒪᒻᒪᑕ. ᖃᒪᓂᑦᑐᖃᕐᓗ. 
(ᑐᓵᔨᑎᒍᑦ) ᐊᕐᕌᒍᒐᓴᓐᓂᒃ ᓯᓚᑦᑐᕐᓴᕕᒃ 
ᓇᓗᓇᐃᖅᓯᓯᒪᒻᒪᑕ ᑖᒃᑯᐊ ᓯᓚᑖᓂ 
ᐱᖅᑯᓯᓕᕆᕝᕕᖕᒥ ᐃᓕᓐᓂᐊᖅᑏ. ᓄᓇᓕᓐᓂ 
ᐃᓐᓇᐃᑦ ᐃᓕᓐᓂᐊᕐᕕᖏᓐᓂ ᐊᑐᖅᑕᐅᓂᐊᕐᒪᑦ. 
ᐅᒡᓗᒥᒧᑦ ᓄᓇᓖᑦ ᖃᔅᓯᑦ 
ᐃᓕᓐᓂᐊᖅᑎᑦᑎᖃᑦᑕᖅᓯᒪᕙᑦ ᑖᒃᑯᓂᖓ 
ᓯᓚᑖᓃᑦᑐᓂᑦ ᐃᓕᓐᓂᐊᕆᐊᖅᑐᓂᑦ ᐊᒻᒪᓗ 
ᓇᓕᐊᓐᓂᓚᑦᑖᖅ ᓄᓇᓕᓐᓂ, 
ᐃᓕᓐᓂᐊᖅᑎᑦᑎᔾᔪᑕᐅᓕᕐᓂᐊᕆᕙ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ):: ᑖᓐᓇ 
ᑭᖑᓂᖓᒍᑦ ᑭᐅᓇᓱᓐᓂᐊᖅᐸᕗᑦ ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᑐᑭᓯᑦᑎᐊᖏᒃᑲᓗᐊᖅᖢᖑ, ᐃᓛᒃ 
ᑭᐅᒻᒪᕆᐊᖕᓄᖅᑰᔨᖏᒻᒪᑦ. ᓲᕐᓗ 
ᖃᐅᔨᒪᓕᕋᔭᓐᖑᐊᖅᑰᔨᒐᓗᐊᕐᒪᑦ ᓲᕐᓗ ᑖᒃᖢᒥᖓ. 
ᐊᓯᐊᓄᑦ ᓅᑐᐃᓐᓇᕐᓗᖓ. ᑕᐃᒪ. 
 
(ᑐᓵᔨᑎᒍᑦ) ᑕᐃᒪᓕ ᓯᓚᑦᑐᕐᓴᕕᒃ ᓯᕗᓪᓕᐅᑎᑕᖏᑦ 
2019-2020-ᒧᑦ ᐱᖃᓯᐅᔾᔨᓯᒪᒻᒪᑦ ᖃᐅᔨᓴᕐᓂᕐᒥᑦ. 
ᑖᒃᑯᐊ ᐃᓐᓇᕐᓂᑦ ᐊᖏᕐᕋᖃᖅᑐᓂᑦ ᐱᓕᕆᓂᖅ. 
ᖃᔅᓯᑦ ᐃᓐᓇᐃᑦ ᒫᓐᓇ ᐃᖅᑲᓇᐃᔭᖅᑎᑕᐅᕙᑦᑦ 
ᐃᓕᓐᓂᐊᕐᕕᒻᒥ ᐊᒻᒪᓗ ᑲᔪᓯᑦᑎᐊᖅᓯᒪᕙᑦ ᑭᓱᑦ 
ᑖᔅᓱᒪ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
(ᑐᓵᔨᑎᒎᖏᑦᑐᖅ) ᑐᑉᐹᓪᓕᖃᑦᑕᕋᑦᑕ ᑕᕝᕙᓂ 
ᐱᓕᕆᑎᒡᓗᖓᐃᓪᓛᒃ ᒥᓂᔅᑑᓪᓗᖓ 
ᑕᓕᕈᓚᐅᖅᐸᒡᒥᒐᒪ, ᐃᓛᓐᓂ ᒪᕐᕉᖕᓂ 
ᐅᖁᒪᐃᓪᓕᐅᕈᓘᔭᓕᕌᖓᒪ. ᑕᒪᒃᑯᐊ 
ᐱᓕᕆᐊᕆᓕᕋᑦᑎᒍ ᐃᓐᓇᐃᑦ ᐃᖅᑲᓇᐃᔭᕐᕕᒻᒥᑦ, 
ᐱᓗᐊᖅᑐᒥᖃᐃ ᑕᒪᒃᑯᐊ ᐃᓐᓈᕋᐅᓕᖅᑐᑦ 
ᓯᓚᑦᑐᖅᓴᕐᕕᒻᒧᑦ ᐃᓕᓐᓂᐊᕆᐊᖃᑦᑕᖅᑐᐃᑦ 
ᐃᓐᓇᖃᕐᒪᑕ ᑕᐃᓐᓇ ᐃᑲᔪᓪᓚᕆᑦᑐᖅ 
ᓇᓗᓇᖏᑦᑐᖅ ᑕᒪᒃᑯᓄᖓ 
ᐃᓕᓐᓂᐊᕆᐊᖅᐸᑦᑐᓄᑦ.  
 
ᑖᓐᓇᒎᖅ ᑭᐅᒃᑲᓐᓂᒐᓛᒍᒪᒻᒪᑦ, ᑕᓕᑉᐱᓂᑦᑐᖅ 
ᑭᐅᑎᑦᑐᓐᓇᕈᖕᓂ ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐃᐊᓐᓄᕆᒃᓴᓐ. 
 
ᕼᐃᐊᓐᓄᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ  
ᐃᒃᓯᕙᐅᑖᖅ. ᑕᐃᒪ ᐊᑕᐅᓯᕐᒥ ᐃᓐᓇᕐᒥᒃ 
ᐃᖅᑲᓇᐃᔭᖅᑎᖃᖅᑐᒍᑦ ᑕᑉᐸᓂ ᓄᓇᑦᑕ 
ᐃᓕᓐᓂᐊᕐᕕᖓᓂ. ᑖᓐᓇ ᐊᒃᑐᖅᓯᓯᒪᓂᖓ ᑖᔅᓱᒪ 
ᑖᒃᑯᓄᖓ ᐃᓕᓐᓂᐊᖅᑎᐅᔪᓄᑦ ᓄᓇᕗᒻᒥ 
ᓯᓚᑦᑐᓴᕐᕕᒻᒥ. ᑕᐃᒪ ᓄᓇᕘᒥ ᓇᕈᑲᑕᖃᑦᑕᕐᒪᑦ, 
ᑖᓐᓇ ᐊᖏᔪᒻᒪᕆᒻᒥᑦ ᐃᑲᔪᖅᓯᒪᒻᒪᑦ.  
 
ᐃᑲᔪᖅᓱᐃᔨᑐᐃᓐᓇᐅᖏᒻᒪᑦ ᐃᓕᓐᓂᐊᖅᑐᓂᑦ, 
ᑭᓯᐊᓂ ᐃᑲᔪᖅᓱᐃᔨᐅᒻᒪᑦ ᐃᖅᑲᓇᐃᔭᖅᑎᓄᑦ, 
ᓯᕗᓕᖅᑎᑦᑎᓐᓄᑦ. ᓇᒻᒥᓂᒡᓗ ᐅᖃᐅᓯᕆᔪᓐᓇᖅᑕᕋ, 
ᑖᓐᓇ ᐃᓐᓇᖁᑎᕗᑦ ᐅᖃᖃᑎᒋᖃᑦᑕᕋᒃᑯ ᑕᐃᒃᑯᐊ 
ᐃᖅᑲᓇᐃᔭᖃᑎᒪᓗ ᐅᖃᖃᑎᒋᖃᑦᑕᕐᖓᐅᒃ. ᑕᐃᒫᒃ 
ᑐᓐᖓᑎᑦᑎᖃᑦᑕᕐᒪᑦ ᐅᕙᑦᑎᓐᓂᑦ 
ᓂᕆᐅᑦᑎᐊᖅᐳᖓᓗ, ᑕᐅᑐᒐᖃᖅᐸᒃᖢᓂᓗ 
ᐱᒻᒪᕆᐅᔪᓂᒃ ᐃᓅᓯᕐᒥ, ᐃᓅᓯᑦᑎᓐᓂᑦ. ᑕᒫᓂ 
ᐱᓇᓱᐊᕈᓯᕐᒥ ᓯᓚᑦᑐᓴᕐᕖᑦ ᑕᐃᒫᒃ 
ᐃᓚᓐᖓᖅᓯᒪᒐᑦᑕ ᑖᓐᓇᓗ ᐊᑯᓐᓂᖓᓂ 
ᑐᖅᑲᖅᑕᕐᕕᐅᓪᓚᕆᖃᑦᑕᕐᒪᑦ ᐃᓚᓐᖓᖅᓯᒪᔪᑦ. 
ᑕᐃᒪ ᓇᐸᑦᑎᐊᖏᒻᒪᑦ ᒫᓐᓇ.  
 
ᑖᓐᓇ ᐅᖃᓚᐅᕋᓗᐊᖅᑐᒍᑦ ᑖᓐᓇ ᐃᓐᓇᖁᑎᑦᑎᓐᓂ 
ᐅᖃᓪᓚᖃᑦᑕᖅᓯᒪᔪᒻᒪᕆᐅᔪᖅ. ᖃᓄᖅ 
ᐋᖅᑭᑦᓱᖅᓯᒪᑦᑎᐊᑲᓐᓂᕆᐊᖃᕐᒪᖔᑦ,  
ᑐᓴᕐᕕᒋᔪᒪᒐᑦᑎᒍ ᐃᓐᓇᐅᖕᒪᑦ, ᖃᐅᔨᒪᓪᓗᓂᓗ  

ᐊᒃᓱᕈᕐᓇᕐᓂᖏᓐᓂᑦ ᐱᓕᕆᓂᕆᔭᑦᑕ. 
ᐃᓕᕝᕕᒋᔪᒪᓪᓗᑎᒍᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᑐᓴᖅᑲᐅᒋᓪᓗᖓ ᑖᒃᑯᐊ ᐃᓕᓴᐃᔨᒃᓴᐃᑦ ᓄᓇᕗᑦ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᓂᕐᒥ, ᑖᒃᑯᐊ 
ᑲᔪᓯᑦᑎᐊᕐᓂᖓᓂᑦ ᖁᕕᐊᓇᖅᑐᖅ ᑐᓴᖅᖢᒍ. 
ᐆᒥᖓᓕ ᐊᐱᖅᑯᑎᖃᓗᐊᖅᐳᖓ, ᑖᒃᑯᐊ 
ᐃᓕᓴᐃᔨᒃᓴᐃᑦ, ᓄᓇᕗᑦ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᓂᕐᒥ. ᐃᓄᒃᑎᑐᑦᑕᐅᖅ 
ᐃᓕᓴᐃᔨᒃᓴᐅᓂᕐᒥᑦ ᐃᓕᓐᓂᐊᖅᑎᑕᐅᖃᑦᑕᖅᐹᑦ, 
ᐃᓄᖕᒥᑦ ᐃᓕᓴᐃᔨᖃᖅᖢᑎ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇᐃᓛᒃ ᐅᖃᐅᓯᕗᑦ ᓴᐳᒻᒥᒋᐊᖃᕋᑦᑎᒍ, 
ᓴᐳᒻᒥᒐᓱᑦᖢᑎᒍᒡᓗ, ᐊᓯᐅᔨᔾᔮᓇᑎᒍᒡᓗ, 
ᐃᒃᓯᕙᐅᑖᖅ. ᑕᒪᒃᑯᐊ ᒪᓕᒐᓕᐅᖅᑎᐅ 
ᐊᐱᖅᑯᑎᒋᔭᖓᑕ ᒥᒃᓵᓄᑦ, 
ᐃᓕᓐᓂᐊᖅᑎᑦᑎᔨᖃᖃᑦᑕᖅᑐᒍᑦ ᑕᒪᒃᓱᒥᖓ 
ᐅᖃᐅᓯᓕᕆᓂᐅᑉ, ᐃᓄᒃᑎᑑᓕᕆᓂᐅᑉ ᒥᒃᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ:  ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᒋᓕᕐᓗᒍ, ᐃᒻᒪᖄ 
ᐅᖃᐅᓯᑐᐃᓐᓇᐸᓘᒐᓗᐊᖅ, ᑭᓯᐊᓂ, ᑖᒃᑯᐊ 
ᐃᓕᓐᓂᐊᖅᑐᖁᑎᕗᑦ ᐃᓄᒃᑎᑐᑦ 
ᐃᓕᓐᓂᐊᑦᑎᐊᕐᓂᐊᖅᐸᑕ ᐃᓕᓴᐃᔨᕗᑦ ᐃᓄᒃᑎᑐᑦ 
ᐅᖃᕈᓐᓇᑦᑎᐊᕐᓗᑎᒡᓗ ᐱᒋᐊᖃᕐᒪᑕ, ᑖᓐᓇ 
ᑲᔪᓯᒋᐊᒃᑲᓐᓂᖁᑐᐃᓐᓇᑦᑎᐊᓪᓚᕆᑉᐸᕋ, 
ᐊᒃᓱᕉᑎᒋᔭᐅᒃᑲᓐᓂᖁᓪᓗᒍᓗ, ᐃᓄᒃᑎᑐᑦ 
ᐃᓕᓴᐃᔨᑖᕈᓐᓇᕋᑦᑕ ᖃᐅᔨᒪᒐᒪ. ᖃᓪᓗᓈᑎᑐᑦ 
ᐃᓕᓴᐃᔨᑖᕈᓐᓇᕈᑦᑕ ᐃᓄᒃᑎᑐᑦ 
ᐃᓕᓴᐃᔨᑖᕈᓐᓇᕐᒥᒐᑦᑕ. ᐃᓕᓐᓂᐊᖅᑐᖁᑎᕗᑦ 
ᐃᓄᒃᑎᑐᑦ ᐅᖃᐅᓯᑦᑎᐊᕙᒻᒥᑦ ᑖᔅᓱᒥᖓ 
ᐃᓕᓐᓂᐊᕈᓐᓇᕐᒥᒻᒪᑕ. 
 
ᐊᒻᒪᓗ ᑭᖑᓪᓕᖅᐹᕆᓕᕐᓗᒍ, ᑖᓐᓇ 
ᒪᓕᒐᓕᐅᖅᑎᐅᖃᑎᒐᑦᑕᐅᖅ ᑖᒃᑯᓂᖓ  
ᐃᓕᓐᓂᐊᕆᐊᕐᓂᐊᖅᑐᓄᑦ ᑮᓇᐅᔭᓂᑦ ᐃᑲᔫᑏᑦ. 
ᑖᓐᓇ ᐱᔾᔪᑎᒋᓪᓗᒍ ᖃᐅᔨᒪᒐᓗᐊᖅᑐᖓ  

ᑖᒃᑯᓇᓐᖓᑦ ᐃᓄᓕᕆᔨᒃᑯᓐᓂᑦ ᑎᒍᒥᐊᖅᑕᐅᔪᖅ. 
ᑭᓯᐊᓂ ᐊᑲᐅᓐᖏᓪᓕᐅᖃᑦᑕᖅᓯᒪᔪᐃᑦ 
ᐃᓕᓐᓂᐊᕆᐊᕈᒪᔪᐃᑦ, ᐃᓕᓐᓂᐊᕆᐊᕋᓱᑦᑐᐃᑦ. 
ᓲᕐᓗ ᐅᕗᓐᖔᓪᓚᓚᐅᖅᓱᑎᒃ ᐃᑯᓐᖓᓚᐅᕐᓗᑎᒃ 
ᑭᓯᐊᓂ ᐱᔪᓐᓇᖃᑦᑕᕐᖓᑕ ᑖᓐᓇ 
ᐊᑲᐅᓐᖏᓪᓕᐅᕈᑎᓪᓚᕆᐊᓘᖃᑦᑕᕐᒪᑦ, ᑖᒃᑯᐊ 
ᑎᒍᔭᐅᖔᕈᓂᑦᑕᐅᖅ ᑖᒃᑯᓇᓐᖓᑦ 
ᓯᓚᑦᑐᕐᓴᕐᕕᒃᑯᓐᓂᑦ. ᐃᑲᔪᖅᑐᑦᑎᐊᕐᒥᔭᕋ ᑕᒪᓐᓇ 
ᐅᖃᐅᓯᕆᖅᑲᐅᔭᖓ ᒪᓕᒐᓕᐅᖅᑎᐅᖃᑎᒪ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᑦᑕᐅᖅ ᓂᕈᐊᖅᑕᐅᕋᑖᖅᓱᖓ ᑖᓐᓇ 
ᐅᖃᐅᓯᐅᖏᓐᓇᖃᑦᑕᓚᐅᕐᒥᒻᒪᑦ ᓂᕈᐊᖅᑎᒋᔭᒃᑲᓄᒃ 
ᐊᒻᒪ ᐅᖃᒡᓚᖃᑎᒋᓚᐅᖅᓱᒍ ᑕᐃᓐᓇ ᒥᓂᔅᑕ 
ᓯᐅᑎᐊᐱᒃ, ᑕᒪᒃᓱᒪ ᒥᒃᓵᓄᑦ 
ᐅᖃᓪᓚᖃᑎᒋᒃᑲᓂᕐᓂᐊᖅᑕᕗᑦ ᓇᓗᓇᖏᑦᑐᖅ, 
ᖃᓄᖅ ᑖᓐᓇ ᐱᐅᓯᕚᓪᓕᕋᔭᓐᖏᒻᒪᖔᖅ 
ᐱᓇᐃᓗᑕᒋᔭᐅᖃᑦᑕᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᕼᐋᔨᕗᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒋᔭᒃᑲ 10-ᒥᓂᑦᒥᒃ 
ᓄᖅᑲᖓᓚᐅᕐᓂᐊᕋᑉᑕ. ᒪ’ᓇ. 
 
>>ᓄᖅᑲᑲᐃᓐᓇᖅᑐᑦ 15:16ᒥ ᑲᔪᓯᓪᓗᑎᓪᓗ 
15:30ᒥ 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᓂᖅ 
ᐱᒋᐊᒃᑲᓐᓂᖁᓕᕐᒥᔭᕋ. ᑭᖑᓪᓕᐅᓕᕐᒥᔪᖅ  
(ᑐᓵᔨᑎᒍᑦ): ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓗ.  
 
ᓯᕗᓪᓕᖅᐹᒥ ᐊᐱᕆᒍᒪᔪᖓ ᐃᕝᕕᑦ ᑎᑎᖅᑲᖏᓐᓂᒃ 
ᐅᓂᒃᑳᖅᑎᓪᓗᑎᑦ ᐅᖃᖅᑲᐅᒐᕕᑦ (ᑐᓵᔨᑎᒍᑦ) 
ᐃᖅᑲᓇᐃᔭᖅᑏᑦ ᐊᓯᔾᔨᑕᕐᓂᐊᓗᒋᖃᑦᑕᖅᑕᖏᑦ 
ᑕᕝᕙᓂ ᓯᓚᑦᑐᓴᕐᕕᓕᕆᔨᒃᑯᓐᓂ. 
(ᑐᓵᔨᑎᒎᕈᓐᓃᖅᑐᖅ) ᑐᑭᓯᖅᑳᕈᒪᔪᖓ ᖃᑦᑎᓂᑦ  
ᐃᓛᒃ ᓯᕗᓕᖅᑎᐅᔪᑦ ᐊᐅᓚᑦᑎᔩᑦ ᑕᐃᒃᑯᐊ 
ᐃᓕᓐᓂᐊᖅᑕᐅᓯᓐᓈᑦ ᐃᖅᑲᓇᐃᔭᖅᓯᓐᓈᑦ  

ᐱᖃᑦᑕᕐᖓᑕ ᑕᐃᒪᐃᑦᑐᓂᑦ ᐱᑎᖃᑦᑕᕐᒪᖔᖅ 
ᓯᓚᑦᑐᓴᕐᕕᒻᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓄᓇᕗᒻᒥ 
ᕼᐃᓚᑦᑐᖅᕼᐊᕐᕕᖕᒥ ᒥᓂᔅᑕᐅᔪᖅ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ ᕿᒥᕐᕈᐊᖅᑕᕗᑦ 
ᑲᑐᔾᔨᖃᑎᖃᖅᑐᑕ ᒥᒧᐊᕆᔪᓪ ᓯᓚᑦᑐᓴᕐᕕᕐᔪᐊᒥ. 
ᑕᒪᓐᓇ ᓱᒋᐊᕆᐊᖃᓛᕋᑦᑎᒍᐃᓛᒃ. ᖁᔭᓐᓇᒦᒃ. 
 
ᓇᑲᓱᒃ: ᖁᔭᓐᓇᒦᒃ. ᐅᓇᓗ ᐊᐱᖅᑯᑎᒋᔪᒪᑦᑕᕆᕙᕋ 
ᓄᓇᓖᑦ ᐃᓐᓇᐃᑦ ᐃᓕᓐᓂᐊᕐᕕᖓᓂ 
ᐃᓕᓴᕕᖃᖅᑐᐃᓐᓇᐅᒻᒪᑕ 
ᐃᓕᓴᐃᔨᖃᖅᑐᐃᓐᓇᐅᕙᑦ ᒫᓐᓇ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖃᔅᓯᓪᓚᕇᑦ 
ᖃᔅᓯᓪᓚᕆᖕᓂᒃ ᐃᖅᑲᓇᐃᔭᖅᑎᓂᒃ ᐊᒥᒐᖅᓯᒻᒪᖔᑕ 
ᑕᒪᒃᑯᓂᖓ ᓄᓇᓕᖕᓂ ᓯᓚᑦᑐᓴᕐᕕᒻᒥ 
ᐃᖅᑲᓇᐃᔭᖅᑎᓂ ᑭᓯᐊᓂ ᑕᒪᓐᓇ ᐱᓕᕆᐊᕆᔭᕗᑦ. 
ᐃᔅᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ. ᑭᐅᑦᑎᐊᓐᖏᑦᑑᒐᓗᐊᖅ. 
(ᑐᓵᔨᑎᒍᑦ) ᖃᐅᔨᒍᒪᕋᑖᕋᒪ ᓄᓇᓕᓐᓂ ᐃᓐᓇᕐᓄᑦ 
ᐃᓕᓴᕕᖃᖅᑐᑎᒃ ᐃᓐᓇᕐᓄᑦ 
ᐃᓕᓴᐃᔨᓖᓐᓇᐅᒻᒪᖔᑕ ᐊᐱᕆᕋᑖᕋᓗᐊᕋᒪ. 
ᐱᐅᒐᔭᕐᖓᓂᓛᒃ ᒪᑐᐃᖓᔪᐃᓐᓇᐅᕙᒻᒪᖔᑕ ᐊᒻᒪᓗ  
ᐃᖅᑲᓇᐃᔭᖅᑎᓖᓐᓇᐅᒻᒪᖔᑕ ᓄᓇᓕᓐᓂ 
ᐃᓐᓇᕐᓄᑦ ᐃᓕᓴᕖᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐋ’, 
ᐃᖅᑲᓇᐃᔭᖅᑎᓂᒃ ᑐᑭᓯᖅᑲᐅᓐᖏᓐᓇᒃᑯ ᓯᕗᓪᓕᕐᒥ 
ᒪᒥᐊᓇᐅᒐᓗᐊᖅ. ᑕᐃᒃᑯᐊ ᐃᓚᖏᑦ ᓯᓚᑦᑐᖅᓴᕐᕕᒃ 
ᐃᓚᖏᑦ ᓈᒻᒪᑦᑎᐊᓐᖏᓐᓂᑯᖏᓐᓄᑦ ᐊᒻᒪ 
ᐱᖃᓐᖏᑦᓱᑖ ᐃᓚᖏᓐᓂᐅᕙᓪᓚᐃᔪᖅ. ᑖᓐᓇ 
ᑐᒡᓕᕋ ᑭᐅᔪᓐᓇᖅᐸᑦ ᑕᒪᔅᓱᒪᑉ ᒥᒃᓵᓄᑦ 
ᖃᐅᔨᒪᓂᖅᓴᐅᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᑕᖏᕐᓗᒋᑦ ᑕᑯᓐᓈᕐᓗᒋᑦ, ᓯᓚᑦᑐᓴᕐᕕᒻᒥ ᑕᐃᒪ 
ᐃᓐᓄᑦᑕᐅᓯᒪᓐᖏᑦᑐᐃᑦ 35%-ᐸᓘᒻᒪᑕ 
ᐃᖅᑲᓇᐃᔮᑦ. ᑖᒃᑯᐊᓗ ᓯᐊᒻᒪᖅᓯᒪᕈᓘᔭᖅᑐᑎᑦ 
ᓯᓚᑦᑐᓴᕐᕕᓕᕆᔨᒃᑯᓐᓂ ᓇᒥᕈᓘᔭᖅ, 
ᓯᓚᑦᑐᓴᕐᕕᓕᒫᕐᖏᓛᒃ ᑕᑯᓐᓈᖅᑐᒍ. 
ᓄᓇᓕᓐᓂᑦᑕᐅᖅ ᐃᓐᓇᕐᓂᒃ ᐃᓕᓴᕕᓐᓂ ᑕᐃᒪ 
ᑕᐃᒪᐃᒻᒥᔪᑦᑕᐅᖅ. ᓯᓚᑦᑐᓴᕐᕕᓕᕆᔨᐅᓪᓗᑕ ᑕᒪᓐᓇ 
ᑐᓴᐅᒪᒃ ᖃᐅᔨᒪᔭᕗᑦ. ᑕᒪᒃᑯᐊ 
ᐃᓐᓄᑦᑕᐅᓯᒪᓐᖏᑦᑐᐃᑦ ᐃᓐᓄᒐᓱᐊᕈᒪᔭᕋᓗᐊᕗᑦ 
ᐃᓐᓄᒐᓱᒍᓐᓇᕐᓂᐊᕋᑦᑎᒍᑦ ᐃᖅᑲᓇᐃᔭᖅᑎᓕᕆᔨᕗᑦ 
ᐃᓄᒋᐊᖅᓯᑲᓐᓂᖅᑎᓯᒪᔭᕗᑦ. 
 
ᑕᖅᑲᐅᖓᓗ ᓴᖅᑭᔮᖅᑎᑎᓪᓗᐊᑲᓪᓚᓂᖅᓴᐅᓕᖅᑐᑕ 
ᐃᖅᑲᓇᐃᔮᔅᓴᓂᒃ. ᐅᕙᓂᓗ ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᑦᑕᐅᖅ 
ᓴᖅᑮᖃᑦᑕᓂᐊᕐᒥᒐᑦᑕ, ᑕᑯᒋᐊᖃᑦᑕᓛᖅᑯᓯ. 
ᓯᓚᑦᑐᓴᕐᕕᑯᓪᓗ ᐃᑭᐊᖅᓯᕕᖓᓂᒃ ᖃᕋᓴᐅᔭᒃᑯᑦ.  
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐊᐱᕆᕋᑖᖅᑐᖓ ᐱᔾᔪᑎᒋᓪᓗᒍ ᐅᓇ, 
ᐊᐅᓚᑦᑎᓪᓗᓂ ᐃᓐᓇᕐᓄᑦ ᐃᓕᓴᕕᓐᓂ 
ᖁᓚᕐᓇᑎᓪᓗᒍ ᐃᓕᓴᐃᔨᖃᕐᓂᐊᕐᒪᖔᑕ ᐃᓐᓇᕐᓄᑦ  

ᐃᓕᓴᕕᔅᓴᓂ ᑕᐃᒪᓕ 
ᓇᓗᓇᕐᓂᓴᑦᑎᐊᒻᒪᕆᐅᒐᔭᖅᑯᑦ ᖃᓄᐃᑦᑐᓂᑦ 
ᐃᓕᓐᓂᐊᕋᔅᓴᓂᒃ ᓴᖅᑮᓂᐊᕆᐊᔅᓴᖅ ᓄᓇᓕᓐᓂ. 
ᑖᓐᓇ ᐱᔾᔪᑎᓪᓚᕆᒋᕋᑖᖅᑕᕋ ᐊᐱᕆᓪᓗᖓ.  
 
ᑕᐃᒃᑯᐊᓗ ᐃᓕᓴᐃᔨᕈᕆᐅᖅᓴᔪᐃᑦ ᓄᓇᓕᓐᓂ 
ᐱᔭᐅᒍᒪᕕᐅᑎᒻᒪᑕᑦᑕᐅᖅ ᐊᒥᒐᖅᓰᓐᓇᕋᑦᑕ 
ᐃᓕᓴᐃᔨᔅᓴᓂᑦ ᓄᓇᓕᓐᓂ. ᖃᓄᕐᓕ ᓯᓚᑦᑐᓴᕐᕕᒃᑯᑦ 
ᐋᖅᑮᓲᖑᕙᑦ ᖃᑦᑎᓂᒃ ᐃᓕᓐᓂᐊᖅᑐᖃᕐᓂᐊᕐᒪᖔᑦ 
ᐃᓕᓴᐃᔨᕈᕆᐅᖅᓴᔪᓂᑦ ᓄᓇᓕᓐᓂ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᖅᑐᖅ 
ᑭᐅᔪᓐᓇᑦᑎᐊᖅᑕᖓ ᑕᒪᓐᓇ ᐊᐱᖅᑯᑕᐅᔪᖅ. 
ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑖᒃᑯᐊ 
ᐃᓕᓴᐃᔨᕈᕆᐅᖅᓴᔪᑦ ᐱᓪᓗᒋᑦ. 
ᑮᓇᐅᔭᖅᑖᕆᕙᑦᑕᕗᑦ ᒪᓕᑦᑐᒋᑦ ᒪᕐᕈᐃᒃ 
ᒪᕐᕉᓕᖅᑲᖓᒻᒪᑎᒃ ᑖᒃᑯᐊ ᑮᓇᐅᔭᖅᑖᕐᕕᒋᕙᑦᑕᕗᑦ. 
ᐃᓚᖏᑦ ᑮᓇᐅᔭᖃᖅᑎᑕᐅᓪᓗᑎᒃ ᓯᓚᑦᑐᓴᕐᕕᒻᒥ 
ᐊᐅᓚᒍᑎᒃᓴᖏᓐᓂᒃ ᓯᓚᑦᑐᓴᕐᕕᒃ. ᐊᒻᒪᓗᑦᑕᐅᖅ 
ᓄᓇᓕᓐᓂ ᐃᓐᓇᕐᓄᑦ ᐃᓕᓴᐃᔾᔪᑎᔅᓴᓄᑦ 
ᑮᓇᐅᔭᖃᖅᑎᑕᐅᕙᑦᑐᐃᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑐᔅᓯᕌᔅᓴᓂᑦ. 8-
ᖑᕙᓪᓚᐃᔪᓂᒃᑯᐊ. ᒫᓐᓇ ᓄᓇᓖᑦ, ᐃᖃᓗᐃᑦ 
ᐱᖃᑕᐅᓪᓗᓂ, ᑖᒃᑯᐊ ᐃᓕᓴᐃᔨᕈᕆᐅᖅᓴᔪᓂᑦ 
ᐃᓕᓴᕕᐅᔪᑦ. 
 
ᐃᖅᑲᓇᐃᔭᖅᑎᓕᕆᓂᕐᒧᑦ ᐃᓱᒪᒋᓗᒍ. 
ᐃᖅᑲᓇᐃᔮᖅᑖᑎᑦᑎᕙᒃᑲᓗᐊᖅᑐᒍᑦ ᓄᓇᓕᓐᓂ 
ᐃᓕᓐᓂᐊᖅᑎᑦᑎᔪᖃᕐᓂᐊᓕᕋᐃᒻᒪᑦ. ᑕᒪᒃᑯᐊ  

ᐃᓕᓴᐃᔨᕗᑦ ᐃᓕᓴᐃᔨᕈᕆᐅᖅᓴᔪᓄᑦ 
ᐳᓚᕋᕈᓘᔭᖅᐸᒻᒥᔪᐃᑦ ᐃᓕᓴᑎᑦᑎᔭᖅᑐᖅᑐᑎᑦ 
ᐊᔾᔨᒌᓐᖏᑦᑐᓂᑦ ᓄᓇᓕᓐᓂ. ᑕᐃᒫᒃ ᑕᕝᕙ 
ᐊᔾᔨᒌᓐᖏᑦᑐᓄᑦ ᐅᐸᒍᑎᒍᓐᓇᖃᑦᑕᖅᑯᑦ ᒪᓕᑦᑐᑎᒃ 
ᐃᓕᓐᓂᐊᖅᑕᐅᔪᐃᑦ ᓈᒻᒪᓈᕐᓂᖏᓐᓂᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ 
ᑐᓴᕈᒥᓇᓪᓚᕆᑦᑐᖅ. 8-ᒪᕆᑯᓘᒻᒪᑕ ᒫᓐᓇ 
ᐃᓕᓴᔪᐃᑦ ᐃᓛᒃᑯᑦ.  
 
ᖃᐅᔨᒪᕖᑦ 8-ᑕᖃᒃᑲᓐᓂᓛᕐᒪᖔᑦ ᓄᓇᓖᑦ 
ᐊᓯᖏᓐᓂ ᐊᕐᕌᒎᓂᐊᖅᑐᒥ 
ᐃᓕᓐᓂᐊᕐᓇᐅᓂᐊᖅᑐᒥ? ᖃᓄᖅ ᐋᖅᑮᓲᖑᕕᓯ? 
ᓇᒥ ᐃᓕᓴᐃᔨᕈᕆᐅᖅᓴᔪᓂᑦ ᐃᓕᓴᑎᑦᑎᓛᕐᒪᖔᔅᓯ 
ᖃᓄᖅ ᐋᖅᑮᓲᖑᕕᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐃᓕᓐᓂᐊᖅᑐᖁᑎᕗᑦ 
ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑎᖃᑦᑕᖅᑕᕗᑦ 
ᐃᓕᓐᓂᐊᕌᓂᒃᑳᖓᑕ ᓇᒥᑐᐃᓐᓇᑦᑎᐊᖅ 
ᑲᓇᑕᓕᒫᒥ ᐱᓕᕆᔪᓐᓇᖅᓯᒍᓐᓇᓲᖑᖕᒪᑕ 
ᐃᓕᓴᐃᔨᐅᓂᐊᕈᓂ ᓇᒥᑐᐃᓐᓇᖅ ᐅᕝᕙᓘᓐᓃᑦ 
ᓴᕕᒐᐅᔭᓕᕆᔨᐅᓂᐊᕈᓂ ᑕᒪᒃᑯᐊᒐᓚᐃᑦ. 
ᐃᒃᓯᕙᐅᑖᖅ, ᑖᔅᓱᒪᑦᑕᐅᖅ ᓴᐅᒥᓐᓃᑦᑑᑉ 
ᑭᐅᒋᐊᒃᑲᓐᓂᕈᓐᓇᕐᒪᒍ ᐃᒃᓯᕙᐅᑖᖅ 
ᐱᑎᑦᑐᓐᓇᕈᓐᓂ. ᐃᒃᓯᕙᐅᑕᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 
ᒫᓐᓇ ᓄᓇᓕᑦᑕᓕᒃ ᐱᔭᕇᕐᕕᐅᓂᐅᓴᔪᓂᑦ 
ᐃᓕᓴᐃᔨᕈᕆᐅᖅᓴᔪᓄᑦ ᑕᕝᕙᓂ ᐊᕐᕌᒍᑦᑎᓐᓂ ᐊᒻᒪ 
ᑎᓴᒪᒃᑲᓐᓂᐅᓛᕐᒥᔪᐃᑦ ᓯᑏᕝᕙᒥ ᐱᔭᕇᓛᖅᑐᐃᑦ.  
ᑕᐃᒫᔅᓴᐃᓐᓇᖅ ᓈᓴᐅᑎᓕᓐᓂᒃ ᐊᒥᓲᓂᖏᓐᓂ 
ᑲᔪᓯᑎᑦᑎᓂᐊᖅᑐᒍᑦ ᐃᓕᓴᔪᓂᑦ. ᓄᓇᓕᓐᓂ 
ᓇᓗᓇᐃᖅᑐᐃᓂᖅ ᐃᓕᓴᕕᐅᓛᖅᑐᓂᑦ, ᑖᒃᑯᐊ 
ᐱᓕᕆᔾᔪᑎᒋᕙᑦᑕᕗᑦ  

ᐋᖅᑭᒋᐊᖅᐸᓪᓕᐊᒐᓱᑦᑕᕋᓗᐊᕗᑦ.  
 
ᓄᓇᓕᓐᓂ ᐃᓐᓇᕐᓄᑦ ᐃᓕᓴᕕᓐᓂ 
ᐅᖃᖃᑎᖃᖃᑦᑕᖅᑐᑕ ᐋᖅᑭᑦᑎᕆᓲᖑᔪᒍᑦ 
ᓇᓗᓇᐃᖅᑐᐃᓲᖒᔪᒍᑦ ᖃᐅᔨᒐᓱᑦᑐᑕ ᓇᒥ 
ᓴᖅᑭᖅᑐᖃᖁᔭᐅᒻᒪᖔᖅ. 
ᐃᓕᓴᐃᔨᕈᕆᐅᖅᓴᕐᕕᐅᒍᒪᔪᓂᒃ. ᓄᓇᓕᓐᓂ 
ᖃᐅᔨᒋᐊᕐᕕᖃᓕᓲᖑᓪᓗᑕ ᑭᒃᑰᒻᒪᖔᑕᓗ 
ᐃᓕᓴᐃᔨᕈᕆᐅᖅᓴᕈᒪᔪᐃᑦ ᖃᐅᔨᒐᓱᓕᓲᕆᓪᓗᑎᒍᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᑭᒋᐊᖅᑐᑦ ᐃᓄᐃᑦ 
ᐱᓕᒻᒪᓴᕐᓂᖏᓐᓄᑦ ᑯᐊᐳᕇᓴᓐ 
ᓴᖅᑭᑖᕋᑖᓚᐅᖅᓯᒪᖕᒪᑦ. ᒫᓐᓇ ᑖᒃᑯᐊ ᑐᓐᖓᕕᒃᑯᑦ 
ᐱᓕᕆᖃᑎᒋᔭᕗᑦ. (ᑐᓵᔨᑎᒍᑦ) ᓄᓇᕗᒻᒥ 
ᓯᓚᑦᑐᓴᕐᕕᒃᑯᑦ ᐱᓕᕆᖃᑎᖃᖃᑦᑕᖅᑐᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᓂᒃ ᒪᑭᒋᐊᖅᑕ ᐃᓄᖕᓂᒃ 
ᐱᓕᒻᒪᒃᓴᐃᔨᐅᔪᓄᑦ, ᐊᔾᔨᐅᓐᖏᒻᒪᕆᑦᑐᓂ ᑖᒃᑯᐊ  
ᐃᓕᓐᓂᐊᕋᔅᓴᓂᒃ ᐃᓄᓐᓄᑦ ᓴᖅᑮᖃᑦᑕᕐᓂᐊᓕᕐᖓᑕ 
ᖁᑦᑎᓂᖅᓴᒥᒃ ᐃᓕᓴᕕᐅᒍᓐᓇᖃᑦᑕᕐᓂᐊᓕᖅᑐᑎᒃ 
ᐅᕝᕙᓘᓐᓃᑦ ᑭᓱᑐᐃᓐᓇᕐᒧᑦ ᖃᐅᔨᒪᔨᑕᕈᕐᓂᕐᒥᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ 
ᐱᐅᓪᓚᕆᑦᑐᖅ ᑐᓴᕆᐊᖓ ᒥᔅ ᒨᓐᔅᒥᒃ. ᑕᐃᒃᑯᐊ 
ᑎᓴᒪᑦ ᐱᒋᐊᓛᖅᑐᐃᑦ ᐊᕐᕌᒍᒥ ᓄᑖᒥ 
ᓇᒦᑦᑕᓛᕐᒪᖔᑕ. ᐸᓐᓂᖅᑑᕐᖑᓇ ᑐᔅᓯᕋᖅᓯᒪᕚ 
ᐃᓕᓐᓂᐊᕐᕕᐅᒍᒪᓯᒪᕚ ᐸᓐᓂᑑᕐᒥᐅᑕᐃᑦ ᐊᑎᕐᓂᑦ 
ᓄᐊᑦᑎᔪᒻᒪᑕ ᖃᐅᔨᔪᒐᒃᑭᑦ ᓈᒻᒪᑦᑐᓂᑦ 
ᐃᓕᓐᓂᐊᕈᒪᔪᓂᒃ ᐱᑕᖃᕐᒪᖔᖅ ᓄᓇᓕᓐᓂ  
ᖃᐅᔨᒐᓱᓚᐅᖅᓯᒪᒻᒪᑕ ᐱᒋᐊᖅᑕᐅᒍᓐᓇᓂᐊᕐᖓᑦ 
ᐃᓕᓴᐃᔨᕈᕆᐅᖅᓴᓂᖅ.  

ᐊᐅᓚᑦᑎᐊᖅᑐᕕᔾᔪᐊᕌᓘᔪᒻᒪᑦ ᐊᕐᕌᒍᐃᑦ 
ᖃᑦᑏᒃᑭᐊᖅ ᐊᓂᒍᖅᓯᒪᓕᖅᑐᖅ. 
 
ᖃᐅᔨᒍᒪᑦᑕᕋᓗᐊᖅᑯᖓ ᓇᓕᐊᖑᒐᔭᕐᒪᖔᑕ ᑎᓴᒪᑦ 
ᓄᓇᓖᑦ. ᖃᐅᔨᒪᓕᕇᖅᑭᓰ ᓇᒦᓛᕐᒪᖔᑕ 
ᐃᓕᓴᐃᔨᕈᕆᐅᖅᓴᔪᐃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᑖᒃᑯᐊ ᓄᓇᓖᑦ 
ᐸᖕᓂᖅᑑᖅ, ᓴᓪᓕᖅ, ᐃᖃᓗᒃᑑᑦᓯᐊᖅ ᐊᒻᒪᓗ 
ᐃᖃᓗᐃᑦ. ᑖᓐᓇ ᓱᓕ ᑭᐅᒃᑲᓐᓂᕆᐊᕈᒪᒻᒪᒍ 
ᓴᐅᒥᓐᓃᑦᑑᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑭᐅᓗᒍ 
ᐊᐱᖅᑯᑏᑦ ᐄ, ᐸᓐᓂᖅᑑᖅ ᐃᓚᒋᔭᐅᔪᖅ 
ᐃᓕᓐᓂᐊᕐᕕᐅᓛᖅᑐᓄᑦ ᐃᓕᓴᐃᔨᕈᕆᐅᖅᓴᔪᓂᑦ 
ᓯᑏᕝᕙᑉ ᓄᓐᖑᐊᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, 
ᑕᓐᓇ ᑐᓴᕈᒥᓇᓪᓚᕆᑦᑐᖅ ᑖᒃᑯᐊ ᓄᓇᕗᒻᒥ 
ᐃᓕᓴᐃᔨᕈᕆᐅᖅᓴᔪᐃᑦ ᐸᓐᓂᖅᑑᒦᓛᓕᕐᖓᑕ. 
ᐊᓯᓐᓂᒃ ᐃᓕᓐᓂᐊᕋᔅᓴᐅᔪᓂᒃ ᐸᓐᓂᖅᑑᒥ 
ᑐᓴᐅᒪᔭᖃᒃᑲᓐᓂᕆᕖᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑖᓐᓇᑦᑕᐅᖅ ᓴᐅᒥᓐᓃᑦᑐᖅ 
ᑭᐅᒍᓐᓇᕐᒥᔭᖓ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐃᓐᓇᕐᓄᑦ 
ᐃᓕᓴᓃᑦ ᐃᓐᓇᕐᓄᑦ ᐃᓕᑦᑕᐅᒋᐊᓕᓐᓂᒃ 
ᐃᓕᓴᑎᑦᑎᔪᖃᓛᕐᒥᔪᖅ 2019-2020 
ᐃᓕᓐᓂᐊᕐᓇᐅᑎᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐊᓯᐊ 
ᐊᐱᖅᑯᑎᒋᒍᒪᖅᑲᐅᒻᒥᔭᕋ ᐃᓄᓕᕆᔨᕈᕆᐅᖅᓴᔪᓄᑦ 
ᐃᖃᓗᒃᑑᑦᑎᐊᕐᒥ ᐃᓕᓐᓂᐊᖅᑕᐅᖃᑦᑕᓚᐅᕐᖓᑦ 
ᐊᒻᒪᓗ ᐃᖃᓗᓐᓂ ᓯᕗᓪᓕᖅᐹᖓᓂ ᐊᕐᕌᒍᖓᓂ 
ᐃᓕᓴᑎᑦᑎᔪᖃᕐᓂᐊᓂᕐᖓᑦ ᑕᐃᒫᒃ. 
ᐅᖃᐅᓯᐅᓯᒪᕚ ᐊᓯᖏᑦ ᓄᓇᓖᑦ 
ᐃᓕᓐᓂᐊᕐᕕᐅᒍᓐᓇᕆᐊᖏᑕ 
ᐃᓄᓕᕆᔨᕈᕆᐅᖅᓴᓂᕐᒥᒃ ᓄᓇᖏᓐᓂ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓃᑦᑐᕉᖅ 
ᑭᐅᔪᓐᓇᖅᑕᖓ. ᐃᒃᓯᕙᐅᑖᖅ, ᖁᔭᓐᓇᒦᒃ. 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᕕᐊᓱᓪᓚᕆᑦᑐᒍᑦ ᐱᓕᕆᖃᑎᖃᖃᑦᑕᕆᐊᔅᓴᖅ 
ᐊᐅᓚᑦᑎᖃᑎᒋᓲᑦᑎᓐᓂ ᑖᔅᓱᒥᖓ ᓴᖅᑮᓛᕋᑦᑕ 
ᐃᓄᓕᕆᔨᕈᕆᐅᖅᓴᓂᕐᒥᒃ ᐃᓕᓴᑎᑦᑎᓂᕐᒥᒃ 
ᐃᖃᓗᓐᓂ. ᐊᕐᕌᒍᖓᓄᑦ ᐊᐃᑉᐹᓅᓛᓕᕐᖓᑦ 
ᐱᒋᐊᓛᓕᕐᖓᑕ. ᐊᒻᒪᑦᑕᐅᖅ ᓴᖅᑮᓛᕐᒥᔪᒍᑦ 
ᐊᕐᕌᒍᖓᓄᑦ ᓯᕗᓪᓕᖅᐹᖓᓄᑦ  
ᐃᓄᓕᕆᔨᕈᕆᐅᖅᓴᓂᕐᒧᑦ ᐃᓕᓴᔪᓂᒃ 
ᐃᖃᓗᒃᑑᑦᑎᐊᕐᒥ ᓯᑏᕝᕙᐅᓕᖅᑲᑦ 2019-ᒥ. 
 
ᐊᒻᒪ ᒫᓐᓇ ᐅᖃᖃᑎᖃᕐᒥᔪᒍᑦᑕᐅᖅ  

ᓯᓚᑦᑐᓴᕐᕕᕐᔪᐊᖑᔪᒥᒃ 
ᑲᑐᔾᔨᖃᑎᒋᖃᑦᑕᓂᐊᖅᑕᑎᓐᓂ. ᑕᒪᒃᑯᖓ 
ᐃᓕᓐᓂᐊᖅᑕᐅᔪᐃᑦ ᐅᐃᒍᕆᐊᖅᑕᐅᒍᓐᓇᕋᔭᕐᒪᖔᑕ. 
ᑕᐃᒪ ᑐᓴᖅᑎᑕᐅᒃᑲᓐᓂᓛᑐᐃᓐᓇᕋᑦᑕ ᑖᒃᑯᐊ 
ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᑦ 
ᐱᔭᕇᖅᑕᐅᑎᓪᓗᒍ ᓂᐅᕙᐅᓐᓛᓐᒥ 
ᓯᓚᑦᑐᓴᕐᕕᕐᔪᐊᕐᒥ ᒥᒧᐊᕆᔪᓪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, 
ᑐᑭᓯᔪᖓ ᑖᒃᑯᐊ ᐃᓄᓕᕆᔨᕈᕆᐅᖅᓴᔪᐃᑦ 
ᐊᐅᓚᑦᑎᐊᖅᑐᕕᔾᔪᐊᕌᓘᖃᑦᑕᕐᖓᑕ ᐊᒻᒪᓗ 
ᑐᔅᓯᕌᕆᔭᒻᒪᕆᐊᓘᓪᓗᑎᑦ ᓄᓇᕗᒻᒥ 
ᐱᐅᓪᓚᕆᒃᑲᔭᖅᑐᖅ ᑖᓐᓇ 
ᐊᖏᓪᓕᒋᐊᖅᑕᐅᔪᓐᓇᓂᖅᑲᑦ. ᑕᐃᒪ 
ᐅᖃᕋᑖᕋᕕᓂᓛᒃ ᓯᓚᑦᑐᓴᕐᕕᒃᑯᑦ 
ᐊᐅᓚᑦᑎᑦᑎᐊᖅᓯᒪᒻᒪᑕ ᑖᓐᓇᑦᑕᐅᖅ 
ᓴᖅᑭᖅᑕᐅᒍᓐᓇᖅᑲᑦ ᓄᓇᓖᑦ ᐊᓯᖏᓐᓂᒃ 
ᐊᑑᑎᖃᓪᓚᕆᒃᑲᔭᕐᒥᒻᒪᑦ ᐃᑲᔫᑎᖃᓪᓚᕆᒃᑲᔭᕐᒥᒻᒪᑦ. 
 
ᑕᐃᒪᐃᓕᔪᖓ ᐱᔾᔪᑎᖏᓪᓗᒍ ᖃᐅᔨᒪᒐᒪ 
ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᖅᑎᓪᓗᒍ ᐋᑐᕐ 
ᑑᓄᕐ ᐃᓕᓐᓂᐊᕐᕕᖓᓂᒃ 
ᐊᔪᕆᖅᓱᐃᔨᕈᕆᐅᖅᓴᕕᒻᒥ 
ᓯᓚᑦᑐᓴᕐᕕᒃᑰᖓᓕᓚᐅᖅᓯᒪᒻᒪᑕ ᐃᓛᒃ 
ᖁᓅᒻᒥᕈᔪᓐᓇᖅᑑᒐᓗᐊᖅ 
ᐃᓱᒪᔅᓴᖅᓯᐅᕈᑎᒋᔭᐅᓐᖏᑦᑎᐊᕐᖓᑦ 
ᓴᖅᑭᖅᑕᐅᒃᑲᓐᓂᕆᐊᖓ ᐃᓕᓐᓂᐊᕐᓂᖅ. 
ᖃᐅᔨᒍᒪᑐᐃᓐᓇᖅᑐᖓᓕ ᑖᔅᓱᒥᖓᐃᓛᒃ. 
ᐱᔭᕇᑦᑎᐊᖃᑦᑕᓂᖅᑳᑦ ᑕᐃᒃᑯᐊ ᐃᓕᓐᓂᐊᖅᑐᐃᑦ. 
 
ᐃᓱᒪᒋᔭᐅᓚᐅᖅᓯᒪᕚ ᐃᒡᓗᕈᓰᑦ 
ᐃᓕᓐᓂᐊᖅᑎᑦᑎᕕᔅᓴᖃᓐᖏᒻᒪᑕ ᓄᓇᕗᑉ 
ᐊᕕᑦᑐᖅᓯᒪᓂᖏᓐᓂ ᓯᓚᑦᑐᓴᕐᕕᓐᓂ ᒪᐅᖓᖔᖃᐃ 
ᑐᓂᔭᐅᒍᓐᓇᓐᖏᒻᒪᑦ? ᐅᖃᖅᑲᐅᒐᕕᓂᓛᒃ 
ᐃᖃᓗᓐᓂ ᐃᖃᓗᐃᑦ ᓯᓚᑖᓃ 
ᐃᓱᒪᒋᔭᐅᓚᐅᖅᓯᒪᓐᖏᓛᖅ 
ᐊᔪᕆᖅᓱᐃᔨᕈᕆᐅᖅᓴᓂᕐᒥᒃ ᐃᓕᓴᑎᑦᑎᓂᖅ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᔭᐃᑦ  

ᑐᑭᓯᓇᖅᓯᑎᒋᐊᒃᑲᓐᓂᕉᒃ ᐃᓄᓕᕆᔨᒃᑯᓐᓄᑦ 
ᐃᓄᓕᕆᔨᓐᖑᕆᐅᖅᓴᖅᑐᓅᕙᓪᓚᐃᔪᕐᖏᓐᓇ 
ᐅᕝᕙᓘᓐᓃᑦ ᐊᔪᕆᖅᓱᐃᔨᒃᓴᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐅᓇ 
ᐊᐱᖅᑯᑎᒋᖅᑲᐅᔭᕋ ᐃᓄᓕᕆᔨ ᐃᖃᓗᐃᑦ ᐊᒻᒪᓗ 
ᐃᖃᓗᒃᑑᑦᑎᐊᑉ ᓯᓚᑖᓂ ᐃᓕᓐᓂᐊᖅᑕᐅᔪᓐᓇᖅᐹ? 
ᓄᓇᓕᖕᒥ ᐊᓯᐊᓂᒃ, ᒥᓂᔅᑕ ᐅᖃᖅᑲᐅᖕᒪᑦ 
ᐊᔪᕆᖅᓱᐃᔨᒃᓴᓐᖑᕐᓂᕐᒥᒃ ᐃᓕᓐᓂᐊᕐᓂᕉᖅ 
ᓄᖅᑲᖅᑎᑕᐅᖕᒪᑦ ᐃᓂᒃᓴᖃᓐᖏᑉᐸᑦ ᐊᓯᐊᓄᖅᑲᐃ 
ᓄᒃᑎᖅᑕᐅᔪᓐᓇᖅᐸ ᐊᔪᕆᖅᓱᐃᔨᓐᖑᕆᐅᖅᓴᕐᓂᕐᒧᑦ 
ᐃᓕᓐᓂᐊᕈᑦ ᐃᓂᒃᓴᖃᓐᖏᒻᒪᑦ ᒫᓂ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑭᐅᔪᒪᖕᒪᑦ 
ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓄᓕᕆᔨᓐᖑᕆᐅᖅᓴᖅᑐᑦ ᐱᔾᔪᑎᒋᓪᓗᒋᑦ ᐊᒻᒪᓗ 
ᓂᓪᓕᐅᑎᒋᖅᑲᐅᔭᖕᓂ ᐃᖅᑲᓇᐃᔭᖃᑎᖃᖅᑐᒍᑦ 
ᑎᒥᐅᔪᓂᒃ ᖃᓄᖅ ᓯᕗᓂᒃᓴᖃᕐᓂᐊᕐᒪᖔᑦᑕ 
ᐃᓄᓕᕆᓂᖅ ᐱᔾᔪᑎᒋᓪᓗᒍ ᑕᒫᓂ ᓄᓇᕗᒻᒥ.  
ᑕᐃᒪᐃᓕᐅᕈᓐᓇᖅᑐᒍᑦ ᐊᒻᒪᓗ ᒫᓐᓇ 
ᐱᓕᕆᐊᖃᖅᑐᒍᑦ ᐊᑦᑐᖅᑕᐅᔪᓂᒃ 
ᑮᓇᐅᔭᖅᑐᓐᖏᓐᓂᖅᐹᒥᒃ ᑕᒪᓐᓇ ᖃᓄᖅ  
ᓴᖅᑭᑦᑐᓐᓇᕐᓂᐊᕐᒪᖔᑦᑎᒃᑯᑦ ᐃᓱᒪᒃᓴᖅᓯᐅᕋᑦᑎᒍᑦ 
ᐊᒻᒪᓗ ᐃᓕᓐᓂᐊᕌᓂᒃᐸᓪᓕᐊᔪᑦ. 
 
ᐊᒻᒪ, ᐃᒃᓯᕙᐅᑖᖅ, ᐱᕕᖃᖅᑎᒃᑯᒪ  

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᑕᐃᓐᓇ 
ᐊᔪᕆᖅᓱᐃᔨᓐᖑᕆᐅᖅᓴᕐᓂᕐᒧᑦ 
ᐃᓕᓐᓂᐊᕐᓂᐅᓚᐅᖅᑐᖅ. ᑖᓐᓇ 
ᓯᓚᑦᑐᖅᓴᕐᕕᒃᑰᓚᐅᓐᖏᑦᑐᖅ. 
ᑐᑭᓯᐅᒪᑦᑎᐊᓂᐊᖅᐳᓯ 
ᓯᓚᑦᑐᖅᓴᕐᕕᒃᑰᖅᑕᐅᓚᐅᓐᖏᒻᒪᑦ ᑖᓐᓇ ᐋᑐᕐ ᑑᓄᕐ 
ᐃᓛᒃ ᐃᓕᓐᓂᐊᕈᑎᒃᓴᓄᑦ ᐋᖅᑭᒃᑕᐅᓚᐅᖅᑐᖅ 
ᐃᓂᒃᓴᖃᖅᑎᑕᐅᑐᐃᓐᓇᖅᖢᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐆᒥᖓ 
ᐊᐱᕆᖔᓕᕐᒥᓗᖓ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 
ᐃᓕᓐᓂᐊᕈᑎ ᓇᓃᓐᓂᐊᕐᒪᖔᑦ ᑐᑭᓯᓇᖅᓯᕚ? 
ᐊᕐᕌᒍᒥ ᐃᓕᓐᓂᐊᕐᓂᐅᓂᐊᖅᑐᑦ ᐊᒻᒪᓗ ᖃᔅᓯᑦ 
ᓄᓇᓖᑦ ᑕᕝᕗᖓ ᐃᓚᐅᓂᐊᖅᐸᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑕᐅᓯᕐᒥᒃ ᒥᑦᑎᒪᑕᓕᖕᒥᒃ 
ᐱᑕᖃᖅᖤᖅᐳᖅ ᐊᒻᒪᓗ ᐅᕙᓂ ᐃᖃᓗᖕᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓂᒥᒎᖅ ᓴᖅᑭᓛᖅᑐᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒥᐊᓇᖅ ᐄᐳᕈᓪ 1. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᓪᓗ ᑖᒃᑯᐊ ᐃᓕᓐᓂᐊᕈᑎᒃᓴᐃᑦ 
ᖃᐅᔨᒃᑲᐅᑎᖏᑦ ᑕᖅᑲᐅᖓᖅᑕᐅᓂᐊᕐᒪᑕ ᐄᐳᕈᓪ  

1-ᒥ, ᐃᓱᒪᒃᓴᖅᓯᐅᕈᑎᖃᖅᓯᒪᕕᓰ, ᐊᒻᒪ ᐃᓛᒃ 
ᐅᕙᖓᓕ ᓄᓇᑦᑎᓐᓂ ᐊᒻᒪᓗ  
ᓄᓇᓕᐊᓛᖑᓂᖅᓴᐅᔪᓂᒃ ᓇᓗᖃᑦᑕᕋᑦᑕ ᑭᓱᓂᒃ 
ᐃᓕᓐᓂᐊᖅᑎᑦᑎᓂᐊᕐᒪᖔᖏᑦ ᐊᐅᔭᐅᓕᕐᒪᑦ 
ᑭᓯᐊᓂ. ᓄᓇᓕᖕᓄᐊᖅᓴᕋᐃᑕᐅᓂᖅᓴᐅᔪᓐᓇᖅᐹᑦ 
ᓯᕗᓂᐊᓂ ᖃᐅᔨᒪᖃᑦᑕᕐᓂᐊᕋᑦᑕ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕗᖓ ᒥᓂᔅᑕᓐᖑᕋᑖᖅᑎᓪᓗᒍ 
ᑖᒃᑯᐊ ᐃᖅᑲᓇᐃᔭᖅᑎᒃᑲ ᑖᒃᑯᓄᖓ 
ᐃᓕᓐᓂᐊᕐᕕᓕᒫᓄᑦ ᖃᓄᖅ 
ᖃᐅᔨᒃᑲᐃᖁᓚᐅᖅᓯᒪᒐᒃᑭᑦ ᑕᒪᒃᑯᐊ 
ᐃᓕᓐᓂᐊᕌᓂᒃᐸᓪᓕᐊᓂᐊᖅᑐᑯᓗᐃᑦ-ᖁᑎᕗᑦ 
ᑕᕝᕗᖓ ᓯᓚᑦᑐᖅᓴᕐᕕᒻᒧᑦ ᐃᓕᓐᓂᐊᕆᐊᓛᕈᒪᔪᐃᑦ 
ᓱᓇᒥᒃ ᐃᓕᓐᓂᐊᖅ ᐃᒪᓐᓇᐃᑦᑐᓂᒃ 
ᐃᓕᓐᓂᐊᖅᑎᑦᑎᓲᖑᔪᒎᓛᖁᓪᓗᒋᑦ 
ᑎᓕᒪᓚᐅᖅᓯᒪᒐᒃᑭᑦ ᐊᒻᒪ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅᐹᒥᓕ 
ᐊᐱᖅᑯᑎᒋᔪᒪᓕᖅᑕᕋ ᐅᖃᐅᓯᕆᖅᑲᐅᒻᒪᒍ ᑕᕝᕙᓂ 
ᐃᖃᓗᓐᓂ ᐃᓐᓇᐃᑦ ᐃᓕᓐᓂᐊᕐᕕᖓᓂ 
ᐃᓐᓇᖃᖃᑦᑕᕐᓂᖓ ᐃᑲᔪᖅᑎᐅᖃᑦᑕᖅᑐᓂᑦ 
ᐃᓕᓐᓂᐊᖅᑎᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ. 
ᑖᓐᓇᓕᖃᐃ ᐊᖏᓪᓕᕚᓪᓕᖅᑕᐅᒐᓱᐊᓐᖏᒻᒪᑦ 
ᐊᐅᓪᓚᖃᑦᑕᕐᓂᕋᖅᑕᐅᖃᐅᖕᒪᑦ ᓄᓇᓕᓐᓄᑦ 
ᓄᓇᓕᓐᓃᓐᖔᖅᑐᓂᓪᓕᖃᐃ ᓄᓇᓕᐅᑉ ᐃᓗᐊᓂ  
ᐃᓐᓇᐃᑦ ᐃᓕᓐᓂᐊᕐᕕᖓᓂ ᑕᐃᒪᐃᑦᑑᔪᓐᓇᖅᑐᓂᑦ 
ᐸᕐᓈᕆᔭᖃᓐᖏᒻᒪᑕ. ᑖᒃᑯᐊ ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊᖏᓛᒃ ᐃᓐᓇᐃᑦ 
ᑐᓐᖓᕕᓪᓚᕆᒋᖃᑦᑕᕋᑦᑎᒍᑦ ᓱᓇᓕᒫᑦ ᐃᓅᓯᓕᒫᒧᑦ 
ᑭᓴᕆᓪᓚᕆᒃᑲᑦᑎᒍᑦ. ᑕᒪᓐᓇ 
ᐃᓱᒪᒃᓴᖅᓯᐅᕈᑎᒋᓪᓚᕆᓐᓂᐊᖅᐸᕗᑦ ᖃᓄᖅ 
ᑕᒪᒃᑯᐊ ᐃᓐᓇᐃᑦ ᓯᓚᑦᑐᖅᓴᕐᕕᖁᑎᑦᑎᓐᓂ 
ᐱᓗᐊᖅᑐᒥᖃᐃ ᑖᒃᑯᓂᖓ ᓄᓇᓕᖕᓂ ᐊᖏᔪᓂᒃ 
ᐱᓪᓚᕆᒋᖃᑦᑕᖅᑎᓐᓂᑦ ᕿᒥᕐᕈᐊᕈᓐᓇᓚᖓᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 
ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ.  
 
ᑐᑭᓯᓇᒃᑲᓐᓂᕐᓂᐊᕐᒪᑦ ᖃᖓ ᖃᓄᐃᒻᒪᓂᓐᓇ 
ᒪᑐᓚᐅᖅᐸ ᖁᕐᓗᖅᑐᒥ ᐃᓐᓇᐃᑦ ᐃᓕᓐᓂᐊᕐᕕᖓᑦ? 
ᑭᓱᒥᒃ ᐱᔾᔪᑎᖃᖅᖢᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᒃᑯᓄᓐᖔᖅᑐᖓ 
ᐱᓯᒪᓐᖏᑦᑐᒍᑦ ᑐᑭᓯᒍᑦᑕ ᖃᐅᔨᒃᑲᖅᑕᐅᓂᐊᖅᐳᑎᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓂᕆᐅᓐᓂᐊᖅᐳᖓ ᐃᑲᔫᑎᖃᕈᓐᓃᕐᒪᑦ ᓄᓇᑦᑎᓐᓄᑦ 
ᐃᓕᓐᓂᐊᕈᑎᒃᓴᖅᑕᖃᓐᖏᒃᖢᓂᓗ ᒫᓐᓇ. ᑭᓯᐊᓂ 
ᐱᓕᕆᕝᕕᓯ ᐊᔭᐅᖅᑐᖅᐸᒃᑲ ᐊᒻᒪ ᓇᓗᓇᐃᖅᓯᓗᓯ 
ᑭᓱᓂᒃ ᐃᓕᓐᓂᐊᕈᑎᒃᓴᓂᑦ ᓴᖅᑭᖅᑐᖃᕐᓂᐊᕐᒪᖔᑦ 
ᖁᕐᓗᖅᑐᕐᒥ. ᐃᒃᑯᐊ ᓂᕈᐊᖅᑎᒃᑲ ᐊᓯᖏᓐᓂᒃ 
ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᖁᔨᓕᕐᒪᑕ  
ᖁᕝᕙᓯᓐᓂᖏᓐᓂᒃ 
ᖁᕝᕙᕆᐊᖅᑎᑦᑎᓇᓱᑐᐃᓐᓇᓐᖏᓪᓗᑎᒃ 
ᐊᓯᖏᓐᓂᒃᑕᐅᖅ ᑕᑯᔪᒪᔪᑦ. 
 

ᖃᖓ ᑕᐃᒪ ᑕᐃᓐᓇ ᐃᓐᓇᐃᑦ ᐃᓕᓐᓂᐊᕐᕕᖓᑦ 
ᒪᑐᐃᓛᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᓄᓇᓖᑦ 
ᐃᓕᓐᓂᐊᕈᑎᒃᓴᓂᑦ ᐊᔾᔨᒌᓐᖏᑦᑐᓂᒃ ᑕᑯᔪᒪᔭᕌᖓᑕ 
ᐊᑏ ᐃᓕᓴᐃᔩᑦ ᑕᐃᓐᓇ ᐅᖃᐅᑎᓂᐊᖅᐸᐃᑦ 
ᐃᖅᑲᓇᐃᔭᖃᑎᒋᓂᐊᕋᑦᑎᒃᑯᑦ ᐊᒻᒪᓗ 
ᐅᖃᐅᔾᔭᐅᓂᐊᖅᐳᖅ ᑖᓐᓇ ᐊᐱᕆᔪᖅ 
ᐅᖃᐅᔾᔭᐅᓂᐊᖅᐳᖅ ᖃᖓ ᒪᑐᐃᒃᑲᓐᓂᓛᕐᒪᖔᖓ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᖁᔭᓐᓇᒦᒡᓗ. 
ᒥᓂᔅᑕ ᑐᓐᖓᓱᒡᓕ ᐃᑲᔪᖅᑎᒋᔭᐃᓪᓗ.  
 
ᐆᒥᖓ ᑐᑭᓯᑦᑎᐊᕈᒪᖦᖤᕌᓗᓕ’ᒥᒐᒪ ᐅᓇ 
ᖃᑉᓗᓈᑑᕐᓗᒍ ᐊᑎᐊ ᑐᑭᕼᐃᔭᐅᑦᑎᐊᕐᓂᐊᕐᒪᑦ 
ᐃᓄᒃᑐᑦ ᖃᓄᖅ ᐊᑎᖃᕐᒪᑦ ᖃᐅᔨᒪᓐᖏᓐᓇᑉᑯ, 
Nunatta Campus ᐊᒡᓕᒋᐊᖅᑕᐅᓂᖓ 
ᐅᒃᑯᐃᖅᑕᐅᕙᓪᓕᐊᓂᖓᓗ ᐱᔾᔪᑎᒋᓪᓗᒍ. ᑖᒻᓇ 
ᐊᑐᖅᑕᐅᓕᖅᐸᑦ ᕼᐊᓇᔪᖃᓕᖅᐹᓪᓕᕈᒫᖅᐸ? 
ᑐᑭᕼᐃᔪᒪᓪᓗᖓ ᐊᐱᕆᕗᖓ, ᐃᒃᕼᐃᕙᐅᑕᓖᒃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓄᑖᑯᓗᒃ ᑕᒡᕙᓂ ᐃᖃᓗᓐᓂ 
ᓴᓇᔭᐅᕋᑖᕐᓂᑯ ᐊᑐᓕᖅᑕᕗᑦ  
ᐊᑐᕐᓂᐊᖅᑲᐅᔭᕋᓗᐊᕗᑦ ᑕᒡᕙᓂ ᖃᐅᑉᐹᓕᖅᐸᑦ 
ᐊᔪᑲᓚᐅᓕᕋᑦᑕ ᐃᖅᑲᓇᐃᔭᖅᑎᕗᑦ ᐃᓚᖓ 
ᐃᖅᑲᓇᐃᔭᖅᑎᑦᑕ ᐃᓚᖓ ᐱᔾᔪᑎᒋᓪᓗᒍ 
ᐃᖅᑲᓇᐃᔭᖅᑎᑯᓗᒋᓚᐅᖅᑕᕗᑦ ᐄᑯᓘᒐᓗᐊᖅ. 
ᑭᖑᕙᕆᐊᖅᓯᒪᓕᕋᑦᑎᒍᑦ ᑖᓐᓇ ᔫᓂ 1-ᒧᑦ 
ᒪᑐᐃᓪᓚᕆᒍᒫᓕᖅᑕᕋᓗᐊᕗᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᐊᒡᓕᒋᐊᖅᑕᐅᓂᖓ ᐱᔾᔪᑎᒋ’ᓗᒍ 
ᕼᐊᓇᔪᒃᓴᖅᑕᖃᓕᖅᐹᓪᓕᕐᓂᐊᖅᐸ 
ᐅᒃᑯᐃᖅᑕᐅᒻᒪᕆᑉᐸᑦ ᔫᓂ ᐊᑐᓕᖅᑎᓪᓗᒍ 
ᒫᓐᓇᓘᓐᓃᑦ ᕼᐊᓇᔪᒃᓴᖅ ᐊᖏᓪᓕᕚᓪᓕᖅᐸ 
ᐃᓗᐊᓂ? ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᑖᒃᑯᐊ, 
ᐃᒃᓯᕙᐅᑕᖅ, ᓇᒥᑐᐃᓐᓈᖃᑦᑕᖅᓯᒪᖅᑲᐅᒻᒪᑕ 
ᐃᓕᓐᓂᐊᖅᑐᖁᑎᕗᑦ. ᑖᓐᓇ ᐊᖏᓪᓕᒋᐊᖅᑕᐅᒻᒪᑦ 
ᑖᒃᑯᐊ ᐊᑕᐅᓯᕐᒨᒃᑲᓐᓂᖁᓪᓗᒋᑦ 
ᓴᖅᑭᑎᖅᑲᐅᒐᑦᑎᒍᑦ ᑕᒪᑦᑕ ᑖᓐᓇ 
ᐃᒡᓗᕐᔪᐊᖁᑎᕗᑦ. ᐱᐅᓪᓚᕆᒃᓱᓂᓗ ᑕᐃᓐᓇ ᐃᓗᐊ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᒻᓇ 
ᑲᑎᕝᕕᐅᒻᒪᑦ, ᓇᓕᐊ’ᓂᓕ ᑲᑎᕝᕕᐅᕙ 
ᐊᒡᓕᒋᐊᖅᑕᐅᓂᖓ ᐱᓪᓗᒍ? ᑐᑭᓯᔪᒪᓪᓗᖓ, 
ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒻᒪᖄ ᑕᐃᒃᑯᐊ ᑕᐃᓐᓇ 
ᓯᕗᓪᓕᖅᐹᒥᒃ ᑕᐃᓐᓇ ᐃᑭᓚᐅᖅᓯᒪᖕᒪᑦ ᐹᓃᑦᑐᖅ 
ᐅᑭᕕᑐᖃᖅ. ᑕᐃᒃᑯᐊ ᑕᐃᑲᓃᓚᐅᖅᓯᒪᔪᐃᑦ 
ᑕᒡᕗᓐᖓᓚᖓᔪᐃᑦ ᓇᓗᓇᓐᖏᒃᖢᓂ. 
ᑕᐃᓐᓇᓗᖃᐃ ᑕᐃᒃᑯᐊ ᑕᑉᐱᑲᓂ 
ᐃᓕᓐᓂᐊᕈᑕᐅᖃᑦᑕᓚᐅᖅᑐᐃᑦ ᓱᓇ ᐱᓐᓇ ᐅᑭᕕᒃ 
ᑐᔪᕐᒥᕕᑐᖃᐅᓚᐅᖅᓯᒪᔪᖅ ᑕᐃᒃᑯᐊ 
ᑕᐃᑲᓃᓚᐅᖅᑐᖅ ᑕᐃᑯᓐᖓᓂᐊᖅᖢᑎᒃ ᐊᒻᒪ 
ᓱᓇᐃᒃᑯᐊ ᐅᔭᕋᓐᓂᐊᓂᕐᒧᑦ ᖃᕋᓴᐅᔭᒃᑯᑦ 
ᐆᑦᑐᕋᐅᔭᕈᑎᖃᕋᓗᐊᕋᑦᑕ ᑲᖏᖅᖠᓂᕐᒥᖔᖅ  
ᑕᒪᐅᓐᖓᖅᑎᑕᐅᓚᐅᖅᑐᖅ ᑕᐃᓐᓇ 
ᕿᒥᕐᕈᐊᖅᑕᐅᔪᓐᓇᓕᕆᓪᓗᓂ ᑕᒡᕙᓂ ᓄᑖᑯᓗᖕᒥ. 
ᑕᐃᒃᑯᐊᓗ ᒥᖅᑯᓕᖕᓂᒃ ᒥᖅᓱᓂᕐᒧᑦ ᑖᓐᓇ  

ᐱᒋᐊᖅᑎᒃᑲᓐᓂᕐᓂᐊᓕᖅᖢᑎᒍᑦ ᑕᒡᕙᓂ. 
ᖁᕕᐊᓱᒃᐳᒍᑦ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᓂᐊᖅᑕᕋ ᑐᑭᓯᒃᑲᓐᓂᕈᒪᒐᒪ 
ᐊᐱᖅᑯᑎᒋᒃᑲᓐᓂᕐᓂᐊᖅᐸᕋ (ᑐᓵᔨᑎᒎᕈᓐᓃᖅᑐᖅ) 
ᑖᑉᓱᒪᑉ ᒥᒃᕼᐋᓄᑦ. (ᑐᓵᔨᑎᒍᑦ) 
ᐃᖅᑲᓇᐃᔭᖅᑎᑖᒃᑲᓐᓂᕐᓂᐊᖅᐱᓰ? 
ᑐᑭᓯᓐᓇᕐᓂᖅᐸᑦ ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔮᒃᓴᕗᑦ 
ᑕᑕᑎᖅᓯᒪᓐᖏᑕᕗᑦ ᑖᓐᓇ ᒪᑐᐃᖅᓯᒪᓪᓚᕆᓕᖅᐸᑦ 
ᑕᑕᑎᕋᓱᓐᓂᐊᖅᑕᕗᑦ ᑐᒡᕗᖓ ᓄᑖᑯᓗᖕᒧᑦ. 
ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪᓂᖃᐃ ᐊᕐᕌᒍᒥ 
ᑕᑯᓛᖅᐱᑎᒍᑦ? ᖃᖓ ᑕᐃᓐᓇ ᐃᓚᔭᐅᓂᖓ 
ᐱᔭᕇᖅᑕᐅᓂᐊᖅᐸᑦ ᐊᒻᒪᓗ ᖃᖓ ᐃᒡᓗᕈᓯᖓ 
ᐊᑐᖅᑕᐅᓯᒋᐊᕐᓂᐊᖅᐹᑦ? ᖁᔭᓐᓇᒦᒃ, 
ᐃᒃᕼᐃᕙᐅᑕᓖᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᓐᓄᒃᑕᐅᓯᒪᓐᖏᑦᑐᓄᑦ 
ᐃᖅᑲᓇᐃᔮᓂᒃᑯᐊ ᐃᓐᓄᒃᑕᐅᓯᒪᓐᖏᑦᑐᑦ 
ᐅᖃᐅᓯᕆᔭᖏᖅᑲᐃ? (ᑐᓵᔨᑎᒎᕈᓐᓂᖅᑐᖅ)  
ᐅᖃᐅᓯᖓ ᐃᓛᓐᓂᒃᑯᑦ ᓇᓗᒋᓕᖃᑦᑕᕋᒃᑯ. 
ᖁᔭᓐᓇᒦᒃ. ᒪᒥᐊᓇᐅᒐᓗᐊᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐊᐱᖅᑯᑎᒃᓴᖃᖅᑐᖓ 
ᖃᖓ ᐃᖅᑲᓇᐃᔭᖅᑏᑦ 
ᐅᓄᖅᓯᒋᐊᒃᑲᓐᓂᕐᓂᐊᕐᒪᖔᑦ ᑕᐃᓐᓇ 
ᒪᑐᐃᓚᐅᖅᑎᓪᓗᒍ. ᖃᖓ ᑕᐃᓐᓇ ᓄᑖᖅ 
ᐃᖅᑲᓇᐃᔮᖅ ᐊᑐᖅᑕᐅᓕᕐᓂᐊᖅᐸ ᐊᒻᒪ 
ᐃᖅᑲᓇᐃᔭᖅᑎᖏᑦ ᐅᓄᒃᑲᓐᓂᕐᓂᐊᖅᐹᑦ? 
ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᖅᑲᓇᐃᔮᒃᓴᑦ ᐊᒻᒪ 
ᐃᓐᓄᒃᑕᐅᓯᒪᓐᖏᑦᑐᑦ ᐃᖅᑲᓇᐃᔮᒃᓴᑦ 
ᑕᑕᑎᕋᓱᓐᓂᐊᖅᑕᕗᑦ ᑕᐃᑯᖓ ᐊᒻᒪ ᑕᒪᒃᑯᐊ 
ᓴᓇᑯᑖᒃᑲᓐᓂᖁᓪᓗᒋᑦ ᓄᖅᑲᖅᑕᐃᓕᒪᑎᑦᑎᓂᕐᒧᑦ 
ᐱᓕᕆᐊᖅ (ᑐᓵᔨᑎᒎᕈᓐᓃᖅᑐᖅ) ᑖᓐᓇ 
ᐱᓕᕆᐊᕆᓚᖓᔭᕗᑦ, ᐃᒃᓯᕙᐅᑖᖅ. 
ᐃᖅᑲᓇᐃᔭᖅᑎᕗᑦ ᐊᓐᓂᕋᑦᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᐊᓯᐊᓄᐊᕐᓗᖓ. ᑖᒃᑯᐊ ᐸᕐᓇᐃᔾᔪᑎᒋᔭᑉᓯᖕᓂ. 
ᓄᓇᕗᑦ ᓯᓚᑦᑐᓴᕐᕕᒃ 9. ᐱᓕᕆᕝᕕᑉ ᐸᕐᓇᐅᑎᖏᑕ 
ᐃᓗᐊᓂ ᑐᒃᓯᕋᖅᑕᑉᓯᖕᓂ. ᑖᒃᑯᐊ 
ᐅᓂᒃᑳᖅᓯᒪᓐᖏᒻᒪᑕ ᑮᓇᐅᔭᑦ. ᐱᐅᔪᒻᒪᕆᒃ. 
ᐃᓄᒃᑎᑐᑦ ᖃᓄᑭᐊᖅ ᑐᑭᖃᕋᓗᐊᖅᐸ 
ᑕᑯᔪᒥᓇᖅᑐᖅ ᓴᓇᑦᓯᐊᖅᑐᖅ. ᐱᖃᑖᓗ. 
ᐱᕙᓪᓕᐊᓂᖅ. ᐱᓕᕆᕝᕕᑉ ᐸᕐᓇᐅᑎᖏᓐᓂᒃ 
ᓱᖅᑯᐃᑦᑎᐊᖅᑎᑕᐅᔪᒪᒐᓗᐊᕋᒪ ᐃᒃᓯᕙᐅᑖᖅ. 
ᖁᔭᓐᓇᒦᒃ. ᐊᐱᕆᔪᒪᕗᖓ ᑖᑉᓱᒪᑉ ᒥᒃᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᒎᖅ ᑕᓕᖅᐱᓐᓃᑦᑐᖅ 
ᑭᐅᔪᒪᖕᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᑖᓐᓇ ᑭᐅᔭᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᐊᓐᕆᒃᓴᓂ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑦ ᑐᑭᓯᖅᑲᐅᒍᒃᑯ. ᑖᒃᑯᐊ ᐱᔾᔪᑎᖃᖅᑐᐃᑦ 
ᑖᒃᑯᐊ ᓄᓇᓕᖕᒥ ᐃᓕᓐᓂᐊᖅᑎᑦᓯᔾᔪᑕᐅᔪᑦ. ᑖᓐᓇ 
ᐃᓚᐅᕝᕕᒋᔮ. ᑖᒃᑯᐊ ᑲᒪᖃᑦᑕᕐᒪᑕ 
ᐃᓕᓐᓂᐊᕈᑎᒃᓴᓂᒃ. ᐊᒻᒪ ᐃᓕᓐᓂᐊᖅᑎᑦᓯᔩᑦ 
ᖃᓄᖅ ᓄᑖᑦ ᐊᒻᒪ ᐃᖅᑲᓇᐃᔭᖅᑎᒋᔭᕗᑦ 
ᐃᓕᓐᓂᐊᖅᑎᑦᓯᔨᒋᔭᕗᑦ. 
 
ᓯᕗᓕᐅᖅᑎᖏᑦ ᑕᒡᕙᓂ ᐱᓕᕆᖃᑎᖃᖅᖢᑎᒃ 
ᐃᓕᓐᓂᐊᖅᑎᑦᓯᔨᓕᕆᓂᕐᒥᒃ ᓄᓇᓕᖕᓂ 
ᐃᓕᓐᓂᐊᕐᓂᖅ ᑕᒪᒃᑯᐊᓗ ᐱᓕᕆᐊᕆᔭᖏᓐᓂᒃ 
ᐃᖅᑲᓇᐃᔮᒃᓴᐃᑦ ᑕᑕᑎᕆᐊᕐᓗᒋᑦ ᐊᒻᒪ 
ᐱᓕᕆᖃᑎᖃᕐᓗᑎᒃ ᑖᒃᑯᐊ ᐱᖅᑯᓯᓕᕆᕝᕕᖕᒥ 
ᐱᓕᕆᖃᑎᖃᕐᓗᑎᒃ ᐊᒻᒪ ᐊᕕᒃᑐᖅᓯᒪᔪᐃᑦ 
ᐃᓕᓐᓂᐊᕐᕕᐅᔪᐃᑦ ᐊᒻᒪ ᐃᓕᓐᐊᓂᖅᑎᑦᓯᔨᒋᔭᕗᑦ 
25-ᖑᔪᓂᒃ ᓄᓇᓕᖕᓂ ᐃᓕᓐᓂᐊᕐᕕᐅᔪᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᕼᐃᓐᓇᖅᓯᕚᓪᓕᕐᒪᑦ. ᑖᓐᓇ ᐱᖃᑖ 
ᐱᕙᓪᓕᐊᔪᓕᕆᔨᔭᐅᔪᖅ ᑮᓇᐅᔭᖅᑑᑎᒃᓵᓂᒃ 
ᓱᓇᐅᕙᓕᑭᐊᖅ ᑖᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᖃᓕᒫᖅᑕᖓ 
ᓇᒻᒥᓂᖃᖅᑐᓕᕆᓂᕐᒥᒃ ᐃᖅᑲᓇᐃᔮᖅᑖᓛᕐᓗᓂ 
ᐊᒻᒪᓗ ᐃᖅᑲᓇᐃᔭᕐᕕᒻᒥ ᐱᕙᓪᓕᐊᓂᖅ. ᑖᒃᑯᐊ  

ᐃᓕᓐᓂᐊᑎᑦᓯᓂᖅ ᐱᕚᓪᓕᕈᑎᒃᓴᐅᓇᔭᖅᑐᓂᒃ 
ᑖᒃᑯᓄᖓ ᐃᖅᑲᓇᐃᔭᖅᑎᑦᑎᓄᑦ ᑖᓐᓇ ᑕᐃᒫᒃ 
ᑐᑭᖃᖅᑑᒐᓗᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, ᑕᐃᒪᓐᓇ 
ᑐᑭᖃ’ᒪᑦ. ᒫᓐᓇ ᕼᐊᓐᓇᕕᐅᓐᖏ’ᒪᑦ 
ᑮᓇᐅᔭᖅᑑᑎᒥᒃ ᐅᓐᓂᖅᕼᐃᒪᔪᖃᓐᖏᑉᐸ? 
ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐃᒃᓯᕙᐅᑖᖅ. ᑖᓐᓇ 
ᑐᑭᓯᑦᓯᐊᕋᑖᓐᖏᓐᓇᒃᑯᑦ ᐊᐱᕆᒃᑲᓐᓂᕋᔭᖅᐸᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᐱᖅᑯᑎᒋᔭᐃᑦ 
ᐊᐱᖅᓱᒃᑲᓐᓂᖅᑑᓪᓗᐊᕈᕕᐅᒃ ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᐱᕙᓪᓕᐊᑎᑦᓯᔪᒃᓴᒥᒃ ᑕᐃᑉᓱᒧᖓ 
ᕼᐃᓚᒃᑐᖅᕼᐊᕐᕕᐅᑉ ᒥᒃᕼᐋᓄᑦ 
ᕼᐊᓇᔪᖅᑕᖃᓐᖏ’ᒪᑦ ᑕᒡᕙᓂ 
ᐅᓐᓂᖅᓯᒪᔪᖃᓐᖏᓚᖅ ᑮᓇᐅᔭᖅᑑᑎᒃᓴᒥᒃ? 
ᑐᑭᕼᐃᓐᓇᕐᓂᖅᐸᑦ, ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒡᒍᐊᖅᐳᒍ 
ᒪᒥᐊᒃᑲᓗᐊᖅᐳᒍᑦ ᑐᑭᓯᐊᓂᖅ ᐊᔪᓕᕋᑉᑎᒍᑦ ᑖᓐᓇ 
ᐃᓄᐃᑦ ᐅᖃᐅᓯᖏᑦᑎᒍᑦ ᐅᖃᐅᓯᕆᑉᐸᒍᖅᑲᐃ 
ᖃᑉᓗᓈᑎᑐᑦ ᑐᑭᓯᐊᔪᓐᓃᕋᑉᑎᒍᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. (ᑐᓵᔨᑎᒍᑦ) 
ᐱᕙᓪᓕᐊᑎᑦᑎᓂᕐᒧᑦ ᐊᑖᓂ, ᓈᓴᐅᑎᖃᓐᖏᒻᒪᑦ. 
ᑖᒃᑯᐊᖃᐃ ᐃᓄᖃᓐᖏᓚᑦ ᐃᖅᑲᓇᐃᔭᖃᓐᖏᓚᑦ  

ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᑉ ᐃᓗᐊᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ 
ᑐᑭᓯᓕᕋᑦᑕ ᒪᒥᐊᓇᐅᒐᓗᐊᖅ. ᒥᔅᑕ ᕿᓐᖑᖅ. ᑖᓐᓇ 
ᐊᑕᐅᓯᐅᖕᒪᑦ ᓇᒻᒥᓂᖃᕐᓂᕐᒧᑦ ᐃᖅᑲᓇᐃᔮᓖᑦ 
ᐊᒻᒪᓗ ᐃᖅᑲᓇᐃᔮᕆᔭᐅᔪᑦ ᐱᕙᓪᓕᐊᑎᑕᐅᓂᖏᑦ 
ᑕᒡᕗᖓ ᑐᕌᖅᑐᖅ ᓈᓴᐅᑎᓕᒃ. 
ᑕᓕᖅᐱᑦᑎᐊᖓᓃᖅᑐᖅ $1.680 ᒥᓕᐊᓐ ᑕᒡᕙ 
ᑖᓐᓇ ᓈᓴᐅᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᓇᐅᒐᓗᐊᖅ ᑐᑭᓯᓇᓵᕋᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᐊᕆᒪᕼᐅᒃᐳᖓ ᑐᑭᓯᔭᐅᖃᑦᑕᓐᖏᓐᓇᒪ. 
 
>>ᐃᓪᓚᖅᑐᑦ 
 
ᐅᓇᑉᑕᐅᖅ ᐊᕼᐊᓄᓐᖓᕐᓗᖓᑦᑕᐅᖅ, ᐅᐊᑦᑎᐊᖅ 
ᒥᓂᔅᑕ ᐱᒋᐊᕈᑎᒋᔮᓂ ᐅᒃᑯᐃᕈᑎᒋᔮᓂ ᑖᒃᑯᐊ 
ᕼᐃᓚᑦᑐᖅᕼᐊᕐᕕᐅᑉ ᒥᒃᓵᓄᑦ ᐱᖓᕼᐅᓂᒃ 
ᒥᓂᔅᑕᒥᒃ ᕼᐊᓇᔪᖃᓕ’ᒪᑦ ᑕᓪᓕᒪᓂᒡᓗ 
ᐃᕼᐅᒪᑕᕐᓂᒃ ᕼᐊᓇᔪᖃᓕᖅᖢᓂ. 
ᒪᓕᒐᓕᐅᖅᑎᐅᖃᑎᑉᑕ ᐅᖃᐅᕼᐃᕆᒌᖅᑕᕋᓗᐊᖓ 
ᐅᕙᑦᑎᐊᖅ ᐊᕐᕕᐊᕐᒥ ᒪᓕᒐᓕᐅᖅᑎᐅᔪᖅ ᑕᐃᒃᑯᐊ 
ᑮᓇᐅᔭᖅᑖᕈᑕᐅᓇᕼᐅᐊᖃᑦᑕᖅᑐᑦ ᐅᑯᐊ 
ᐊᕼᐃᐊᓐᖑᖅᑕᖅᑎᓪᓗᒋᑦ 
ᓄᖅᑲᖓᔾᔪᑕᐅᓕᖃᑦᑕᕐᒪᑕ. ᑕᐃᒻᓇᓕ 
ᐃᕼᐅᒪᒋᓪᓗᒍ ᖃᓄᖅᑑᕈᑎᒃᓴᒥᒃ ᕼᐃᕗᓂᒃᓴᒧᑦ 
ᓄᖅᑳᓐᖏᔾᔪᑕᐅᕚᓪᓕᖅᑐᒃᓴᒥᒃ ᐸᕐᓇᒃᕼᐃᒪᒋᐊᒃᓵ 
ᐃᕼᐅᒪ’ᓇᖅᑐᖃᖅᐸ? ᐃᒃᕼᐃᕙᐅᑖᖅ, 
ᑐᑭᕼᐃᔪᒪᑉᓗᖓ ᒥᓂᔅᑕ ᐊᐱᕆᕙᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑖᓐᓇ  

ᑭᐅᔪᓐᓇᖅᑕᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 
ᐅᖃᐅᓯᕆᔭᐅᖅᑲᐅᔪᖅ ᐅᐊᑦᑎᐊᕈ ᑖᓐᓇ 
ᓴᖅᑭᖅᑕᐅᒍᒫᕐᒪᑦ ᐸᕐᓇᐅᑎᕗᑦ ᐊᕐᕌᒍ ᖁᓕᓄᑦ 
ᑕᐅᑐᓪᓗᑕ ᓯᕗᒧᑦ. ᑖᓐᓇ ᓴᖅᑭᑦᑕᐅᓯᒪᓕᖅᐸᑦ 
ᓯᓚᑦᑐᓴᕐᕕᒃᑯᓐᓄᑦ ᐊᑐᖅᑕᐅᒍᓐᓇᕐᓂᐊᕐᖓᑦ ᓯᕗᒧᑦ 
ᐃᖏᕐᕋᔭᐃᓐᓇᕐᓗᑕ. 
 
(ᑐᓵᔨᑎᒍᑦ) ᐊᒻᒪ ᑖᒃᑯᐊ ᐊᕐᕌᒍᓄᑦ ᖁᓕᓄᑦ 
ᐸᕐᓇᖕᓂᐊᕋᑦᑕ ᓯᕗᒻᒧᑦ ᐸᕐᓇᖕᓂᕐᒥᒃ 
ᑐᑭᓯᓂᐊᓇᓱᒡᓗᓂ ᐊᓯᔾᔨᖃᑦᑕᖅᑑᒐᓗᐅᑦ. ᑭᓯᐊᓂ 
ᐊᕐᕌᒍᓄᑦ ᖁᓕᓄᑦ ᕿᒥᕐᕈᓂᐊᕋᑦᑕ. ᑕᐅᕗᖓ 
ᓯᕗᒻᒧᑦ ᐊᐅᓪᓛᕐᓂᕆᔭᕗᑦ ᐱᓕᕆᓂᑉᑕ ᒥᒃᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖃᕈᓐᓃᕋᒪ. ᑎᑎᕋᖅᓯᒪᓂᖓ ᐱᖃᑖᓄᑦ 0-I-3. 
ᓄᓇᕗᒻᒥ ᖃᐅᔨᓴᕐᕕᒃ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖃᐅᖅᑐᖓ. ᑖᒃᑯᐊ ᐱᓕᕆᓂᕆᔪᒪᔭᖏᑦ 
ᑲᓇᑕᒥ ᖁᑦᑎᒃᑐᒥ ᖃᐅᔨᓴᕐᕕᖓᓂ ᑕᐃᑲᓂ 
ᐃᖃᓗᒃᑑᑦᓯᐊᕐᒥ ᖃᐅᔨᓴᕐᕕᐅᔪᖅ. ᑖᒃᑯᐊ 
ᖃᐅᔨᓴᕐᓂᕐᒧᑦ ᐃᖅᑲᓇᐃᔭᕐᓂᕐᒧᑦ 
ᐱᕚᓪᓕᖁᑎᖃᖅᓯᒪᕙᑦ ᑖᓐᓇ ᒪᓕᓪᓗᒍ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖓᔪᖅᑳᑉ 
ᑐᒡᓕᖓ ᑭᐅᔪᒪᖕᒪᑦ ᑖᒃᓱᒧᖓ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᐊᐱᕆᒐᕕᑦ. ᓯᓚᑦᑐᖅ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃ ᑖᒃᑯᐊ ᐅᖃᖃᑎᒌᖃᐃᓐᓇᕐᒪᑎᒃ 
ᑖᒃᑯᐊ ᐊᐅᓪᓛᖅᑎᑦᓯᔪᒥᒃ ᖃᐅᔨᓴᕐᕕᐅᔪᒥᒃ ᑕᐃᑲᓂ 
ᐃᖃᓗᒃᑑᑦᓯᐊᕐᒥ. ᑕᒪᓐᓇ ᐱᓕᕆᖃᑎᒋᖃᑦᑕᖅᑕᕗᑦ 
ᑲᔪᓯᓂᕐᒧᑦ ᖃᓄᕐᓗ ᑕᒪᒃᑯᐊ ᖃᐅᔨᓴᕐᓂᕐᒧᑦ 
ᑮᓇᐅᔭᓂᓪᓗ ᐊᑐᑦᓯᐊᕐᓂᕐᒥᒃ ᑕᐃᑲᓂ 
ᐃᖃᓗᒃᑑᑦᓯᐊᕐᒥ ᐱᓕᕆᖃᑎᒋᖕᒥᔭᕗᑦ. ᑖᒃᑯᐊ 
ᖃᐅᔨᓴᕐᓂᕐᒧᑦ ᐊᔾᔨᒌᓐᖏᑦᑐᐃᑦ 
ᕿᒥᕐᖁᔭᐅᓂᐊᖅᑐᐃᑦ. ᖃᐅᔨᓴᕐᓂᕐᒧᑦ ᑕᒫᓂ 
ᓄᓇᕗᒻᒥ ᐱᓕᕆᑎᓪᓗᒋᑦ. 
 
ᐊᒻᒪ ᒫᓐᓇ ᐱᓕᕆᒻᒥᔪᒍᑦ ᐃᓐᓇᐃᑦ ᒪᒃᑯᒃᑐᐃᑦ 
ᒥᒧᐊᕆᔪᓪ ᓯᓚᑦᑐᓴᕐᕕᕐᔪᐊᕐᒥ 
ᐱᓕᕆᖃᑎᒋᖃᑦᑕᖅᑕᕗᑦ ᖃᓄᖅ 
ᐊᔪᓐᖏᓕᖅᐹᓪᓕᕈᓐᓇᕐᒪᖔᑉᑕ ᓄᓇᕗᒻᒥᐅᑦ 
ᐃᓱᒪᒋᓗᒋᑦ ᐃᓚᐅᑦᓯᐊᕐᓗᑎᒃ ᖃᐅᔨᓴᕐᓂᕐᒥᒃ 
ᖃᐅᔨᓴᖃᑕᐅᓂᕐᒥᒃ ᐊᒻᒪ ᓯᕗᓕᐅᖅᑎᐅᖃᑕᐅᓗᑎᑦ 
ᖃᐅᔨᓴᕐᓂᐅᑉ ᒥᒃᓵᓄᑦ. 
 
ᑕᒪᓐᓇ ᖃᐅᔨᓴᕐᓂᖅ ᐅᑭᐅᖅᑕᖅᑐᒧᑦ 
ᖃᐅᔨᓴᖅᑕᐅᓗᓂ ᐅᑭᐅᖅᑕᖅᑐᒥᐅᑕᓄᑦ. ᑕᒪᓐᓇ 
ᑐᕌᒐᕆᔭᕗᑦ ᐱᓕᕆᖃᑎᖃᖃᑦᑕᖅᑐᒍᑦ ᑖᒃᑯᐊ 
ᑏᒪᑯ ᐊᒻᒪ ᖃᐅᔨᓴᕐᕕᐅᑉ ᐱᓕᕆᖃᑎᒋᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᑐᒃᓯᕋᕐᕕᒋᓯᒪᔭᖓᑦ 2019-
2022 ᐸᕐᓇᒃᓯᒪᔭᖓᑦ ᓇᓗᓇᐃᖅᓯᖕᒪᑦ ᑕᒪᒃᑯᐊ 
ᐋᖅᑭᒋᐊᖅᑕᐅᖁᔭᐅᔪᑦ ᑖᒃᑯᓄᖓ ᓄᓇᕗᒻᒥ 
ᖃᐅᔨᓴᖅᑎᒻᒪᕇᑦ ᐱᖁᔭᖓ ᐱᖁᔭᐅᔪᖅ 
ᖃᐅᔨᓴᖅᑎᐅᔪᓄᑦ ᓯᕗᒻᒧᐊᒃᑕᐅᓂᐊᕐᒪᑦ. ᑖᒃᑯᐊ 
ᓱᓇᑭᐊᖅ ᐋᖅᑭᒋᐊᕆᐊᖃᖅᐸᑦ ᐱᖁᔭᐅᑉ ᐃᓗᐊᓂ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᑖᓐᓇ ᑐᒡᓕᕋᓄᑦ ᑭᐅᔭᐅᓂᐊᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᓐᕆᒃᓴᓐ. 
 
ᕼᐊᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᕐᒥ ᓇᓗᓇᐃᖅᑳᕐᓗᒍ ᑕᒪᓐᓇ ᐱᖁᔭᐅᔪᖅ 
ᖃᐅᔨᓴᕐᓂᕐᒧᑦ ᖃᐅᔨᓴᖅᑐᓄᑦ ᓄᑕᐅᓐᖏᑦᑐᖅ 
ᐱᕚᓪᓕᖅᓯᒪᓪᓗᐊᕐᒪᑦ ᐅᑭᐅᖅᑕᖅᑐᒥ 
ᖃᐅᔨᓴᕐᓂᕐᒥᓪᓗ ᐱᓕᕆᓂᕐᒥᒃ. ᑕᒪᒃᑯᐊ 
ᖃᐅᔨᓴᕐᓃᑦ ᓯᕗᒻᒧᐊᒃᓯᒪᖕᒪᑕ ᓄᓇᕗᒻᒥ. 
ᐱᓕᕆᖃᑎᖃᖅᑐᒍᑦ ᒪᓕᒐᑎᒍᑦ ᐱᖁᔭᑎᒍᑦ ᑖᓐᓇ 
ᐋᖅᑭᒋᐊᕈᑎᒋᓂᐊᖅᑕᕗᑦ ᑖᒃᑯᐊ ᐃᓚᒋᔭᕗᑦ 
ᐃᓕᓐᓂᐊᖅᑎᑦᓯᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᔪᐃᑦ 
ᑖᒃᓱᒧᖓ ᐱᖁᔭᕐᒧᑦ ᑲᒪᒋᔭᖃᓛᕐᒪᑕ.  
 
ᓯᓚᑦᑐᖅᓴᕐᕕᖕᒥᓪᓕ ᑕᐅᑐᒃᖢᒍ ᓄᓇᕗᒥᑐᐃᓐᓇᖅ 
ᓯᓚᕐᔪᐊᕐᒥ ᓄᓇᕗᑦ ᖃᐅᔨᒪᔭᐅᓕᕐᒪᑦ ᖃᐅᔨᓴᕐᓂᖅ 
ᓄᓇᕗᒻᒥ ᖃᐅᔨᓴᖅᑕᐅᔪᖅ ᐊᖏᔪᒻᒪᕆᐅᒻᒪᑕ 
ᓄᓇᓖᑦ ᐃᓚᐅᑎᑕᐅᑦᓯᐊᕐᓗᑎᑦ, ᐃᓄᐃᑦ 
ᖃᐅᔨᒪᔭᑐᖃᖓᑦ ᐊᑐᖅᑕᐅᓗᓂ ᐅᐱᒋᔭᐅᓗᓂ 
ᑕᒪᑐᒪᑉ ᐃᓗᐊᓂ. ᑕᒪᒃᑯᐊᓗ ᐅᖃᐅᓯᐅᓂᐊᖅᑐᑦ 
ᖃᐅᔨᓴᖅᑕᐅᓂᐊᖅᑐᑦ ᑕᒪᒃᑯᐊ 
ᓂᕈᐊᑦᓯᐊᖅᑕᐅᖃᑦᑕᕋᓗᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 0-I-3-ᒦᑦᑐᒍᑦ 
ᓄᓇᕗᑦ ᓯᓚᑦᑐᓴᕐᕕᖓ ᑖᒃᑯᐊ ᓄᓇᕗᑦ 
ᖃᐅᔨᓴᖅᑐᓕᕆᔩᑦ. ᐊᑎᖃᕈᓐᓃᕋᒪ. ᒫᓐᓇ 0-I-4  
ᓄᓇᕗᑦ ᓯᓚᑦᑐᓴᕐᕕᒃ ᐊᕕᑦᑐᖅᓯᒪᔪᑦ ᐃᓕᓐᓂᐊᕐᕖᑦ. 
ᐊᑎᖁᑎᖃᓐᖏᓐᓇᒪ ᐅᑎᕐᓗᑕ ᒪᑉᐱᒐᖅ N-3. N-3 
ᓇᐃᓈᖅᓯᒪᔪᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ ᑲᑎᓐᓂᖏᑦ  

ᐊᐅᓚᓂᒧᑦ ᒪᑭᒪᓂᕐᒧᓪᓗ ᓂᕈᐊᕈᑕᐅᔭᕆᐊᓖᑦ 
$30,695,000. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᐅᖃᕆᐊᕈᒪᑐᐃᓐᓇᖅᑐᖓ ᓯᓚ ᐱᔾᔪᑎᒋᓪᓗᒍ ᑖᓐᓇ 
ᑮᓇᐅᔭᖅ ᐃᓱᒪᒃᓴᖅᓯᐅᕈᑎᖓ ᓈᒻᒪᓗᐊᕈᓐᓃᕐᒪᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑖᒃᑯᐊ 
ᒪᓕᒐᓕᐅᖅᑎᑐᐃᓐᓇᐃᑦ ᐊᓂᔭᕆᐊᖃᕋᑖᕐᒪᑕ ᓯᓚ 
ᐱᔾᔪᑎᒋᓪᓗᒍ ᐊᑦᑕᓇᕐᓂᕐᒧᓪᓗ. ᑖᓐᓇ 
ᐊᖏᕋᓗᐊᕈᑦᑎᒍᑦ ᐊᖏᓐᖏᒃᑲᓗᐊᕈᑦᑎᒃᑯᑦ 
ᐅᕙᓃᓐᖏᓐᓂᕋᖅᑕᐅᑐᐃᓐᓇᖅ 
ᐅᕙᓃᑦᑐᓐᓇᓐᖏᓐᓂᕋᖅᑕᐅᒃ ᐊᑦᑕᕐᓇᕐᓂᖓᓄᑦ 
ᐱᓪᓗᒍ.  
 
ᑖᓐᓇ ᐱᓕᕆᓂᕆᔭᕗᑦ ᓈᒻᒪᒋᑦᑎᐊᓐᖏᓐᓇᒃᑯ. 
ᓄᖅᑲᖓᑲᐃᓐᓇᕈᑦᑕᖃᐃ ᐋᖅᑭᒍᑎᖃᕐᓗᑕ ᑖᓐᓇ 
ᑭᖑᕙᕆᐊᕐᒥᖕᒪ ᐅᕝᕙᓘᓐᓃᑦ ᒪᑐᑦᑎᐊᒻᒪᕆᓪᓗᒍ 
ᑲᑎᒪᑐᐃᓐᓇᕐᓂᖅ ᐅᑎᕐᕕᒃ. ᓯᕙᑖᕐᕕᒻᒥ 
ᐱᕕᖃᕐᓂᐊᖅᑰᕋᑦᑕ ᐊᑐᕈᓐᓇᖅᑕᑎᓐᓂ ᑖᒃᑯᓂᖓ 
ᐱᔭᕇᕋᓱᓪᓗᑕ. (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 10 ᒥᓂᔅᓯ 
ᓄᖅᑲᖓᓂᐊᖅᐳᒍᑦ.  
 
>>ᓄᖅᑲᑲᐃᓐᓇᖅᑐᑦ 16:17ᒥ ᑲᔪᓯᓪᓗᑎᓪᓗ 
16:29ᒥ 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᑲᑎᒪᓚᐅᕐᒥᑕ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓅᑦᓯᒋᐊᖅᐳᖓ ᓄᖅᑲᕈᒪᓕᖅᖢᑕ.  
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ 
ᑖᓐᓇᓗ ᐊᐃᕙᒡᔪᑎᒃᓴᐅᓂᐊᖅᑐᖅ. ᓈᒻᒪᓴᖅᑐᑦ 
ᐱᖁᔨᕗᖔᕈᒻᒥᑦ ᐃᓵᒋᑦᑎ.ᐊᑭᕋᖅᑐᖅᑐᑦ.  

ᐱᖁᔨᕗᖔᕈᑦ ᑲᔪᓯᔪᖅ. ᓇᓐᖏᖅᓯᓂᐊᖅᐳᖓ 
ᐅᓂᒃᑳᕐᓗᖓ ᐅᖃᖅᑎᒧᑦ.  
 
(ᑐᓵᔨᑎᒎᕈᓐᓃᖅᑐᖅ) ᐄᑯᓗᒃ. ᐃᖅᓱᖅᑏ, 
ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕋᕕᒋᑦ 
ᐊᐱᖅᓱᖅᑕᐅᕝᕕᒻᒥᑦ.  
 
ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. 
ᒥᔅᑐ ᒥᑭᓐᖑᐊᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 
ᐅᖃᖅᑎᑦᓯᔩ, ᑲᑎᒪᔨᕋᓛᑦ ᐱᓕᐊᒃᓴᖃᖅᑲᐅᒻᒪᑕ 
ᒪᓕᒐᒃᓴᖅ 15 ᐊᒻᒪᓗ ᑮᓇᐅᔭᖅᑑᑎᒃᓴᐃᑦ 2019-
20-ᒧᑦ. ᐅᓂᑉᑳᖁᔨᓕᖅᖢᑎᒡᓗ, ᐅᖃᖅᑎᑦᓯᔩ, 
ᐱᖁᔨᕗᖔᕈᒻᒥᒃ ᓅᑦᓯᒋᐊᖅᐳᖓ ᑲᑎᔨᕋᓛᑦ 
ᑲᑎᒪᓂᕆᓚᐅᒑᑦ ᓈᒻᒪᒋᔭᐅᖁᑉᓗᒍ. ᒪ’ᓇᓪᓗᐊᕕᒃ 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 
ᐊᐃᑉᐱᖅᑕᐅᕙ? ᖁᔭᓐᓇᒦᒃ, ᒥᔅᑕ ᕼᐃᒃᔅ. 
(ᑐᓵᔨᑎᒍᑦ) ᖁᔭᓐᓇᒦᒃ. (ᑐᓵᔨᒃᑰᕈᓐᓃᖅᑐᖅ) 
ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕈᒻᒧᑦ 
ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏ ᐱᖁᔭᒃᓴᑦ. 
ᑲᑎᒪᔾᔪᑎᒃᓴᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21  

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 
ᓄᖅᑲᖔᑲᐃᓐᓇᕐᓂᐊᖅᑐᖅ ᐊᒻᒪᓗ 
ᐱᖁᔨᕗᖔᕈᑎᒧᑦ ᓇᐄᓴᐅᑎᓕᖕᒥᑦ 17-5(2), 
ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ ᑲᑎᒪᒋᐊᓛᕐᒥᔪᒍᑦ 
ᐅᓪᓗᑐᐃᓐᓇᕐᒥ, ᒫᔾᔨ 8, ᐅᓪᓛᒃᑯᑦ 10-ᒧᐊᖅᐸᑦ. 
ᐃᖅᓱᖅᑎ. 
 
>>ᓄᖅᑲᖅᑐᑦ 16:34ᒧᐊᖅᑎᓪᓗᒍ



 

 

 


